
САРСУХАН 
 

Мунаќќиди маъруфи рус В.Г.Белинский гуфта буд, ки омў-
зиши грамматика хадди муайян дорад: дуруст ва беѓалат баён 
кардану навиштани фикрро ёд медињад. Вале фикрро чї тарз 
бењтар ва шевотар ифода кардан мумкин аст, вазифаи грамма-
тика нест. Ин вазифаи «синтаксиси олї», яъне услубшиносї ва 
њусни баён аст. 
Хонандагони љавон, китоби дарсие, ки њоло дар даст доред, 

њамин њадафро дунболагир аст, ки дониши дар зарфи дањ сол 
андўхтаи шуморо пурратар гардонад, то ки шумо бо забони 
модарї на танњо беѓалат фикри худро шифоњї ё хаттї ифода 
карда тавонед, балки суханони шумо пурмаъно, фасењ ва муас-
сир бароянд. Барои ин лозим меояд, ки дар аввали китоб баъзе 
мавзўъњои асосии овошиносї (фонетика), имло, талаффузи сарењ 
(орфоэпия), вожашиносї (лексикология), фразеология, ка-
лимасозї, сарфу нањвро (морфология ва синтаксис), ки дар 
љараёни тањсили дањсолаатон аллакай омўхтаед, мухтасар так-
рор намуда, ду мавзўи нав: матн ва сохтори маъноию граммати-
кии он ва услубиёту њусни баён муфассалтар шарњ дода шавад. 
Аз тадќиќоти забоншиносон маълум гардид, ки дар омўзиши 

забон, њосил намудани малакаи озод баён кардани фикр ба та-
риќи хаттї ё шифоњї донистани матн, тарзи сохтани он, муно-
сибатњои маъноию грамматикии љумлањо дар дохили матн, 
воситањои мухталифи ифодаи он муносибатњо ањамияти бузург 
доштааст. Гузаштагони мо њам нозукињои илми забони модари-
ро аз матни ѓазалиёти Њофиз, ашъори Мирзо Бедил ва дигар са-
ромадони калони бадеъ омўхтаанд. Ин бесабаб нест, зеро тамо-
ми нозукињои маънои калима ва унсурњои грамматикии забон 
дар матн равшантар аён мегарданд. 
Дар китоб ба њамаи масъалањои услубшиносї дахл накарда, 

танњо дар бораи услубиёти забон, бо истилоњи дигар, панљ услу-
би нутќ ва њусни баён маълумот дода шудааст. Талаботи замона, 
татбики Ќонуни забон низ њаминро таќозо мекунад, ки забони 

давлатї дар њама соњањои фаъолияти аъзоёни љомеа маќоми 
шоистаи худро ишѓол намуда, дар рушди маънавии њар фард 
хизмат намояд. 
Ба сифати мавод бењтарин намунањои забони осори бадеї ва 

илмии адибону олимони гузаштаю имрўза, забони нашрияњо, ки 
вазъи кунунии забонамонро инъикос мекунанд, интихоб карда 
шуданд. 
Шарњи масъалањои назариро аз супориш ва тањлили матн оѓоз 

намудем, зеро ин усул барои осонтар дарк намудани моњияти 
масъалањои назарии илм ба хонандагон ёрї мерасонад. Азбаски 
дар матн нуктањои љолиби љанбањои гуногуни забон возењтар 
падидор мегарданд, пас аз њар матн супоришњои илова дода ме-
шавад. ки онњо масъалањои мухталифи мавзўъњои гузаштаро њам 
дар бар гирифта, чун маводи такрор ва тањкими дониши хонан-
дагон хизмат менамоянд. 

 
 
Ишорањо: 
 

 - Саволњо барои такрори мавзўъњои гузашта ва нав 

 - Саволи илова ба матни супориш 

 - Маълумоти асосии назарї 

 - Маълумоти иловагии назарї 
 
Раќамњо дар охири калима, ибора ва љумлаи супоришњо, ки шо-

гирдон мустаќилона иљро мекунанд: 
 
1 - Тањлили фонетикї (ової) 
2 - Тањлили сохти калима 
3 - Тањлили морфологї (сарфї) 
4 - Тањлили синтаксисї (нањвї) 
5 - Тањлили луѓавї ва фразеологї 
6 - Тањлили имло ва талаффузи сарењ 

ТАКРОРИ МАВЗЎЪЊОИ ГУЗАШТАИ 
ЗАБОНИ ТОЉИКЇ 

ФОНЕТИКА (ОВОШИНОСЇ), ИМЛО ВА 
ТАЛАФФУЗИ САРЕЊ (ОРФОЭПИЯ) 

 1) Имло (орфография) чист? 
2) Меъёрњои (принсипњои) асосии он кадоманд? 
3) Кадом меъёрњои имло дар забони адабии муосири тољик мавќеи 
асосї доранд? 

4) Соли 1998 ба имлои забони тољикї чї гуна таѓйирот ворид карда 
шуд? 

5) Имло бо кадом соњањои илми забон бештар алоќаманд аст? 
6) Дар навишти кадом овоз ё калимањо бештар ѓалат мекунед? 

 

 Маънои луѓавии вожаи арабии имло навишта пур кардан 
аст, маънои истилоњии он ќоидањои беѓалат навиштани 
овозњо ва калимаю таркибњост.  Имлои забони адабии муоси-
ри тољик дар заминаи меъёрњои сарфї (морфологї), ової 
(фонетикї) ва анъанавї ќарор дорад.  
Меъёри сарфї талаб мекунад, ки дар навишт њиссањои 

(морфемањои) калима як навъ навишта шаванд. Сифатњои 
бад, хуб, паст ва ѓайра њангоми гуфтор дар дараљаи 
муќоисавї баттар, хуптар, пастар талаффуз, вале аз рўйи 
меъёри сарфї бадтар, хубтар, пасттар  навишта мешаванд. 
Њиссаи номии феъли таркибии сўйиистеъмол  кардан низ дар  
талаффуз сўистеъмол кардан мешавад, вале навишти аввал 
меъёри имлои забони тољикист.  
Меъёри ової (фонетикї) мувофиќи тарзи талаффуз навиш-

тани њиссањои (морфемањои) калимаро таќозо мекунад. Дар 
навишти калимањои иќтибосии арабї, русї, байналмилалї 
талаффузи тољикии калимањо ба инобат гирифта мешавад: 
калимаи иќтибосии арабии мааттаассуф дар забони тољикї 

бо пасванди калимасози –она ба тарзи мутаассифона навишта 
мешавад. 
Меъёри анъанавї таќозо мекунад, ки овозњои калима 

мутобиќи талаффузи ќадимаашон навишта шаванд. Ин меъёр 
дар хати тољикигардонидаи арабии калимањои хвеш, хвештан 
(хеш, хештан), хвостан (хостан) ва ѓайра риоя мешуд. 
Аён аст, ки дар забони адабии муосири тољик асосан 

меъёрњои фонетикї ва сарфї эътибор доранд. Дар асоси 
меъёри маъної бо њарфњои калон навиштани исмњои хос, дар 
заминаи меъёри нањвї бо њарфи калон навиштани калимаи 
аввали љумла сурат мегирад. 
Дар ислоњоти имлои забони тољикї дар навишти 

калимањои иќтибосии русї ва байналмилалї бо овозњои 
мутобиќи тољикї иваз намудани овозњои барои забони 
тољикї бегонаи ц, щ ва ы (сирк, интонатсия, чўтка, Салтиков 
Шедрин)  инчунин дар калимањои бегонаю худї бе аломати ь 
(људої) навиштани калимањо (феврал, палто, А.М.Горкий, 
дарё, таѓйир ва ѓайра) дар сурати бандаки изофї гирифтани 
калимањое, ки бо овози й анљом меёбанд, навишта шудани он 
(рўй-и, љой-и, тўй-и, бой-и, чой-и, бўй-и, обрўй-и, донишљўй-
и, љо-љой-и ва ѓайра), бидуни нимтире навиштани љузъњои 
калимањои мураккаби «Лубобулалбоб», «Бадоеъулваќоеъ» ва 
ѓайра љорї карда шуд. 

 
То ва баъди ислоњоти имло (1998):  
апрель – апрел  Келдыш – Келдиш,  
лагерь – лагер    Салтыков-Щедрин – Салтиков- Шедрин 
альбом  – албом  ящик  –  яшиќ (ќуттї) 
уќьёнус –  уќёнус  щука  –  шука 
ошьён  –  ошён  центнер  –  сентнер 
дастьёр  –  дастёр  цемент  –  семент (симон) 
гирья  –  гиря  целлофан  –  селофан 
пирьях  –  пирях  цензура  –  сензура 
такья  –  такя  Цицерон   –  Ситсерон 
афьюн  –  афюн  цирк  –  сирк 
таѓьир  –  таѓйир  циркул  –  сиркул (паргор). 

 Имло бештар ба овошиносї, орфоэпия (беѓалат талаф-
фуз кардани овозњою калимањо), сарф (морфология), калима-
созию таркиббандї алоќаи ќавї дошта, луѓатшиносї (лекси-
кология), маъношиносї (семасиология) ва нањвро (синтаксис-
ро) низ сарфи назар намекунад. 
Шогирдон бештар дар имлои овозњои садоноки ї ва ў 

ѓалат мекунанд. Мавридњои  асосии  истифодаи  садоноки  ї  
(и-и дароз) чунинанд: 

• Дар охири решаи калима: њавлї, тоќї, шолї, бињї, моњї, 
ќозї, соќї, холї, боќї, сї, кї, чї, чї гуна, чї ќадар ва ѓ. 

• Пасвандњои –ї, -гї исмњои маънии аломат, касбу 
машѓулият, амалу њолат месозанд: сурхї, торикї, арзонї, 
вазнинї, љавонї, дўстї, зебої, шиносої, тирагї, бечорагї, 
дењќонї, муаллимї, сартарошї, раисї, даводавї, гуштингирї, 
пахтачинї, раъйдињї ва ѓ. 

• Пасвандњои –ї, -гї, -вї сифатњои нисбї месозанд: гиёњи 
кўњї, лолаи даштї, девори бетонї, машѓулияти синфї, кишти 
тирамоњї, хўроки бегоњї, айёми бачагї, вазифаи хонагї, 
чорабинињои тарбиявї ва ѓ. 

• Бандакњои феълї ва хабарї: хонї, хонда бошї, хондї, 
хонда будї, мехондї, хоњї хонд, хондагистї, хонда истодаї, 
хондаї, мехондаї ва ѓ. 

• Сифатњои феълии замонњои гузашта ва оянда:  хондагї, 
мехондагї, хонда истодагї, хонданї ва ѓ. 

 

1. Калимањои содда, сохта ва мураккабро, ки бо садоноки ї анљом ёф-
таанд, ба се сутун нависед ва шарњ дињед, ки онњо ба кадом њиссаи 
нутќ тааллуќ доранд ва чї тарз сохта шудаанд: 

Абадї, авлодї, агентї, ањолї, аљнабї, аълочї, ањдбандї, 
бадеї, бандагї, беадолатї, боинтизомї, ватанпарастї, вањ-
шигарї, гетї, генералї, гурусначашмї, дамгирї, дањонакї, 
дилгармї, доњї, заргарї, зараррасонї, изофї, инсондўстї, 
китобхонї, Лайлї, мавлавї, мардонагї, махфї, маънавї, 

некномї, нисбї, носањењї, ошуфтањолї, парї, покдоманї, 
ресандагї, самимї, сарватмандї, тайёрї, умумї, хотимавї, 
хушбахтї, шанбегї, ѓанї, њамзистї, љањонбинї. 

2. Кадом тарзи ифода ќобили ќабул аст? 

Љустуљўкунї – љустуљў, моторремонткунї – таъмири мо-
тор, харидкунї – харид, бомбаборонкунї – бомбаборон, 
шеърэљодкунї – эљоди шеър, тањќиркунї – тањќир, 
табриккунї – табрик, шикояткунї - шикоят, хонавайроншавї 
– хонавайронї, хонадомодшавї – хонадомодї, аспсаворшавї 
– аспсаворї, обунашавї – обуна, фарбењшавї – фарбењї, 
ошиќшавї – ошиќї, омодашавї – омодагї, истифодабарї – 
истифода, ташаккулёбї – ташаккул, анљомёбї – анљом, 
эзоњдињї – эзоњ: экпедитсияи љустуљўкунии геологї – экспе-
дитсияи љустуљўйи геологї ва ѓ.  

 

 Њарфи «ї»-ро «и»-и заданок» ё «и»-и дароз» мегўянд. 
Дар воќеъ њам ин овоз дар њиљои охири њиссањои номии нутќ 
омада, задаи калима мегирад ва нисбат ба садоноки њиљоњои 
дигари калима пурќувват ва баландтар талаффуз мегардад. 
Вале бояд дар назар дошт, ки дар љумлаи  «ДоноЇ одамро 
сарбаланд, нодонЇ сархам мекунад» исмњои маънии доної ва 
нодонї њарфи ї ифодагари задаи калима буда, дар љумлаи 
«Ту, бешак, донОї (ё нодОнї)» задаи калима ба садоноки 
«о»-и њиљои дуюми калимањо меафтад (донОї, нодОнї), пас, 
њарфи ї дар њама гуна мавридњо ифодакунандаи нишонаи 
заданокї нест.    
 
3. Њар мисраи шеърро ба њиссањои маънодор (синтагмањо) људо карда, 

бурро ва бо оњанги эътимод ва омирона ќироат кунед: 

Гар бар сари нафси худ амирї, мардї, 
Бар кўру кар ар(1) нукта нагирї, мардї(4). 
Мардї набувад фитодаро пой задан, 
Гар дасти фитодае бигирї, мардї   (Рўдакї)(4). 

 1) Дар калимањои амирї, нагирї ва бигирї зада ба садоноки 
кадом њиљои калимањо афтодааст? 

2) Дар чањор калимаи мардї мавќеи задаро муайян кунед. 
3) Калимањои амир, фитода ва таркиби нукта гирифтан ба кадом 
маънї истеъмол шудаанд? 

4) Таъбирњои касеро пой задан ва дасти касеро гирифтан чї гуна 
воњиди забонанд ва ба кадом маъноњо далолат мекунанд?   

5) Ифодаи кўру кар чї гуна воњиди луѓавист ва чї хусусияти савтї 
дорад?  

4. Ба задаи калима эътибор дода байтњоии зеринро ќироат кунед: 

Дарахти  дўстї(1) биншон, ки коми дил ба бор орад, 
Нињоли душманї(2) баркан, ки ранљи бешумор орад(4). 
Чу мењмони хароботї, ба иззат бош бо риндон, 
Ки дарди сар кашї, љоно, гарат мастї(2) хумор орад(4)    

         (Њофиз). 
Дар ин њазрат чу муштоќон ниёз оранд, нозоранд, 
Ки бо ин дард агар дармонанд, дармонанд 

     (Њољуи Кирмонї). 
 

 Садоноки ў (вови маљњул) дар забони тољикї ќобилияти 
фонемагї (таѓйир додани маънои калима) дорад: бур (асоси 
феъли буридан) – бўр (ашё), куш (асоси феъли куштан) – кўш 
(асоси феъли кўшидан), хурд (сифат) – хўрд (асоси феъли 
хўрдан), сум (номи узви њайвонот) – сўм (воњиди пул) ва 
ѓайра. Он бештар дар мавридњои зерин кор фармуда мешавад: 

1) Пеш аз њамсадои й дар њиљои бастаи калимањои аслан 
тољикї: рўй, мўй, сўй, кўй, шўй, бўй, гўй, тўйгар, љўйбор, 
суханпўё, рў ба рў, мў ба мў: рўйи зебо, мўйи дароз, кўйи ѓарибї. 

2) Пеш аз њамсадои њ дар њиљоњои баста ва кушодаи 
калимањои тољикї ва иќтибосї: кўњ, кўњна, андўњ, анбўњ, 
шукўњ, гурўњ, маљрўњ, тўњфа, мўњтољ, мўњтарам: кўњсор, 
маљрўњон,  кўњи баланд,  анбўњи дарахтон, шукўњу шањомат. 

3) Пеш аз њамсадои њалќии ъ дар калимањои иќтибосии 
арабї: мавзўъ, тулўъ, шурўъ, мўътадил, мўътабар, мўъљиза: 
мавзўи дарс, тулўи офтоб. 
Бо решаи чунин вожањо калимањои сохта, мураккаб ва 

таркибии зиёде сохта, дар њамаи онњо садоноки ў навишта 
мешавад. Чунончи, бо калимаи мўй ва рўз: мўйдароз, 
мўйсафед, малламўй, мў(й)чинак, љингиламў(й), сермў(й), 
мўйлаб,  бемўйлаб, мўйбофї, мў(й)шонакунї, мў ба мў; рўза, 
рўзона, рўзгор, берўзї, наврўз, рўзмарра, рўзадор, рўзбайъ, 
њаррўза, Бењрўз, Некрўз, Гулрўз, Рўзигул ва ѓ. 

 

5.  Бо решаи калимањои рў(й), гўш, тўй ва чўб калимањои сохта, мурак-
каб ва таркибї созед ва онњоро беѓалат хонед.  

6. Мисраъњои зеринро бурро ва беѓалат ќироат кунед. Њангоми хондан 
ба имлою тарзи талаффузи садоноки ў ва калимањои бўй – бў, мўй – 
мў, рўй – рў, љўй – љў, кўй – кў, пайи, шўйї  эътибор дињед.  Мазмуни 
њар байтро гўед. Шарњ дињед, ки рух кадом њиссаи рўй аст ва чаро 
ранги гули сурхро аз пайи (барои) вай рабудааст, феълњои бурда, 
рабуда аз љињати маъно чї ќаробат доранд ва бо чї маќсад кор 
фармуда шудаанд, вожањои мушкин ва фишондан чї маъно доранд. 

Эй аз гули сурх ранг бурдаву бў, 
Ранг аз пайи рух рабуда, бў аз пайи мў. 
Гулранг(2) шавад, чу рўй шўйї, њама љў, 
Мушкин(2) гардад, чу мў фишонї, њама кў  (Рўдакї). 
 

 1) Феъли рабудан аз муродифњои гирифтан ва ситондан бо ка-
дом тобиши маъно фарќ мекунад? 

2) Нидои эй бо чї маъною вазифа омадааст?  
3) Бигўед, ки чунин матнњоро дар кадом мавриди суханварї исти-
фода кардан мумкин аст? 
 
Матни зеринро ќироат кунед ва бигўед, ки феълњои маљўй, 

магўй, магир ва мабўй бо  кадом калимањо таносуби маъної 
доранд, суманрўй, гулранг, анбарбўй тавсифоти кист ё чистанд 
ва онњо чї маънї доранд. 

Дар ваќти бањор љуз лаби љўй маљўй,  
Љуз васфи лаби ёри суманрўй(2) магўй. 
Љуз бодаи гулранг(2) ба шабгир магир, 
Љуз зулфи бутони анбарбўй(2) мабўй   (Мањастї). 

7. Байтњои зеринро ќироат кунед: 

Бикшой(1) лаби ширин(2), бозори шакар бишкан, 
Бинмой(1) рухи рангин(2), номуси ќамар бишкан 

(Сайфи Фарѓонї). 
Шаккарсухан(2) аст ё сухангўйи(2) ман аст? 
Анбарзаќан(2) аст ё суманбўйи(2) ман аст? 
 

 Сабаби осон ќироат шудани ин байт дар чист? Њар кали-
маи мисраи аввал  бо калимаи мисраи дуюм на танњо баро-
барвазн, балки бештарини вожањо бо якдигар њамќофияанд: 
бикшой – бинмой, ширин – рангин,  шакар – ќамар; шаккарсухан 
– анбарзаќан, сухангўй – суманбўй. Чунин калимањои 
њамќофия дар наср истифода шуда бошанд, насри мусаљљаъ, 
дар назм ба кор бурда шуда бошанд, назми мусаљљаъ мено-
манд. 
 

Тахаллуси муаллиф нисбати зодгоњи ў—шањри Фарѓона 
дорад. Азбаски калимаи фарѓонагї нисбат ба фарѓонї мўљаз, 
суфта ва чандон осонгўй нест, аз охири калимаи Фарѓона са-
доноки а ихтисор шудааст. Муќоиса кунед: Бухороизода – 
Бухоризода. Бо маќсади суфтаву равон гардидани тахаллус 
гоњ овозе ихтисор, гоње афзуда мешавад: Марв – Борбади 
Марвазї, Исфара – Сайфи Исфарангї. 

  

8. Њангоми ќироати шеър ба талаффузи садоноки ў диќќат дињед, 
тавсифњои гўйзанах ва мўймиёнро шарњ дињед: 

Эй гўйзанах(2), сухан зи гўят гўям 
В-эй мўймиён(2), зи ишќи мўят мўям. 

Гар об шавам, гузар ба љўят љўям 
В-ар сарв шавам, ба пеши рўят рўям(4)   (Муиззї). 

9. Ба талаффуз ва навишти садоноки ў эътибор дода калимањоро так-
рор ба такрор ќироат кунед:  

Рўй – рў – хушрў – дурўя—абрўвон, мўй – мў, сўй – сў, бўй – 
бў, шўй – шў (шуст), љўй –љў (љуст), гўй – гў (гуфт), рўњ, кўњ – 
кўњна (куњан), шўњрат, мўњра – мўњр, тўњфа, Зўњра, тўњмат, 
бўњтон, нўњ – нўњдорон, маљрўњ, анбўњ, рўшан (равшан), рўѓан 
(равѓан), шў (шавњар), сўсан (савсан), вале пањлу, гесу, орзу, 
тарозу, бозу, чорсу, тарсу, парасту.  

 

 Дар таркиби калимањои аслан тољикї, иќтибосии арабї 
(бештар), русї ва байналмилалї, ки аз як ё зиёда њиљо ибора-
танд, њамсадоњо такрор ё шиддатнок талаффуз мешаванд. Ин 
њодисаи овоиро ташдид ва њамсадои такроршударо ташдид-
нок мегўянд. Дар талаффузи калимаи иќтибосии арабии дурр 
такрори њамсадои р равшан аён намегардад, вале дурру мар-
ворид гўем, бо ташдид талаффуз мешавад.  
Ташдид бештар дар калимањои дуњиљої: арра, аммо, пурра, 

салла, пашша, ѓалла, бутта, ѓусса, миллї, тилло, содда, маккор, 
рассом, ќашшоќ, љарроњ, лаззат, диќќат, миллат, ќувват, 
њуљљат, парранда, муаллим, муаллиф, муваффаќ, мураккаб, 
муќаддас, муњаббат, муњаррир, муттањид, муддат,  тааљљуб, 
таассурот, табассум, ташаббус, ташаккур, таваккал, тавал-
ло, тараќќї, Садриддин, Фазлиддин, Хайрулло, Неъматулло, 
њиссиёт, зиддият, заррин, хаттї, ѓиљљак, миллион, тонна, 
грамматика, баррасї, њаммиллат, њаммаслак, њаррўза, 
каммањсул, оббозї, хоббинї, зидди душман, њаќќи ќалам, синну 
сол ва ѓ. 

10. Калимањои зерин чї тафовути маъно доранд: дур – дурр, сир – 
сирр,  ака – акка, шада – шадда, сода – содда, чака – чакка, дарав – 
даррав, хўрам – хуррам, хўрок – хуррок. 

Калимањоро ба дафтаратон навишта, бурро, шунаво ва 
беѓалат хонед: аввал, албатта, аќаллан, аллакай, аммо, ѓалла, 
ѓусса, зиддият, иттилоот, иттифоќ, иззат, иллат, ќисса, 
муваќќатан, мусаллањ, муќаррар, муќаддима, муяссар, мубад-
дал, мутахассис, муддао, муфассал, мукаммал, муваффаќият, 
мутасаддї, муаррифї, муассиса,  мухаддира, мушаххас, мута-
ассифона, муњаќќиќ, маљалла, назаррас, омма, пурќувват, та-
шаккур, тааљљубовар, тахассус, тахаллус, тамаддун, танаф-
фус, таассурот, тааллуќ, тасаввур, таваљљўњ, тафаккур,  
террор, тилло,  фавќулодда, фаррош, њаќќонї, њиссиёт, љиддї, 
шиддат, шаффоф, њиммат,  якка. 

 

 Њамсадои њалќии ъ (айн) дар калимањои иќтибосии 
арабї, ки дар натиљаи истеъмоли муддати тўлонї дар забони 
тољикї њазм шуда «аз они худї» гардидаанд, хусусияти 
фонемагї зоњир намуда, маънои вожањоро таѓйир медињад. 

 

 11. Калимањои ба тариќи мувозї овардашударо бо њам муќоиса наму-
да, тафовути маъноии байни онњоро муќаррар кунед: аъён – аён, 
аъзо – азо, баъд – бад, даъво – даво, манъ – ман, навъ – нав, рафъ – 
раф, ќатъ – ќат,  раъд – рад, суръат – сурат, таъна – тана, шеър 
– шер, шўъла – шўла. 

Калимањои зеринро нависед ва ба талаффузи њамсадои ъ 
риоя намуда онњоро хонед ва маънидод кунед: авзоъ, анъана, 
бадфеъл, баръакс, бараъло, вазъият, вусъат, даъват, заъф, инъ-
икос, инъом, иртиљоъ, истеъдод, истеъмол, лаъл, маърифат, 
манбаъ, масъала, масъулият, маърўза, монеъ, низоъ, объект, 
саъй, сунъї, табъ, тамаъ, таъм, таъмир, таъин, таъсир, 
таъхир, феъл, шуоъ, шўъба, љомеъ, љузъиёт, љуръат, эътимод, 
эътироф, ќатъият, ќонеъ, яъне.  

 

12. Матнро се нафар аз забони њикояткунанда (муаллиф) ва ду бародар 
(тавонгар, дарвеш) хонад. Нафари чањорум мундариљаи њикоятро 
наќл карда, ѓояи асосии онро шарњ дињад.  

Ду бародар (буданд). Яке хидмати султон кардї ва дигаре 
бо зўри бозу нон хўрдї.(4) Боре тавонгар гуфт дарвешро, ки: 

– Чаро хидмат накунї, то аз машаќќати(1) кор кардан 
бирањї?(4) 
Гуфт: 
– Ту чаро кор накунї, то аз мазаллати(1) хидмат рањої ёбї. 

Хирадмандон гуфтаанд: «Нони худ хўрдану нишастан бењ ки 
камари заррин ба хидмат бастан» (Саъдї). 

 

 1) Њамчунин бигўед, ки њикоятро дар охири пурсиши аввал  
ќатъ кардан мумкин нест ва ин чї хусусияти матн аст.  

2) Нависанда чї тарз аз такрори калима худдорї кардааст?  
3) Таркибњои кор кардан ва хидмат кардан дар матн чї тафовути 
маъно пайдо кардаанд?  

4) Маънои вожањои султон, тавонгар, дарвеш, машаќќат ва мазал-
латро шарњ дињед.  

5) Калимањои рањої ва рањо аз љињати таркиби овозї чї ќаробат 
доранд ва чунин калимањоро чї меноманд?  

6) Феълњои рањої ёфтан аз рањо шудан чї тафовути маъної доранд?  
7) Кадом унсурњои грамматикии ин матн дар забони имрўзаамон ба 
кор бурда намешаванд?  

8) Таъбирњои бо зўри бозу нон хўрдан ва камари заррин ба хидмат 
бастан чї маънї доранд?  

9) Сифати заррин чаро бо ду њамсадои р навишта ва бо ташдид та-
лаффуз мешавад? 

ЛЕКСИКА 

 1. Маънои луѓавию грамматикии калима чист? 
2. Якмаъної ва сермаъної, маънои аслию маљозии калима чист? 
3. Омоним чї гуна калима аст ва он аз калимаи сермаъно чї фарќ 
дорад? 

4. Пароним чї гуна калима аст ва он аз омоним ва калимаи сер-
маъно чї фарќ дорад? 

5. Чї гуна калимањоро њаммаъно, муродиф ва ё синоним меноманд? 

6. Муродифњои луѓавї, услубї ва грамматикї аз њамдигар чї фарќ 
доранд? 

7. Чї гуна калимањоро зидмаъно ё антоним меноманд ва онњо ба-
рои таъсирбахш ифода кардани фикр чї сањм мегузоранд? 

8. Сарчашма ё манбаи пайдоиши калимањои забон чї гуна аст? 
9. Оё њамаи калимањо доираи истеъмоли васеъ доранд? 
10. Магар калимањо њам наву кўњна мешаванд? 
11. Луѓатнигорї чист ва луѓатњо чї гуна мешаванд? 

 

 Маљмўи овозњои садоноку њамсадо мувофиќи ќоидањои 
маъмули њар забон бо њам васл шуда, њиљоњоро ва њиљоњо 
калимањоро ташкил медињанд, ки он бунёди моддии 
калимањост, онро бо забон мегўед, бо гўш мешунавед ва на-
виштаи онро бо чашм мебинеду мехонед. Ин љињати вожа ё 
калимаро ба пўчоќи чормаѓз монанд кунем, маънои калима 
маѓзи он ё мафњуми ашё, њодиса, воќеа, аломату хусусият, 
амалу њолати њаёти воќеист, ки дар тафаккури инсон дарк ме-
гардад. Дар маънои луѓавии калима маънои умумии ашё, 
аломат ва амал инъикос меёбад. Ваќте ки дарахт мегўем, дар 
он њамаи навъњои дарахт (бањосилу бењосил, хурду калон ва 
ѓайра) ифода меёбад.  
Калимањо маъноњои луѓавї ва грамматикї доранд. 

Маънои луѓавии калимањо дар луѓатњо тафсир мешавад, аммо 
маънои грамматикї нисбат ба маънои луѓавї абстракт ва му-
раккаб буда, дар дастурњо шарњ дода мешавад. Масалан, ка-
лимаи хона дар луѓат маскан, истиќоматгоњ, иморат, љойи 
мўњра дар тахтаи шатранљ тавзењ шудааст. Маънои грамма-
тикии он исми макон, шумораи танњо, муайян, ѓайришахс, 
бељон, моддї, љинс аст. 
Исм, сифат, шумора, љонишин, зарф ва феъл њиссањои 

мустаќилмаънои нутќ, пешоянду пасоянд, пайвандак, њиссача 
ва нидо њиссањои номустаќили нутќ њисоб меёбанд, чунки 
њиссањои мустаќили нутќ њам маънои луѓавї, њам маънои 
грамматикї доранд, њиссањои номустаќил танњо маънои 

грамматикї доранд ва маъною вазифаи грамматикии онњо 
дар љумла аён мегардад. 
Калимањо бо њамдигар таносуби маъної ва грамматикї 

доранд. Дар байти зерин калимањои равоќ (пештоќ ё айвони 
хона) бо ошёна ва хона, манзар (назаргоњ) бо чашм таносуби 
наздики маъно ва феъли фуруд омадан бо калимаи хона тано-
суби маъної ва  грамматикї дорад: ба хона фуруд о. 
Маънои луѓавии фуромадан ва фуруд омадан поин омадан, 

нузул кардан, таваќќуф кардан тафсир шудааст. Маънои 
грамматикии  феъли фуруд о(й) сиѓаи амрї, замони њозира-
оянда, шахси дуюм, шумораи танњо буда, амали мутлаќ ва бе-
воситаро ифода мекунад, феъли монда, аз лињози сохт тарки-
бист, дар љумлаи амрї ба вазифаи хабар омадааст. 
Равоќи манзари чашми ман ошёнаи туст(1), 
Карам намову(1) фуруд о(1), ки хона хонаи туст(1)   

(Њофиз). 
Дар ин байт маънои луѓавии равоќ пешайвонест ба намуди 

мењроб, манзар дарича, назаргоњ, равоќи манзари чашм 
маљозан ба маънои «мардумаки чашм» ва калимаи хона ба 
маънои иќоматгоњ омадааст. 

 

13. Матнро њама ба дафтар нависанд, ду нафар (муаллиф ва гадо) 
ќироат кунанд. Сухани шоирро њамаи хонандагон гўянд. Дар охир 
яке аз онњо ѓоя ва ањамияти ривоятро шарњ дода, дар њамин бобат 
як њикмати мардумиро дар бобати некї кардан ба ёд оварад. 

Носири Хусрав аз бозор нони гарм харид(3). Гадое ба наз-
ди ў омаду гуфт: 

– Эй саховатманд(2), чї шавад, ки ними нон ба ман дињї. 
Гуруснагї(2) ба љонам расид. Худо ин некиатро хоњад гар-
донд(3). 
Шоир нонашро ба гадо њадя карду гуфт: 
– Бандагони гурусна тамоми умр барои дороён некї(2) ме-

кунанд, вале Худо некии онњоро њељ  намегардонад(4). Некии 
ман низ њамин гуна бошад. 

 1) Маънои луѓавию грамматикии калимањои нон, некї, гарм ва 
њадя кардро гўед. 

2) Калимањои мустаќилмаъно ва номустаќили матнро аз љињати 
тааллуќи сарфиашон (морфологиашон) ба сутунњои алоњида људо 
карда нависед. 

3) Шарњ дињед, ки калимањои саховатманд, бандагон, дороён чї ху-
сусияти сарфии исм зоњир кардаанд. 

4) Чаро калимаи банда бо пасванди –гон, доро бо –он шакли љамъ 
сохтааст? 

5) Носири Хусрав, саховатманд ва шоир чї ќаробати маъної доранд 
ва дар матн бо чї маќсад ба кор бурда шудаанд? 

6) Тарзњои ифодаи «…чї шавад, ки ними нон ба ман дињї» ва 
«…ними нон ба ман бидењ» чї тафовути  маъної доранд ва чаро 
нигоранда тарзи аввали ифодаро писандидааст? 

Таркиби луѓавї 

 Бунёди њар забонро захираи луѓавї ва сохти грамматикї 
ташкил медињад. Калимањо, таркибњо, ибораю љумлањои рех-
та (воњидњои фразеологї) мафњумњои ашё, аломат, амалу 
њолатро, ки дар муњити кору зиндагии инсон вуљуд доранд, 
ифода мекунанд. Калимањо ганљинаи бебањои зењнии гузаш-
тагони мост, ки бо зањмат эљод намуда, дар асарњои илмию 
бадеї ба кор бурда, дар луѓату фарњангњо ба низом даровар-
да, тафсир намуда, ба наслњои имрўза ба мерос гузоштаанд. 
Ќисми зиёди ин сарват калимаю истилоњоти ќадимаю 
имрўзаи худианд. Калимањои решагї, ки мафњумњои ашё, 
шахс, адад, амал ва ишораи онњо бо љонишинњо, аз ќабили 
модар, падар, бародар, замин, ном, хостан, дидан, навиштан, 
сафед, ду, шаш, дањ, ту, он ва ѓайра, ки дар оилаи забонњои 
њинду аврупої низ бо андаке таѓйири овоз мушоњида меша-
ванд, аз њамин ќабиланд. Чунин калимањо унсурњои аз њама 
серистеъмол, сермаъно ва дар калимасозї фаъол ба шумор 
мераванд. 

Шояд дар олам чунин забоне вуљуд надорад, ки аз забони 
дигар калимаю истилоњотро нагирифта (иќтибос накарда) 
бошад. Одатан забонњои камнуфуз аз забонњои дар илму 
фарњанг бонуфуз ва пешрафта калимањоро иќтибос мекунанд. 
Дар даврањои гуногуни таърихї дар натиљаи робитањои сиё-
сию иќтисодї ва фарњангї аз забонњои гуногуни олам кали-
маю истилоњњо ба забони тољикї ворид шудаанд. Дар забони 
муосири тољик калимањои иќтибосии арабї, русї ва туркї 
мавќеи бештар доранд. Калимањое, ки дар решааш се ё чањор 
њамсадо бо як тартиб воќеъ шудаанд, калимањои арабианд: 
КТБ—КиТоБ,  КоТиБ; МКТБ –МаКТаБ, МуКоТиБа. Дар 
таркиби калима мављуд будани њамсадои њалќии ъ, бо 
пасвандњои -ат, -ият анљом ёфтани калимањо  низ нишонањои 
иќтибосоти арабист. Бештарини калимањое, ки дар забони 
тољикї њамсадоњои такрор (ташдид) доранд, низ арабианд. 
Як миќдори чунин калимањо  шакли љамъбандии солим ва 
шикастаи арабї доранд. 

 

14. Калимањои иќтибосии арабиро аз рўйи нишонањои зикршуда ба 
дафтаратон нависед. Маънои кадом калимањои арабиро ба осонї ва 
кадомеро бо мушкилї фањмидед ва ё ба луѓат мурољиат кардан ло-
зим омад? Мазмуни саволу љавобро аз наср фањмидан осон аст ё аз 
назм? 

Дарвеше(3) ќавињиммат(2) бо подшоње(3) соњибшавкат(2) 
тариќаи ихтилот ва собиќаи инбисот дошт. Рўзе(3) аз вай 
нисбат ба худ гаронї тафарруљ кард. Њарчанд таљассус намуд, 
љуз касрати тараддуд ва бисёрии омадшуд онро сабабе на-
ёфт(4). Доман аз ихтилоти ў дарчид ва бисоти инбисот аз ў 
дарнавардид. Рўзе он подшоњро бо вай дар мамаре(3) 
иттифоќи мулоќот афтод. Забон ба мулоќот бикушод, ки:  

– Э дарвеш, мўљиб чист, ки аз мо бибуридї ва ќадам аз 
омадшуди мо даркашидї(4)? 
Гуфт: 
– Мўљиб он, ки донистам, ки аз сабаби наомадан суол бењ 

ки аз љињати омадан изњори малол(4). 

Ќитъа 
Ба дарвеш гуфт он тавонгар(2): «Чаро 
Ба пешам пас аз дерњо н-омадї?» 
Бигуфто: «Чаро н-омадї?» пеши ман 
Басо хуштар(3) аст аз «Чаро омадї?»   (Љомї).      
Л у ѓ а т: 
Ихтилот – рафтуомад;  
Инбисот – ошної;  
Тафарруљ кардан – бо фаросат дарёфтан, пай бурдан;  
Таљассус кардан – бо мулоњиза дарёфтан;  
Касрат – зиёдї;  
Тараддуд—саъю кўшиш, амал;  
Бисоти инбисот аз касе дарнавардидан – тариќи ошноиро  
бо касе ќатъ кардан; 
Мамар – роњ. 

 

 1) Муаллиф аз кадом имконоти услубии муродифњои луѓавї 
фоида бурда матлабро рангин ва дилчасп ифода кардааст? 

2) Калимаи гаронї ба кадом маънї омадааст? 
3) Калимаи шуд дар таркиби омадшуд ба кадом маънї кор фармуда 
шудааст ва он маъниро њоло њам дорост? 

4) Таъбирњои «доман аз чизе дарчидан», «бисоти чизе аз касе дар-
навардидан», «ќадам аз чизе даркашидан» маъноњои амалро чї 
тарз ифода кардаанд? 

15. Калимаю истилоњоти иќтибосии арабї, русї ва байналмилалиро ба 
сутунњои алоњидаи дафтаратон нависед ва шарњ дињед, ки онњо ба 
кадом ќонуну ќоидањои забони тољикї мутобиќ шудаанд.  

– Касалињои дил ва рагњои хунгузарро(2) мо, табибон, мух-
тасар касалињои ишемї(2) меномем, – сухан сар кард Зардод-
хон. – Аз ин мавзўъ ба донишљўён(2) дањњо соат лексия хонда 
мешавад… Дар амалияи тиб аќидае њукмрон аст, ки бемории 
дил ва рагњои хун оќибати таѓйироти физиологист(2), яъне 
дигаргунињои соф биологї(2) ва кимёвист(2), ки дар љисми 

одам ба амал  меояд. Дар таркиби хун холестерин ном моддае 
пайдо мешавад… (Ф.М.); 
Баъди якчанд њафта аз район ба њавлии Шарофатхола як 

технику панљ-шаш нафар гилкорону наљљорон омаданд. Онњо 
чанд мошин чўбу тахта ва хишту семент оварданду якбора ба 
кор сар карданд. Техник, љавони бисту њафт-бисту њашт-
солаи(2) ќоматбаланди(2) лоѓарандом(2),  бо талабу исрори 
Мањмудбой(2) наќшаи иморатро ба вай нишон дод (А.А.). 
 

 1) Ин матнњо кадом соњањои њаёти љомеаро инъикос мекунанд, 
дар онњо чї гуна унсурњои луѓавї истифода шудаанд? Калимањои 
иќтибосии онњо аз њамдигар чї фарќ доранд? 

2) Кадом калима ё истилоњњо бе зарурат иќтибос шудаанд ва 
онњоро бо кадом калимањои тољикї иваз кардан мумкин аст?  

3) Калимањои табиб, техник, гилкор, наљљор чї гуна унсури 
луѓавианд ва онњо бо кадом калимаю истилоњоти матнњо таносу-
би маъної доранд? 

4) Муродифњои луѓавии касалї ва беморї, тагйирот ва дигаргунињо 
бо чї маќсад истифода шудаанд? 

Сермаъної  

 Калимањо якмаъно ва сермаъно мешаванд. Забон ба њар 
ду њам эњтиёљ дорад. Калимањои якмаъно ќобилияти даќиќ 
ифода кардани мафњум доранд. Онњо дар тадќиќи масъалањои 
нозуки илмї ба кор меоянд. Истилоњ (термин) њамин гуна ун-
сури луѓавии забон аст. Калимањои решагии серистеъмоли 
забон ба сермаъної майл доранд. Сар, даст, дил, љон, дидан, 
паст, баланд, гирифтан, хондан, задан барин вожањои забони 
тољикї аз њамин ќабил воњидњои луѓавианд: 

  
Сари савдои ту андар сари мо мегардад, 
Бин, ки андар сари шўрида чињо мегардад  (Њофиз). 

Дилаш тангу дањан тангу миён танг, 
Зи дилтангї шуда бар вай љањон танг 

                                                                 (Фахриддини Гургонї). 
 
Раёсат ба дасти касоне хатост, 
Ки аз дасташон дастњо бар худост  (Саъдї). 
 
Калимањои сар, танг ва хондан дар фарњанг ба чандин 

маъно тафсир шудаанд. Дар байти аввал «Сари савдои ту ан-
дар сари мо мегардад» ба маънои «фикру хаёли мо њамеша 
побанди мољарои ишќи туст» ва «сари шўрида» ба маънои 
«сари аз дарди ишќ ба шўр омада», дар байти дуюм дањони 
танг – дањони хурд, дили танг, дилтангї – ошуфтагї, миёни 
танг – миёни борик, ба касе тангї кардани љањон ба маънои 
ба азоби рўњї гирифтор шудан омадааст. Сифати танг дар 
дањони танг ба маънои аслї, дар дили танг ба маънои маљозї 
омадааст. Дар матни охирин калимаи даст дар мисраи аввал 
ба маънои инон, ихтиёр, тасарруф, дар мисраи дуюм ба 
маъноњои тариќи њукмронї, љабру зулм ва ба дод омадани 
мардуми љабрдида далолат мекунад. 
Сермаъноии вожањо як навъи санъати маънавї – таљнис 

буда, тасвир ва баёни фикрро дар асари бадеї, ба хусус, дар 
назм хушобуранг ва љозибанок мегардонад.  

 

16. Аз фарњангњо фоида бурда хаттї шарњ дињед, ки калимаи сар дар 
иборањои зерин ба кадом маъно омадааст? 

Сари кўњ, сари роњ, сари замин, сари љўй, сари шамшер, 
сари сўзан, сари хок, сари хирман, сари мў, сари хум, сар за-
дан, сар хам кардан (накардан), сар тофтан, сар фуруд овар-
дан, сари ёрї доштан (надоштан) бо касе, сар хўрдан, сар бар 
осмон судан, ба сар давидан.  

17. Феълњо калимањои асили ќадима ва сермаънои форсї-тољикианд? 
Шумо чанд маънои феъли «хондан»-ро медонед? Ин вожа дар 
матнњои зерин ба кадом маъноњо омадааст? 

Ошиќон дарди туро давлати афзун хонанд, 
Мењнати ишќи туро бахти њумоюн хонанд(4). 
Халќ хонанд мањ аз содагї(6) ин рўй аљаб, 
Вараќеро, ки бар ў хат набувад, чун хонанд?  (Камол). 
 
Нависандаи(3) номаро пеш хонд, 
Бифармуд, то нома бар вай бихонд(4)  (Фирдавсї).  
 

 1) Калимањои вараќ, хат, нома ва нависанда бо кадом маънои 
феъли хондан алоќаи наздики маъної доранд?  

2) Калимаи мењнат ба кадом  маъно омадааст? 
3) Бахти њумоюн чї гуна бахт аст? 
 

18. Феъли ёзидан дар матни зерин бо кадом маъно омадааст ва муал-
лиф онро бо чї маќсад кор фармудааст? 

Харчанд зани калон ин нигоњи палонљи худро ва маънии 
онро фањмида бошад њам, худро ба нодонї зада, наботчой-
ро(2) гардон-гардон карда, дар ду пиёла кашид, яке аз он 
пиёлањоро ба пеши Соро ва дигарашро ба пеши палонљаш 
гузошт(4). 

– Ман наботчой намехўрам, – гуфт зани хурдї оташино-
на(2). – Ба келин додан гиред! Наботро амакашон барои он 
кас фиристодаанд! 

– Хуб, шумо намехўрда бошед, ман мехўрам… Амакаш аз 
барои келин фиристода бошанд њам, «аз давлати шолї кур-
мак об мехўрад» гуфтагї гапњо њаст(4). 

– Лекин ман шумо барин курмак нестам, ман биринљу(1) 
биринљи миёнколї барин ёзида рафта истодаам, – гуфт зани 
хурдї… 

– Бохабар бошед, ки ёзида-ёзида ланљ шуда наравед, – гуфт 
зани калон бо оњанге, ки гўё аз оташинии(2) палонљаш завќ 
мегирифта бошад (С.А.). 

 1) Дар љумлаи «Наботро амакашон барои он кас фиристода-
анд!» фикр бо  кадом тобиши маънї ифода ёфтааст? 

2) Феъли «ланљ  шудан» чї маъно дорад ва он таркиб хоси забони 
гуфтугў аст ё забони адабии китобї? 

3) Чаро дар љумлањои боло љонишинњои шахсии ман ва шуморо их-
тисор кардан мумкин нест? 
 

19. Матнњои зеринро ба дафтар навишта, мулоњиза кунед, ки калимањои 
сар, њамсар, њамсарї ба кадом маъно омадаанд? Мазмуни байтњоро 
гўед. 

1. Сар ба болинам(3) зи дарди њаљр наздик омадаст(1),  
К-а сари болини ман шарманда бархезад табиб  (Њилолї). 
 
2. Дорам он сар, ки сар  андар сари кори ту кунам,  
Бо мани дилшуда њарчанд саре нест туро(4). 
 
3. Ба сари зулфи дарозаш на дили шайдо рафт,  
Љону сар низ  њама дар сари ин савдо рафт(4)  (Камол). 
 
4. Домони ту, эй бути ситамгар(2),  
Сар медињаму намедињам сар. 
 
5. Њамсаре(2) ёфтам, ки њамсари ў 
Нест кас дар диёру кишвари ў(4)  (Низомї). 
 
6. Аммо Њамроњгавбоз(2) њанўз  њам намељунбид ва сари 

хамшудаашро(3) аз сари синааш намебардошт(4); Чорсад на-
фар… ба дасти гумоштагони Рањимхон афтода, кушта шуданд 
ва сарони онњо њам ба сари калламанора баромад(4); …бо 
Арбобкамол(6) дар давлат, сарват ва эътибор њамсарї(2) 
дошт (С.А.). 

 1) Дар байти аввал кадом калимањо бо њамдигар алоќаи 
маъноии наздик ё, ба истилоњ, «таносуби маъної» доранд? 

2) Дар њамон байт чаро калимаи «болин»-ро бо «болишт» иваз кар-
дан мумкин нест? 

3) Калимаи сар бо кадом вожањо таносуби маъної дорад? 

Омоним (њамгуна)  

 Калимањои сермаъно ба омонимњо шабоњат доранд. 
Фарќ танњо дар ин љост, ки байни маъноњои гуногуни 
калимањои сермаъно аз љињати монандии зоњирии ашёю ало-
мат ё амал ва ё аз лињози вазифа робитаи маъної вуљуд дорад, 
вале омонимњо калимањои тамоман гуногунанд, бо якдигар 
алоќамандии маъної надоранд ё як ваќтњо дошта бошанд 
њам, њоло он тамоман ноаён гардидааст. Калимањои решагии 
тољикии бар ба маъноњои феъли фармоиш, пешоянди аслї, 
исми њосили дарахт, ченаки сатњ, оѓўш, инчунин дар таркиби 
бањру бари арабї бо маънои хушкї, калимаи байналмилалии 
бар ба маънои як навъи тарабхона омоним шудаанд. 
Омонимњо мисли калимањои сермаъно дар услубњои бадеї, 

рўзноманигорї ва муошират њамчун воситаи тасвири бадеї – 
санъати таљнис истифода мешаванд: 

1. Фарќ аст миёни он, ки ёраш дар бар  
Бо он, ки ду чашми интизораш бар дар  (Саъдї). 
2. Ќарор аз дили ман рабуд он нигор 
Бад-он анбарин турраи беќарор. 
Нигор аст рухсораи ман ба хун 
Зи њиљрони рухсораи он нигор   (Рўдакї). 
3. Ман ки имрўз њалоки дами љонбахши туям, 
Дами Исо чї кунам, чун дами ту ин дам нест  (Њофиз). 
 
Дар байти Саъдї омоними пешоянди дар ва исми бар (назд, 

оѓўш) ва пешоянди бар ва исми дар (даромадгоњи хона) – 

омонимњои луѓавию грамматикї, дар мисраъњои Рўдакї 
омонимњои луѓавии нигор (маъшуќа ва рангин), дар байти 
Њофиз омонимњои луѓавии дами љонбахш (висоли ёр), дами 
Исо (нафаси зиндакунандаи Исо пайѓомбар), дами ту (висоли 
ёр), ин дам (њоло, ин замон) омадааст. 

 

20. Бо маъноњои гуногуни калимањои хор, боз, банд, бор, ток, чанг, газ, 
сахт, шаст  ибора ё љумла созед ва сарчашмаи пайдоиши 
омонимњоро гўед. Аз фарњангњо истифода бурда тафовути маъноии 
омонимњоро шарњ дињед. 

 Омонимњо дар гуфтор њамгуна шаванд, овозї (омофон), 
дар навиштор њамгуна шаванд, навишторї (омограф) мено-
манд: 
Имрўз шоњи анљумани дилбарон якест, 
Дилбарон агар њазор бувад, дил бар он якест. 
 
Ќобили ин гуфтањо шав гўшвор, 
То ки аз зар созамат гўшвор. 
 
Њангоми ќироати байти аввал исми дилбарон бо таркиби 

дил бар он якгуна ба гўш мерасад. Дар байти дуюм ду калимаи 
гўшвор дар навишт якгуна, вале аз лињози љойи задаи калима 
аз њамдигар фарќ мекунанд: дар калимаи гўшвор (гўш барин) 
задаи њиљои охирин ноаёнтар, вале дар калимаи гўшвор (ас-
боби зебу зинат) хеле равшан эњсос мешавад. 

  

21. Матнњои зеринро навишта, бурро ва шунаво хонда, гўед, ки кадом 
навъњои омонимњо истифода шудаанд: 

1. Тори зулфатро људо машшота гар аз шона кард, 
Дасти он машшота мебояд људо аз шона кард(4) 

(Хусрави Дењлавї). 
2. Макун рањм бар мардуми бисёрхор(2),  
Ки бисёрхор(2) аст бисёр хор(4)  (Саъдї). 

3. Хуршед, ки нури дидаи офоќ аст,  
То банда нашуд пеши ту, тобанда нашуд(4).  
4. Гулнор бадењагўйиро(2) ба роњи дигар гардонданї(3) 

шуда гуфт: 
– Ёдгор, ту «Шоњдухтар»-ро медонї? 
– Њо, шоњдухтарро ман надонам, боз кї медонад? 
– Донї, гўй! 
– Шоњдухтар(2) худи ту-дия! (С.А.). 

Вожањои наздикталаффуз (паронимњо) 

 Сабаб чї бошад, ки баъзе мактабиён номи чунин 
кишварњо, мисли Шветсия ва Шветсария, Австрия ва Авст-
ралия, њатто Арктикаро бо Антрактида омехта мекунанд? 
Баъзан калонсолон њам ба љойи бўњрони иќтисодї бурњони 
иќтисодї мегўянд. Њол он ки маънои истилоњи бўњрон ба русї 
«кризис» ва бурњон «далел» мешавад. Сабаб ин аст, ки он 
калимањои љуфт аз љињати таркиби овозиашон ба якдигар хе-
ле наздиканд. Чунин калимањо дар забоншиносии умумї, 
њамреша бошанд (ба мисли давр – давра, замон – замона, сарф 
– сарфа, ќувва – ќувват, байн – мобайн ва ѓ.), пароним (юнонии 
para  «наздики» ва onyma «ном» ё наздикном), гуногунреша 
бошанд (монанди сурат – суръат, нукта – нуќта, зарар – зиён, 
набз – назм ва ѓ.), паронимаз (юнонии para «наздики» ва 
onomazo «меномам») ном бурдаанд. Дар забоншиносии тољик 
Т.Зењнї чунин калимањоро наздикталаффуз номидааст: 
Табиб дасти худро ба тарафи саройбон дароз карда: 

«Канї, дастатонро дињед, «назм»-атонро бинам» – гуфт 
(С.А.); Дар њамон љо ду пояшро дароз карда ба рўйи хок ни-
шаст ва њамчун кўдак ба гиря сар кард. Њунгидани ў аз 
њангидани хўтукча њељ монданї надошт (Њ.К.). Инак, як суру-
ди дигарро дар иљрои њофизи дўстдоштаатон ба самти шумо 
мерасонем (Радио).  

Дар мисоли аввал нависанда аз забони табиб ба љойи ка-
лимаи набз дар нохунак назмро оварда, ба нодонии табиб 
ишорае кардааст. Дар мисоли дуюм гиряи бадмастро 
њаљвомез бо њангидани хўтук ќиёс намудааст. Дар мисоли се-
юм гўяндаи радио зоњиран тафовути калимањои арабии самъ-
ро аз самт намедонистааст. 
Надонистани тафовути маъноии калимањои наздикталаф-

фуз боиси ѓалатњои даѓали луѓавї мегардад. Чунин ѓалатњо 
на танњо дар корњои хаттии хонандагон, балки дар забони 
матбуоти имрўза њам мушоњида мешаванд: 
Барои ќаноатманд  намудани талаботи зиёд ба тарљумонњо 

дар бисёр мамлакатњо мактабњо таъсис дода шудаанд; 
Саволњои оддии писарак гувоњи он буданд, ки дар бораи 
компютер таассуроти кўчак доранд; Агар дар харидории ма-
соили палав ба гуфтањои мо риоя кунед, ошатон њам арзону 
њам табъи дил хоњад шуд. 
Рўзноманигор фарќи маъноии ќонеъ намудан, тасаввурот 

ва масолењро аз ќаноатманд намудан, тасаввурот  ва масоил 
(шакли љамъи шикастаи арабии масъала) надонистааст. Ило-
ва бар ин, ба љойи сифати кўчак калимањои маъмули тољикии 
кам, андак, ночиз ва ба љойи харидорї вожаи харид ё харидан-
ро истифода кунем, матлаб сањењтар ифода меёбад. 

22. Калимањои наздикталаффузи зерин чї маъно доранд? Бо њар кадо-
ми онњо ибора ё љумла созед ва тафовути маъноии онњоро шарњ 
дињед: 

Ризо – розї, рустан – растан (рустанї – растанї), сукут – 
субут, фурў гирифтан – фаро гирифтан, ќувва – ќувват, муло-
им – мулоимат, њимоя – њимоят. 

23. Кадом шакли калима дуруст аст? Онро ба дафтар нависед ва барои 
асоснок  будани дурустии интихоби худ ба луѓатњо мурољиат намуда 
собит кунед. 

Мусбї ё мусбат, зарурат ё зарурият, фарќ ё фарќият, ха-
тогї ё хато, њайратомез ё њайратангез, пандомўз ё пандангез?    

24. Аз матнњои зерин калимањои наздикталаффузро ёфта, ба дафтар 
нависед ва хаттї шарњ дињед, ки аз њамдигар чї тафовути овозї до-
ранд ва онњо  дар матнњо бо кадом маќсад кор фармуда шудаанд. 

1. Ишќу ашк пинњон намемонад; 2. Мард барои ном меми-
рад, номард барои нон(4); 3. Дар пеши бача «њавлї»(1) нагўй 
ки, «њалво» мешунавад; 4. – Аз дасти мењнаткашони ситамди-
да(3), ки ба даст яроќ гирифтаанд, сари худро саломат гириф-
та гурехтан њам барои амир як зафар аст: њарчанд љањонгир 
нашавад њам, дар хоки бегонагон дар ба дар гашта 
«љањонгард» мешавад(4) (С.А.). 

 5. Хостам осуда ба кунље бинишинам, 
Ногањ болои ту барангехт(2) балоро (Сайидо). 

 

Синонимњо (муродифњо) 

 1) Синоним (муродиф) чист? 
2) Чї гуна воњидњои забон муродиф мешаванд? 
3) Чї гуна калима ва таркибњоро муродифи луѓавї меноманд? 
4) Муродифњои луѓавї калимањои баробармаъноанд ё тафовуте њам 
доранд? 

5) Муродифњои маъної ва услубї чї гуна силсилаи калимањои 
њаммаъноанд? 

6) Чї гуна муродифњои луѓавиро матнї мешуморанд? 
7) Муродифњои луѓавї аз вариантњо ё ќаринањо чї фарќ доранд? 
8) Муродифњои луѓавї чї хусусияти услубї доранд? 

25. Матнро ба аломатњои ист риоя намуда, бурро ва беѓалат ќироат ку-
нед, калимањои њаммаъноро (муродиф ё синонимро) ёбед ва шарњ 
дињед, ки онњо аз њамдигар чї тафовути маъної ё услубї доранд? 

Шумо гумон накунед, ки ин љўйборњо љўйњои калон ва 
обњояшон ѓурришдори ѓалтон бошанд(4). Не(4). Мо аз тангии 
иборат ба ин ном ёд кардем, вагарна пањнобе буд, ќадаш аз 
ќомати сабза ва себаргањои(2) навхезе(2), ки дар роњи 



 29

њаракати ў рўйида буданд, баландї надошт ва садои 
њаракаташ аз овози љунбиши(2) зангўлаи симини(2) сари зул-
фи симбарони(2) нозукхироми(2) тољик тафовуте намекард(4) 
(С.А.). 

 

 1) Дар ин матн шумо – кињо ва мо кист? Ин тарзи оѓоз намуда-
ни тасвир бо кадом ѓарази услубї воќеъ гардидааст? 

2) Дар ибораи тангии иборат кадом калима бо маънои аслї ва ка-
дом калима маљозан кор фармуда шудааст? 

3) Калимањои љўйбор, љўйњо ва пањнобро муродифи луѓавї шумори-
дан мумкин аст магар? 

4) Дар ифодањои сабза ва себарга, зангўлаи симини сари зулфи симба-
рони нозукхиром чї имкони муассири савтї истифода шудааст? 
 

 Синонимњо (юнонии synonymos њамномњо) чунин 
калимањоянд, ки ба як њиссаи нутќ тааллуќ дошта, маънои (ё 
яке аз маъноњои) луѓавиашон комилан бо њамдигар мувофиќ 
меояд ва ё бо тобишњои маънои луѓавї ва обуранги услубиа-
шон аз њамдигар фарќ мекунанд. Муродифњои назмшиносї ва 
поэтика, математика ва риёзиёт (риёзї), изофат ва бандаки 
изофї, њамеша ва доимо истилоњ ва калимањои баробармаъно-
янд ва дар забон бо маънои муштарак ба андозаи баробар ба 
кор бурда мешаванд. Ин њодисаро бештар дар истилоњоти 
илмї мушоњида мекунем: духтур – пизишк, зоотехник – вете-
ринар – молдухтур. 
Дар услубшиносї љињатњои фарќноки муродифњо 

муњимтаранд: 
1. Муродифњо бо тобишњои маъно аз њамдигар фарќ меку-

нанд, бинобар ин дар њама гуна мавридњо якдигарро иваз 
карда наметавонанд:  Ман дар дили худ гуфтам, ки: «Ман ин 
тангаро аз дасти ин аблањ хоњам ситонд» (Восифї). Феъли 
ситондан аз гирифтан ва рабудан бо тобиши бо зўрї гириф-
тан фарќ мекунад. Дар силсилаи муродифњои овоз, садо ва 
бонг калимаи охирин овози баланд ва пурњайбатро ифода ме-

кунад. Калимаи овоз ба љонзодњо ва садо ба љисмњои бељон 
нисбат дорад. 

2. Дар муродифњои луѓавї на танњо мафњумњои ашё, ало-
мат ва амалу њолат, балки бањои мусбат ё манфие њам ифода 
меёбад, ки онро сарбории маънои њиссї ё обуранги њиссии 
мусбат ё манфии вожањо меноманд. Аз ин љињат дар силсилаи 
муродифњои луѓавї як калима мафњумро холисона,   вале му-
родифи дигари он ѓаразнок ифода мекунад. Масалан, кали-
маи љанг амалро мўътадил, набард бо обуранги њиссии мусбат, 
пой мафњуми узви баданро мўътадил, линг бо обуранги њиссии 
манфї ифода мекунад. Дар сурати ба назар нагирифтани чу-
нин сарбории маънои калимањо ѓалати услубї, яъне бемавќеъ 
кор фармудани унсурњои луѓавї рўй медињад: Як љавони тах-
минан бистсола… чашмонаш дурахшон, лекин андешаманд, 
пешонааш фарох, лекин пурчин, рухсорааш чун себи сурх то-
бон, лекин ѓамгин, ки аз башарааш андешамандї намоён буд, 
ба хаёл фурў рафта дар гўшае аз бошишгоњи мардум дуртар 
менишаст (С.А.). Дар ин матн аз силсилаи муродифњои рўй 
калимањои рухсора ва башара ба як шахс нисбат дода шуда-
аст. Калимаи рухсора обуранги мусбат, вале вожаи башара 
тобиши манфї дорад. Истеъмоли калимаи башара ѓалати ус-
лубист. 

3. Њама гуна муродифњои луѓавї њам дар забони гуфтугў, 
њам дар забони хаттї ё китобї ва дар услубњои гуногуни нутќ 
(расмї, илмї, бадеї, рўзноманигорї ва муошират) яксон кор 
фармуда намешаванд. Дар силсилаи муродифњои мактуб, но-
ма ва хат; хуб, бењ ва наѓз калимањои нома ва бењ дар забони 
адабии китобї маъмул бошанд, калимањои хат ва наѓз дар 
гуфтугўйи омиёна, калимањои мактуб ва хуб дар њар ду мав-
рид њам мустаъмаланд, бинобар ин калимањои аввалро обу-
ранги услубии хаттї ё адабии китобї ва гуфтугўї дорад, 
мегўянд, вале калимањои охиринро умумиистеъмол меноманд. 
Дар матни илмии зерин калимаи гуфтугўйии наѓз бемавќеъ 
истеъмол шудааст: Ба њар як калима ё истилоњи тољикї дар 
тарљума эквиваленти наѓзи укриниаш дода шудааст 

(Маљалла). Ба љойи эквивалент калимаи муодил ва ба љойи 
наѓз калимаи мувофиќ ё созгорро кор фармудан лозим буд.  

4. Муродифњои луѓавї аз љињати доираи маъно, дараљаи 
истеъмол, таносуби маъноию грамматикиашон, ки бо калима-
њои дигар доранд, низ фарќ мекунанд. Доираи маънои кали-
маи рўй назар ба рух ва рухсора, калимаи ќад нисбат ба 
муродифњои дигараш ќомат ва боло хеле васеъ аст, бинобар 
ин бо миќдори зиёди калимањо алоќаманд шуда, таносуби 
маъної пайдо карда метавонад. Баландии њама гуна 
љисмњоро ќад гуфтан мумкин аст: ќади одам, ќади девор, ќади 
сафедор, ќади об ва ѓайра, вале калимањои ќомат ва болоро 
танњо ба ќади баланду мавзуни љавон ё шахси мўътабар нис-
бат додан мумкин аст. Варианти болишт назар ба болин дои-
раи васеътари таносуби маъної дорад. «Ў дигар аз болишти 
беморї сар набардошт» гўем, ѓалат мешавад, зеро бо калимаи 
беморї танњо калимаи болин таносуби наздики маъно дорад: 
Бар сари болин табиб аз гиряи ман зор шуд, 
Аз барои сињњати ман омаду бемор шуд  (Њилолї). 
Дар ин байт калимаи болин бо калимањои сар, табиб, 

сињат ва бемор  таносуби наздик ва бо калимањои гиря ва зор  
шуд  таносуби дури маъно дорад. 
Феълњои дидан, нигаристан, нигоњ кардан ба як маънои 

умумї далолат кунанд њам, аз лињози имконоти грамматикии 
васлшавї бо калимањои дигар фарќ мекунанд: феъли дидан 
мафъули (объекти) бевосита (чиро ё киро?) феъли нигоњ кардан 
мафъули бавосита (ба чї  ё ба кї?) ќабул мекунад. 

 

26. Муродифњои хабар, мужда, навид ва пайѓом бо кадом тобиши 
маъно аз њамдигар фарќ мекунанд? Чаро шоир дар ин байт хабари 
омад-омади фасли бањорро мужда гуфтааст, вале ба бум вогузош-
тани хабари нохушро вољиб донистааст? Бо муродифњои мазкур 
шумо њам љумлањо созед. 

Булбуло, муждаи бањор биёр,  
Хабари бад ба бум боз гузор   (Саъдї). 

 1) Чаро ифодаи «бад ба бум» мисли «бањор биёр… гузор» осон 
ва суфта талаффуз намешавад? 

2) Чаро дар ин байт баъд аз калимаи булбуло ва дар охири мисраи 
якум аломати вергул гузошта шудааст? 
 

 Дар ин байт калимањои мужда ва хабар муродифанд. 
Онњо тафовути маъної ва услубї доранд: доираи истеъмоли 
мужда мањдуд буда, дар забони адабии китобї ба кор бурда 
мешавад ва хоси услуби баланд ё малењи (орифонаи) баён аст. 
Доираи истеъмоли хабар васеъ аст, дар забони гуфтугў ва 
хаттї баробар кор фармуда мешавад, бинобар ин вожаи уму-
миистеъмол ба шумор меравад. Калимањои булбул, бањор, би-
ёр, бад, бум, боз гузор низ аз њамин ќабиланд. Дар манзари 
(фони) онњо калимаи мужда бо обуранги тару тоза ва гуворо 
фарќ мекунад, яъне хусусияти услубї ва ё обуранги услубии 
забони китобї (хаттї) зоњир мекунад. Њамин гуна маъноњои 
услубии воњидњои мухталифи забон мавзўи бањси 
услубшиносї аст.  

27. Муродифњои луѓавї аз њамдигар чї тафовути маъної ё услубї до-
ранд? 

Чашм – дида – айн – наргис – љоду, зуд – тез – даррав, 
касалињои гузаранда – беморињои сирояткунанда, мўйсафед – 
пиракї, гузоштан – мондан – нињодан, гуфтан – баён кардан – 
иброз доштан – ќисса кардан - њикоят кардан – наќл кардан, 
ангушт – чилик – лелак, серноз – нозпарвар – инљиќ, ќабул  кар-
дан –пазируфтан. 

28. Матни зеринро ба дафтар нависед ва ба зери муродифњо хат кашед 
ва хаттї эзоњ дињед, ки чї гуна воњидњои забон њаммаъно шудаанд 
ва чаро ба љойи якдигар кор фармудани онњо на њамеша имконпазир 
аст? Дар ин матн сухан дар бораи гирифтани моњ меравад, ки 
Ањмади Дониш пешгўйї карда буд. 

Ањмади Дониш бодиќќат он раќамњоро аз назар гузаронид. 
Гоњо ба соат нигоњ карда, баъд аз он ба осмони соф, ки дар 

вай моњи пурра нур мепошид, чашм дўхт. Як ваќт забонаш 
гирифта-гирифта: «Ба-ба осмон ни-нигаред» – гуфт ў. Њама ба 
осмон нигаристанд. 

29. Љумлањои зеринро бодиќќат хонед ва мувофиќи мазмуни матнњо ба 
љойи сенуќта аз силсилаи муродифоти калимаю воњидњои фарзео-
логии дидан, чашм дўхтан ва ѓайра таъбири мувофиќро гузоред. 

1. Зарафшонро пеш аз ин ман бисёр… ва манзарањои онро 
дар Самарќанд, дар Миёнколот, дар дењаи Соктаре…; 2. 
Муњаббат камсавод буд, њарчанд ба рўйи коѓаз…, хонда на-
тавонист; 3. Ман ба тарафи торикии шаб, ба тарафи дарё ва 
кўњсори сар ба фалак кашида… сањифањои сиёњи таърихро аз 
хаёл мегузаронидам; 4. Љавон аз асп фуромада, ба атрофаш 
эњтиёткорона…; 5. Гўё дар умраш аввалин бор…,  (маро, ба 
ман, аз ман)…; 6. Чўпон дар баландї хомўш истода (марѓзор-
ро, ба марѓзор, аз марѓзор)…; 7. Кампир саросемавор (гируду 
атрофи њавлиашро, ба гирду атрофи њавлиаш)…, лекин љойи 
муносиби пинњонкунї наёфт. 

 

30. Аз силсилаи муродифњо калимањои мувофиќро интихоб карда, 
љумлањоро ба дафтар нависед ва шарњ дињед, ки чаро мањз њамин 
калимаро интихоб намудед. 

1. Соатњои дароз аз пайи трактору комбайнњо тохта на 
хастагиро (мефањмиду, медонисту) на гуруснагиро. 2. Оњуро 
аз сайёд ба дираме бихарид ва (бирањонид, рањо кард) ва гуфт: 
«Он ки бегуноњеро аз куштан (бирањонад, рањо кунад), њаргиз 
бегуноњ кушта нашавад. 3. Саворон дар талоши гелос шоху 
навдањои онро мешикастанд ва аз дасти якдигар (мегириф-
танд, меситонданд, мерабуданд). 4. Араќи шўр аз љабин бо 
гўшаи чашм ва кунљи лабонаш (мечакид, мерехт, метаровид, 
мешорид). 5. Њама мегуфтанд, ки обу њавои дараи Варзоб 
ѓубори дилро (тоза мекунад, мебарорад) ва занги дилро (тоза 
мекунад, мезудояд).  

31. Муродифњои луѓавї дар матнњои зерин бо чї маќсад кор фармуда 
шудаанд? 

1. Ноне, ки фаќир мебахшад, њазор нон арзиш дорад, ноне, 
ки доро медињад, беш аз як нон намеарзад (Њиљозї). 2. Лекин 
ин гуна сангњо ба сабаби боронњои бањорї покиза ва мусаффо 
шуда буданд. 3. Њарчанд ман аз Бухоро рафта, тањсил карда-
нам умеди худро канда бошам њам, дар он миён воќеае рўй 
дод, ки барои Бухоро рафта хонданам имкон пайдо шуд. 4. 
Одина ягон-ягон рамаро аз назар гузаронда, дид, ки як буз бо 
як гўсфанд дар миён нест (С.А.).  

 

 1) Дар матни аввал феълњои арзиш дорад ва меарзад чї гуна 
воњиди забонанд, аз кадом љињат муродиф ва бо чї маќсад исти-
фода шудаанд? 

2) Дар љумлаи чорум аз назар гузаронид ва дид чї гуна воњиди забо-
нанд ва бо њамдигар чї муносибати маъної доранд? 
 

 Дар њама забонњои олам аз такрору забонзада шудани 
калима њазар мекунанд. Такрор аслан ду навъ мешавад: так-
рори унсурњои луѓавию грамматикї (калимањои мустаќил-
маъно ва номустаќил), такрори маъно. Дар такрори луѓавї як 
калима, таркиб ё ибора дар як љумла чанд маротиба такрор 
мешавад. Чунин такрор бо ягон ѓарази услубї воќеъ шуда 
бошад, такрори дуруст ва бамавќеъ, бе зарурат воќеъ шуда 
бошад, такрори нодуруст ё бемавќеъ мешавад. 
Такрори маънї он аст, ки калима ё таркибњои гуногуни 

њаммаъно ё наздикмаъно дар љумла омада, ба мазмуни љумла 
чизе зам намекунанд ва аз партофтани яке аз он калима ё 
таркибњо мундариљаи љумла осеб намебинад, баръакс, љумла 
кўтоњ, гуфтану фањмидан осон мегардад: 
Роњбарияти корхона ба интихоб, тарбия ва љо ба љо гузош-

тани кадрњо мудом диќќати доимї медињад. Дар ин љумла 
калимањои мудом ва доим  ба як маъно далолат мекунанд, би-
нобар ин яке аз онњоро ихтисор кардан лозим аст. 

Такрори бамавќеъ бо ягон ѓарази услубї воќеъ мегардад: 
Ин лањза гўё ду олињаи њусну зебої, ду дили пур аз орзу, ду 
ќалби моломоли мењр, ду љисми саропо оташи муњаббат рў ба 
рўйи њамдигар меистоданд; Инак чоршанбеи оянда Мањмуд 
Аббос савганд ёд мекунад, савганди вафодорї, савганди ифти-
хор, савганди эњёи сиёсати нави миллии Фаластин, савганди 
рањоии миллати Фаластин аз ишѓоли ѓосибон, савганди 
Байтулмуќаддас, ќудси Шариф (Рўзнома); Биё, то ки ман ак-
нун ба ту таронаи одами озод, таронаи бахт, таронаи саодат-
ро суруда заминњои зарбахши колхозамонро биронам (Њ.К.). 
Дар бобати такрори сухан дар назм аќидаи Носири Хусрав 

чунин аст: 
Дар шеър зи такрори сухан боке нест, 
Зеро ки хуш ояд сухани наѓз ба такрор. 

Вале ба андешаи Низомии Ганљавї: 
Забон гарчи бошад чу оби зулол,  
Зи такрор хезад ѓубори малол. 

Љонишинњои шахсї дар шеър бе зарурат кор фармуда на-
мешаванд, чунки аз шакли феъл аён мегардад, ки соњиби ама-
лу њолат ва аломат кист: Агар дашном фармої, ва гар наф-
рин, дуо гўям… Дар ин љо њољат ба зикри ту ва ман нест: 
Агар ту дашном фармої ва гар нафрин, ман дуо гўям… Аммо 
дар мавриди дигар љонишин ифшогари эњсосоти шоир аст, 
агар он зикр наёбад, таъсири шеър коста мегар-
дад.Љонишинњои ман ва ту ба тариќи ќиёс такрор омада бо-
шанд, задаи мантиќї мегиранд ва маънои соњибони амал 
таъкид меёбад: 
Чаро ман зафарманду ман сарбаланд? 
Чаро ту њаќиру чаро мустаманд? 
Чаро аз рўњи ман саодат падид? 
Чаро ту дар уммеди рўзи саид? (М.Т.). 

Муродифоти воњидњои дигари забон 

 Феъли меарзад аз љињати сохт содда, вале арзиш дорад 
таркибист. Онњо аз лињози сохт муродиф шудаанд ба мисли 
хандид – ханда кард, мекўшад – кўшиш мекунад. Исмњои 
дуторї – дуторчї – дуторнавоз, сифатњои боњунар – 
њунарманд, зарфњои ором – оромона низ аз љињати калимасозї 
хусусияти њаммаъної пайдо кардаанд ва дар љумла ба вази-
фаи муштараки нањвї меоянд. 
Феъли дидан бо воњиди фразеологии аз назар гузаронидан 

њаммаъно шудааст. Муродифоти вожањо бо воњидњои 
фразеологї имконоти интихоб ва сањењ баён кардани фикрро 
васеътар мекунанд: мурдан – вафот кардан – даргузаштан – аз 
олам чашм пўшидан – рахти сафар барбастан – бандагиро ба љо 
овардан ва ѓайра бо тобишњои гуногун ба як маънои њолат да-
лолат мекунанд.  
Воњидњои фразеологї њам силсилаи муродифотро ташкил 

медињанд: дил бохтан – булбули шайдо шудан (ошиќ шудан), 
гул-гул шукуфтан – ќабат-ќабат гўшт гирифтан – ба куртаи 
худ наѓунљидан – сари касе ба осмон расид – чашми касе равшан 
шуд – дар чашми касе оташи шодї барќ зад (шод шудан). 
Унсурњои сарфї њам аз љињати маънои грамматикї 

њаммаъно мешаванд: шоирњо – шоирон – шуаро (маънои грам-
матикии љамъ), роњи дуртарин – аз њама дур – дури дур 
(маънои грамматикии дараљаи олї). 

– Биёед, Олимї, дигар эуфеллин (як навъи доруи бемории 
дил) истеъмол накунем… (Ф.М.) // –Олимї, дигар эуфеллин 
истеъмол накун… 
Феълњои истеъмол накунем (сиѓаи шартї-хоњишмандї, за-

мони њозира-оянда, шахси якум, шумораи љамъ) фармоишро 
бо мулоимат, вале истеъмол накун (сиѓаи амрї, замони 
њозира-оянда, шахси дуюм, шумораи танњо) бо дуруштї ифо-
да мекунад.  

Воњидњои нањвии забон низ дар ифодаи муносибатњои 
маъної бо њамдигар муродиф мешаванд: орзуи ягонаи 
Рањимабегим // ягона орзуи Рањимабегим // Рањимабегимро ор-
зуи ягона // Рањимабегим-а орзуи ягонааш; Бо чашми хирад бояд 
дид љањон // Љањонро бо чашми хирад дидан лозим аст. 

 

32. Бо усули таѓйир додани шакли феъл ва сохти  љумла (таъвиз ё 
ивазкунї ва ё трансформатсия) силсилаи муродифњои грамматикї 
созед ва шарњ дињед, ки муродифњо бо кадом тобишњои маъно ва 
мавќеи истеъмолашон аз њамдигар фарќ мекунанд:  

1. Ман туро фаромўш нахоњам кард ва ту њам маро 
фаромўш намекунї // … 

2. Ман Сочиро дидагї не // … 
3. Магар ба њамин Мирзои урганљї бовар кардан мумкин 

аст? // … 
 

33. Тарзњои гуногуни ифодаи як фикрро бо њам муќоиса намуда, тафо-
вути сохтори љумларо муайян кунед: 

Гулбибиро мо намегўем, ки аз дебо ќабо дошт // …мегўем, 
ки аз дебо ќабо надошт; Гулбибиро мо намегўем, ки ќабои 
дебо дошт // Гулбибиро мо мегўем, ки ќабои дебо надошт; Мо 
намегўем, ки Гулбибї аз дебо ќабо дошт // Мо мегўем, ки 
Гулбибї аз дебо ќабо надошт; Мо намегўем, ки Гулбибї 
ќабои дебо дошт // Мо мегўем, ки Гулбибї ќабои дебо на-
дошт; Гулбибї ќабои дебо надошт // Гулбибї куљою аз дебо 
ќабо пўшидан куљо?   
С.Айнї аз ин њама ќолабњои ифодаи як мазмун муродифи 

аввалро интихоб кардааст: 
Гулбибиро мо намегўем, ки аз дебо ќабо, аз катон пироњан, 

аз зарбафт камзўл, аз махмал калтача, аз фарангї сарбанд, аз 
дурру марворид овеза ва гарданбанд, аз зари холис дастпона 
ва аз алмос ангуштарин дошт, зеро ин њама асбоби зинат ва 
зеваре, ки шумурда шуд, на ин ки ба монанди Гулбибї як дух-

тари фаќири ятима, балки ба сарватдорони кўњистон њам ёфт 
намешавад.  
Ин ќолаби ифода аз ду љињат аз тарзњои дигари њаммаъно 

фарќ мекунад: якум, муаллиф таъкид карданист, ки ин њама 
либосњо мањз аз чї гуна матоъњои гаронбањо ва ноёб дўхта 
шудаанд ва он асбоби зевар аз чї навъ љавоњирот ва сангњои 
арзишманд сохта шудаанд, дуюм, ба тасвир ё шарњи њол бо 
љонишини мо худро шоњиди њол нишон додани муаллиф дар 
насри бадеии тољик падидаест, ки тимсоли он дар осори гу-
заштагон мушоњида намешавад. Ањамияти услубии ин тарзи 
баёни фикр он аст, ки тасвир ранги њаќиќати воќеї мегирад, 
ки шоњиди њозиру нозири  он гўё худи муаллиф аст. 

Антоним 

 1. Антонимњо чї гуна калимањоянд? 
2. Онњо аз калимањои њаммаъно чї фарќ доранд? 
3. Чї гуна калимањоро антонимњои матнї меноманд? 
4. Антонимњо аз санъати тазод (контраст) чї фарќ доранд? 
5. Чаро онњо бештар  дар зарбулмасал, панду андарзњои мардумї ва 
ашъори шоирон ба кор бурда мешаванд? 
 

 Антонимњо (юнонии anti зидди, муќобили ва onyma ном) 
ё калимањои зидмаъно чунин воњидњои луѓавианд, ки 
маъноњои муќобили њамдигарро ифода мекунанд. Њама гуна 
калимањо антоним надоранд. Дар калимањои сермаъно мум-
кин аст, ки њар кадоме аз маъноњо  антоним дошта бошад: 
бори гарон – сабук, нархи гарон – арзон; 
ќади паст, одами паст: 
Захми теѓу тир чун хоњї кашид, 
Чун ту аз захми забон бигрехтї  (Љалолиддини Румї).  
Калимањои муќобилмаъно њамреша ва гуногунреша меша-

ванд. Дар ташаккули љуфти антонимњои њамреша унсурњои 

калимасози забон ёрї мерасонанд: одами доно – но-дон; бо-
хирад, хирад-манд – бехирад; њунар-манд, пур-њунар – бењунар; 
ўњдабаро – ўњда-но-баро ва ѓ.     
Калимањои муќобилмаъно дар таркиби ибора ё љумла ома-

да, ба василаи муќобилгузории ашё, аломат, њолат, амал, 
њодисањои табиат, воќеањои зиндагї моњияти масъаларо 
барљаста, љолиб ва муассир ифода мекунанд, бинобар ин дар 
услубњои бадеї, рўзноманигорї ва муошират воситаи муњими 
тасвири љозибанок ба шумор мераванд. Бесабаб нест, ки ади-
бон калимањои муќобилмаъноро номи асару филмњои бадеї 
ќарор додаанд: «Љанг ва сулњ», «Хайр ва шар», «Зиндањо ва 
мурдањо», «Бањор ва хазон», «Сурх ва сиёњ» «Макр ва 
муњаббат» ва ѓ. 
Антонимњо дар зарбулмасал, суханони њикматноки бузур-

гон ва, ба хусус, дар назми суннатї ва муосири форсу тољик 
воситаи муњимтарини тасвири бадеї ба шумор мераванд: То 
бад нагўйї, нек намеояд; Бисёр талаб макун, ки ба кам зор 
шавї; Кўтоњи хирадманд бењ аз нодони баланд; Шикамсерро 
чї парвои шикамгурусна; Дўст гирёнда гап мезанад, душман 
хандонда; Аз дўсти нодон душмани доно бењ; Њазор дўст кам, 
як душман зиёд; Поёнии шаби сияњ сафед аст ва ѓ. 
Дар эљодиёти шоирон антонимњои дўст – душман, шаб – 

рўз, кўтоњ – дароз ва ѓайра дар мавриду муносибатњои мухта-
лиф хеле зиёд ба кор бурда шудаанд: 

1. Осоиши ду гетї тафсири ин ду њарф аст: 
Бо дўстон мурувват бо душманон мадоро. 
2. Њофиз зи ѓусса сўхт, бигў њолаш, эй сабо,  
Бо шоњи дўстпарвари душмангудози  ман  (Њофиз). 
3. Чун ќазо ояд, набинї ѓайри пўст, 
Душманонро бознашиносї зи дўст. 
4. Офтобо, бори дигар хонаро пурнур кун, 
Дўстонро шод гардон, душманонро кўр кун 

                                                (Љалолиддини Румї). 
Дар чунин мавридњо калимањои зидмаъно задаи мантиќї 

мегиранд ва матлабро барљаста ва муассир ифода мекунанд: 

1. Дило, манол зи шоме, ки субњ дар пайи ўст, 
Ки нешу нўш ба њам бошаду нишебу фароз  (Њофиз). 
2. Ѓамат дорам, маро шодї њамин аст, 
Зи бахтам љойи озодї њамин аст. 
Зи бедодат харобобод шуд дил, 
Дар ин вайрона ободї њамин аст  (Камол). 
3. Ишќи ў тўфонзамирам карду рафт, 
Бо љавонињош пирам карду рафт  (Лоиќ). 
Дар калимаи харобобод ду сифати муќобили њамдигар (ха-

роб—обод) њамроњ омадааст ва тазод (антитеза) барљаста 
ифода ёфтааст. Ин њодисаи маъноиро дар забоншиносї ок-
сюморон (юнонии oxymoron  оќилонаи љоњилона) меноманд: 

1. Наргис набувад боз, ки бедор набошад, 
Боз аст сияњнаргиси ту хуфтаи бедор  (Рўдакї). 
2. Бар худ чу шамъ хандазанон гиря мекунам, 
То бо ту, сангдил, чї кунад сўзу сози ман (Њофиз). 
3. Њамегирад гиребонам, њамедорад парешонам, 
Ман ин хушхўи бадхўро намедонам, намедонам  

                                                           (Љалолиддини Румї). 
4. Аз ин дунёи љоњилпарвари оќил 
Ба љуз оње пари коње намегирам  (Гулрухсор). 
 
Калимањои дидор ва фироќ маъноњои муќобили њамдигарро 

ифода мекунанд, вале калимаи шодї аслан бо ѓамгинї, 
мањзунї ва ширинї бо талхї антоним мешавад. Дар мис-
раъњои зерин калимаи шодї бо талхї муќобил гузошта шуда-
аст. Чунин калимањоро антонимњои матнї меноманд: 
Њељ шодї нест андар ин љањон 
Бартар аз дидори рўйи дўстон, 
Њаљ талхї нест бар дил талхтар 
Аз фироќи дўстони пурњунар  (Рўдакї). 
Тафовути санъати тазод аз њодисаи муќобилмаъної ин аст, 

ки дар санъати сухан ду воќеа, њодиса, манзара, њолати рўњии 
шахс бо њам зид гузошта мешавад, вале дар антонимњо фаќат 
маъноњо муќобили њамдигаранд: 

Бихандад лола бар сањро 
Ба сони чењраи Лайло, 
Бигиряд абр бар гардун 
Ба сони дидаи Маљнун (Рўдакї). 
Лайлї сари зулф шона мекард, 
Маљнун дурри ашк дона мекард  (Низомї). 

Дар матни аввал тазод бо ёрии калимањои муќобилмаънои 
бихандад ва бигиряд возењ ва муассиртар, дар байти охир би-
дуни антонимњо ифода ёфтааст. 

 

34. Якчанд зарбулмасал ва байт нависед, ки дар онњо калимањои 
муќобилмаъно кор фармуда шуда бошанд. Муайян кунед, ки 
антонимњо ба кадом њиссаи нутќ тааллуќ доранд ва маъноњои 
муќобили онњо фаќат дар матн зоњир мегарданд ё бе он њам ифода 
меёбанд. 

 

35. Чунин љумлањо нависед, ки дар онњо антонимњои ошно – бегона, 
ѓам – шодї, нек (некї) – бад (бадї), дур – наздик, пирї – љавонї ис-
тифода шуда бошанд. 

 

36. Матнњои зеринро ба дафтар нависед ва хаттї шарњ дињед, ки 
калимањои кўтоњу дарозро бо кадом маъно ва ѓарази услубї кор 
фармудаанд? 

1. Ваќте ки дар сайёраи Замин шаби дарозтарини сол фаро 
расид, дар биржаи молу ашё рўзи кўтоњтарин омад (Рўз-
нома)(4). 

2. Сабри ман кўтоњ гашт аз ишќи он зулфи дароз, 
К-ў гање бо гул ба сайр асту гање бо мул (шароб) ба роз   

        (Рўдакї). 
3. Агар ба зулфи дарози ту дасти мо нарасад, 
Гуноњи бахти парешону дасти кўтоњи мост(4).  
4. Болобаланд(2) ишвагаре(2), сарви нози ман 
Кўтоњ кард  ќиссаи зуњди дарози ман  (Њофиз). 
5. Шуд ба фирўзагунбад (2)  аз сари ноз, 
Рўз кўтоњ буду ќисса дароз  (Низомї). 

ФРАЗЕОЛОГИЯ 

 1. Фразеологизмњо чї гуна воњиди забонанд? 
2. Чаро онњоро њам як њиссаи хазинаи луѓавї мешуморанд? 
3. Бо калима, ибора ва љумла чї муносибат доранд? 
4. Воњидњои фразеологї чї гуна хусусиятњои маъної ва услубї 
зоњир мекунанд? 

5. Мавќеи онњо дар услубњои гуногуни нутќ чї гуна аст? 
6. Чаро воњидњои фразеологиро њусни нотакрори њар забон мешу-
моранд? 

7. Дар истеъмоли онњо чї гуна ѓалатњо рўй медињанд? 
 

37. Матни зеринро се нафар хонандагон (дар наќши муаллиф, Мурод ва 
Эшонќулбой) ќироат кунанд. Сипас муаллим аз ањли синф пурсад, 
ки кадом мафњуми њолат ба тарзњои гуногун ифода ёфтааст ва он 
ифодањо кадом воњиди забонанд, аз љињати сохту таркиб, обуранги 
услубї аз њамдигар чї фарќ доранд. 

 Баъд аз ягон соли хонадор шудани Мурод Фотимабибї 
мурд. Мурод хабари вафоти модаркалони худро дар дашт, 
дар ваќте ки гўсфандњои хўљаинро чаронида гашта буд, шу-
нид… Мурод гўсфандонро аз чаро ба тарафи њавлии бой ронд 
ва пеш аз як соат аз фурў рафтани офтоб, яъне пеш аз як соат 
аз ваќти муќаррарии њаррўзааш ба њавлии бой расид. 

– Чаро молњоро ин ќадар барваќт аз чарогоњ гардондї? – 
гуфт Эшонќулбой… 

– Магар ба шумо хабари аз дунё гузаштани модаркало-
намро нарасониданд? – гуфта пурсид Мурод аз бой дар 
љавоби ў. 

– Расонданд, Аммо чї шудааст? Як кампир мурд, мурд-дия. 
Бо зуд рафтани ту магар ў зинда мешавад? 

  

 1) Муродифњои мурдан, вафот кардан ва аз дунё гузаштан дар 
матни асари бадеї бо чї маќсад истифода шудаанд? 

2) Муаллифи асар кист ва номи асар чист? 

38. Матнњоро бурро ва беѓалат ќироат кунед ва гўед, ки кадом 
мафњумњо ба тарзи маъмулї ифода наёфтаанд? 

1. Њатто дар тирамоњи соли гузашта, рўзе дар ин бора бо 
акои калониаш гапашон гурехт(4). Њар ду сурху сафед шу-
данд. Дар њамон ваќт ба пеши акааш буду шуди масъаларо 
гуфт, арѓамчинро аз миён бурид(4);  

2. Охир ман офтоби сари дарахтам. Худо нахоњаду ваќт ё 
беваќт бандагиро ба љо оварда монам, ин духтари ба ќад ра-
сида дар рўйи хона мемонад-мї(4)?   

3. Дар аснои роњ Зањро ба ў: 
– Маро ба Алии шилпуќ доданї шуда истодаанд. Ман вай-

ро намехоњам(4)! – гуфт. 
– Чаро намехоњї? (4) – гуфт ба љавобаш Бобї ва бо њамин 

саволаш ба болои сўхта намакоб ва ба оташи фурўзон равѓан 
рехт(4)  (Њ.К.). 

 

 Дар матни аввал гапи касе гурехт, сурху сафед шудан, 
буду шуди чизе, арѓамчинро аз миён буридан, дар матни дуюм 
офтоби сари дарахт будан, худо нахоњад, ваќт ё беваќт, бан-
дагиро ба љо овардан, ба ќад расида, дар матни охирин ба болои 
сўхта намакоб рехтан ва ба оташи фурўзон равѓан рехтан 
воњидњои фразеологї ба шумор мераванд. Љумлаи гапи касе 
гурехт ва таркиби сурху сафед шудан ба як маъно – арбада 
кардан, иборањои буду шуди чизе ба маънои њамаи ё тамоми 
чизе ва  арѓамчинро аз миён буридан ба маънои ќањрї шудан, 
дар матни дуюм ибораи офтоби сари дарахт будан ба маънои 
пир шудан, љумлаи Худо нахоњад ба маънои некї хостан аз 
Худованд, таркиби ваќт ё беваќт ба маънои ногањон, ибораи 
ба ќад расида ба маънои болиѓ омадааст. Дар матни сеюм ба 
болои сўхта намакоб ва ба оташи фурўзон равѓан рехтан ба 
маънои муштараки ангехтан, дучанд кардани алами касе да-
лолат мекунад.   
Маълум мешавад, ки воњидњои фразеологї нисбат ба ка-

лима таркиби мукаммал ва сохтори нањвии мураккаб дошта, 
дар ќолаби таркиб, ибора ва љумла воќеъ мегарданд, вале аз 
лињози маъно мисли воњидњои људогонаи луѓавї як мафњуми 

ашё, аломат, хусусият, амал ё њолатро ифода мекунанд. Ин 
маънои умумї ва ягонаи воњидњои фразеологї монанди 
воњидњои озоди нањвї аз маънои љузъњои ибора ё љумла њосил 
намегардад, балки аз маънои маљмўи љузъњо ва сохтори усту-
вор ё рехтаи нањвї бармеояд. 
Калимањо дар таркиби воњидњои фразеологї аксар ба 

маънои маљозї меоянд ва мафњумњоро як дараља пўшида, ва-
ле рангину дилнишин ифода мекунанд. Дар онњо як лањзаи 
воќеии њаёт инъикос меёбад: арѓамчинро аз  миён буридан, оф-
тоби сари дарахт (кўњ) будан, ба болои сўхта намакоб рехтан 
ва ѓайра. Чунин лавњањо инъикоскунандаи муњити зиндагї, 
фарњанг ва тахайюлоти мардуми њар ќавму миллат ба шумор 
мераванд, бинобар ин фањмидани маънои чунин суханони 
сењрнок барои бегонагон ба осонї муяссар намегардад. Аз 
њамин сабаб онњоро аз як забон ба забони дигар айнан 
тарљума кардан на њамеша муяссар мегардад. 
Воњидњои фразеологї њам мисли дигар унсурњои луѓавї ху-

сусияти сермаъної, муродифї, антонимї зоњир мекунанд. 
Чунончи, чашми касе равшан шуд ба маъноњои шод шудан, 
таваллуд кардан, аз худ рафтан ба маъноњои бењуш шудан ва 
ѓурур пайдо кардан, дар матни зерин шамол хўрдан ба 
маъноњои саёњат кардан ва ба бемории зуком гирифтор шу-
дан омадааст: 

– Ба ќишлоќњо баромада, камтар шамол мехўрдед, бењтар 
буд. 

– Не, не. Ман аз шамол хўрдан метарсам (С.Ѓ.). 
 Воњидњои фразеологї низ хусусияти њаммаъної зоњир на-

муда, силсилаи муродифотро ташкил медињанд ва бо 
тобишњои нозуки маъно, обуранги услубии гуфтугўйї, адабии 
китобї ё хоси услубњои љории нутќ, инчунин бо обуранги 
њиссии мусбат ё манфї аз њамдигар фарќ мекунанд. Воњидњои 
фразеологии мушт ба дарафш задан // гирењ ба бод задан // 
зўри бењуда задан , мурѓ аз ќафас раст // тир аз камон љаст ба-
робармаъноанд: 

Акнун пушаймонї суд надошт ва афсўсу дареѓ фоида наме-
бахшид, чунки тир аз камон бархато љаста ва мурѓи матлаб 
аз дом раста буд (С.А.).  
Муродифњои чашм андохтан, назар афкандан, чашм давон-

дан, аз назар гузаронидан, чашм дўхтан, чашм накандан, зењн 
мондан ва ѓайра тобишњои мухталифи маънои нигаристанро 
ифода мекунанд: чашм андохтан ва назар афкандан ба чизе 
беэътиноёна ва сатњї як нигоњ карданро фањмонад, зењн мон-
дан ва ифодаи гуфтугўйии синча кардан ба нуќтаи муайян 
бодиќќат нигаристан аст. Фразеологизми чашм андохтан 
обуранги гуфтугўйї, назар афкандан обуранги адабии китобї, 
чашм песондан обуранги њиссии манфї дорад. 

 

39. Дар матнњои зерин як маъно бо кадом воњидњои забон ифода ёфта-
аст ва онњо аз њамдигар чї фарќи маъної ва услубї доранд? 

Ба ин ќадар оташи хашми Арбоб фурў нанишаста, Одинаи 
мазлуми ба замин афтодаро мезад(4); Бо ин ќадар њам хашми 
Арбоб бартараф нашуда, пасу дунбол чўб мезад(4); Ин ваќт 
хашми Арбоб ќадре паст гардида, худаш њам аз задан монда 
шуда буд(4) (С.А.). 

 

40. Матнњоро хонед, воњидњои фразеологиро дар шакли ибора ё љумла 
ба дафтар навишта, муродифи луѓавиашро ёбед ва муќаррар кунед, 
ки маънои муштараки онњо чї тарз ифода ёфтааст ва муродифњои 
луѓавию фразеологї аз њамдигар чї фарќи тобиши маъної ва ё 
услубї доранд. 

Н а м у н а: Аммо барои ин кор коргари бисёр даркор ме-
шуд, барои пахтачиён (пахтаљаллобон) бошад, њалвои бедуд – 
фоидаи бе музду мењнат даркор буд (С.А.). 
Њалвои бедуд – фоидаи муфт. Воњиди фразеологї мафњумро 

образнок ва таъсирбахш ифода мекунад, хоси забони гуфту-
гўйист, оњанги кинояомез ва манфї дорад. 

1. Дар њамон сония њамлакунандагон(2) худро гум   карда 
дасту по хўрданд (Њ.К); 2. Њар кас ба хонаи мо барои 
келинбинї(2) биёяд, ман аз изо мемурам, дар он ваќт замин 
намекафад, ки дароям(4) (С.А.); 3. Дар њаќќи чунин одамони 
табиатан(2) ноором ва ба шуѓле хўгирифта одатан мегўянд, 
ки устухонаш аз хурдї дар мењнат шах шудааст; 4. Дар 
шањраки Обигарм дар роњи автобус ду соати расо чашмамон 
косаи гадо шуд(4) (Рўзнома). 

 

 1) Худро гум кардан – дасту по хўрдан ва аз изо мурдан – замин 
намекафад, ки дароям дар кадом ќолабњои нањвї ифода ёфтаанд 
ва аз муродифи луѓавиашон чї тафовути маъної ё услубї до-
ранд? 

2)  Калимаи мењнат ба кадом маъно кор фармуда шудааст? 
 

41. Муродифи фразеологии калимаю таркибњои зеринро нависед ва 
тафовути маъноию услубии онњоро хаттї шарњ дињед: интизор шу-
дан, безобита шудан,  хомўш мондан, ранљидан, ошиќ шудан. 

 

 Воњидњои фразеологии муќобилмаъно: шањди зиндагї 
чашидан – шањди марг чашидан, хотири касе љамъ аст – хоти-
ри касе парешон аст матлабро барљаста ифода мекунанд, би-
нобар ин дар асарњои бадеї аз ин имконоти муассири забон 
истифода бурдаанд: 
Он ки дар зулфи парешонаш дили мо љамъ буд, 
Љамъи моро њамчу зулфи худ парешон карду рафт (Њилолї). 
Дар ваќти набудани Зебинисо дар мањалла ва гирду атроф 

чї воќеањо рўй додааст, чашми кињо равшан шудаасту кињо аз 
дунё чашм пўшидаанд, як ба як гуфт (Њ.К.). 
Дар забон истилоњоти зиёди иљтимоию сиёсї, иќтисодї, 

фарњангї, илмию техникї, коргузории расмї ва ѓайра вуљуд 
доранд, ки дар ќолаби ибора рехта шудаанд: њилоли ањмар, 
терроризми байналхалќї, иќтисоди бозаргонї, арзиши иловагї, 

майдони магнитї, ситораи думдор, њисоби абљад, таљоњули 
ориф, бандаки изофї, тарљумаи њол, њаќќи мањр, парвандаи 
љиної, фикри айбдорї, мурофиаи судї, ба љавобгарї кашидан ва 
ѓайра. 

 Дар забони матбуот њам дар баробари як миќдор 
воњидњои фразеологии маъмули забон, аз ќабили ба марра ра-
сидан, марраи аввалинро фатњ намудан, камари њиммат бас-
тан, чашми корро донистан, љомаи амал пўшидан, њосили бо 
араќи љабин рўёнда ва ѓайра, ифодањои рехтаи хоси забони 
расонањои хабарї: дастовезњои мењнатї, тиллои сафед, 
изњори нигаронї кардан, ба чизе тањким бахшидан, пиёда кар-
дани чизе, мавриди амале ќарор додан, ба тасвиб расонидан, 
кўшиш ба харљ додан, ба чизе мувољењ шудан ва ѓайра серистеъ-
моланд. 
Азбаски воњидњои фразеологї аз чанд калима таркиб ёфта, 

сохтори устувор  ва табиати хеле нозук доранд, дар истифо-
даи онњо ѓалатњои гуногун роњ меёбанд. Яке аз он навъи 
нуќсонњо омехта кардани унсурњои луѓавии як воњиди 
фразеологї бо дигарест, ки онро дар забоншиносї контами-
натсия меноманд: роли (наќши) калон доштан – ањамияти ка-
лон бозидан: Барои оќилона идора намудани мамлакат маш-
варат бо њамсар сањми бузурге мебозад  (Рўзнома). Муќоиса 
кунед: дами беѓам мезанам, даври пирї меронам – дами пирї 
меронам(?); косаи сабрам лабрез шуд, шишаи сабрам шикаст 
– шишаи сабрам лабрез шуд(?); ба њаяљон омад, дар ташвиш 
монд – ба ташвиш омад(?)  

 

42. Муродифи фразеологии антонимњои дўст доштан – бад дидан, 
некї кардан – бадї кардан, сабру тоќат кардан –бесабрию 
бетоќатї  кардан, љавонї – пирї, бисёр – камро навишта, шарњ 
дињед, ки муродифњои луѓавию фразеологї аз њамдигар чї фарќи 
маъної ё услубї доранд. 

43. Фразеологизмњои зерин чї маъно доранд ва бештар дар кадом тар-
зи баёни фикр (хаттї, адабии китобї ё шифоњї, гуфтугўйї) истифо-
да мешаванд? 

Азоби гўр, чашм ало кардан, лаб фурў бастан, аз дањон 
мондан, дил бохтан, ба шањодат расидан, дум ликкондан, ан-
гушти њайрат газидан, бо љањони фонї падруд гуфтан, љойи 
шишт наёфтан, ба лаб кулўх молидан.  

 

44. Кадом тарзи ифода ќобили ќабул аст? Ба дафтаратон нависед ва 
сабаби интихоби худро хаттї шарњ дињед. 

1. Мувофиќи талаби рўз ташкил намудани кор ба чорводо-
рон имконият медињад, ки аз иљрои супоришњои истењсолї бо 
сарбаландї бароянд(4) – Бадон, агарчи аз ўњдаи бадї набаро-
янд, аз бадгўйї ва забондарозии худ бознамеистанд(4) ; 2. Њар 
каси дидаю надида њаваси зиндагии онњоро як бор мехўрад – 
Ба либоспўшии дугонањояш нигариста њавасаш меомад – 
Мењмонњо маро дида њавасашон мерафт – Мардуми дења  нав-
хонадоронро дида њавас мекарданд, ки кош ба онњо низ Худо-
ванд чунин арўсу домодро насиб гардонад(4); 3. Аз ањволи 
ояндаи ман хавотир накашї њам, мешавад – Боз одамони дар 
хона буда хавотир кашида нашинанд – Кампир аз ин ањволи 
писараш ба хавотир афтода бо овози хаста пурсид  –   Шабу 
рўз хавотирї мекашам, ки ањволи фарзандонам дар мамлака-
ти бегона  чї хел бошад(4). 

КАЛИМАСОЗЇ 

 1. Калимасозї (морфемика) чї гуна соњаи илми забон аст? 
2. Кадом роњњои калимасозиро сарфї (морфологї) меноманд? 
3. Морфемањо чї гуна њиссањои калимаанд? 
4. Морфемањои шаклсозу калимасоз аз њамдигар чї фарќ доранд? 
5. Таркиббандї чї гуна тарзи калимасозї аст? 
6. Дар бораи реша, асос, пешванду пасвандњо чї медонед? 

 

 Калимасозї ва таркиббандї чунин ќисмати забонши-
носї аст, ки аз имконоти калимасозию таркиббандии забон 

бањс намуда, тарз ва роњњои сохта шудани калимаю таркибњо 
ва бад-ин васила ѓанї гардидани таркиби луѓавии забонро 
меомўзад. Дастгоњи калимасозии забон чї андоза коршоям ва 
фаъол бошад, забон аз лињози сарвати луѓавї њамон ќадар 
тавоно ва ќудратманд мегардад. 
Њиссањои маънодори калимаро морфема меноманд. Кали-

маи њалвогар аз ду морфема њалво – решаи калима (номи 
хўрок) ва пасванди калимасози –гар (номи шахс вобаста ба 
соњаи машѓулият, касб) иборат аст. Калимаи келинбинї  аз се 
морфема: решањои келин ва бин (асоси замони њозираи феъл), 
пасванди –ї (номи амал) сохта шудааст. 
Морфемањо калимасоз, шаклсоз ва муштараквазифа (ка-

лимасозу шаклсоз) мешаванд: дар калимаи њалво-гар-он мор-
фема ё пасванди –он шаклсоз буда, маънои калимаи 
њалвогарро таѓйир намедињад, балки шакли онро дигар кар-
дааст: њалвогар – шумораи танњои исм, њалвогарон – шумораи 
љамъ. Дар исми њалво-гар пасванди калимасози –гар аз решаи 
њалво (номи ашё, хўрокворї) исми њалвогар сохтааст, ки ба 
мафњуми касбу кори шахс далолат мекунад. Дар калимаи ро-
зак пасванди –ак шаклсоз аст: 
Бархез, ки мову ту чу љонем 
В-аз розаки њамдигар бидонем  (Љалолиддини Румї). 
Дар ин байт калимањои бархез аз пешванди бар- ва решаи 

хез ва њамдигар аз пешванди њам- ва решаи дигар иборатанд. 
 Дар калимаи пайвандак пасванди –ак калимасоз аст: аз ре-

шаи пайванд ва пасванди –ак истилоњи забоншиносї сохтааст. 
 

45. Бо пешвандњои њам-, бар-, бе-, но- , пасвандњои –гар, -бон, -зор, -ин 
(-гин), -ї (-гї) калимањо созед ва бигўед, ки калимањои њосилшуда ба 
кадом њиссаи нутќ тааллуќ доранд ва бо кадом маъно калимаи нав 
сохтаанд. 

46. Кадом тарзњои калимасозии Њофиз дар забони адабии имрўза њам 
маъмуланд? Дар он ќолабњо калимањо созед: додгар, ѓамнок, пур-
лаъл, сияњрўй, дилсиёњ, шердил, дилпазир, сўхтадил, оњандил, 
хушдилї, лолаузор, шакарлаб, гуландом, хумхона, тарабсаро, май-
када. 

47. Аз матни зерин калимањои сохта ва мураккабро ба дафтар нависед 
ва шарњ дињед, ки аз кадом њиссаи (ё њиссањои) нутќ бо кадом тарз 
сохта шудаанд: 

1. Дар коргањи кўзагаре рафтам дўш, 
Дидам ду њазор кўза гўёву хамўш. 
Ногоњ яке кўза баровард хурўш: 
«Ку кўзагару кўзахару кўзафурўш?»  (Хайём) 
2. Њикоят 
Панљпоякро гуфтанд: 
– Чаро ба шакли каљпайкарон афтодї ва пой дар роњи 

каљравї нињодї? 
Гуфт: 
– Аз мор таљриба бардоштам, ки бо он ростию ростравї 

њамеша аз санги љафо саркўфта аст ё аз захми ситам думбури-
да (Љомї). 

 

49А. Аз калимањои мењр, фитна, панд, ибрат, њайрат, њикмат, њазл, 
шўхї ва љузъњои -омез, -ангез ва –омўз калимањои мураккаб созед, 
ки бо феълњои омехтан, ангехтан ва омўхтан таносуби маъної 
дошта бошанд. 

 

49Б. Кадом тарзи калимасозї дар забон маъмул  аст? Барои ин ба ки-
тоби М.Шакурї «Њар сухан љоеву њар нукта маќоме дорад» мурољиат 
намоед. 

Лањзањои хотирмон ё хотирнишин, оби нољўшомада ё наљў-
шида, воситаи алоќаи њозирзамонї ё њозирзамон, комёбињои 
назаррас ё чашмгир, њар чизи пурарзиш ё гаронарзиш, вазифаи 
пурмасъулият ё масъул, лањзањои пурфарањ ё фарањнок, дили 
пурафгор ё афгор, хонаи шашњуљрадор ё шашњуљра, шавњари 
кўдакдўст ё кўдакдўстдор, биноњои серошёна ё баландошёна, 
садамаи наќлиётї ё наќлиёт, мавзеъњои истироњатї ё исти-
роњат, шароити корї ё кор, машѓулиятњои беруназмактабї ё 
берун аз мактаб.  

 Домони имконоти калимасозии забони тољикї хеле фа-
рох аст, вале на њамаи тарзњои ифода ќобили ќабуланд. Чу-
нончи, дар забони гуфтугў ва нашрияњои имрўза истифодаи 
чунин калимањои мураккаб бисёр мушоњида мешавад: бооб-
таъминкунии хољагињои дењќонї, обёрикунии заминњои бекор-
хобида, истифодабарии ќуввањои кории дењот, иљрошавии ( ё 
иљроиши) наќшањои солона ва ѓайра. Маълум аст, ки исмњои 
таъмин (таъминот),обёрї ва истифода худ номи амаланд, 
бинобар ин ба зам намудани -кунї -барї ва –шавї эњтиёље 
нест: таъмини хољагињои дењќонї бо об, обёрии заминњои бе-
корхобида, иљрои наќшањои солона. 
Аз ду решаи калима сохтани калимаи мураккаб ба мароми 

забони тољикї мувофиќ аст. С. Улуѓзода калимаи мураккаби 
«хўшачиндухтарон»-ро бо ибораи «духтарони хўшачин» ба 
тариќи мувозї кор фармудааст, то ки як ќолаби ифода такрор 
наояд. 

 

49. Нуќсонњои калимасозиро ислоњ кунед: мањсулотхаридкунї, 
эътирозбаёнкунї, сўйиистеъмолкунї, пахтатозакунї, 
шеърэљодкунї, аспсаворшавї, хонавайроншавї, омодашавї, 
истифодабарї, таъсисёбї, худсироятёбї, 
муќобилиятнишондињї, барўйхатгирї, азнавбарќароркунї. 

 

 Дар калимасозии феъл пешванду пасвандњо миќдоран 
зиёд ва сермањсул нестанд. Бо ёрии феълњои ёвар сохтани 
таркибњои феълї дар забони тољикї хеле маъмул аст. Бо ин 
васила њам аз калимањои худї ва њам аз калимањои бегона 
феълњои таркибии зиёде сохта шудаанд. Дар ин бобат 
феълњои ёвари кардан ва шудан ва муродифи онњо: намудан ва 
гардидан басо «зањматкашанд». Феълњои ёвари дигар њам дар 
таркибсозии феъл фаровон истифода шудаанд. Чунончи, 
Њофиз бо феъли ёвари задан таркибњои дам задан, барњам за-
дан, ќалам задан, сикка задан, раќам задан, ханда задан, гирењ 

задан, оташ задан, тир задан, гулбонг задан, оњ задан ва 
ѓайраро сохтааст.  
Дар таркибсозии феъл њам ѓалатњо ба назар мерасанд: –

Анвар, пурсиши маъмулї медињам (Рўзнома). Силсилаи пур-
сидан – савол (суол) додан муродифњои соддаю таркибї дошта 
бошад, дар силсилаи љавоб додан – посух додан њар ду муро-
диф феъли таркибист. Аз исми пурсиш, ки муродифи савол 
(суол) аст,  феъли таркибии пурсиш кардан ё пурсиш додан сох-
та намешавад, аммо аз исми мураккаби пурсуљў феъли тарки-
бии пурсуљў кардан (намудан) сохтан мумкин аст. Мисли 
њамин, аз калимаи њисоб бо феъли ёвари ёфтан таркиби њисоб 
ёфтан сохта мешавад, вале аз калимаи арабии њамрешаи он – 
мањсуб дар забони тољикї феъли таркибии мањсуб ёфтан сох-
та намешавад. 

 

50. Пас аз њиссаи номии ишорашуда феъли ёвари мувофиќро гузошта, 
феъли таркибї созед: 

Боре њам ба тарафи ман нигоњ…, ба китоб њам нигоњ…; 
интизорї тўл…; ба тамошобинон њаловат…; …якдигарро 
озор…; њангоми сафар њодисае рух…; дар сад гектар кишти 
тирамоњї…; дар мактаб мањфили адабї фаъолият…; шоир 
озими Њирот… 

 

51. Матнњои зеринро ба таќтеи вазни шеър риоя намуда ќироат кунед 
ва ба он эътибор дињед, ки шоирон дар бобати калимасозї чї 
«навоварї» кардаанд: 

1. Кабобам карда бепарвохироме, чашммайнўше,  
Ќаландармашрабе, якшањрошиќхонабардўше… 
Мусофирпарваре, оромиљоне, соњибидроке, 
Сафарнокардамардумдидае, савдогари њуше  (Сайидо). 
 
2. Њамхандаи ман гули сияњгўши ту буд, 
Њамгиряи ман чашмаи хаспўши ту буд. 
Эй гумшуда ќишлоќаки(3) тиллоии ман, 
Доруи ман оби шўраки(3) љўши ту буд. 

3. Сурхида замини Лолагї дар таби сурх, 
Барги гули лолааш мисли лаби сурх. 
Аз сурхии лолазор шабнам сурх аст, 
Гуфтї ту, шаби гузаштааш буд шаби сурх  (Бозор Собир). 
 

 Чунин калимањои мураккаби серморфемаи дурударозро 
дар таърихи адабиёти њазорсолаи тољик танњо ба хомаи 
эљодии Сайидо нисбат додан мумкин аст. Адибон нозукињои 
забони модарии худро амиќтар дарк мекунанд. Нуктаи нозу-
керо дарёфта, дар ашъори худ ба кор мебаранд, ки аз чашми 
њамагон пинњон мондааст. Агар маъшуќа ба сўзу гудози ошиќ 
эътиборе надода бепарво хиромида равад, чаро бепарвохиром 
набошад, агар чашмони ў пурхумор бошад, чаро хумори ў аз 
нўшидани май аён нагардад? Пас дар нињоди забони мо чизе 
будааст, ки шоир аз он маншаъ гирифта якшањрошиќхонабар-
дўше ва сафарнокардамардумдидае гуфтааст. 
Дар забони тољикї њамтаќдир, њамдард, њамроз барин 

калимањо мављуданд, ки њасби њоли шахсро ифода мекунанд. 
Аммо њамхандаю њамгиря шояд то кунун дар ёди касе набуд. 
Ё ин ки бо номњои ранг дар забонамон фаќат феъли сабзидан 
ба маънои рустан вуљуд дошт. Тахайюли шоирона кашф на-
мудааст, ки дар Лолагї замин аз таби сурх сурхида метавонад 
ва, бешак, аз сурхии лолазор шабнам њам сурх мешавад, ба ху-
сус, шаби гузаштааш шаби сурх, шаби шодию сурур бошад.  
Шоирон аз бозёфти њамдигар илњом мегиранд, бањраманд 

мешаванд. Шайх Саъдї дар ќолаби калимасозии маъруфи 
форсу тољик нонгадої кардан бўсагадої сохта буд ва Лоиќ њам 
аз истифодаи ин сухани наљиби шоирона худдорї карда ната-
вонистааст:                   
Саъдии ширинсухан дар роњи ишќ 
Аз лабат бўса гадої мекунад. 
 
Бо њама бўсагадої зи лабат, 
Бењтарин бўсагарат ман будам. 

Тирборон кардани мо кўшиши бењуда аст, 
Њар ки моро мекушад бо шеърборон, зинда бод! 
 
Ќаламкашони љўянда ин гуна  вожањои тару тозаро аслан 

бо нияти ѓанї гардонидани ганљинаи луѓавии забони модарї 
насохтаанд, балки барои љаззоб ва дилнишин баён намудани 
тахайюлоти рангини худ аз имконоти калимасозии забон 
фоида бурда ба тозагї офаридаанд. Чунин калимањои 
тозаэљоди адибонро дар забоншиносї неологизмњои (навво-
жањои) услубї меноманд. 

 

52. Дар матнњои зерин кадом калимаю таъбирњо наванд? Онњоро ба 
дафтар нависед ва муайян кунед, ки калимањои нав дар заминаи ка-
дом калимањои сохта ё мураккаби маъруфи забон сохта шудаанд. 

1. Зимистон буд(4). Аз теѓаи кўњњо то соњили нањрча(3) та-
моми дењаро сап-сафед барф пахш карда буд. Осмонро мо-
нанди пардаи хира абрњои яклухт пўшида буданд. Аз ќабати 
ин абрњо моњ бемадорона ба ин барфистон рўшної меафканд 
(Њ.К.).; 2. Аз бозе ки њамон мусофири бемор ба њавлии мо 
омад, њамаи кўрпаю болиштњои ман шабушзор шуд(4); 3. Ин 
манзарањое, ки тамошо кардед, бе сарфи назар ва бе ранљи 
дасти касе ќуввати табиат рўёнда, ба ин обуранги њушрабо 
љилва кунондааст(4) (С.А.); 

4. Гулхандањо мекарду гул ба об мефиканд(1), 
Тифле ба об гавњари ноёб мефиканд (М.Ќ.); 
5. Ман кўйи муроди љумла рањдуронам, 
Дар кўрарањон асокаши кўронам  (Лоиќ). 

МОРФОЛОГИЯ (САРФ) ВА ИМЛО  

 1. Калимањоро аз кадом љињатњо ба њиссањои нутќ људо 
мекунанд? 

2. Њиссањои мустаќилмаъно ва номустаќили нутќро номбар 
кунед ва гўед, ки аз кадом љињат чунин гурўњбандї шудаанд? 

3. Маъноњои грамматикии њиссањои нутќ кадоманд? 
4. Њиссањои нутќ аз љињати калимасозї аз њамдигар чї 

фарќ доранд? 
5. Дар имлои ному насаб чї мушкилот вуљуд дорад? 
6. Чї гуна калимаю таркибњоро бо нимтире (дефис) мена-

висанд? 
7. Кадом пасвандњоро дар кадом маврид бо нимтире мена-

висанд?  
8. Пешоянду пайвандакњои таркибиро аз пешоянду исм ё 

исму пайвандак чї тарз фарќ кардан мумкин аст? 
9. Пешояндњои «бо» ва «бе»-ро чї тарз аз пешвандњои ка-

лимасози «бо-» ва «бе-» фарќ кардан мумкин аст? 
10. Љузъњои кадом пайвандакњоро људо ва љузъњои кадом 

пайвандакро якљоя менависанд? 
 

53. Матнро хонда, калимањои мустаќилмаъно ва номустаќил ё ёварро 
људо-људо нависед. Ба болои њар кадом калима ё таркиб бо њарф 
ишора кунед, ки ба кадом њиссаи нутќ тааллуќ дорад:  

Пас аз барфу боронњои пай дар пай шаб њаво якбора ку-
шода шуд(4). Осмон софу беѓубор ва аз тобиши моњи пурраи 
шаби чордањ равшан буд(4). 
Соат аз дањ гузашта буд, аммо бачањо ин њавои софи 

дилкушо ва замини яхбастаи(2) белойро ѓанимат шумурда, 
ба яхмолакпарї(2) ва руст-рустакон(2) барин бозињо 
машѓул шуда ваќти хобро њам аз хотир бароварда бу-
данд(4). Падару модарон онњоро коњишкунон(3) ба хона 

даъват мекарданд. Бачањо дастони дар аёс мисли лаблабу 
суп-сурх ва карахтшудаашонро(3) ба пеши дањонашон бур-
да, пуф-пуфкунон(3), бо дилњои ба бозї кашол ба аќиби 
худ нигоњ карда-нигоњ карда(3) аз сањну майдончањо(2) ба 
сўйи хонањояшон мерафтанд(4) (А.Д.). 

Исм  

 Калимаю таркибњо њам маънои луѓавї ва њам маънои 
грамматикї дошта бошанд, њиссањои мустаќил, фаќат маънои 
грамматикї дошта бошанд, њиссањои номустаќил њисоб меё-
банд. 
Њиссањои мустаќилро аз чањор љињат гурўњбандї мекунанд: 

маънои умумии луѓавї, маъноњои грамматикї, хусусияти 
калимасозї  ва вазифаи нањвиашон дар љумла. 
Маънои умумии луѓавии исм—ашё, сифат – аломати ашё, 

шумора – миќдор, зарф –  аломати амалу њолат ва аломат, 
феъл – амал. 
Маъноњои грамматикии калимањои  моњ, замин, хона, даст, 

дањон, лаблабу ва ѓайра исмњои мушаххас (конкрет), љинс, 
бељон, муайян, танњо; калимањои тобиш, ваќт, хоб, хотир, 
бозї, яхмолакпарї ва ѓайра исмњои маънии (абстракти) замон, 
амал, њолат; калимањои барфњо, боронњо, бозињо, дилњо, 
сањнњо, майдончањо исмњои бељони љамъ;  бачањо, падарон, мо-
дарон исмњои шахси љамъанд. 

 

54. Аз матни њикоят исмњоро гурўњбандї карда ба дафтар нависед: 

Дар диёри Туркистон подшоњи соњибшавкат(2) ва адолат-
парваре(2) буд. Яке аз арбобони давлати ў ба сабабе аз шоњ 
гумонбар шуда рўй аз шоњ битофт ва яке аз душманони ма-
ликро фиреб дода бар зидди ў ба љанг хезонд(3). Чун шоњ до-
нист, ки душман аз итоат гардан тофтааст, ба ў номаи 
насињатомези(2) мушфиќона(2) фиристод(4). Аммо хасми 

маѓрур аз ѓояти такаббур ба он илтифот накард ва њар куљо 
гурўњи саргардонро(2)  ба љониби худ љазб мефармуд(4). 
Подшоњ дид, ки онњоро ба мулоимат ислоњ карда намета-

вонад, чунин пайѓоме фиристод(4): «Ману ту ба шишаю санг 
монандем. Хоњ санг бар шиша занад ва хоњ шиша бар санг, 
дар њар ду њолат шиша хоњад шикаст ва сангро осебе нахоњад 
расид» (Калила ва Димна).  

 

 1) Кадом калимањо муродифи луѓавианд ва бо кадом 
маќсад кор фармуда шудаанд? 

2) Иборањои рўй тофтан ва гардан тофтан чї гуна воњиди 
забонанд? 

3) «хасми маѓрур аз ѓояти такаббур» чї санъати сухан аст? 
4) Калимаи «гурўњ» чї гуна исм аст? 
5) Дар ифодаи «сангро осебе нахоњад расид» пасоянди -ро  

ба  кадом вазифа кор фармуда шудааст?      
 

 Дар забони тољикї шакли љамъи исмњо бо ёрии 
пасвандњои шаклсози –њо ва –он (-гон, -ён, -вон) ифода меёбад: 
барфњо, хонањо, бозињо, дастњо, бачањо; арбобон, душманон, 
дастон, хонандагон, гадоён, бозувон. Дар исмњои иќтибосии 
арабї ин маънои грамматикї бо пасванди арабии –от 
(љамъбандии солим) ва таѓйири овозњои решаи калима 
(љамъбандии шикаста) ифода мегардад.  
Исмњои љомеъ низ дар шакли љамъ омада метавонанд: 

мардумон, гурўњњо. Исмњо бо шумора ва калимањои ифодаку-
нандаи миќдор: чанд, якчанд, чандин оянд, пасванди љамъ на-
мегиранд: ду рафиќ, сад сар гўсфанд, чанд њикоят, чандин муд-
дат ва ѓайра: Аз мардуми афѓон чањорсад мард ба султон 
мулњаќ шуданд (Тазкираи Давлатшоњ); Дидед, ки дар он љо 
садњо коргар кор мекунанд (С.А.). 
Як миќдор калимањои арабї дар шаклњои танњо ва љамъи 

арабї ба забони тољикї гузаштаанд. Азбаски мафњуми абс-

тракти грамматикии шакли арабї дар забони тољикї равшан 
дарк намегардад, дар гуфтору навиштори тољикї њодисаи  
љамъи дукарата ба миён омадааст: маълумотњо, тадќиќотњо, 
таѓйиротњо, абётњо, навоњињо, ашхосон ва ѓайра. Мувофиќи 
меъёри забони адабии тољик чунин калимањо бояд дар шакли 
љамъи тољикї ё арабї кор фармуда шаванд: байтњо ё абёт, 
шахсњо ё ашхос. 

 

55. Исмњоро дар шаклњои гуногуни љамъ нависед ва ба зери исми 
љамъе, ки дар забони адабии имрўзаи тољик  маъмултар аст, хат ка-
шед. Намуна: шоир – шоирњо, шоирон, шуаро; ваќт – ваќтњо, 
авќот; талаба, малик, халќ, вазир, раис, олим, адиб, муаллим, ус-
тод, мактаб, вараќ, илм,  њайвон, хаёл, таљриба, робита, ќонун. 

56. Кадом шакли љамъи исмњои арабию тољикї мафњуми љамъро 
сањењтар ифода мекунад? 

Суолот – саволњо, љиноёт – љиноятњо, муносибот – 
муносибатњо,  хоњишот – хоњишњо, маќолот – маќолањо, 
сафањот – сањифањо, фармоишот – фармоишњо – 
фармоишотњо, алоќот – алоќањо, маворид – мавридњо, навоќис 
– нуќсонњо, вазоиф – вазифањо, масоил – масъалањо, анвоъ –
навъњо, ањзоб – њизбњо,  тадобир – тадбирњо, адён – динњо, 
аъёд – идњо.  

 

 Бо ёрии пасвандњо сохтани исмњо тарзи маъмули кали-
масозии сарфии (морфологии) ин њиссаи нутќ ба шумор мера-
вад. Бо пасвандњои  -гар, -гор, -бон, -чї, -ор, -вар исми шахс 
(оњангар, суратгар, омўзгор, талабгор, боѓбон, пуштибон,  
навбатчї, харидор, парастор, шиновар, сарвар), бо пасвандњои 
–а, -ак, -ча, -она, -ї, -иш, -гоњ, -ок, -акї исмњои ашё (забона, 
шукуфа, шаршара, намак, пўстак, олуча, бозича, шомиёна, 
сўзанї, дастгоњ, хўрок), исмњои аломат, њолат, амал (сафеда, 
ханда,  нолиш, хониш), бо пасвандњои -гоњ, -зор, -сор, -истон, -
дон исми макон (гузаргоњ, истгоњ, гулзор, регзор, кўњсор, чаш-
масор, кўњистон, бемористон, кањдон), бо пасвандњои -ї (-гї), 

-гарї, -ор исмњои  маънии аломат, њолат, амал, касбу њунар, 
соњаи машѓулият (зебої, дўстї, гуруснагї,  сабзавоткорї, 
косибї, оњангарї, ресандагї, одамгарї, зўригарї, кирдор, куш-
тор) сохта мешаванд. 

 

57. Ба решаи калимањои зерин пасванди мувофиќ васл намуда исмњои 
шахс созед: њалво…, зар…, варзиш…, савдо…, тарбият…, 
маслињат…, иѓво…, тўњмат…, мадад…, фурўш…, дарвоза…, нигањ…, 
њашар…  

58.Бо пешванди њам- дањ исм созед, ки онњо  ба мафњуми шахс далолат 
кунанд. Муайян кунед, ки пешванди њам- аз чї гуна решаи калимањо 
исми шахс месохтааст. 

59. Кадом тарзи ифода бењтар аст? 

Кафшерчї –  кафшергар, муолиљагар – муолиљакунанда, та-
бобатгар – табобаткунанда, тракторчї – ронандаи трактор, 
булдозерчї – ронандаи булдозер, иќтисодчї – иќтисодшинос,   
иштирокчї – ширкаткунанда, саёњатчї – сайёњ, сарњадчї – 
сарњадбон (марзбон), ёрдамчї – ёвар, хизматчї – корманд, 
навбатчї – навбатдор, наќлиётчї – корманди наќлиёт, дурўѓчї 
– дурўѓгў, рубобчї – рубобї—рубобнавоз, дуторчї – дуторї – 
дуторнавоз. 

 

 Мувофиќи имлои нав исмњои таркибии зерин бе нимти-
ре, бо бандаки изофї ва ё бо пайвандаки пайвасткунандаи –у 
(-ю, -ву) навишта мешаванд: мактаби интернат, вагони ресто-
ран, механики ронанда, њизби халќии демократї, Боѓи марка-
зии фарњангу фароѓати шањри Душанбе, њафтаномаи 
фарњангию иттилоотї, конфронси илмиву амалї, омўзишгоњи 
касбиву техникї, Донишгоњи Русияву Тољикистон, луѓати 
тољикию русї, факултаи молиявию иќтисодї, аќидањои сиё-
сию иљтимої, тарбияи њарбию ватандўстї. 
Номњои Худо, ном, насаб, тахаллус, лаќаб, сулолањои 

таърихї, номњои маќомоти давлатї, мансабњои олї, парчам 
ва нишони миллї, калимаи аввал ва исми хоси дохили номи 

таркибии унвонњои фахрии давлатї ва мукофотњои олї, 
исмњои хоси маъмурию сиёсї, љуѓрофї, идора, маќомоти 
давлатї ва фарњангї бо њарфи калон навишта мешаванд.  

Сифат 

60. Матнро бодиќќат хонед ва сифатњоро бо соњиби аломат (мавсуф) ба 
дафтар нависед ва шарњ дињед, ки сифатњо чї гуна аломати мав-
суфро ифода кардаанд: 

Шабе аз шабњои зимистон бист нафар аз љавонони дењаи 
Соктаре дар мењмонхонае маљлиси дангона (гаштакона) бар-
по карданд. Мењмонхона назар ба тарзи зиндагонии дењот хе-
ле хуб ороста буд:  дар замини мењмонхона барои нигањдории 
рутубат най рехта, аз болои он бўрё андохта ва аз болои бўрё 
намади ќазоќии хубе пањн карда буданд(4). Кўрпа ва 
кўрпачањо њам он ќадар чиркин набуданд.  
Дар пешгоњи мењмонхона сандалии гарм ва дар поёни он 

манќали чўянии пуроташ буд. Дар гирдогирди(2) он манќал 
шаш њалќаи чойникмонак(2) буд, ки чойникњои(1) чойи кабуд 
дар он љо дар љўш буданд (С.А.). 

 

 1) Дар ќолаби сифати мураккаби пуроташ (сифат+исм) бо 
љузъи пур- боз кадом сифатњоро сохтан мумкин аст? 

2) Чаро исми  љавонон бо шумораю нумеративи  бист нафар дар 
шакли љамъ, вале исми њалќа бо шумораи шаш дар шумораи 
танњо омадааст? 

3) Калимањои маљлис ва замин бо кадом маънї кор фармуда шуда-
анд? 

4) Феълњои рехта, андохта ва пањн карда буданд бо њамдигар чї 
муносибати маъної доранд? 

5) Амали хабари љумлаи охиринро (дар љўш буд) боз чї тарз ифода 
кардан мумкин аст ва байни он шаклњои грамматикии хабар чї 
муносибати маъної пайдо мешавад?  

 Сифат аломати ашё, чигунагии ходисаю воќеањоро ифо-
да мекунад. Сифат ранг, бўй, маза, вазн, арзиш, хислат, хусу-
сияти ашёро ифода кунад (дар матни боло: кабуд, гарм, хуб, 
чиркин) –  аслї, ба чизе, маконе ё замоне нисбат дода шавад 
(чўянї, ќазоќї, дангона, пуроташ) – нисбї меноманд.  
Сифатњои аслї дараљањои ќиёсї доранд: хуб, гарм – оддї, 

хуб-тар, гарм-тар – ќиёсї, хуб-тарин, гарм-тарин; хеле хуб, 
хеле гарм; аз њама хуб, аз њама гарм; хуби хуб, гарми гарм—
олї. Дар сифатњои аслї кам ё беш зоњир шудани аломат низ 
мушоњида мешавад: кап-кабуд, кабудча, кабудтоб, кабудча-
тоб.  
Сифатњои нисбї чунин хусусиятњо надоранд. Пасвандњои –

ї, -гї, -вї, -ин, -гин, -она аз исмњо бо њамин маъно сифат месо-
занд. Баъзан  сифат бе пасванд (ё-и нисбат) низ омада, ба 
аломати нисбии мавсуф далолат карда метавонад: манќали 
чўянї – чўянин – чўян.   

 

61. Дар калимасозии сифатњои љумлањои зерин чї хусусият мушоњида 
мешавад? 

Лекин инро фаромўш накардан даркор аст, ки як одами 
давлатманд абадї бодавлат шуда наметавонад (С.А.); Дар 
даруни ин кўзача дањ дона тиллои дањсўмї, дањ дона тиллои 
панљсўмї буд. Самадхоља ду тиллои дањсўма ва дањ тиллои 
панљсўмаро гирифта, ба кисааш гузошт (Љ.И.). 

 

 1) Тарзи дигари ифодаи хабари љумлаи аввал (фаромўш накар-
дан даркор аст) чї гуна хоњад шуд ва  кадоме аз онњо дар забон 
маъмултар аст? 

2) Дар сифатњои боаќл – бааќл – аќлнок, бохирад – хирадманд, нотоб 
– бетоб – камтоб, самимї – самимона, асабї – асабонї, (одами) 
касалї – касалманд, айнакї – айнакдор, дупудї – дупуда,  дирўза—
дирўзангї, пашмї – пашмин – пашмина, пахтагї – пахтагин – пах-
танок, нахўдї – нахўддор, лолагун –лоларанг кадом унсурњои ка-

лимасоз муштараквазифа шудаанд ва сифатњои сохта ва мурак-
каби њаммаъно чї тафовути услубї ё тобиши маъно доранд? 
 

62. Дар матнњои зерин нависанда аз кадом имконоти калимасозии си-
фат фоида бурдааст? 

Ман мегўям, ки, агар мумкин бошад, бо хурўљи оммавї ин 
гургони одамхорро(1) тавбаи гургї додан лозим аст(4). 

– Ўй гургони одамхор! Аз шумо умеди одамгарї кардан ва 
одам  шудани шуморо чашм доштан ѓалат аст! Шуморо тав-
баи гургона додан лозим(4)! (С.А.). 

 

 1) Ифодаи аз касе чизеро чашм доштан чї гуна воњиди забон 
аст? 

2) Љонишини шахсии шумо ба маънои љамъ омадааст ё ба маънои 
танњо? 

3)Аломати хитоб барои чї гузошта шудааст? 
 

63. Дар љумлањои зерин сифатњои ишорашуда аз љињати сохт чї 
нуќсонњо доранд ва онњоро чї тарз ислоњ кардан мумкин аст? 

1. Ин рафтори духтар бухгалтерро боз њам умеднок мекард. 
2. Онњо бештар ба нормаи хўрокї диќќат доданд. 3. Ин 
даќиќањо бисёр нозук ва хавфовар буданд. 4. Тазкиранависон 
воќеањои таърихиро муболиѓаангез баён кардаанд. 5. Дарах-
тон ба назари ман асрорангез ва пурсукут менамуданд. 6. 
Шофёр пуштнокї ба хоки тапурнок афтод. 

 

 1. Калимањои иќтибосии бухгалтер, норма ва шофёрро бо ка-
дом калимањои тољикї иваз кардан мумкин аст? 

 

64.Дар матни зерин тавсиф дар кадом ќолаби сифат ва сифати феълї 
ифода ёфтааст ва дар матни асари бадеї чї вазифаи услубиро адо 
мекунад? 



 63

   Дар њаќиќат њам њусну љамоли(5) Гулнор таъсирбахшо 
буд: чашми сиёњи оташбор, мижгони дарози љоншикор ва 
абрўи(6) каљи дунболадори(6) ў дили њар бинандаро аз љо 
мебурд; мўйи(6) дарози тобдораш, ки то хамгашти 
зонуњояш мерасид, барои њаваскорон каманди печоне буд; 
зулфи парешонашро гирди рухсори тобонаш ба он зебої(6) 
тасвир кардан аз дасти њељ наќќоши нодиракор намеомад: 
ќади навраста, рўйи(6) хуљиста, зулфи шикаста, абрўи пай-
васта – њама ба якдигар зебанда афтида буданд. Донањои 
ашки алмосгун, ки аз чашмони дурахшонаш ба рўйи рах-
шонаш мечакиданд, намуди шабнами сањариро ба рўйи 
гулбарги таре љилва медоданд (4) (С.А.). 

 

 1) Калимаи рўй ба чанд маънї омадааст ва он аз рухсор бо ка-
дом тобиши маъно фарќ мекунад? 

2) Оё исми намуд ба маънои хел ва навъ омадааст? 
3) Сифатњои рахшон ва дурахшон ба чињо нисбат дода шудаанд? 
4) Ба љуз тавсиф боз кадом санъатњои лафзї ва маънавї истифода 
шудаанд? 

 

65. С.Айнї њусну љамоли ќањрамони асарашро њамин тарз тасвир кар-
дааст. Шумо њам аз тавсифњои нависанда истифода бурда симоеро 
тасвир намоед. 

 

66. Бо исмњои хабар, маълумот, њунар, фарњанг, муваффаќият ибора 
ва љумлањое созед, ки дар онњо калимањои мазкур дар як маврид бо 
пешояндњои бо ва бе омада, дар мавриди дигар чун пешвандњои бо- 
ва бе- сифат сохта бошанд. 

Шумора 

 Маънои умумии грамматикии шумора адад, миќдори 
ашё ва тартиби шумури он аст. Ададњо бидуни ашё мафњум-

њои ѓайримушаххасро (абстрактро) ифода мекунанд, бо ашёи 
башумур ки омаданд, маънои мушаххас пайдо мекунанд. 
Шуморањо миќдорї ва тартибї мешаванд. Шуморањои 
миќдорї (аслї, тахминї, касрї) бо ченакњои шумор 
(нумеративњо) ё бе онњо бо исм (гоње бо масдар) омада, дар 
љумла вазифаи муайянкунандаро адо мекунанд. Шуморањо аз 
љињати сохт содда  (ду, шаст, њазор…), сохта (дуюм, шас-
тум…), мураккаб (дувоздањ, шашсад…) ва таркибї (бисту ду, 
шасту чор…) мешаванд. 
Шуморањо дар мавридњои гуногуни гуфтору навиштор ба 

тарзњои чор – чањор, чил – чињил, дусад –дувист, њаштоду 
њашт – ду кам навад, панљоњ – ду бисту дањ, њазору нўњсаду 
наваду нўњ – нуздањсаду наваду нўњ, ним – 0,5, яку чоряк – 1, 
0,25 низ кор фармуда мешаванд.  

 

67. Дар мисраъњои зерин шуморањои як – сад, як—дусад, њар банд, њар 
печ – њазор  чї нияти услубии шоирро адо кардаанд? 

1. Агар як зулф бифшонад(1),  аз ў сад дил рањо гардад 
Ва гар як чашм бигморад(1), дусад дилро кунад пурхун(4)   

       (Рўдакї). 
2. Зи дил як  ќатра хун мондааст аз њаљри љигарсўзат(2),  
Вале дар љўйбори дида сад дарёи хун дорам(4)  (Камол). 
3. Зулфат дидам, сар аз чамон(1) печида 
В-андар гули сурхи арѓувон печида; 
Дар њар банде њазор дил бар бандаш, 
Дар њар пече њазор љон печида(4) (Рўдакї). 
 

 1) Таъбири сар аз чизе печидан чї гуна воњиди забон аст? 
2)  Калимаи банд  сермаъност ё омоним? 

 

 Шуморањо бо њарф навишта шуда бошанд, пасвандњои           
-ум, -юм якљоя  (сездањуми сентябр), бо раќам навишта шуда 
бошанд, бо нимтире навишта мешаванд (13-уми сентябр). Пас 

аз раќамњои римї пасванд навишта намешавад (асри ХХ1), 
аммо «асри бисту якум» мехонанд. «13 – сентябр» навиштан 
ѓалат аст. Њамин ќоида дар навишти нумеративњои -та, -то 
ва њиссаи калимаи мураккаб низ љорист: бистсолагии (бисту-
мин солгарди) Љумњурии Тољикистон – 20-солагии (20-умин 
солгарди) Љумњурии Тољикистон.  

Љонишин 

68. Ба таќтеи вазн, њиссањои љумла (синтагмањо) ва аломатњои китобат 
риоя карда шеърро бурро, пуртаъсир ќироат кунед: 

Тифл мондам аз ту, модар, рўйи ту дар ёд нест,  
Ќомати ту, чашми ту, абрўи ту дар ёд нест  

(Мирзо Турсунзода). 
Ба сарваќтам намеойї, хазон гаштам, намепурсї,  
Бињишти ман, бањори ман, гули раънои боѓи ман.  
Чї кардам ман? Чї гуфтам ман? Чї дидї? Аз чї ранљидї? 
Мањи ман, кавкаби ман, нури чашми ман, чароѓи ман 

(Сайидо). 
Дар байти аввал љонишини ту  мусоњиби ѓоиб – модарро, 

дар порчаи дуюм љонишини ман  худи гўяндаро ифода меку-
над, ки ќањрамони лирикии ѓазал  аст. Дар љумлаи «Чї кар-
дам ман» бе зикри љонишини ман њам соњиби амал аз шакли 
феъли чї кардам (шахси якуми шумораи танњо) маълум аст. 
Бинобар ин љонишинњои шахси якуму дуюм, ки њангоми гуф-
тор њозиранд, аз рўйи зарурат зикр меёбанд. Вале дар 
матнњои боло такрори љонишинњои ту ва манро бемавќеъ ё, 
ба истилоњи адабиётшиносї, «мисраъпуркун» шуморидан 
мумкин нест, зеро ба василаи такрори љонишинњои мазкур як 
олам эњсосоти ќањрамони лирикии асар ифода ёфтааст. 

 

 Љонишинњо дар њама забонњо њам камшуморанд, аммо 
ба љойи ќариб њамаи калимањои маънодор омада, ба 
мафњумњои гуногун далолат карда метавонанд, бинобар ин аз 

љумлаи калимањои серистеъмолтарини забон ба шумор мера-
ванд. Мустаќилияти љонишинњо нисбї аст, зеро аввал номи 
ашё, аломат, адад, амалу њолат зикр наёбад, аз ишора кардан 
ба онњо бо ёрии љониншинњо муроде њосил намегардад. Љони-
шинњо як омили кўтоњбаёнианд: Порсол дар мењмонхонаи ка-
лони шањр фољиае рўй дод. Баъди њамон сайёњонро ба даруни 
шањр надароварданд (Ф.М.). Дар ин љо ишораљонишини 
њамон ба љойи як љумла (Порсол дар мењмонхонаи калони 
шањр фољиае рўй дод) омадааст. Вале зуд-зуд такрор шудани 
љонишини шахси сеюм боиси духурагии маъно ва тира ифода 
ёфтани матлаб мегардад: 
Аммо даррав натавонист, ки ба сари мурда равад. Аз касе, 

ки хабари мурдани модаркалонашро ба вай расонида буд, 
хоњиш кард, ки ин хабарро ба хўљаини вай њам расонад ва аз 
вай илтимос кунад, ки ягон касро ба чарогоњ фиристонад, то 
ки ў рамаро ба вай супорида, ба сари мурда равад (С.А.). 
Дар ин матн љонишини вай чор маротиба ва љонишини ў як 

маротиба кор фармуда шудааст ва ин, бешубња, ба равшан 
дарк намудани мундариљаи матн халал мерасонад.  
Хусусияти сарфию нањвии љонишин ба он вобаста аст, ки 

он ба љойи кадом њиссаи мустаќили нутќ меояд. Љонишинњо 
шахсї, нафсї-таъкидї, саволї, таъинї, манфї, номуайянї, 
муштарак ва ишоратї мешаванд. Љонишинњо дар ифодаи 
мафњумњои шахсу ашё омада, дар љумла вазифаи мубтадою 
пуркунандаро, аломату миќдорро ифода намуда, вазифаи му-
айянкунандаю хабарро, ба љойи зарф омада, вазифаи хелњои 
гуногуни њолро адо мекунанд. 
Љонишинњои ман – мо, ту – шумо, ў – вай – он кас – эшон 

(шон) дар ифодаи шахси танњо силсилаи муродифоти 
луѓавию грамматикиро ташкил додаанд. 

69. Дар матнњои зерин љонишинњои мо, шумо, шумоён, эшон (шон) ба 
кадом маъно омадаанд? Ба воситаи љонишинњо чї гуна муносибати 
гўянда (мусбат ё манфї) ифода гардидааст? 

Ёри мо њаргиз наёзорад(1) дили аѓёрро, 
Гул саросар оташ аст, аммо насўзад хорро(4) (Њилолї); 

Агар мо писаратонро ба хизмат гирем, шуморо кї 
нигоњубин мекунад?(4) (Њ.К.); Йигити нозанин, бародари шу-
мо ва зављаи эшон ба шумо боз чињо фармуданд?(4) Дилашон 
боз чињо мехостааст? Балки тухми анќо металаб дилашон? 
(Ф.М.); –Вибераторро дошта наметавонию боз шон(1) брига-
дир! – аз љањл намефуромад апаи Бўстон (Рўзнома); Ман њукм 
кардам шумоёнро, ки волидони маќтулед(4). Ин шахсро, ки 
бар вай даъвои шумо собит гаштааст, ба њукми шариат, агар 
хоњед, ќасос кунед ва агар хоњед, дият (товони хун) ситонед(4) 
(Восифї). 

 

 1) Калимаи завља чї маъно дорад ва бо кадом маќсад кор фар-
муда шудааст? 

2) Таъбири тухми анќо чї гуна воњиди забон аст ва чї маъно до-
рад? 

3) Калимаи дият чї гуна воњиди луѓавї ба шумор меравад? 
4) Феъли ситондан аз муродифњои гирифтан ва рабудан чї тафову-
ти маъної дорад? 
 

70. Дар матни зерин калимањои ишорашуда кадом хели љонишинњоянд 
ва чї хусусияти услубї доранд? 

Он ки аз дарди дили худ ба фиѓон аст, манам 
В-он ки аз зиндагии хеш ба љон аст, манам(4). 
Он ки дар њусн кунун(1) шўњраи(1) шањр аст, туї 
В-он ки дар ишќи ту расвои љањон аст, манам  (Њилолї). 
Вањ чї суруре аз ин суханон ба синаи Наниманча роњ ёфт? 

Чї рўшноие ба дилаш тофт(4)? (С.У.); Кўлмаки оддии канори 
пиёдагард(2)… ин ќадар банур(1) , ин ќадар дилкаш, њатто, ме-
тавон гуфт, ин ќадар зебо мешудааст?! (Ф.М.). 

 

 1) Муродифњои худ ва хеш чї тафовути услубї доранд ва дар 
шеър бо чї маќсад кор фармуда шудаанд? 

2) Калимањои шўњра ва шањр чї гуна воњиди луѓавианд ва дар шеър 
бо чї маќсад истифода шудаанд? 

71. Дар истифодаи љонишинњои ишорашуда ва бандакљонишини -аш чї 
ѓалат мушоњида мешавад? Љумлањоро ислоњ карда ба дафтар нави-
сед. 

1. Зиндагї ќонунњои нонавиштаи худро дорад; 2. Комёби-
њои тиб имкон доданд, ки мубориза бо амрози сироятї њалли 
хешро ёбад; 3. Дењќононе, ки бањорро бесаброна интизораш 
буданд, ба киштукор сар мекунанд; 4. Чизи дигаре, ки маро ба 
њаяљон овард, ин дидани њамин китобњо буд. 5. Он кас хеле 
серкор буданд ва фурсат њам надоштанд, зеро пас аз машќњои 
тўлонї, консертњо, сафарњои њунарї хеле хаста шуда ба хона 
меомад.  

72. Матнњои зеринро ба дафтаратон нависед, ба зери љонишину 
бандакљонишин хат кашед ва шарњ дињед, ки ба кадом мафњумњо 
далолат мекунанд ва нависанда онњоро бо кадом маќсад ба кор 
бурдааст. 

1. – Оќсаќол, ту бе розигии мо ба мардикорї даст намон, 
халќ дастатро бурида мепартояд(4)  (Р.Љ.); 

2. Бой њам ба ў муомилањои хуб мекардааст(2). Дар ваќти 
кор фармудан  ба ў намегуфтааст(2), ки, масалан: «Ѓўзаро 
хишова кун» ё ин ки «Гандумро дарав», балки мегуфтааст(2), 
ки: «Ѓўзаатро хишова кун», «Гандуматро дарав»; 

3. Инак, арўси њикояи мо, ки Гулбибї аст ва дар замони 
хурдтаракиаш(1) шумо бо ў шинос шуда будед, ба њамаи њусн 
ва латофати табиї доро буд(4) (С.А.). 
 

 1) Калимаи оќсаќол чї гуна воњиди луѓавї аст ва дар матн бо 
кадом маќсад истифода шудааст? 

2) Нависанда калимаи мардикорї ва ибораи даст намонро бо кадом 
маъно кор фармудааст? 

3) Дар матни дигар калимањои бой ва ѓўза ба кадом маъно омада-
анд? 

4) Гулбибї ќањрамони кадом асари С.Айнї аст ва чаро нависанда 
ўро арўси њикоя меномад? 

Феъл 

 Феъл  мафњумњои амал, њаракат ва њолатро ифода меку-
над. Тасвир феъл надошта бошад, сурати љисмњои бељон (на-
турморт) ва бењаракат аст. Феъл ба тасвир љон бахшида, онро 
зинда мекунад, ба њаракат меоварад. 
Муќоиса кунед:  
1.Њавлии васеъ. Дар миёнљои он –  як сарњавз. Дар гирдо-

гирди он—дарахтони сабзу хуррам. Дар як канори сарњавз, 
зери маљнунбед—кати чўбин…  

2.Одинамоњхола корњояшро тамом кард. Ба рўйи бўрё 
кўрпачаашро андохта, ба сари чархаш нишаста буд ки, дуп-
дупи ќадаммонии бошиддат ба гўшаш расид. Вай аз дарича 
каллаашро бароварда ба рўйи њавлї нигоњ кард. Як љавони ба 
назар бисту се-бисту панљсолаи сиёњтоб давида ба сўйи хона 
меомад…  
Дар матни дуюм тамом кард, нишаста буд, ба гўш расид, 

нигоњ кард, меомад шаклњои тасрифии феъл, андохта, баро-
варда, давида шакли тасрифнашаванда –  сифати феълї (ан-
дохтан, баровардан, давидан масдар) аст.  
Маъноњои грамматикии феълњои тасрифии матни боло:  
• сиѓаи хабарї,  
• замони гузашта,  
• шахси сеюм,  
• шумораи танњо,  
• тарзи фоил,  
• меомад – намуди давомдор, боќимонда – мутлаќ,  
• шаклњои замонии сиѓаи хабарии матни боло: тамом кард, 

ба гўш расид, нигоњ кард – замони гузаштаи наздик, нишаста 
буд – замони гузаштаи дур, меомад – замони гузаштаи 
њикоягї,  
• аз љињати сохт меомад, андохта, давида – феъли содда, ба-

роварда – сохта, тамом кард, нигоњ кард – таркибї,  

• нишаста буд – шаклан таркибї,  
• ба гўш расид – ибораи рехта. 
 

73. Давоми матнро мисли боло тањлил кунед. 

Одинамоњхола(2) дар сонияи аввал(3) њайрон шуд, њатто 
андаке тарсид њам. Вай зуд аз љояш бархест. Он љавон зада ба 
хона даромад. Вай базўр(2) нафас мекашид. Чашмони 
бељояш(2) саросемавор(2) њама љоро такопў(2) мекарданд. 

 

 1) Феълњои њайрон шудан, тарсидан ва бархестанро тасриф 
кунед. 

2) Њамаи феълњои матнро дар шакли замони гузаштаи сифати 
феълї (тарсида) нависед. 

3) Шарњ дињед, ки феъли зада ба маънои амали феъли даромад чї 
тобиши маъно зам кардааст. 

4) Феълњо дар љумла ба вазифаи кадом аъзо омадаанд?  
5) Бо пешояндњои ба ва бе ва калимањои зўр ва љо(й) ибора ё љумла 
созед ва таркибњои «ба зўр» ва «ба љо(й)»-ро аз љињати имло бо 
калимањои сохтаи базўр ва бељо муќоиса кунед.  
 

 Масдар номи амалу њолат (исми феълї) аст. Аз асоси за-
мони гузаштаи феъл бо зам намудани пасванди –ан сохта ме-
шавад: тарсид-ан, њайрон шуд-ан. Дар љумла мисли исм ба ва-
зифаи мубтадо ва пуркунанда, инчунин аъзоњои дигар меояд. 
Сифати феълї амалу њолатро њамчун аломати ашё ифода 

мекунад. Шаклњои замонї дорад. Шаклњои замони гузашта 
(хонд-а, хонд-а-гї), њозира (хон-анда, хонд-а истод-а, ме-хонд-
а-гї), оянда (хонд-ан-ї) дорад. Шакли хонд-а чун амалњои 
пайрави феъли тасрифї (хабарњои чида) низ ба кор бурда ме-
шавад:  
Ман дарро кушода, ба дарун даромада, њозиронро як аз на-

зар гузаронида, салом додам. Дар ин маврид пас аз хабарњои 
чида аломати вергул гузошта мешавад. Набояд фаромўш 

кард, ки ин шакли сифати феълї дар љумла ба вазифаи хелњои 
гуногуни њол низ омада метавонад. Дар ин сурат аломати 
вергул гузошта намешавад: Ман аз дар хандида ё хандида-
хандида (хандакунон – феъли њол) даромадам. Дар ин љо 
сифатњои феълии хандида, хандида-хандида ва феъли њоли 
хандакунон ба вазифаи њоли тарз омада, дар кадом њолат со-
дир шудани амалро мефањмонад. 

 

74. Љумлањоро бодиќќат хонед ва муќаррар кунед, ки дар кадом 
мавридњо пас аз шакли мазкури сифати феълї аломати вергул гу-
зошта мешавад ва дар кадом маврид гузошта намешавад. 

1. Тирњои чарх хўрда шуда(!) гарданањо кафида(!) тасмањо 
фарсудаанд (С.А.);  2. Ў ѓарќи тамошо ва андешањои ошиќона 
шуда(!) аз гардиши лангари соат бехабар буд; 3. Таѓоиям чойи 
дар даст доштаашро нўшида(!) пиёларо ба додараш Алихон 
дода(!) ба ў як нигоњи тезу тунд карда(1) давом намуд  (С.А.); 
4. Кас аз сирри онњо бохабар нашуда(!) гапњояшонро ба осонї 
фањмида наметавонад (Њ.К.); 5. Набиполвон барои дониста 
гирифтани муддаои он чашмонашро калон кушода(!) ба ў 
нигоњ кард; 6. Азимшоњ гум шудани ду гўсфанди худро шуни-
да(!) њељ изњори андўњ накрад (С.А.). 

 

75. Дар матнњои зерин феълњои ишорашуда аз њамдигар чї тафовути 
шаклї доранд, онњо аз кадом љињат муродиф шудаанд.  

1. Ман мўйи хешро на аз он мекунам сиёњ (сиёњ намеку-
нам), 
То боз љавон шаваму нав кунам гуноњ(4); 
2. Ин љањон поку хубкирдор аст, 
Он шиносад (мешиносад), ки дил-ш бедор аст(4) (Рўдакї). 
3.Як рўз Мирзо Абдулло ном мирзои сари сандуќ – кассири 

як бой аз Ќориишкамба(2) сад њазор танга – понздањ њазор 
сўм ќарз мепурсад (ќарз пурсид) (С.А.); 4. – Писарам, агар ним 
соатакак ваќт дошта бошед (дошта бошї), њамроњи ман як 
гардиш мекардед (гардиш кун) (С.У.). 

 1) Чаро нависанда ибораи мирзои сари сандуќро кассири як бой, 
сад њазор тангаро понздањ њазор сўм шарњ додаст ва њоло мавќеи 
калимањои кассир ва сўм дар забони тољикї чї гуна аст? 

2) Пасванди –акак дар таркиби ним соатакак ва калимаи як пеш аз 
феъли гардиш кардан омада, ба тарзи баёни фикр чї тобиши 
маъно зам намудааст? 
 

76.  Дар шакл, сохту таркиби феълњои ишорашуда чї нуќсон рафтааст 
ва онро чї тарз ислоњ кардан мумкин аст? Матнњоро ислоњ карда, ба 
дафтар нависед. 

1. Баъзан бошавќ мўйњои хоњарчаамро мебофидаму дар ка-
дом шакл хушнамуд буданашро изњор менамудам; 2. Вай ба 
лутфу мењрубонии духтар ѓарќида фаромўш кард, ки барои чї 
ба ин макон омада буд; 3. Диќќати ўро  лифофаи калони сабз, 
ки дар болояш бо њарфњои калон «Љумњурии Украина, вилоя-
ти Закарпате, шањри Ужгород» нависонда шуда буд, љалб на-
муд; 4. Барои  бисёре аз мардум ин курта аљиб аст ва бо дида-
ни он њама  мутааљљиб шуда дањони њамёнро боз мекунанд; 5. 
Дарёчаи шўхоб бо фиѓон љорї буду нола мекард. Гўё пешо-
мади нохушеро наќл дошт; 6. Ман боварї дорам, ки онњо дар 
њар куљое, ки набошанд, шарафи варзиши тољикро њимоят 
хоњанд кард (Рўзнома). 

Зарф 

 Зарфњо гуногунмаъноанд: Зарфњои аломат ба сифатњои 
аслї монандї доранд. Фарќ дар ин љост, ки сифат аломати 
ашёро, зарф аломати амалу њолатро ифода мекунад. Онњо дар 
љумла ба вазифаи хелњои гуногуни њол омада метавонанд: Каљ  
нишину рост гап зан. Кам-кам хўру њамеша хўр. Зарфи ало-
мат њам мисли сифат эњтиёљи калимаи эзоњшавандаро ба 
шарњи аломат ќонеъ мегардонад ва њамеша дар пањлуи он љой 
мегирад.   

Ба тариќи ќиёс ифода намудани аломати ашё ва амалу 
њолат низ ба робитаи маъноии зарфу сифат далолат мекунад. 
Агар фаќат сифатњои аслї дараљаи муќоисавиро ифода ку-
нанд, на танњо зарфњои аломат, балки зарфњои  миќдор, за-
мон ва макон њам миќдору дараљаи зоњиршавї, замону мако-
ни воќеъ гардидани амалу њолатро ба тариќи ќиёс ифода кар-
да метавонанд: зудтар, оњистатар, барваќттар, дертар, бо-
лотар, поёнтар. 
Зарфњо аз љињати сохт содда (зуд, пиёда, дина, фардо), сохта 

(фавран, сањван, ќасдан, оромона, љасурона, мардонавор, 
пуштнокї, беихтиёр, беист, нохост, базўр, сањарї), мураккаб 
(якзайл, паёпай, хушњолона, пасфардо), таркибї (як ба як, њар 
гоњ, дам ба дам, чору ночор, базўр-базўр) мешаванд. 

 

77. Зарфњоро ёбед ва  аз рўйи сохт гурўњбандї карда, дар дафтар на-
висед. 

 1. Нохост дар пеши назарам ќомати баланду кокулњои 
майдабофтаи њамсинфам Мукаррама намудор шуд (П.Т.); 
2. Дина бегоњ маро таъљилї ба идораи нигањдории тарти-
боти љамъият бурданд (А.Б.); 3. Оњиста-оњиста овозаи 
Њайдарќули моњипаз ба њама љо пањн шуд (Љ.И.); 4. Пира-
мард белро сарнагун ба рег хаста монду ќафонокї панљ-
шаш ќадам рафт (А.Д.); 5. Кї буданатро дарњол маълум 
кун (С.А.). 

 

 Робитаи маъноии зарфњое, ки аз як решаи калима бо  
унсурњои калимасоз сохта шудаанд, низ љолиб аст: сањар-ї – 
сањар-гоњ – сањар-гоњ-он: Сањарї яке аз хомўшакњо… дар 
ваќти хобам пешониамро газидааст (Ф,М.); Сањаргоњон, рўзи 
дамгирї зану шў аз кўчаи Киров ба љониби маркази шањр ра-
вон гардиданд (С.У.). Зарфњои замони бегоњ – бегоњї – 
бегоњонї низ ба як маъно далолат мекунанд: Мирзо бегоњї 
њамроњи бой аз бозор омада, ба њуљраи ба худаш додашуда 

медаромад; Бегоњонї ба њуљраи Мањмудараб рафтам (С.А.). 
Аммо зарфњои замони  пагоњї – барпагоњї –  пагоњонї—
пагоњирўз мисли силсилањои боло бо њамдигар муродиф ша-
ванд њам, вале бо калимаи пагоњ, ки рўзи дигарро ифода ме-
кунад, њаммаъно намешаванд: Пагоњї модари солењ як коса 
шир ва якто нон оварда монд (С.У.); Мирзо њар пагоњонї 
њамроњи бой ба тиљоратхонаи ў мерафт (С.А.); Ваќте ки мис-
ли њамешагї Саодат пагоњирўз барваќт аз љояш хест, аз рўйи 
миз чунин хатчаеро пайдо намуд (Њ.К.).  
Зарфњои дина – дирўз, дишаб – душ, доим – доимо, пеш – 

пешакї, ногоњ – баногоњ, љиддї – љиддиёна, бодиќќат – 
бодиќќатона, падарвор – падарона ва ѓайра бо њамдигар муно-
сибати њаммаъної зоњир намуда, доираи имконоти интихоби 
зарфњоро фузунтар   мегардонанд. 

 

78. Дар љумлањои зерин зарфњоро ёфта, ба дафтар нависед ва 
мулоњиза кунед, ки њамон маъноро боз чї тарз ифода кардан мум-
кин аст. Он тарзи ифодаро бо аломати // дар муќобили зарфи матн 
нависед. Онњоро аз љињати сохт муќоиса кунед ва шарњ дињед, ки 
дар ифодаи аломат, замон, макони воќеи амалу њолат чї тафовути 
маъної ё услубї доранд. 

1. Шубњаи шумо аз ман тамоман беасос ва хандаовар аст; 
2. Пагоњї чашмам тифоќо ба рўзнома афтод (А.Б.); 3. Дар бе-
рун њаќиќатан њам Ањмадљони машкоб будааст (Љ.И.); 4. Агар 
баногоњ Шодигул имрўз ба роњ баромада бошад, Нуралї ме-
тавонад ўро дар он љо пайдо кунад; 5. Командир бо мо нохост 
бо забони ўзбекї ба сухан даромад; 6. Наздики бегоњї вай 
аспакї ба «Ситораи сурх» расид; 7. Абўалї каме фикр карда, 
ёдакї мехонд (С.У.); 

 

 Агар фаќат сифатњои аслї бо пасванди хурдиву навози-
ши –ак, -акак омада, муносибатњои мусбат ё манфии гўяндаро 
ифода кунанд, мисли зарфи тарзи амал хелњои дигари зарфњо 
низ бо ин пасвандњо омада метавонанд:  оњистаякак, камакак, 

дирўзакак ва ѓ. Ин пасвандњо ба зарфњо васл шуда омада, њам 
ба маънои хелњои гуногуни зарф тобишњои нав зам мекунанд, 
њам задаи мантиќї гирифта ягон ѓарази гўяндаро ифода ме-
намоянд: Кош ў зинда мебуду якборакак медидам (Рўзнома); 
Њар ду чашматро калонакак кушода гардї, намешавад! (Р.Љ.). 
Таъкид дар зарфњо ба василаи дарозтар талаффуз кардани 

садоноки њиљои аввал ё дуюми калима: хе-еле мушкил, ба-
аѓоят зебо, нињо-оят гарм, задаи мантиќї гирифтани калима 
(њатман, хусусан, асло, тамоман…) ва такрори он ифода меё-
бад: Ман бењад шод будам (С.У.); Васияти вайро мо асло 
фаромўш намекунем (Р.Љ.); Ин кайњоннаварди шуљоъ, ин 
шахси мањбубу мўътабари халќро шумо бењуда ба ин љо 
даъват кардед, бењуда ташвиш додед (А.Б.);  Замонњои бека-
сию ѓарибї кайњо аз сари ману ту дафъ шудаанд (Ф.Н.); Вай 
духтари миёнаќад, моњрўй ва хеле-хеле ситорагарм буд (Љ.И.). 

 

79. Љумлањоро навишта, ба зери зарфњо хат кашед ва хелњои онњоро аз 
љињати маъною вазифа ва сохту таркиб муайн кунед. Инчунин гўед, 
ки зарфњо ба вазифаи кадом аъзои љумла омадаанд.  

1. – Ё ин ки барои мурдани ў гўсфандони маро њам гушна 
мононда куштан мехоњї? – гуфт бой оташинона (С.А.); 2. 
Хурд будї, навозишат карданд(4). Кўдакона ноз кардї. Мо-
дар модарона бўсид. Падар падарона саратро молид (Њ.К.); 3. 
Пас аз барфу боронњои пай дар пай дина шаб њаво якбора 
кушода шуд; 4. Вай оњиста-оњиста ќадам монда(3) назди да-
рича(2) рафта, дар торикї(1) каме гўш андохта истоду бо 
њаракати дасташ маро њам љеѓ зад; 5. Модараш мехост писа-
рашро дурустакак љазо дињад… Падар ба модар воќеаро ба-
тафсил баён кард (А.Д.); 6. Вай духтари миёнаќад, моњрўй, 
мижгондароз ва хеле-хеле ситорагарм буд (4) (Љ.И.); 

7. Сухан бисёр дону андаке гўй, 
    Якеро сад магў(6), садро яке гўй(6)   (Саъдї). 

 1) Зарфњои дурустакак ва хеле-хеле чї гуна тобиши маъно 
зоњир кардаанд? 

2) Калимањои бисёр ва андак чї гуна воњиди луѓавианд?   

Пешоянду пасоянд 

 Пешоянду пасояндњо унсурњои аз њама серистеъмолу 
сермаънои забонанд, аммо маънои онњо грамматикї буда, 
њангоми алоќаманд намудани љузъњои ибора ё аъзоњои љумла 
зоњир мегарданд. Маъною вазифаи грамматикии пешоянду 
пасояндњо ба маънои феъл (ва исмњои амалу њолат) вобастагї 
дорад: 

 Гавњар аз остона ба дарун ќадам монда, дар зери сўзании 
девор, дар рўйи кўрпача як зани сафедрўйи чашму абрусиёњро 
дид (П.Т.). Дар ин љумла калимањои Гавњар, остона, дарун, 
ќадам мондан, сўзанї, девор, кўрпача, зан, сафедрўй, чашмсиёњ, 
абрусиёњ, дидан калимањои маънодор буда, аз, ба, дар зери, дар 
рўйи пешоянд ва –ро пасоянд аст. Дар он феъли таркибии 
ќадам мондан ба шарњи маъноњои «аз куљо?» ва  «ба куљо?» 
феъли соддаи дидан «киро?» ва  «дар куљо?»  эњтиёљ дорад. 
Пешояндњо аз љињати сохту таркиб аслии содда: аз, ба, бар, 

бо, дар, то, бе, љуз; аслии таркибї: то ба, ба љуз; соддаи 
изофї: баъди, пеши, назди, рўйи, болои…; таркибии номии 
изофї: ба пеши, дар назди, аз рўйи, ба болои, дар бораи…; тар-
кибии номии беизофа: баъд аз, пас аз, пеш аз, ѓайр аз, назар ба, 
рољеъ ба…; номии изофии такрор: пеш-пеши, рў-рўйи, дарун-
даруни мешаванд. Љузъњои номї дар таркиби пешояндњо низ 
маънои луѓавии худро як андоза нигоњ дошта, маъною вази-
фаи грамматикии пешояндњоро равшантар мегардонанд: дар 
ваќти (замон), аз сабаби (сабаб), бо маќсади (маќсад), ба шар-
ти (шарт) ба тарзи (тарз), монанди (ќиёсу монандї) ва ѓайра. 
Пешояндњо ба мадади њамдигар омада, вазифаи мушта-

ракро адо мекунанд: 

Маро ба киштии бода дарафкан, эй соќї, 
Ки гуфтаанд: «Некї куну дар об андоз»  (Њофиз). 
Дар мисраи дуюм пешоянди дар ба вазифаи пешоянди ба 

омада, сўйи амалро ифода кардааст. 
 

80. Аз рўйи талаботи маънои феълњо ва таносуби калимањо ба љойи 
сенуќта пешоянду пасояндњои мувофиќро гузоред: 

Љўра пойњояш … ду се бор тап-тап … замин зада, туфлиаш 
… …чангу  ѓубори кўча тоза карду дарвоза … кўфт. Дарвоза 
… хоњари Сангинов кушод. Љўра тез-тез ќадам монда … 
њавлї … айвон гузашта, … дари хона расид. Дар нимроѓ буд. 
Љўра … роѓи дар … дарун нигоњ кард. … пешгањи хона, … 
курсї касе менишаст. 

 

81. Дар кор фармудани пешоянду пасояндњои љумлањои зерин чї ѓалат 
содир шудааст? 

1.Њимояи дастовардњои мардуми кишварамон, пеш аз 
њама, аз шумо, кормандони умури дохилї, вобаста аст. 2. 
Саодат як лањза аз њама чиз фаромўш карда, Азизаро сахт ба 
оѓўш гирифту паёпай аз рухсорањои чун себ сафедаш бўсид. 3. 
Љавон аз таклифи духтар розї шуд. 4. Бигузор шўъбањои 
алоќа дар як њафта маротибае ба дењањо оянд. То мардуми 
дењро бо тозатарин хабари дунё огоњ созанд (Рўзнома). 

 

 1) Рухсораро ба себи сафед ташбењ кардан дуруст аст? 
2) Дар матни чорум  дар байни ду љумла аломати нуќта гузоштан 
дуруст аст ё вергул? 

3) Чаро талаффузи калимањои «дењањо» ва «дењро» мушкилтар аст? 
Чї бояд кард, ки љумла суфтаву равон хонда шавад? 

Пайвандак 

82. Матнро хонед ва пайвандакњоро ёфта, муайян кунед, ки онњо чї ва-
зифаи грамматикиро адо кардаанд. 

Гўсолаи Њабиб ба гови Юсуф хеле(3) монанд буд. Вай њам 
ранги сурхчаю пешонаи ќашќо дошт. Чун гўсоларо ба наздаш 
оварданд, гов љонибаш назаре афканду њуммаскунон(3) рўяш-
ро гардонд. Гўсолаи ширталаб маосзанон(3) фукашро беќа-
ророна(3) тарафи синаи гов бурд, аммо вай пистонашро аз 
дањони гўсола њамон замон(3) кашида, канора(3) рафт. Љон-
вараки гурусна дафъатан(3) худро ба синаи гов љафс кард, ва-
ле боз ноком гардида, маосзанон гирди гов чархидан гирифт. 
Нињоят њайвони ќайсарро дар дил рањм омад ки, зумиашро як 
сў гузошта оромона(3) кавшакунон(3) дар љояш(3) истод ва 
гўсола ба пистонаш лаб расонида њарисона(3) ба макидан да-
ромад (Ф.А.). 

 

 1) Сифати сурхча мафњуми рангро бо кадом тобиши маъно 
ифода мекунад? 

2) Дар калимаи љонварак бо ёрии пасванди –ак чї гуна муносибати 
гўянда ифода ёфтааст? 

3) Маънои феъли «чархидан гирифт»-ро боз чї тавр ифода кардан 
мумкин аст? Дар таркиби «чархидан гирифт» феъли гирифт 
феъли таркибї сохтааст ё барои ифодаи маънои грамматикї 
хидмат кардааст? 

4) Калимаи «зумї»-ро бо кадом калимаи дигар иваз кардан мумкин 
аст?  
 

 Пайвандакњо низ калимањои серистеъмоли забон буда, 
дар сохтани ибораю љумла ва ифодаи фикр воситаи муњим ба 
шумор мераванд. Вазифаи грамматикии онњо алоќаманд на-
мудани калимаю иборањо дар љумлаи содда ва алоќаманд 
кардани љумлањои содда дар таркиби љумлањои мураккаб аст.  



 79

Дар матни боло пайвандакњои пайвасти пайињами –у, -ю  
аъзоњои чидаро, пайвандаки пайињами ва, пайвандакњои хи-
лофии аммо, вале љумлањои соддаро ба њам пайвастаанд. 
Пайвандаки тобеъкунандаи чун љумлаи пайрави замонро, ки 
љумлаи пайрави сабабро ба сарљумла тобеъ кардааст.    
Пайвандакњо вазифаи пайваст ва тобеъкуниро адо меку-

нанд, бинобар ин ба хелњои пайвасткунанда ва тобеъкунанда 
људо мешаванд. Гурўњи  аввалро ба навъњои  пайињам:  ва,  -у  
(-ю, -ву), њам, инчунин, на… на, чи… чи; хилофї: аммо, вале, 
лекин; људої: ё, ва ё, ё ин ки, ё… ё, гоњ… гоњ, хоњ… хоњ људо 
мекунанд. 
Пайвандакњои тобеъкунанда хеле сершуморанд. Пайван-

даки ки назар ба пайвандакњои дигар сермаъно, сервазифа, 
серистеъмол ва дар сохтани пайвандакњои мураккабу таркибї 
сермањсул  аст.  
Пайвандакњо аз љињати сохт содда, мураккаб ва таркибї 

мешаванд. Онњо вазифаи муштаракро адо намуда, њамдигар-
ро иваз карда метавонанд, вале баъзе пайвандакњои мушта-
раквазифа бо тобишњои маъно аз муродифи худ фарќ меку-
нанд, бинобар ин њамдигарро озод иваз карда наметавонанд. 
Чунончи, дар ин байти Њилолї: 
Тарки ёри кардию ман њамчунон ёрам туро, 
Душмани љонию аз љон дўсттар дорам туро. 
Пайвандаки –ю чунин љумлањоро ба њам пайвастааст, ки 

амалу њолати хилофи њамдигарро ифода мекунанд. Дар чу-
нин мавридњо пайвандаки «-ю»-ро бо «ва» иваз кардан 
мумкин нест. Ё: Њамин ки мо ба ќуллаи кўњ баромадем, 
босмачиён моро нигоњ доштанд (С.У.). Дар ин љумлаи му-
раккаби тобеъ љумлаи пайрави замон (мо ба ќуллаи кўњ ба-
ромадем) ба сарљумла (босмачиён моро нигоњ доштанд) бо 
пайвандаки таркибии њамин ки тобеъ шудааст. Дар ин љо 
онро бо пайвандакњои ваќте ки, њангоме ки, чун ва ѓайра 
иваз кардан мумкин нест, зеро пайвандаки њамин ки ба 
љумлаи мураккаби тобеъ чунин тобиши маъно медињад, ки 



 80 

амали сарљумла пас аз амали љумлаи пайрав фавран, биду-
ни фосила воќеъ гардидааст. 

83. Ба љойи сенуќта яке аз пайвандакњои дар ќавсайн омадаро гузошта, 
љумларо ба дафтар нависед ва сабаби интихоби худро шарњ дињед: 

Бештар ў кўшиш мекард, … (то, то ки, ки) Фаромарз бекас 
будани худро њис накунад; Ў корњои хонаро ќариб худаш ме-
кард ва модарашро намегузошт, … (ки, то, то ки) аз зиндагии 
танњо ва корњои рўзгор дилгир шавад; … (ваќте ки, њамин ки) 
поезд аз пули Вахш гузашт, Њакимљон яке аз таронањои нави 
дар он рўзњо ёдгирифтаи љавононро сар кард; Ба вай пурсупос 
карда гузарем … (агар не, набошад, вагарна) айб мешавад. 

 

 1) Љумлаи аввалро аз «Бештар ў…» оѓоз кардан дуруст аст ё 
«Ў бештар…»? 

2) Он навъи наќлиётро «поезд» гуфтан бењтар аст ё «ќатора»? 
 

84. Калимаи чун дар кадоме аз  матнњои зерин пешоянд, пайвандак ё 
пурсишљонишин аст? 

1. Басо гулро, ки наѓзу тар гирифтанд, 
Бияфканданд(1), чун бў баргирифтанд(4)  (Низомї). 
 
2. Зи рўйзард(2) бипурсанд: «Дарди дил чун аст?» 
Вале касе бинапурсад(3): «Рухарѓувон(2), чунї?»  

(Љалолиддини Румї) 
3. Дилам чун арзане, ишќи ту кўње, 
Чї сойї зери кўње арзанеро(4)  (Рўдакї). 
 
4. Чун дилбари мо зи парда рў нанмояд(1), 
Кас натвонад, ки парда з-ў бикшояд(4)  (Љомї). 
 
5. Бар санг задам дўш сабўйи кошї (дар шањри Кошон сох-

ташуда), 
Сармаст будам ки, кардам ин авбошї(4). 

Бо ман ба забони њол  мегуфт сабўй: 
«Ман чун ту будам, ту низ чун ман бошї»  (Хайём). 
 

 1) Феъли баргирифтанд аз љињати сохт ва маъно аз гирифтан 
чї фарќ дорад? 

2) Калимањои рўйзард ва рухарѓувон, арзан ва кўњ чї гуна муносиба-
ти маъної доранд? 

3) Дар байти Љомї феъли намудан ба кадом маъно омадааст? 
4) Дар байти дуюми рубоии Хайём пешояндњои бо ва ба аз љињати 
ифодаи маънои грамматикї чї хусусият пайдо кардаанд? 

СИНТАКСИС (НАЊВ) ВА АЛОМАТИ КИТОБАТ 

 1. Синтаксис чиро меомўзад? 
2. Ибора чї гуна воњиди нањвист? 
3. Љумла чї гуна воњиди нањвист? 
4. Љумлаи содда аз мураккаб чї фарќ дорад? 
5. Бештар кадом њиссањои нутќ ба вазифаи мубтадо меоянд? 
6. Хабарњои феълї ва номї бо кадом њиссањои нутќ ифода мегар-
данд? 

7. Дар кадом мавридњо байни мубтадою хабар аломати тире гузош-
та мешавад? 

8. Аъзоњои пайрав кадоманд, онњо бо  кадом њиссањои нутќ ифода 
мегарданд? 

9. Љумлањои соддаи яктаркиба ба кадом хелњо људо мешаванд? 
10. Чї гуна љумлањоро нопурра меноманд? 
11. Дар љумлањои чидааъзо чї гуна аломатњои китобат ба кор бурда 
мешаванд? 

12. Вазифаи мухотаб ва воњидњои туфайлї чист ва дар навишт бо 
кадом аломатњои китобат аз аъзоњои дигари љумла људо карда 
мешаванд? 

13. Чї гуна аъзоњои љумларо истисної меноманд? 
14. Нутќи айнан аз мазмунан наќлшуда чї фарќ дорад ва дар онњо 
кадом аломатњои китобат ба кор бурда мешаванд? 

15. Аломатњои китобати иќтибоси матн чї гунаанд? 
16. Хелњои љумлањои мураккаб кадоманд?  
17. Љумлањои мураккаб бо кадом хелњои алоќаи грамматикї сохта 
мешаванд? 

18. Љумлањои пайрав ба кадом хелњо људо мешаванд? 
19. Дар љумлањои мураккаби пайвасту тобеъ аломати вергул дар 
кадом мавридњо гузошта мешавад? 
  

 Нањв лафзи арабї буда, маънои сўй, роњ ва монанд дорад 
ва номи илмест, «эъроби каломи араб ба-дон дониста шавад» 
(Ѓиёсуллуѓот). Синтаксис истилоњи юнонї буда, маънои сох-
тан дорад. Воќеан, дар ин ќисмати грамматика сухан дар бо-
раи калимањоро бо њамдигар алоќаманд намуда љумлаи содда 
сохтан ва аз љумлањои содда љумлаи мураккаб сохтан ва аз 
љумлањои соддаю мураккаби мустаќил порчањои яклухти 
фикр – матн сохтан меравад. 

Ибора 

 Ибора ќадами аввалини «сохтан» аст. Калимањо бо 
навъњои алоќаи тобеии изофї, вобастагї ва њамроњї бо 
њамдигар алоќаманд шуда ибора месозанд: гули сурх, бинои 
мактаб, ба хона рафтан, гул барин нозук, ду савор, як соат 
барваќт. Дар ин иборањо исмњои гул, бино, савор, сифати но-
зук, феъли рафтан ва зарфи барваќт љузъи асосї буда, 
иборањои гули сурх ва бинои мактаб бо алоќаи изофї, ба хона 
рафтан, гул барин нозук бо алоќаи вобастагии пешояндї ва 
пасояндї, иборањои ду савор ва як соат барваќт бо алоќаи 
њамроњї сохта шудаанд. Аз љињати тааллуќи сарфии (морфо-
логии) љузъњои асосї иборањоро ба исмї, сифатї, љонишинї, 
феълї ва зарфї људо мекунанд. 

85. Бо тарзњои алоќаи изофї, њамроњї ва вобастагї иборањое созед, ки 
исм, сифат ва феълњои зерин љузъи асосии онњо бошанд: вохўрї, 
тайёрї, мубориза, шикоят, пешвозгирї, бузургтар, доно, сахт, 
ширин, шармидан, обутобёфта, хандакунон, гуфтугў кардан, на-
тарсидан, ифтихор доштан, андеша кардан, мењнат кардан, азоб 
кашидан. Иборањои њосилшударо шарњ дињед, ки љузъњои ибора бо 
њамдигар чї тарз алоќаманд  шудаанд. 

 

86.Аз матни зерин иборањои изофиро ба дафтаратон навишта, ба зери 
калимањои асосии иборањо хат кашед ва муайян кунед, ки љузъњои 
асосї ва тобеъ ба кадом хиссањои нутќ тааллуќ доранд ва онњо чї 
гуна ибора сохтаанд. 

1. Хунукињои сахт, барфњои пай дар пайи зимистон гузаш-
та, фасли бањор омад(4). 2. Абрњои ѓафсу сиёње, ки рўйи ос-
монро пўшида буданд, имрўз дида намешуданд(4). 3. 
Нишонањои барф танњо дар кўњњо ва баъзе љойњои соярў дида 
мешуд. 4. Њар рўз аз тобиши мулоими офтоб обњои рўйи за-
мин оњиста-оњиста бухор шуда, ба њаво мебаромаданд. 5. 
Мурѓоне, ки дар сардии њаво тоќат карда натавониста дар 
фасли тирамоњ ба дигар љойњо рафта буданд, њанўз наомада-
анд(4) (А.Д.); 6. Пас аз хатми донишгоњ Сайф фаъолияти 
мењнатиро дар телевизиони тољик оѓозид. 7. Ва ман он гоњ 
фањмидам, ки ин љавони орзупарвари «хом» то ин дам 
марњилањои зиёди зиндагиро аз сар гузаронида, бори њаётро 
низ нисбат ба мо бештар(3) кашида, таљрибаи зиёде 
андўхтааст. 8. Худ ќазоват кунед: бармањал(3), айёми наврасї 
бољуръатона(3) аз оѓўши хонадон «фирор» мекунад; 9. дар 
Чубек – ноњияи Москва муддате ёвари чойхоначї, сипас рас-
соми кинотеатр мешаваду нони худро меёбад. 10. Олами 
орзуњо ва хоњиши зиндагии озодона, ишќи беандоза ба њунар: 
сурудхонї(2), наќќошї(2), суратгирї(2), гитарнавозї(2), бози-
дани наќшњо дар сањна ўро боз ба даргоњи Театри давлатии 
мусиќию мазњакавии(1) шањри Кўлоб меоранд (А.С.). 

 1) Феълњои дида намешуданд ва дида мешуд тарзи фоил ё 
мафъуланд? 

2) Феъли оѓозидан содда, сохта ё таркибист? 
3) Пайвандаки ки кадом хели љумлаи пайравро ба сарљумла тобеъ 
кардааст? 

4) «Олами орзуњо… ўро боз ба даргоњи театр меорад» ва «Ў бо ола-
ми орзуњо… боз ба театр  меояд» бо њамдигар чї муносибати 
маъної доранд?   
 

87. Бо калимањои зерин дар ќолаби ибора сарлавња созед: 

Мусобиќа, ќувваозмої, фидокорї, комёбињо, нобасомони-
њо, ѓамхорї, бепарвої, назорат, тадбирњо, обуна, озмун. 

88. Аз матнњои зерин иборањои номї ва феълиро ба ду сутун навишта, 
тарзу воситањои грамматикии алоќаи љузъњои ибораро нишон 
дињед. 

Бузургмењрро гуфтам: 
– Чї чиз аст, ки ба њама ваќт сазовор бувад? 
– Ба кори худ машѓул будан. 
– Дар љавонї ва пирї чї кор бењтар? 
– Дар љавонї дониш андўхтан ва дар пирї ба кор овардан. 
– Чанд чиз аст, ки андўњ бибарад? 
– Се чиз: дидани дўсти мухлис, гузашти рўзгор, ёри 

мувофиќ. 
– Кадом сухан аст, ки рост бошад ва дурўѓ намояд? 
– Баёни зўрљавонї дар пирї ва айши тавонгарї дар 

фаќирї. 
– Кадом кас аст, њар љо ки равад, ўро дўст доранд? 
– Соњиби адаб. 
– Он чї чизњост, бењтар аз зиндагонї ва бадтар аз марг 

бошад? 
– Бењтарин аз зиндагонї некномист ва бадтар аз марг бад-

номист. 

 1) Дар ин матн пурсиш чї тарз ифода ёфтааст? – а) бо ёрии 
њиссачаи саволї, б) ба воситаи пурсишљонишинњо, в) ба василаи 
танњо оњанг (интонатсия). 

2) Дар љумлањои саволї задаи мантиќї ба кадом калима афтодааст? 
 

89. Дар матнњои зерин сохти грамматикии иборањои ишорашударо 
таѓйир дода, бо усули таъвиз (трансформатсия) ќолабњои муроди-
фи онро (ба мисли орзуи ягонаи Рањимабегим – ягона орзуи 
Рањимабегим – Рањимабегимро ягона орзу ва ѓ.) созед, иборањои 
муштаракмаъноро бо њамдигар муќоиса кунед ва шарњ дињед, ки ча-
ро нависанда мањз њамин тарзи ифодаро интихоб намудааст: 

1. Дар шањрњои ќадимаи Шарќ аљоибтарин, серошўбтарин 
ва мароќангезтарин љо бозору растањо буданд (Љ.И.); 2. Вай 
дар овони љавониаш зеботарин духтари Шоён будааст; 3. 
Љаноби олиат фосиќ, фољир, молимардумхўр, ифлос ва мурдор 
як одам аст; 4. Аз рўйи одат, хурсандии аз њад зиёд сустдилон-
ро сабаби њалок мешавад (С.А.). 

Љумла 

 Љумларо воњиди иртиботии (коммуникативии) нањв ме-
номанд, зеро бо ёрии он фикр ифода меёбад ва ба василаи он 
алоќаи (робитаи) фикрии одамон имконпазир мегардад. Ка-
лима мафњумњои људогонаро, ибора мафњумњои мураккабро 
ифода мекунад  ва воњиди номбаркунандаи (номинативии) 
нањв ба шумор мераванд. Љумла ба воќеъ шудани амал, 
тасдиќ ё инкори он далолат карда метавонад, ки онро муно-
сибати предикативї меноманд.  Мањз бо чунин хусусият аз 
калима ё ибора фарќ мекунад. Агар калима ё ибора њам ба 
воќеъшавї далолат кунад, љумла мешавад: 
Яке аз рўзњои љумъаи соли 1931 буд. Њангоми ќиём. Дарах-

тон пар намезаданд. Як бех офтобпарасти худрўй ќоматашро 
рост намуда осмонро бўсиданї мешуд. Сафедори баланди ла-

би љўй сояи худро гум карда буд. Оби љўй зулол барин соф 
буд ва бо як оњанг шилдирроскунон љорї мешуд (Њ.К.). 
Дар ин матн ибораи њангоми ќиём дар ињотаи љумлањои ди-

гар омада, ба воќеият далолат кардааст: Њангоми ќиём (нисфи 
рўз) буд. Бинобар ин љумлаи унвонї аст. Љумлањои унвонї 
хусусияти тасвирї доранд ва бештар дар ифодаи мазмунњои 
замон, макон, њодисаю манзарањои табиат ба кор бурда ме-
шаванд. 
Яке аз нишонањои воќеияти амалу њолат мафњуми замон 

аст. Дар матни боло хабарњои љумлањои содда: яке аз рўзњо 
буд, пар намезаданд, бўсиданї мешуд, гум карда буд, соф буд, 
љорї мешуд бо шаклњои гуногуни замони гузаштаи сиѓаи 
хабарї ифода ёфтаанд ва ба он далолат мекунанд, ки њангоми 
ќиём њам дар замони гузашта воќеъ шудааст. 

  

90.Ба аломатњои ист риоя намуда матнро ќироат кунед. Сипас њар ка-
доми љумларо шарњ дињед, ки он аз љињатњои сохту таркиб (яктарки-
ба ё дутаркиба) ва маќсади ифодаи фикр ё вазифаи иртиботї чї гу-
на аст (хабарї, амрї ё саволї). Дар ин матн «Шаб» калима аст ё 
љумла? Дар он чї хусусияти грамматикии љумла мушоњида меша-
вад? 

Шаб. Чароѓакњои осмонї дар болои сар чашмак мезаданд. 
Насими форами шабона ва накњати гулу майсањо машоми 
касро муаттар мегардонд. Аз байни шохањои серпечутоби да-
рахтон чароѓњои электрикї роњи пиёдагардро  мунаввар кар-
да буданд. Ду кас—зану шавњар сўњбаткунон(3) мерафтанд. 
Ман танњо. Аз аќиб шарфаи по шунида шуд. Нигоњ кардам. 
Марде меомад (А.А.). 

 

 1) Дар иборањои насими форами шабона, накњати гулу майсањо, 
ду кас калимањо чї тарз алоќаманд шудаанд? 

2) Ибораи чароѓакњои осмонї ба кадом маъно омадааст? 
3) Кадом тарзи ифода бењтар аст: чароѓњои электрикї ё барќї?  

 Мубтадо њам мисли исм  ва масдар мафњуми шахс, ашё, 
њодиса ё воќеа дорад. Вай чунин сараъзои љумла аст, ки амал, 
њолат ва аломати хабарро дар замону шахсу шумораи муайян 
бо тобишњои маънои модалии зарурат, имконпазирї, 
имконнопазирї, эътимод, тахмин, хоњиш, амр ба он нисбат 
дода мешавад. Мубтадо ба ягон аъзои дигар тобеъ намеша-
вад, вале хабар дар шахсу шумора ба он мутобиќат мекунад, 
бо пешоянду пасоянд шакл намегирад ва мувофиќи номаш 
бештар дар ибтидои љумла меояд. 
Дар вазифаи мубтадо ба љуз калимањои мустаќилмаъно 

(исм, љонишинњои предметї, масдар ва дигар њиссањои нутќи 
исмшуда) таркибу иборањои њар ду, њар се (њар сеямон ё њар 
сеи мо), яке аз + исми љамъ, бештар аз + шумораи миќдорї ва 
ѓайра омада метавонанд: Њар дуямон аз хона баромадем 
(С.У.); Чор тан панљ тан шудем (Њ.К.); Яке аз чўпонбачагон ба 
пирамард наздик шуд (С.А.); Бештар аз сад нафар саворон 
саф ороста буданд (Њ.К.). 
Агар мубтадо мафњуми предметї дошта бошад, хабар 

мафњумњои амал, њолат ва аломатеро ифода мекунад, ки он 
дар замоне содир гардида, дар шахсу шумора ба мубтадо 
мансуб дониста мешавад. Маънои грамматикии љумла – 
воќеияти амалу аломат дар хабар ифода меёбад. Хабарњо 
феълї ва номї мешаванд. Хабарњои феълї бо шаклњои тас-
рифшавандаи феъл ва хабарњои номї бо шаклњои тасрифна-
шавандаи феъл ва њиссањои номии нутќ ифода меёбанд. Дар 
ифодаи воќеият чунин маъноњои грамматикии феъл: сиѓа, за-
мон ва шахсу шумора ањамияти калон доранд.  

 

91. Љумлањоро навишта, ба зери мубтадою хабар хат кашед ва муайян 
кунед, ки онњо бо кадом њиссањои нутќ ифода ёфта, аз лињози сохту 
таркиб чї гунаанд. 

1. Маро модарам нобино(2) зодааст. 2. Ман њељ чизро на-
мебинам: на симои модарамро, на ѓунчањои шукуфтаи дарах-
тонро ва на осмони софи беѓуборро(2) (С.С.); 3. Сармояи бу-

зург  аќлу адаб аст, на аслу насаб; 4. Бењтарин зебої виљдони 
пок  аст (Ситсерон); 5. Баъзе аз одамони мањаллї моро эњром 
дар бар дида ким-чињо(3) гуфта табрик мекарданд (Ф.М.); 6. 
Камзаминњо(2) ва безаминњо(2) чоряккорї(2), ятимї ва ё бо 
ягон касби дигар машѓулї менамуданд; 7. Њар кадоми мо њар 
рўз як бор ўро њолпурсї(2) карда меомадем; 8. Оча-бача 
бузњоро ронда ба чаро бурданд; 9. Бо дидани ин њол рўзи 
равшан ба чашми Одинаи бечора шаби торик гардид (С.А.); 
10. Рўзе љамъе аз ёрон ба хонаи фаќир омаданд (Восифї); 11. 
Асп – ёри аскари савора (Њ.К.); 12. Дарафшро бо мушт 
кўфтан ќањрамонї намешавад. 

 

 1) Оё дар њамаи љумлањо мубтадо дар љойи муќаррариаш ома-
дааст? Сабаби таѓйир ёфтани љойи мубтадоро хаттї шарњ дињед. 

2) Кадом хабарњо феълї ё номианд? Хабарњои номї чї тарз шакл 
гирифтаанд? 

3) Чаро дар љумлаи 11 байни таркиби мубтадо ва хабар аломати 
тире гузошта шудааст? 

4) Кадом аъзоњои љумла чида шудаанд ва алоќаи грамматикии бай-
ни аъзоњои чида чї тарз ифода ёфтааст? 
 

 Алоќаи грамматикии мувофиќати хабар бо мубтадо пур-
ра ва нопурра мешавад. Дар забони тољикї хабар аз љињати 
шахс њамеша ба мубтадо мувофиќат мекунад, вале, мубтадо 
бо исмњои бељон ё љондори ѓайришахс ифода ёфта бошад, аз 
љињати шумора баъзан мувофиќат намекунад: 
Биноњои обод гардад хароб 
Зи борону аз тобиши офтоб (Фирдавсї). 
 

92. Љумлањоро навишта, ба зери мубтадою хабар хат кашед ва шарњ 
дињед, ки мутобиќати хабар бо мубтадо аз љињати шахсу шумора чї 
тарз сурат гирифтааст. 

1. Ќориака њар яки моро ба мизбонон алоњида-алоњида 
шинос карданд (Ф.М.); 2. Киштзорњо дар зери торикие, ки 
одам одамро дида наметавонист, монда буд (С.А.); 3. Ману 
пирамард чун дўстони дерина хайрухуш кардем (Р.Љ.); 4. Як 
дања (дањ нафар) сарбоз дар пушти зиндон, дар паскўча 
посбонї мекарданд (С.А.); 5. Дар сари саворон мардум Во-
сеъро шинохтанд (С.У.); 6. Пас аз он нонњоеро, ки имрўз ба 
гадої љамъ шуда буд, ба бандиён таќсим карда дод (С.А.); 7. 
Падару писар ба шањр равон шудем (Р.Љ.); 8. Соро бо писар-
чаи худ нонро ба об тар карда хўрданд (С.А.); 9. Модарам бо 
писарчаи ширхорааш дар хонаи бегона бисёр азият мекашид 
(С.У.); 10. Мирзоакрам ва ў дар мадрасаи Кўкалтоши Бухоро 
шарикдарс буданд (С.А.). 

 

93. Дар љумлањои зерин аз лињози мутобиќати хабар бо мубтадо чї 
нуќсон содир шудааст? Љумлањоро ислоњ карда, ба дафтар нависед. 

1. Онро (дењаро) њалќаи сабзи боѓу бўстонњо ињота карда-
анд; 2. Даста аз сарой баромада рафтанд; 3. Сўњбаташ њам  
асарњояш барин пуртаъсиранд; 4. Нафаре аз шогирдон аз 
илмомўзї берун намондаанд; 5. Баъдтар њамкории дењќонону 
авиаторон, кормандони заводи пахта, шўъбаи маданияти 
район, љамъияти матлуботи район, сети кинонамоишдињї ва 
ѓайра ба миён омаданд; 6. Гўё селаи кабкњо аз домани кўњ ба 
пастї, лаби дарё обнўшї фаромадаанд; 7. Ин дастаи њунарї, 
ки аз вилояти Суѓд ташриф овардаанд, соњиби малакаи хуби 
овозхонї аст; 8. Иќтидори муќаррарии плитањои барќии 
истењсоли шўравї 3,6 – 8 квт мебошанд (Аз асарњои бадеї ва 
матбуот). 

 

 Аъзоњои пайрави љумла: муайянкунанда, пуркунанда ва 
њол  бар эзоњи сараъзоњо  ва њамдигар омада, барои мукаммал  
намудани сохтори љумла ва сањењ ва пурра ифода кардани 
фикр хизмат мекунанд.  

Муайянкунандањо эњтиёљоти он аъзоњои љумларо ќонеъ 
мекунанд, ки мафњуми предметї дошта, ниёз ба шарњи алома-
ту хусусият ва муносибати соњибият доранд. Пуркунандањои 
бевосита, њолњои тарз, миќдору дараља низ дар пањлуи аъзои 
эзоњшаванда омада, мафъули (объекти) бевосита, аломат ва 
миќдору дараљаи зоњиршавии амалу њолати хабарро ифода 
мекунанд. Аммо хелњои дигари њол, хусусан њолњои замон, 
макон, сабаб, маќсад, шарт, хилоф ва пуркунандањои бавоси-
та њатто пеш аз мубтадо омада, ба мазмуни тамоми љумла 
алоќамандї пайдо мекунанд ва дар сохтори нањвии љумла ва 
ифодаи фикр сањми муайян мегузоранд:  
Дар лаби дарё якчанд киштии калони бодбонии мањаллї 

тайёр буд (С.А.). 
Бунёди сохтории ин љумларо ду сараъзои бо њам 

алоќаманд (Киштї тайёр буд) ташкил намуда, мубтадо бо 
муайянкунандањои изофии аломати калони бодбонии мањаллї 
ва беизофа ё њамроњии якчанд  ва хабар  бо њоли макони дар 
лаби дарё  тафсил ёфтааст. Њоли макон пеш аз таркиби мубта-
до омада, бо мундариљаи тамоми љумла (якчанд киштии кало-
ни бодбонии мањаллї тайёр буд) алоќамандї зоњир намудааст. 
Дар байни мубтадою хабар алоќаи мувофиќати нопурра 
мушоњида мешавад: хабар ба мубтадо танњо аз љињати шахс 
мувофиќат кардааст. 

 

94. Матнро навишта, ба зери аъзоњои љумла хат кашед. Таркиби мубта-
доро аз хабар људо кунед. Шарњ дињед, ки сараъзоњо бо кадом 
аъзоњои пайрав тафсил ёфтаанд. 

Хонаи ёздањболории(2) наќшин(2) барои мењмонони азиз 
оро дода шуда буд. Сўзании(2) калони шоњии сабз ва кашидаи 
сурхмахмали(2) йўрмадўзї, ќолинњои ќирмизї(2) ба ин хона 
шакли тўйхонаро(2) дода буданд. Ба рўйи дастурхон лаълї-
лаълї кулчањои равѓанин(2), харбузањои лўбиёгї(2) ва ша-
карпора(2), табаќ-табаќ ангурњои њусайнї(2), шибирѓонї(2) 
ва шафтолуњои донакширин(2) зебу зинати хонаро боз афзун-
тар менамуданд (Њ.К.). 

 1) Дар љумлањои боло кадом сараъзо ё аъзоњои пайрав чида 
шудаанд ва алоќаи байни аъзоњои чида чї тарз ифода ёфтааст. 

2) «лаълї-лаълї», «табаќ-табаќ» кадом аъзои љумла ва аз љињати 
сохт чї гуна аст? 

3) «зебу зинат» кадом воњиди луѓавї аст ва дар он кадом санъати 
савтї истифода шудааст? 

Хелњои љумлањои содда 

 Љумларо аз љињати сохт ба соддаву мураккаб, љумлањои 
соддаро аз лињози маќсади ифодаи фикр ва  вазифаи 
иртиботї  ба хабарї, амрї ва саволї, аз љињати сохтор ва 
таркиб ба яктаркибаю дутаркиба, хулласу тафсилї, аз лињози 
вуљуд доштан ё надоштани аъзоњои њатмї дар ифодаи матла-
бе ба пурраю нопурра људо мекунанд. 
Дар љумлањои хабарї гўянда маќсади худро ба тариќи 

њикоят, наќлу ривоят баён мекунад. Фикр дар љумлањои хаба-
рї бо оњанги хабарї ифода меёбад. Хабари чунин љумлањо 
бештар бо шаклњои гуногуни замонии сиѓаи хабарї ва бо 
шаклњои замонии феълњои наќлї ифода меёбад. 
Љумлањои амрї мазмуни водоркунї доранд. Водор карда-

ни мусоњиб ба иљрои амале бо тобишњои амр, супориш, 
хоњиш, зорию тавалло ифода меёбад. Азбаски шунаванда 
њангоми гуфтор њозир аст, дар љумлањои амрї мубтадо бе за-
рурат зикр намегардад ва матлаб дар ќолаби љумлањои яктар-
кибаи муайяншахс хеле мўљаз ифода карда мешавад. 
Дар љумлањои саволї маќсад бо ёрии интонатсияи пурсиш 

ва ё оњанги саволу пурсишљонишин ва њиссачањои саволї 
ифода меёбад. Гўянда њодиса ё воќеаеро надонад ва аз шуна-
ванда пурсида донистан хоњад ё ин ки аз воќеа воќиф бошад, 
вале ягон љињати он барояш равшан набошад ва аз мусоњиб 
пурсида пурра огоњ гардад, чунин љумлањои саволиро аслї 

меноманд. Ба пурсиши чунин љумлањои саволї љавоби шуна-
ванда њатмист. Агар гўянда аз шунаванда чизеро пурсида 
донистанї набошад, вале матлаби худро бо ёрии оњанги пур-
сиш таъсирбахш ифода карданї бошад, чунин љумлањои са-
волиро ѓайриаслї ё риторикї меноманд. 
Бар замми мазмуни хабар додан, фармудан ва пурсидан 

эњсосоти гуногуни гўянда њам ифода ёбад, љумлањои хабарї, 
амрї ва саволї ба љумлаи хитобї табдил меёбанд. 

 

95. Хелњои иртиботии (хабарї, амрї, саволї ва хитобии) љумлањои 
соддаро људогона ба дафтар нависед ва шарњ дињед, ки дар онњо 
маќсади гўянда ё нависанда чї тариќа ифода ёфтааст, дар 
љумлањои амрї водоркунї чї гуна  љилоњои маъної зоњир мекунад 
ва дар љумлањои саволї пурсиш бо кадом воситањо ифода мегар-
дад. 

1. – Дод аз дасти золим! – чун моргазида(3) фарёд кашид 
Саидалї. – Ман ба њоким арз мекунам! Ба амир арз мекунам! 
(С.У.); 2. Аристотолиси њакимро пурсидаанд: «Ќуввати хирад 
аз чист?» Гуфт: «Њама касро ќувват аз ѓизо бошад. Ѓизои хи-
рад њикмат аст»;  

3. Барои дўстон љонро фидо кун, 
Валекин дўст аз душман људо кун. 
4. Магар ба худи Мирзои урганљї(2) эътимод кардан мум-

кин аст? Албатта, не! 5. Темурмалик баъд аз анљом додани 
корњои ќалъаи обї ва киштињои худаш ба завраќе нишаста, 
ба тарафи шањри Хуљанд рафт (С.А.); 6. Хез, бисёр ѓурбат 
кардан нагир. Рафта, хўрок тайёр кун. Ваќти аз кор омадани 
духтарат шуд (Њ.К.); 7. – Таќсирљон, маро халос кунед! (С.А.); 
8. Ширмоњро аќаллан ба кабина мешинондї (М.Н.). 

 

 1) Дар ифодањои «Аристотолиси њакимро пурсиданд» ва «Аз 
Аристотолиси њаким пурсиданд» кадом воситањои грамматикї 
хусусияти њаммаъної зоњир кардаанд? 

2) Ифодањои «њама касро ќувват» ва «ќуввати њама кас» чї гуна 
воњидњои нањвї ва дар байни онњо чї муносибати маъної 
мушоњида мешавад? 

3) Шоир дар он байти пандомўз аз кадом имконоти муассири ифо-
даи фикр фоида бурдааст? 

4) «ба худи Мирозои урганљї эътимод кардан», «анљом додани 
корњои ќалъаи обї», «бисёр ѓурбат кардан» ва «аз кор омадани 
духтарат» кадом хели ибораанд ва онњо бо кадом навъњои алоќаи 
нањвї сохта шудаанд? 

5) Дар мисоли охирин феъли мешинондї ба вазифаи калом шакли 
феъл омадааст? 
 

 Љумлањои соддаи яктаркиба номї ва феълї мешаванд. 
Љумлањои яктаркибаи феълиро аз љињати ба кадом андоза 
зоњир гардидан ё умуман ифода наёфтани шахси соњиби ама-
лу њолати хабари љумла ба навъњои муайяншахс, номуайян-
шахс, умумишахс ва бешахс људо мекунанд. 
Дар љумлаи муайяншахс мусоњибон – гўянда ва шунаванда 

њангоми сўњбат њозиранд, бинобар ин эњтиёљ нест, ки ба 
соњиби амалу њолат бо љонишинњои шахси якум ва дуюми 
танњою љамъ ишора карда шавад. Чунин љумлањо барои 
мўљаз баён кардани фикр мусоидат мекунанд. 
Дар љумлањои номуайяншахс зикри худи амал аз ном бур-

дани иљрокунандаи он муњимтар аст, бинобар ин соњиби амал 
бо ёрии шаклњои феълии шахси сеюми љамъ номуайян ифода 
меёбад. 
Дар љумлаи умумишахс хабари љумла зоњиран ба шахси 

сеюми љамъ ё дуюми танњою љамъ далолат кунад њам, аз 
мундариљаи (панду андарзи) љумла пайдост, ки фикри дар 
љумла ифодаёфта ба њар як фард, ба умум мутааллиќ аст. 
Хабари љумлањои бешахс бо феълњои модалии боистан,  

шоистан, тавонистан (натавонистан), калимањои лозим, дар-
кор, зарур, њатмї ва ѓайра ифода ёфта, ба маъноњои зарурат, 
имконпазирї, имконнопазирї ва ѓайра далолат мекунад. 

Забон ба ин њама тарзњои ифодаи фикр эњтиёљ дорад, би-
нобар ин навъњои мазкури љумлањои соддаи яктаркибаи 
феълї чи дар гуфтугў, чи дар навиштор ба кор бурда меша-
ванд. 

96. Зарбулмасалњоро пурра карда, ба дафтар нависед, ба зери  аъзоњои 
љумла хат кашед. Муќаррар  кунед, ки зарбулмасалњо дар ќолаби 
љумлањои яктаркиба ифода ёфтаанд ё дутаркиба, хабарњои 
љумлањои яктаркиба шаклан ба кадом шахсу шумора далолат меку-
нанд ва љумла муайяншахс, номуайяншахс, умумишахс ё бешахс 
аст. 

Дили нохоњам…; Аз барф гурехта…; Ангура хўру…; Дар 
бачагї хондан…; Бар саволат љавоб…; Илољи воќеа…; Кори 
имрўзаро…; Ба як љавонмард…; Дидадаро шав…; Лайлиро 
бо…; Дурўѓи маслињатомез…; Аввал бубин… 

 

97. Љумлањоро бодиќќат хонда, хелњои љумлањои соддаи яктаркибаро 
муайян карда, њар кадоми онњоро људогона нависед. Ба зери хабари 
љумлањо хат кашида, шарњ дињед, ки онњо ба кадом шахсу шумора 
далолат мекунанд. 

1. Рўзе њамроњи падарам ба сањро баромада будам. Парвои 
оламро надоштам. Рўйи майсањои махмалинат(2) ѓел мезадам. 
Бунафшањои муаттаратро бўй мекардам, аз бўяшон сер на-
мешудам (Њ.К.); 2. Аз бачаи понздањсола(2) чї њам мегиред, 
мењмон-бародар? Як моњи дароз пурсиданд, ба ин сў-он сў 
кашола карданд, аммо љойи рафтаи язнаашро нагуфт ки на-
гуфт (Ф.М.); 3. Мева ё сабзаљотро(3) майда карда ё аз турбта-
рош(2) гузаронда, ба рўй мемоланд, пас аз 15-20 даќиќа рўйро 
бо оби ширгарм(2) мешўянд (Рўзнома); 4. Бо мењмон лутфу 
назокат бояд кард (С.У.); 5. Њар чизро фаромўш кун, вале 
одамиятро нигањ дор (Љ.И.); 6. Пинњон натавон дошт гириф-
тории дилро (А.Л.); 7. Ба ман њалвои равѓанин(2) харида 
дињед (С.А.); 8. Як моњ он муассисаро тафтиш карданду сар-
дорашро аз кор гирифтанд (Ў.К.). 



 95

98. Љумлањоро хонда, муайян кунед, ки кадом љумлањо пурра ё нопур-
раанд, дар љумлањои нопурра кадом аъзои (ё аъзоњои) њатмї зикр 
наёфтааст? Љумлањои нопурраро пурра карда ба дафтар нависед. 

1. –Хидир, писари Отабой кист? 
– Ман! 
– Ту аз куљо? 
– Аз Кўрѓон (С.У.). 
2. – Умр ба кадом шуѓл сарф бояд кард? 
– Ба тањсили илм. 
– Некї муќаддамтар аз њама ба кї бояд кард?  
– Дар њаќќи модар ва падар. 
– Хушнудии Худо ба чї њосил шавад? 
– Ба хидматгорињои волидайн. 
– Кадом кас аст,  њар љо ки равад, ўро дўст доранд? 
– Соњиби адаб. 
– Хоб бењтар ё бедорї? 
– Золимро хоб ва одилро бедорї (Посухњои њаким ба 

пурсишњои Анушервон). 
 
 

 Дар байни аломатњои китобат вергул хеле сервазифа аст. 
Агар аъзоњои чидаи љумла бе пайвандакњои пайвасткунандаи 
пайињами ва, -у (-ю, -ву) алоќаманд шуда бошанд, дар байни 
онњо аломати вергул гузошта мешавад. Як мавриди мушкили 
гузоштан ё нагузоштани он дар хабарњои чида мушоњида ме-
шавад.  
Чунон ки дар боло ишора шуд, дар забони тољикї 

хабарњои феълї ба тариќи чида омада бошанд, одатан 
хабарњои чидаи аввал дар шакли кўтоњи замони гузаштаи си-
фати феълї ( кушода, даромада, аз назар гузаронида) ва хабари 
охирин дар шакли тасрифї (салом дод) оварда мешавад: 
Мењмон дарро кушода, ба дарун даромада, њозиронро як аз 
назар гузаронида, салом дод. Аммо њамин шакли сифати феълї 
њамеша ба вазифаи хабарњои чида намеояд, вай ба вазифи 

њоли тарз, замон, сабаб, шарт, хилоф низ омада метавонад. 
Дар ин маврид пас аз сифати феълї вергул гузоштан ѓалати 
мањз аст: Мењмон аз дар хандида (Чї тарз?) даромад; Мењмон 
нохонда (Ба кадом шарт?) намеояд; Мењмон шарм дошта (Аз 
чї сабаб?) ба дарун надаромад. 

 

99. Љумлањоро бодиќќат хонда, муќаррар кунед: дар љое ки аломати 
хитоб гузошта шудааст,  аломати вергул гузошта мешавад ё на. Си-
пас тарзи дурусти љумлањоро ба дафтар нависед. 

1. Ин нањри девона мор барин борик шуда (!) маствор(3) 
худро ба њар тараф зада (!) калавида (!) шаттаи сангњоро 
хўрда (!) базўр(3) нафас кашида (!) мехазид (Њ.К.); 2. 
Љавонони ширинї аз ў маслињат напурсида (!) њељ кор наме-
карданд (С.А.); 3. Љавонзани шањлочашм зор-зор(3) гириста 
(!) бачаашро ба синааш пахш карда (!) бўсида (!) сару рўю 
гардани вайро ба оби дидааш тар карду баъд бачаро ба 
баѓали кампир партофта (!) худ ноилољ(3) аз ќафои 
чакманисурхпўш(2) равон гардид (С.У.); 4. Соро бузњоро ба 
чаро бароварданї шуда (!) аз њавлї баромад; Ибод њамин 
одатро дониста (!) роњи њиларо пеш гирифт (С.А.).  

 

 1) Дар иборањои ин нањри девона, мор барин борик шуда, мас-
твор худро ба њар тараф зада кадом калима љузъи асосї аст ва 
љузњои дигар ба он чї тарз тобеъ шудаанд? 

2) Дар ибораи нањри девона кадом калима ба маънои маљозї омада-
аст ва ибораи маљозї дар заминаи чї гуна ќаробати маъноии 
калимањои таркиби ибора сохта шудааст? 

 

 Мухотаб, воњидњои туфайлию истисноиро унсурњои 
тавзењу тафсилдињандаи таркиби љумла мешуморанд, зеро 
онњо бо аъзоњои љумла алоќаи бевоситаи грамматикї надош-
та бошанд њам, дар мавќеъњои гуногуни дохили љумла омада, 
дар ифодаи ягон ѓарази гўянда хидмат мекунанд. 

Мухотаб аслан шахси хитобшуда ё мурољиатшуда аст, би-
нобар ин бо исми шахс ифода меёбад. Дар аввали љумла ома-
да бошад, одатан барои мурољиат ва љалб намудани 
таваљљўњи шахси хитобшуда ба гуфтор, дар мобайн ё охири 
љумла омада бошад, дар ифодаи ягон муносибати  (нек ё ба-
ди) гўянда хизмат мекунад. 

 

100. Љумлањоро нависед, ба зери мухотаб хат кашед ва шарњ дињед, ки 
он бо калима ё ибора ифода ёфтааст ва баёнгари чї ѓарази гўянда 
аст,  мухотаб бо кадом хели исм ифода ва бо кадом аломати кито-
бат људо карда шудааст. 

1. – Эй дўсти мушфиќ, маро масъалаи муњиме пайдо шуда-
аст ва сафаре дур ба љониби Ироќ пеш омада; 2. – Духтара-
кам, нури чашмам! Ман туро бо орзую њавас калон кардам; 3. 
Муњаббатљон, аќаллан ту навиштани ному насабамонро ёд 
гир (Њ.К.); 4. – Њушатон парешон барин, амак. Марњамат, ба 
хона дароед. – Чї тавр њуши ман парешон нашавад, љигарам? 
5. – Сабр кун, боља, сабр кун, Давлат Њакимович! – тафсида 
рафт Шукуров (Р.Љ.); 6. Эњ Зебї, Зебї! Аз куљо сари 
бељанљоли худро ба љанљол гузоштї?! (Ф.Н.); 

7. Соќї, ба нури бода барафрўз(2) љоми мо, 
Мутриб, бигў, ки кори љањон шуд ба коми мо (Њофиз).  
8. – Пушт, машкоб! Бохабар, мардум! 
Ба ќафоят нигоњ кун, нонвой! 
Њой, њезумфурўши варзобї(2)! 
Хари худро каш аз даруни лой! (М.Т.) 
 

 1) Дар калимаи духтаракам пасванди – ак шаклсоз аст ё кали-
масоз? Он калима чї гуна муносибати гўяндаро ифода мекунад? 

2) Ибораи нури чашмам ва калимаи љигарам ба кадом маъно кор 
фармуда шудааст ва чї ѓарази гўяндаро ифода мекунад? 

3) Дар матнњои чорум ва шашум љумлањо саволии аслї ё риторики-
анд ва бо чї маќсад кор фармуда шудаанд? 

 Мухотаб бо исмњои ѓайришахс (дил, гул, булбул, насим, 
сабо, бањор, ватан, Тољикистон ва амсоли инњо)  ифода ёфта 
бошад, он мафњумњо чун шахс тасаввур мешаванд ва дар тас-
вири лирикии адиб ягон ният ё ѓарази эљодии ўро ифода ме-
кунанд. 

 

101. Матнњоро беѓалат, бурро ва таъсирбахш ќироат карда, тарзи ифо-
да, мавќеъ, маъною вазифа ва аломатњои китобати мухотабро шарњ 
дињед. 

1. Бањор, боз омадї? 
Биё! 
Марњабо! 
Биё, ман акнун душмани ту наям. Биё, ман ошиќи туям, ту 

нозанини ман њастї! (Њ.К.) 
2. Видоъ, эй даштњо, эй лолазорон! 
Видоъ, эй шањру љўйњои зарафшон! (М.Т.) 
3. Маънии номи туро, эй рўди Вахш,  
Њар касе аз рўйи аќлу фањми худ 
Шарњ дод: 
Он яке «вањшї» туро номида буд, 
Дигаре «пурхашм», сеюм «баднињод». 
Бишнав аз ман маъниятро: 
– Рўди Вахш –  
Ганљбахшу 
Хайрбахшу 
Нурбахш! (М.Ќ.) 
 

 Воњидњои туфайлї бо калима, таркиб, ибора ва љумла 
ифода ёфта, муносибати гўяндаро нисбат ба фикри баёншуда 
ва то чї андоза воќеї будан ё набудани амалу њолати љумларо 
мефањмонанд. Онњо дар ифодаи маъноњои модалии эътимод, 
шубња, тахмин ва майлу хоњиш ба сохтори маъноии љумла ёрї 
мерасонанд. 

Воњидњои истисної низ бо калима, таркиб, ибора ва љумла 
ифода ёфта, бар эзоњи ягон аъзо ё тамоми љумла хизмат меку-
нанд. Онњо ё мафњумеро бо номи дигараш равшан мекунанд, ё 
онро тадриљан даќиќ ва мушаххастар ифода менамоянд ва ё 
ба мафњуми ягон аъзо  ё мазмуни тамоми љумла маълумоти 
иловагї зам мекунанд:  
Баногоњ дарк кард, ки бадбахттарини одамони рўйи замин 

мањз ў, Иброњимљон аст (Ф.М.); Дар майдонча танњо дар 
њангоми субњ, пеш аз ба кор равон шудани коркунон одамњо 
гаштугузор мекарданд (Њ.К.); Саидакбар аз шањр ояд (Ин кас 
дар Бухоро бо акои ман мехонд),… дар пеши ў машќ хоњї кард 
(С.А.).  
Дар мавриди аввал пеш аз воњиди истисної аломати вергул 

ё тире, дар њолати дуюм аломати вергул ва дар мавриди сеюм 
воњиди истисноиро дар ќавсайн овардан лозим аст. 

 

102.Љумлањои зеринро бомулоњиза хонда, воњидњои истисноиро ёбед 
ва муайян кунед, ки онњо кадом вазифаро адо кардаанд. Аломатњои 
лозимаро гузошта, љумлањоро нависед. 

1. Баъд аз чанд  моњи  воќеаи  сайри  наврўзї  дар  айёми 
зимистон як бегоњї баъд аз шом бачањо ба њуљраи ман омада 
гуфтанд; 2. Дар Бухоро дар гузари Говкушон(2) дар пеши 
масљиди Хоља дар лаби рўд гадоён ва сарсариён менишастанд 
(С.А.); 3. Онњо алифбои зиндагиро муборизаро аз вай 
омўхтанд (С.У.); 4. Рафиќи љавониам Мањмудро дар хонааш 
ёфтам; 5. Нањрчаи ќишлоќ њамоно бо дабдабаи пештараи(2) 
худ наъракашону мављзанон(3) љорї буд (Њ.К.); 6. Он љо но-
занини нозанинон ва маликаи хубон Мењрї духтари хурдии 
кампир худро ба кўрпаи кўњна печонда рўйи намадпорае(2) 
нишаста буд; 7. Баъзе одамони рањакї(2) пиёда ва савора аз 
роњ рафтан бозистода(2) ба поезди равон нигоњ мекарданд 
(С.У.); 8. Кўњњои Бойсун чандон баланд не онњо ба 
силсилакўњњои(2) Њисор тааллуќ доранд лекин хушку беобу 
гиёњанд(4) (Љ.И.); 9. Ў ба ман дар хусуси пули ифтитоњ њаќќи 
тањсил ёрмандї мекард (С.А.). 

 1) «алифбои зиндагї» воњиди фразеологї аст ё ифодаи маљозї? 
2) Нависанда таъбирњои нозанини нозанинон ва маликаи хубонро бо 
чї маќсад истифода кардааст? 
 

 Аъзоњои истисноиро аз аъзоњои чидаи љумла фарќ кар-
дан лозим аст. Аъзоњои истисної хусусияти тавзењї доранд ва 
бо калимаи тавзењшаванда бо интонатсияи хос алоќаманд 
мешаванд. Аммо дар байни аъзоњои чида алоќаи пайваст 
вуљуд дорад ва он бо интонатсияи пайваст ё интонатсияю 
пайвандакњои пайвасткунанда алоќаманд мешаванд:  
Дар он тараф, дар тарафи шимолии рўд, бар болои хомаи 

пастаки рег чўпонбачагон бо њам гуштингирї мекарданд 
(С.А.). – Онњо (мусофирон) дар вайронањо, сарою њезумхо-
нањо, љувозхонањо, њатто дар оѓилхонањо љойгир шуда 
истиќомат мекарданд (С.У.). 
Дар љумлаи аввал он тараф њоли макон, дар тарафи 

шимолї, бар болои хома њолњои макони истисної буда, макони 
гўштингирии чўпонбачагонро пай дар пай  тавзењ ва мушах-
хас намудаанд. Дар љумлаи дуюм дар вайронањо, сарою 
њезумхонањо, љувозхонањо ва оѓилхонањо њоли макони чидаанд 
ва бо оњанги шумур паси њамдигар васл шуда омада, макон-
њои гуногуни истиќомати мусофиронро ифода кардаанд. 

Таљзияи маъноии љумла ва тартиби калима    

103. Њангоми ќироати матни зерин њиссаи бо хати сиёњ навишташудаи 
љумлањоро баландтар хонед. Мулоњиза кунед: кадом њиссаи 
љумлањо маълумоти барои шунаванда нав ва муњимтарро дар бар 
мегирад. Матнро ба дафтаратон навишта, ба зери њиссаи ишорашу-
даи љумлањо хат кашед. 

Рўзе љамъе аз ёрон ба хонаи фаќир омаданд. Дар хона 
њалим пухта буданд. Дар ваќти њалимхўрї мўйлаби ман олуда 
шудааст. Яке аз ёрон ин њолро ба ман хабар дод. Дарњол 
миќрозро бардоштам ва мўйлабамро кўтоњ кардам (Восифї). 

 Аён аст, ки дар њиссаи аввали љумлањо маълумоти барои 
шунаванда маълум ва дар њиссаи дуюм маълумоти тоза ифода 
ёфтааст. Чунин таљзияи маъно ба њиссањои аллакай маълум 
(тема) ва барои шунаванда номаълум ё маълумоти нав (рема) 
дар њамаи воњидњои иртиботии забон (љумла) мушоњида ме-
шавад: 
Абдуѓанї, ки дар хонаи писари калонї буд, баъди 

хонадоршавї ба њавлии нав кўчид. Њавлии нав дар поёнии ма-
зори калон, ќабристони кўњна воќеъ буд (Рўзнома). 
Дар таљзияи маъної (ба њиссањои маънодор ё синтагмањо 

људо кардани љумла) љойи аъзои љумла ањамияти калон пайдо 
мекунад: 
Муаллими нав ба мактаби дењаи дурдасте омад – Ба макта-

би дењаи дурдасте муаллими нав омад (Ў.К.); Ман ўро барои 
об овардан фиристодам – Ман барои об овардан ўро фиристо-
дам – Ўро барои об овардан ман фиристодам. 
Аз њамин сабаб љойи аъзои љумла бояд мувофиќи талаботи 

маќсади гўянда ва мантиќи сухан таѓйир дода шавад. Дар ак-
си њол матлаб норавшан ва ё ѓалат ифода мегардад. 

 

104. Љумлањоро навишта, ба њиссањои тема ва рема људо кунед: 

Ѓулом дар сари таъмири тракторњо набуд. Ин корро худи 
тракторчињо мекарданд. Ѓулом дар хонааш аз бачањое, ки асп 
бурда буданд, гап мепурсид (Љ.И.).  

 

105.Љумлањоро навишта, ба зери сараъзо ва аъзоњои пайрав хат кашед 
ва муайян кунед, ки дар кадом љумла љойи мубтадо дуруст ё ноду-
руст таѓйир дода шудааст: 

1. Палавро бо њавсалаи тамом худи Ањмадљонамак пўхт; 2. 
Ў парешон атрофи хонаро аз назар гузаронд. Аммо љойи 
мувофиќ барои пинњон намудани љавон пайдо намешуд 
(Њ.К.); 3. Дами гармро ману акаи Мадалї мепазем. Гўштро 
акаи Мадалї дар њар ду-се рўз аз чарогоњ, аз назди чўпонњо 

меоварад (М.Н.); 4. Волидон бо умеде фарзанд ба дунё меова-
ранд, ки дар пирї асои дасташон бошанд љигарбандон 
(Рўзнома); 5. Ё тавба!  Ин ќадар сангдиланд мардум! (Ф.М.).  

 

 1) Дар љумлаи якум љонишини худ ба маънои соњибият (нафсї) 
омадааст ё таъкид?    

2) Воњиди истисноии аз назди чўпонњо барои эзоњ додани њоли ма-
кон омадааст ё барои мушаххас ифода кардани он? 

3) Дар љумлаи «Дами гармро ману акаи Мадалї мепазем» 
мувофиќати хабар бо мубтадо чї тарз сурат гирифтааст? 
 

106. Дар матнњои зерин нависанда аз кадом имконоти услубии тартиби 
калима истифода бурдааст?  

1. Маљиди Њамгар зане зиштрў дар сафар дошт. Рўзе дар 
маљлисе нишаста буд. Ѓуломаш давон-давон биёмад, ки: 

– Эй хоља, хонум ба хона фуруд омад.  
Гуфт:  
– Кошки хона ба хонум фуруд омадї (Убайди Зоконї); 
2. Бањром, ки гўр мегирифтї њама умр,  
Дидї, ки чї гуна гўр Бањром гирифт (Хайём). 
 

 1) Ибораи зане зиштрў аз љињати сохтори нањвї ва тобиши 
маъно аз ибораи зани зиштрў чї фарќ дорад? 

2) Муродифњои зан ва хонум чї тафовути маъної доранд? 
3) Калимањои маљлис, хоља ва ѓулом дар гузашта чї гуна 
мафњумњоро ифода мекарданд? 

4) Чаро пас аз пайвандаки ки аломати баён гузошта шудааст? 
5) Хайём калимањои гўр ва гирифтанро ба кадом маъноњо истифода 
кардааст? Он калимањо омониманд ё сермаъно? Чунин тарзи ис-
тифодаи калимањо кадом санъати сухан аст? 

6) Феъли мегирифтї дар вазифаи кадом шакли феъл кор фармуда 
шудааст ва дар байни онњо чї гуна муносибати маъної ба вуљуд 
омадааст? 

 Гуфтањои касеро ду тариќа ба каси дигар наќл кардан 
(гузаронидан) мумкин аст: айнан ва мазмунан. Нутќи айнан 
наќлшуда мукаммал, гуногуноњанг ва рангину муассир аст. 
Нутќи мазмунан наќлшуда мухтасари гуфтањои каси дигар 
аст, ки гўянда бо забони худ ба тариќи фишурда баён меку-
над. Бинобар ин нутќи айнан наќлшударо ба мазмунан 
наќлшуда баргардонидан мумкин аст. Њангоми баргардони-
дан он гуфтањо аз нохунак озод гардида, сухани муаллиф дар 
вазифаи сарљумла ва сухани каси дигар ба вазифаи љумлаи 
пайрави пуркунанда меояд ва бо пайвандаки ки ба сарљумла 
тобеъ мешавад. Дар шакли грамматикии хабар ва интонатси-
яи гуфтор низ таѓйирот ба амал меояд: 

 Мавлоно Ќутбиддин аз ањвале (олусе) пурсид, ки рост аст, 
ки ањвал якеро ду мебинад.  
Гуфт: «Рост аст, ба далели он ки мавлоноро чорпой меби-

нам». 
 Мавлоно хиљил шуд (Хористон). 
–Ман дар интернат намеистам, меравам, – љавоб додам ман 

(С.У.). 
Ман љавоб додам, ки дар интернат намеистам, меравам. 
– Пас, чаро гуфтї: «Ман аз Язид сазовортарам» (С.У.). 
– Пас чаро гуфтї, ки аз Язид сазовортарї? 
Онњо мегўянд: «Бе шумо корамонро ўњда карда наметаво-

нем». 
Онњо мегўянд, ки бе ман корашонро ўњда карда наметаво-

нистаанд. 
Дар матни аввал рост аст, ки ањвал якеро ду мебинад маз-

мунан наќлшуда, «Рост аст, ба далели он ки мавлоноро чор-
пой мебинам» айнан наќлшуда аст. Сухани мазмунан 
наќлшуда дар асл (айнан) чунин будааст: «Мавлоно, рост аст, 
ки ањвал якеро ду мебинад?» Њангоми баргардонидан љумлаи 
мустаќил ба љумлаи пайрави пуркунанда табдил ёфта, бо пай-
вандаки ки ба сарљумла (сухани муаллиф) тобеъ гардида, му-
хотаб фурўгузор ва оњанги савол хеле тира шудааст. 

107. Нутќи айнан наќлшударо ба мазмунан наќлшуда ва мазмунан 
наќлшударо ба айнан наќлшуда баргардонед. 

1. – Маро кушед ё зиндаву зор ба мазорам гўронед! – гўён 
Љањоноро фарёд кард (С.А.). 

2. Муддаие гуфт ба Лайлї ба таън: 
– Эй ки чаро нозуку мавзун наї? 
Лайлї бихандиду љавобаш бидод: 
– Бо ту чї гўям, ки ту Маљнун наї (Султон Иброњими Ха-

лис). 
3. Рањмоналиро ба љону њолаш намонда ба беморхона 

оварданд. Њамшираи шафќат ўро ба палата оварда гуфт, ки 
осуда хобад, пас аз соате духтури навбатдор омада, муоина 
мекунад (И.Н.). 

 

108. Матнро хонда, њадди љумлањоро муќаррар кунед. Аломатњои кито-
батро гузошта, љумлањоро нависед ва  хусусияти асосии сохтори 
нањвии љумлањоро шарњ дињед. Инчунин муайян кунед, ки байни 
љумлањо чї гуна алоќаи маъної вуљуд дорад ва он бо ёрии кадом 
унсурњои луѓавї ё грамматикї ифода ёфтааст. 

Моњи феврали соли 1921 буд дашти њамвори бедолу дарах-
ти канорањои дарёи Аму манзараи як биёбони мурдаро ни-
шон медод фаќат боди афѓонї ки аз тарафи љануб ѓуррос зада 
мевазид ин биёбони бељонро ба њаракати љонканона оварда 
буд тўфони чангу хоке ки бо вазидани бод аз дашт бармехост 
рўйи офтобро мисли абри сиёњ фурў мегирифт дар он биёбони 
васеъ дар рўз чунон ки дар шаби торик бошад касе чизеро ди-
да наметавонист (С.А.).  

 

 1) Дар иборањои биёбони бељон, тўфони чангу хок калимањо ба 
кадом маъно кор фармуда шудаанд? 

2) Калимањои наздикталаффузи (паронимњои) фаро гирифтан ва 
фурў гирифтан чї тафовути маъної доранд? 

109. Панду андарзњо дар кадом ќолаби нањвї ифода ёфтаанд: љумлањои 
содда яктаркибаанд ё дутаркиба, љумлањои мураккаб пайвастанд ё 
тобеъ? Дар дохили љумлањои содда аъзоњо ва дар таркиби 
љумлањои мураккаб љузъњо бо њамдигар чї тарз алоќаманд шуда-
анд?  

1. Душманро њаќир набояд шумурд; 2. Сармояи бузург 
аќлу адаб аст, на аслу насаб; 3. Кўњ ба кўњ намерасад, одам ба 
одам мерасад; 4. Зи гањвора то ба гўр дониш биљўй; 5. Дил ки 
пок аст, забон бебок аст; 6. Чил дарвеш дар гилеме бихуспанд, 
ду подшоњ дар иќлиме наѓунљанд; 7. Кунад њамљинс бо 
њамљинс парвоз, Кабўтар бо кабўтар, боз бо боз; 8. Буз агар 
хирман кўбад, њољати барзагов нест. 

 

 1) Љумлаи «Аќлу адаб сармояи бузург аст, на аслу насаб» аз 
љумлаи боло аз љињати сохтори нањвї ва мазмун чї тафовут до-
рад? 

2) Дар кадом љумлањо калимањои муќобилмаъно ё санъати тазод 
чун воситаи муассири ифодаи фикр истифода шудаанд? 

Љумлањои мураккаб 

 Љумлањои содда ва мураккаб ду воњиди муњимтарини 
иртиботии (коммуникативии) забонанд, ки њам љињатњои 
умумї ва њам хусусиятњое доранд, ки онњоро аз њамдигар 
фарќ мекунонанд. Љињати муњимтарини умумї ин аст, ки дар 
љумлањои мураккаб низ љузъњо бо њамдигар алоќаманд шуда 
омада, ягонагии маъно, муносибати нањвї ва оњангї пайдо 
мекунанд. Тарзи алоќаи грамматикии љузъњо њам мисли 
љумлањои содда ду навъ – пайвасту тобеъ аст.  
Воситањои граматикии алоќаи пайваст дар њар ду воњид 

муштараканд, аммо алоќаи тобеъ ва воситаи грамматикии 
ифодаи он дар љумлањои содда ва мураккаби тобеъ ба куллї 
фарќ мекунанд. Агар дар љумлањои содда алоќаи тобеии 
аъзоњои љумла (изофї, вобастагї, њамроњї ва мувофиќат) ба 
воситаи бандаки изофї, пешоянду пасоянд, тартиби калима, 

бандакњои феълию хабарї ифода ёбад, дар љумлањои мурак-
каби тобеъ љумлаи пайрав бо сарљумла бо ёрии пайвандакњои 
тобеъкунанда, калимањои њамнисбат, мутобиќати шаклњои 
феълии хабари љумлаи пайрав бо хабари сарљумла, интонат-
сияи тобеъ ва тартиби љой гирифтани љузъњои љумлаи мурак-
каби тобеъ ифода меёбад.  
Дар ифодаи муносибатњои маъної байни аъзоњои љумлаи 

содда ва хелњои љумлањои пайрав, инчунин дар воњидњои гу-
ногуни нањвї муносибати муштараки маъноиро ифода карда-
ни пешоянду пайвандакњои таркибї (ваќти, дар ваќти – ваќте 
ки, аз сабаби – аз сабаби он ки, бо маќсади – бо маќсади он 
ки, ба шарти – ба шарти он ки ва ѓайра)   аз ќаробати маъно-
ии ќолабњои гуногуни нањвї шањодат медињад. Њамин гуна 
муносибатњои муштарак дар ќолабњои гуногуни нањвї 
(љумлањои содда ва мураккаби тобеъ) ифода ёфта, барои му-
родифоти нањвї замина фароњам меоваранд. 

 

110. Матнњоро хонда, љумлањоро аз љињати сохт муайян кунед.  Шарњ 
дињед, ки љумлањои мураккаб аз љумлањои содда чї фарќ доранд. 

1. Чандин љойи девори боѓчаамон ѓалтида, токњо хароб 
гашта, як ќисми дарахтони мевадор бурида шуда буданд; 2. 
Зардию сурхии фасли тирамоњ саросари боѓу бўстонро 
пўшонда, ба онњо боз њусни дигаре бахшидааст (С.У.); 3. 
Њанўз шамол ором нагирифта, борони барфолуд ба боридан 
даромад, аз либоси тунук ва љиѓда-љиѓдаи бачаяк ќатрањои 
борон гузашта, ба бадани ў нўги бигизи (дарафши)  дар оташ 
тафсондагї барин мехалид (С.А.); 4. Њаво тамоман равшан 
гашта, чароѓи даруни вагон хомўш шуда буд (Љ.И.). 

 

111. Зарбулмасалњоро пурра карда ба дафтар нависед. Муайян кунед, 
ки фикр дар ќолаби љумлаи мураккаби пайваст ифода ёфтааст ё то-
беъ, дар байни љузъњо чї гуна муносибати маъної вуљуд дорад. 
Њангоми навиштани матн ба аломатњои китобат риоя кунед. 

Дили модар ба фарзанд,…; Арзон бе иллат не,…; Маљлис 
бисёр шуд,…; Духтарам ба ту мегўям,…; Ёр дар хонаву…; 
Кињо кашад љавру љафо,…; Аз ту њаракат,…; Бар падарат 
рањмат,…; Буз дар ѓами љон,…; Девор муш дорад,… 

 

112. Пайвандакњои хилофї дар матни зерин кадом вазифаро адо кар-
даанд: калимаро бо калима алоќаманд намуда љумлаи содда сохта-
анд, ё љумлањои соддаро бо њам вайваста љумлаи мураккаб, ё чанд 
љумлаи соддаву мураккаби мустаќилро васл намуда матн сохтаанд? 

Дар рўзи чилуми(3) бемориаш падарам араќ карда, тамо-
ман њушёр шуда, шир талаб кард. Додам. Хўрд ва дар рўзи 
сеюм(3) асозанон(3) ба пойи худ берун(3) баромад. Мо њама 
шодмон шудем. Аммо дар рўзи дањуми(3) аз беморї сар бар-
доштанаш дубора ѓалтид… 

– Гиря накун! Мард бош! Писари падарат шав(4), ки одами 
сахтибардор(2) аст! Ањволаш хеле сахт аст, аммо барои дар 
ташвиш наандохтани шумоён худро ором нигоњ медорад… 
Амакам ин дафъа бо ќошуќ ба дањони бемор об рехт. Ў 

«Бас» гуфт ва ба ман ишора карда ба гап даромад: 
– Хон! Дар чї гуна душворї бошад њам, хон, одам шав! 

Лекин ќозї, раис ва имом нашав(4)! Агар мударрис шавї, 
майлат(4)! – чашмонашро пўшид. Баъд аз ягон даќиќа на ин ки 
бо хаш-хаш, балки бо хар-хар нафас кашидан гирифт. Дар ин 
миён якбора(3) дар љояш ќад рост кард. Чашмонаш калон 
кушода шуданд, аммо бенур буданд (С.А.). 

 

 1) Сифати сахт бо кадом маъно омадааст? 
2)«аз беморї сар бардоштан» ва «дар ташвиш наандохтани шумо-
ён» кадом навъи ибораанд? 

3)Кадом тарзи ифода дуруст аст: «Дар чї гуна душворї бошад 
њам,…» ё «Дар чї гуна душворї  набошад њам,…»?   

Муродифоти нањвї 

113. Матнро бодиќќат хонда, сухани њакимонро ба дафтар нависед, му-
айян кунед, ки љумлањо аз лињози сохтори нањвї ва мазмун чї уму-
мият ва чї тафовут доранд.  

 Дар маљлиси подшоњи Сосониён Анушервони одил, ки дар 
адлу инсоф дар тамоми олам ном бароварда буд, донишман-
дони зиёде менишастанд(4). Њар кас мувофиќи донишу завќи 
худ њикмате ё масале ибратомўз мегуфт. Яке аз он њакимон 
гуфт: 

– Бад макуну бад маяндеш, то бадат наёядат пеш(4). 
Дигаре гуфт: 
– Некї куну нек бияндеш, то нек оядат пеш. 
Одати подшоњ ин буд, ки ба њар як хирадманд мувофиќи 

донишу ќадри сухани ў чизе мебахшид(4). Фармон дод, ки ба 
шахси аввал њазор динор ва ба дигаре ду њазор динор 
дињанд(4). 
Хосону наздикони подшоњ аз ин рафтори ў њайрон шуданд 

ва яке аз онњо гуфт: 
– Сухани њар ду як маънї дошт, вале  нафањмидем, ки чаро 

инъом ба андозаи гуногун дода шуд(4). 
– Донишманди аввал, – гуфт Анушервон, –  суханро аз 

бадї, вале дуюмї аз некї оѓоз кард. 
 

 1) Вожањои донишманд, њаким ва хирадманд чї гуна муносиба-
ти маъної доранд ва дар матн бо кадом маќсад истифода шуда-
анд? 

2) Калимањои некї ва бадї чї гуна воњиди луѓавианд ва дар 
њикматњои мардумї бо кадом маќсад ба кор бурда мешаванд? 

3) Чаро феълњои биандеш, наандеш ва наояд варианти бияндеш, ма-
яндеш, наёяд пайдо кардааст? 

4) Дар матн мавќеи сухани муаллиф ва гуфтањои каси дигар чї гуна 
аст ва онњо бо кадом аломатњои китобат аз њамдигар људо карда 
шудаанд? 

 Чунон ки дар фасли муродифоти луѓавї ишора кардем, 
як матлабро дар забон чанд тариќа ифода кардан мумкин аст. 
Ќолабњои ифода аз љињати сохтори нањвї фарќ дошта, вале ба 
як муносибати маъної далолат мекунанд. Чунин ифодањоро 
муродифњои нањвї меноманд: Ман ба шањри Душанбе барои 
хондан омадаам // …хонданї омадаам // …мехонам гуфта 
омадаам // …омадаам, то ки хонам // …барои он омадаам, ки 
хонам. Ин тарзњои баёни фикр аз хусусияти созгории сохтори 
нањвии забони тољикї ва доираи васеи имконоти ифодаи 
фикр гувоњї медињанд. Њар кадоме аз он тарзњои ифодаи 
фикр дар забони гуфторї ва навишторї мавќеи муайяни ис-
тифода доранд. 

 Восифї чунин нанавиштааст: 
Моро дида саросема шуда пурсиданд: 
– Шумо чї касонед?  
– Мо мусофиронем, – гуфтем мо ва аз онњо пурсидем: 
– Шумо чї касонед? 
Балки: 
Моро дида саросема шуда пурсиданд: 
– Шумо чї касонед? 
– Мо мусофиронем, – гуфтем мо ва кї буданашонро аз 

онњо пурсидем. 
Сабаб ин аст, ки дар тарзи якуми ифода як ќолаби баёни 

фикр (нутќи айнан наќлшуда «Шумо чї касонед?») ду бор 
такрор шудааст. Нависанда бо маќсади гурез аз чунин такрор 
пурсишро аввал дар ќолаби нутќи айнан наќлшуда, бори ди-
гар бо ёрии сухани мазмунан наќлшуда ифода кардааст.  
Маълум мешавад, ки устодони каломи бадеъ аз такрори 

ќолабњои якхелаи нањвї њам њазар кардаанд. Чунин навъи 
такрор дар услубњои дигари нутќ (коргузории расмї, илмї ва 
баъзе жанрњои рўзноманигорї) роиљ бошад њам, дар услуби 
бадеї раво нест. 
Муродифоти љумлањои содда ва мураккаби тобеи забони 

адабии тољик дар  ифодаи муносибатњои маъноии аломат, 

мафъули (объекти) амал, замон, сабаб, маќсад, шарт ва ѓайра 
ба гўянда ё нависанда имконияти васеъ фароњам меоварад, ки 
матлаби худро дар ќолабњои гуногуни нањвї рангин ва дилпа-
зир ифода намояд. 

 

114. Матни зеринро ба мисли матни боло тањлил кунед: 

– Бача, ту аз куљої? – мурољиат кард профессор (Андреев) 
ба як нафари мо. Талаба љавоб дод, ки аз Бухорост  (С.У.). 

 

115. Љумлањоро бодиќќат хонед ва муайян кунед, ки нависанда чї гуна 
муносибатњои муштараки маъноиро дар ќолабњои гуногуни нањвї 
ифода кардааст? 

1. Њезумњоеро, ки аввали пагоњ чида монда буд, ду баст кар-
да ба хар бор карда ва ба љойи сарборї(2) бар сари њезум 
гўсфанди маибшударо(3) гузошта, ба чилбуре мањкам баст. – 
Бегоњї њезумњои он рўз аз дара ва кўњ шикаста 
ѓундоштагиашро ба хар бор карда, рамаро пеш андохта, ба 
хонаи хўљаин(1) меоварад (С.А.); 2. Ба коѓази дигар одамони 
аз ќишлоќ омада, њоло кор наёфта дар кўчањои Тошканд сар-
сон шуда гаштагиро навис. – Баъд аз он дар когази(1) алоњида 
номи ошноњои падарам – мардикорони аз дења омадае, ки 
њанўз њам кор наёфта сарсон гашта буданд, навишта шуд 
(С.У.); 3. …аз њалвои ќоќтии дар дастам будагї газида гириф-
та, ќатар-ќатар(3) мехоидам – Њамон њалвое, ки дар даст 
дорї, равѓан њам дорад (С.А.). 

 

 1) Калимањои сар ва сарборї ба кадом  маъно омадаанд? 
2) Шаклњои фоил ва мафъули феъли навиштан чї гуна аст ва онњо 
дар кадом матн кор фармуда шудаанд?  

 Шоир мазмуни љумлаи «Осоиши ду гетї бо дўстон му-
рувват ва бо душманон мадоро кардан аст»-ро ин тарз баён 
кардааст: 
Осоиши ду гетї тафсири ин ду њарф аст: 
Бо дўстон мурувват, бо душманон мадоро  (Њофиз). 
С.Айнї чунин гуфтааст: 
Фарзанди одам дар ду рўз дўстон ва дилбастагони худро 

зиёдтар ёд мекунад: яке, дар рўзи бадї ва ѓамгинї, дуюм, ба 
рўзи хушї ва шодмонї. 
Аммо ин тарзи ифодаро написандидааст: 
Фарзанди одам, яке, дар рўзи бадї ва ѓамгинї, дуюм, ба 

рўзи хушї ва шодмонї дўстон ва дилбасатгони худро зиёдтар 
ёд мекунад. 
Дар ин љо чї асрори њусни баён нињон аст? Аввалан, донис-

тани ин, ки дар забон роњњои гуногуни ифодаи як фикр вуљуд 
доранд ва аз он бояд бо камоли нуктасанљї истифода кард. 
Дуюм, бо раќамњо ё љонишинњо ќабл аз баёни асли маќсад 
ишора кардан барои он аст, ки диќќати  хонанда ё шунаванда 
ба нуктаи асосии матлаб љалб ва он нукта ба тариќи таъкид 
ифода гардад. 

 

116. Дар матнњои зерин аз кадом имконоти услубии муассир баён кар-
дани матлаб истифода шудааст? Матнро бо тарзи мўътадили ифо-
даи фикр (бидуни таъкид) муќоиса карда, тафовути онњоро шарњ 
дињед. 

1. Дар пеши Одина ду мушкил омада буд: яке, ба ватан 
монда, ба дасти Арбобкамол талаф шудан, дуюм, аз ин љо гу-
рехта рафтан; 2. Оре, аз ин мушкилтар рўзе нест, ки ошиќи 
шайдое ба дарди љонсўзи њиљрон гирифтор ояд; 3. Ин бозї 
њам ба Шодї, њам ба Соро ва њам ба худи бузѓола бисёр хуш 
омад (С.А.); 

4. Ду чиз аз дил  андўњ берун барад: 
Рухи дўсту овози марди хирад; 
5. Њама чиз пирї пазирад, бидон, 
Магар дўстї, к-он бувад љовидон (Абушакури Балхї); 



 112 

117. Дар яке аз мавзўъњои «Љўраи љони ман», «Ёди айёми кўдакї», 
«Дўст он бошад, ки гирад дасти дўст…» дар њаљми ду сањифаи даф-
тар иншо нависед. Дар он аз имконоти услубии муассири луѓавию 
грамматикии забон истифода баред. Чизи иншо кардаатонро дар 
танњої бо овоз хонед, нуќсонњояшро ислоњ кунед. Мазмуни онро 
дар њузури њамсабаќон баён кунед.  

  

118. Зарбулмасалњоро пурра карда ба дафтар нависед ва муќаррар ку-
нед, ки кадом хели љумлаи пайрав ба сарљумла тобеъ шудааст. 
Љумлањои пайрав бо кадом пайвандак ба сарљумла тобеъ шудаанд 
ва дар кадом љумлањои мураккаби тобеъ чї гуна пайвандак ихтисор 
шудааст? Наќшаи љумлањои мураккаби тобеъро кашед.  

Бародари ман бошї,…; Аз худ нарав,…; Илм хоњї,…; 
Кўш,…; Хоњї нашавї расво,…; Ваъда додї,…; Дўст он бо-
шад,…; Дарс агар мушкил бувад,…; Дар њама кор машварат 
бояд,…; Кори сайёд барор гирад,…; Дил ки ранљид аз касе,…; 
Гар сабр кунї,…; Мангар,…; Ба касе гўр маков,… 
 

119. Ба љойи сенуќта яке аз пайвандакњои дар ќавсайн омадаро гузош-
та, љумлањои мураккабро ба дафтар нависед ва шарњ дињед, ки чаро 
мањз њамон пайвандакро интихоб намудед. 

1. Занњо (гар, агар, агар ки, ба шарте ки)  озодї хоњанд, 
бояд аз њар љињат баробари мардњо шаванд, (набошад, ва-
гарна, агар не) озодї ба ном мешавад; 2. Дар бисотат њаст 
(-у, ки) одамгарї мекунї, (вагарна, набошад, агар не) 
ноилољ хап мешинї; 3. (Агар, агарчи) хона сарду чароѓњо 
хомўш бошад, ман он хонаро гарму фурўзон мењисобам; 4. 
Падару модарандараш дар ин ќарибї ба яктои он хостго-
рон, (оне ки, кадоме ки, ки) баобрўтар бошад, ба занї 
медињанд; 5. (Њамин ки, ваќте ки) сиёњї тамом шуд, ман 
маљбур шудам, навиштани худро бас кунам.  
 

120. Дар  љумлањои зерин ибораи масдарию сифати феълиро ба 
љумлаи пайрав баргардонида, фикрро дар љумлаи мураккаби тобеъ 
ифода кунед. Ду тарзи ифодаро бо њам муќоиса намуда муайян ку-
нед, ки кадом тарзи баёни фикр бењтар аст. 

1. Оќибат коргаронро(2) кор ба љон ва корд ба устухон ра-
сид, миёни худ машварат карда аз хўљаин зиёд кардани музди 
хизмати аслиро, барои кори барзиёд музди људогона муайян 
карданро, њељ набошад, ин кори барзиёдро аз гарданашон 
бардоштанро талаб карданї шуданд; 2. Бурда ба Бухоро мон-
дан ва љойи истиќомат ёфта доданро падарам ба гардан ги-
рифт; 3. Хонаи дигарро анбор сохта, дар он озуќаи зимисто-
нї(2) – ѓаллаи аз даравгарии(2) падарам ва хўшачинии(2) ман 
ба даст омада ва сабзию пиёзу картошкаи аз  полизи худамон 
рўйидаро љой кардем; 4. Ў бо вуљуди ѓалтиданаш аз љавони 
хурдтар аз худ аз ў наранљида буд; 5. …Ноиб ба мањрами худ 
барои мењмон дарњол «аз нўги хамир – фатир» гўён дастур-
хон, нон ва як табаќ гўшти яхнї оварданро ва аз паси вай би-
рён карда овардани ду мурѓи фарбењро фармуда, аз дўсташ 
сабаби бар хилофи одати худ ба сањро баромаданашро пурсид 
(С.А.). 

 

 1)  Ифодањои кор ба љон ва корд ба устухон расид, аз гардан 
бардоштан, ба гардан гирифтан, ба даст омада, аз нўги хамир – 
фатир чї гуна воњидњои забонанд ва дар онњо кадом воситањои 
муассири  луѓавї истифода шудаанд? 

2) «хурдтар аз худ» ва «аз полизи худамон рўйида» кадом навъи 
ибора аст? 

3) Чаро нависанда «бо вуљуди аз љавони хурдтар аз худ 
ѓалтиданаш» нагуфта, балки «бо вуљуди ѓалтиданаш аз љавони 
хурдтар аз худ»-ро писандидааст? 
 

121. Аз саволу љавоби Анушервону Бузургмењр љумлањои мураккаби 
тобеъ созед, ки дар онњо љумлаи пайрави мубтадо бо пайвандаки 
тобеъкунандаи он ки, њар он ки, њар кас ки, њар он кас ки ба 
сарљумла тобеъ шуда бошад.  

Намуна: 
– Ориф киро гўянд? 
– Он ки худро аз дигарон камтар ва бадтар донад. 

Он ки худро аз дигарон камтар ва бадтар донад, ориф аст; 
Он ориф аст, ки худро аз дигарон камтар ва бадтар донад. 

1. – Дўст кадом аст? 
– Он ки пеши мардум айбњои туро пўшад ва њунари туро 

зоњир кунад; 
2. – Дўсти содиќ кист? 
– Он ки дар некї туро ёрї кунад ва аз бадї туро боздорад; 
3. – Аз мардум кадом оќилтар(3) аст? 
– Он ки бисёр донад ва кам гўяд; 
4. – Ба љањон кадом некбахттар(2) аст? 
– Он ки худро ба саховат ва ростї биёрояд; 
5. – Нишони дўсти нек чист? 
– Он ки хатои ту бинад, насињат аз ту дареѓ надорад; 
6. – Аз мардум кадом масъудтар аст? 
– Он ки аз мухолифати дунё дилтанг(2) нашавад. 
 

 1) Чаро пурсиш як гуна (Ориф кист? Дўст кист? Дўсти содиќ 
кист?...) ифода наёфтааст? 

2) Дар матни боло вожањои айб ва њунар чї гуна воњиди луѓавианд?  
3) «худро ба саховат ва ростї оростан» чї маънї дорад? 
4) Дар матни «дар некї туро ёрї кунад, аз бадї туро боздорад» па-
соянди –ро чї гуна мафъули (объекти) амалро ифода кардааст? 
 

122. Дар кадом љумлањои мураккаби тобеъ љойи љумлаи пайрав таѓйир 
ёфтааст? Он маќсаднок ва дуруст аст ё нодуруст? 

1. Шаъну шўњрат ба њар кас насиб мегардад, ба шарте ки 
боинсофу(2) њалолкор(2) бошад; 2. Аз дорухонаи(2) колхоз як 
сатил «битефос» меорам, онро ба об њамроњ карда мепо-
шам(4). Ана он ваќт аз бўяш ба лашкари нонхўракњо(2) ќирон 
меояд, агар танашон ба дору одат накарда бошад; 3. Баъзењо 
барои шўњрату обрўйи зиёд устоди воќеиро фаромўш намуда, 
шахси пуровозаро(2) устод мешуморанд(4). Бо он ѓараз ки ба 
лутфи устоди пуровоза  ноил бишаванду «боло» бираванд 
(Рўзнома). 

 1) Феъли ќирон омадан чї гуна обуранги услбї дорад? 
2) «шаъну шўњрат» ва «шўњрату обрў» чї гуна воњидњои забонанд 
ва кадоме аз онњо таркибан устувор ё рехта аст? 

3) Чаро калимањои «битефос» ва «боло» ба нохунак гирифта шуда-
анд? 

 

123. Љумлањои мураккаби зеринро бодиќќат хонед ва муайян кунед, ки 
дар сохтори онњо чї нуќсонњо содир шудаанд ва онњоро чї тарз 
бартараф кардан мумкин аст. Љумлањоро ислоњ карда ба дафтар на-
висед.  

 1. Њине бо ў сўњбат доштам, ба хотирам наомад, ки аз ў 
пурсам; 2. Шавњарам ки марди хеле бадавлат буд, хонаро ба 
ману кўдаконаш додан намехост; 3. Ба туфайли он ки об дар 
табиат васеъ пањн шудааст ва дар њаёти инсон ањамияти калон 
дорад, бинобар ин аз ќадимулайём онро чун манбаи њаёт ме-
донанд; 4. Агар дар организми одам микроб ба мушоњида ра-
сад, пас ў мариз ва агар не, солим аст; 5. Волидайн њайрон 
шуданд. Зеро онњо њам њаргиз дар ин бора фикр накарда бу-
данд; 6. Замира аз Тўймурод хоњиш намуд, ки  ба хонаашон 
хостгор фиристад. То ин ки бо ризогии ду тараф кор ба хубї 
анљом ёбад; 7. Сарашро шуста, нав бо сачоќ печонида буд, аз 
паси дар ѓалоѓула ба гўш расид; 8. Чун ним аз шаб гузашта 
буд ки, оѓози хоб кардем; 

9. Гарчи ман равшаної мехоњам, 
Офтоби дилам дурахшон аст (Рўзнома). 

Аломати китобат дар љумлањои мураккаб  

 Дар гузоштани аломатњои китобат дар љумлањои мурак-
каб чанд мушкил пеш меояд. Яке аз онњо гузоштани аломати 
вергул дар љумлањои мураккаби тобеъ аст. Азбаски 
пайвандакњои тобеъкунанда сершумору мухталифвазифаанд,  
сохту таркиби гуногун доранд, бар замми ин, пайвандаки ки 

дар аввал, дохил ва охири љумлаи пайрав омада метавонад, 
хонандагон дар гузоштани он хато мекунанд: 
• Дар пайвандакњои таркибї байни љузъи номию пайванда-

ки ки вергул мегузоранд. Калимањои ваќт, сабаб, маќсад, 
шарт ва ѓайра метавонанд њамчун калимаи мустаќил дар ва-
зифаи ягон аъзои љумла омада, бо љумлаи пайрави муайянку-
нанда эзоњ ёбанд, дар ин сурат пас аз онњо (пеш аз пайвандаки 
ки) аломати вергул гузошта мешавад: Ваќте, ки барои тайёрї 
ба имтињон људо шудааст, кофї нест. Дар ин љо «Ваќт кофї 
нест» сарљумла, «барои тайёрї ба имтињон људо шудааст» 
љумлаи пайрави муайянкунанда буда, бо пайвандаки ки ба 
сарљумла тобеъ шудааст. Ваќте ки мо ба манзил баргашта 
омадем, аз нимаи шаб се соат гузашта буд (С.А.). Дар ин љо 
«аз нимаи шаб се соат гузашта буд» сарљумла, «мо ба манзил 
баргашта омадем» љумлаи пайрави њоли замон буда, бо пай-
вандаки таркибии ваќте ки ба сарљумла тобеъ шудааст. Дар 
ин маврид пеш аз пайвандаки ки аломати вергул гузоштан 
ѓалати мањз аст. 
• Пайвандаки ки дар аввали љумлаи пайрав омада, онро 

ба сарљумла тобеъ карда бошад, пеш аз он вергул гузошта 
мешавад: Бисёр талаб макун, ки ба кам зор шавї; Чаро оќил 
кунад коре, ки бозорад пушаймонї?; Њељ кас намегўяд, ки 
дўѓи ман турш аст; Шўхї ба шарте писандида аст, ки дига-
ронро бихандонаду касеро наранљонад. 
• Пайвандаки ки дар мобайни љумлаи пайрав омада бо-

шад, пеш аз он вергул гузошта намешавад: Шаб ки ба хона 
баргаштанд, ман аз бародарам мепурсидам; Азизхон мак-
табашро тамом ки кард, ба ту хостгор мефиристам; Њамсоя 
ки нест, кас дар ин хел маврид азоб мекашад (С.У.); Борон 
ки борид, мо дишаб дар њамон ќишлоќ мондем (Љ.И.); Аз 
Сурхави  Лугар ки бошї, оё Абдулѓанихони фирќамишро 
мешиносї? (Рўзнома).  
• Пайвандак ки дар охири љумлаи пайрав омада бошад, 

на пеш аз он, балки пас аз он вергул гузошта мешавад: 

Ќањтї сар шуда буд ки, ба Тошканд кўчида омадем (С.У.); 
Мо њанўз чойнўширо тамом накарда будем ки, маддоњи 
дирўза омад;  Магар аз гуфтањои ман бадгумон шудї ки, 
дар андеша афтодї? (С.А.); …дар ваќти поин омаданам 
Шоњќосим аз миёнам дошт ки, поям ба замин бархўрда лат 
наёфт (Восифї); Њазор ќасам хўрам ки, бовар намекунад; 
…ба занљир баста монед  ки, мегурезад (Ф.М.). 
• Пайвандаки ки дар мобайн ва охири љумлаи пайрави 

сабаб ояд, бо пайвандакњои азбаски, чун, аз сабаби он ки, 
дар аввали љумлаи пайрави сабаб ояд, бо пайвандаки чун-
ки, зеро, зеро ки њамвазифа мешавад: Азбаски борон борид, 
мо дишаб дар њамон ќишлоќ мондем; Дўстї бо дўстон ва 
ёрони мувофиќ кун, ки (чунки, зеро) дўстї бо ёрони пиёла ва 
навола баќое надорад (Абдуллоњи Ансорї). 

 

124. Љумлањоро бодиќќат хонед ва муайян кунед, ки љумлаи пайрав 
сарљумларо аз кадом љињат эзоњ медињад ва пайвандаки ки пеш, пас 
ё дар мобайни љумлаи пайрав омада, бо кадом пайвандакњо мушта-
раквазифа шудааст. Аломати вергулро дар љойи лозима гузошта, 
љумлањоро нависед. Наќшаи љумлањоро кашед. 

1. Ба дўстии подшоњон эътимод натавон карду бар овози 
хуши кўдакон ки он ба хаёле мубаддал шавад ин ба хобе 
мутаѓаййир гардад (Саъдї); 2. Вай магар сахт гурусна монда 
буд ё кинаи ба падар доштааш њанўз аз дилаш нарафта буд ки 
гап задан намехост; 3. Аз љони љавонам људо шавам ки хабар 
надорам (С.У.); 4. Мард ки фарбењ шуд беѓайрату муросокор 
мешавад (Ф.М.); 5. Магар дилаш танг шуд ки ба ѓазалхонї 
даромад (Љ.И.); 6. Чашмамро кушоям ки хона пури дуд шуда-
аст; 7. Ман њар як сухани навро дар дилам чанд бор такрор 
мекардам ки ёд шавад (С.У); 8. Ба ин духтар офарин гуфтан 
даркор аст ки аз ўњдаи њамин ќадар кор баромад (Њ.К.); 9. 
…мўњтољї ва нобудагист ки рангамро зард карда маро ба да-
ри ў мебарад; 10. Ман ѓарќи тамошои љанљоли бозори ѓўза 
будам ки касе аз паси сарам оњистаякак дошт (С.А.); 11. Муш-

те ки баъд аз љанг ба ёд омад ба сари худ бояд зад; 12. Бахт ки 
хандад намепурсад бачаи кистї (Рўзнома). 

13.  Накунад љаврпеша султонї 
Ки наояд зи гург чўпонї; 
Ту к-аз мењнати дигарон беѓамї 
Нашояд ки номат нињанд одамї  (Саъдї).  

 

ЗАБОНИ АДАБИИ ТОЉИК 

Маънои истилоњи забони тољикї аз забони адабии тољик ва-
сеътар аст. Ваќте ки забони мардуми тољик забони тољикї 
мегўем, њам забони адабиро, њам тамоми лањљањои тољикиро, 
њам забони гурўњњои этникиро (забони яњудиён, арабњо ва 
љўгиёни Осиёи Миёнаро) дар назар дорем (нигоњ кунед ба 
«Сохтори забони тољикї…»). Пас забони адабии тољик чунин 
њиссаи муњимтарини он забон аст, ки аз ќаъри асрњо дар осо-
ри илмию адабї сабт гардида, дар ривоятњои мардумї аз 
дањон ба дањон гузашта, тањриру такмил ёфта, суфтаву равон 
гардида  то ба замони мо омада расидааст. 
Забонњои муосири форсии Эрон, дарї ё тољикии Афѓо-

нистон ва тољикии Тољикистон бунёди ягона – захираи луѓавї 
ва сохтори грамматикии (дастурии) умумї доранд, вале бо 
сабаби якмаром набудани муносибатњои сиёсиву иљтимої, 
иќтисодию фарњангии ин мардумони се сарзамин замоне бо 
њам наздик, замоне аз њам дур афтода, њаддњои бумї ба миён 
омада, чунон ки байни гўйишњои як забон рух медињад, дар 
лањни гуфтор ё таркиби ової, захираи луѓавї, баъзе унсурњои 
шаклї (грамматикї) тафовути каму беш ба миён омада, он 
дигаргунї пас аз садањои шонздању њабдањум аёнтар гардида-
аст. Як сабаби аз њамдигар дур шудани ин се танаи як дарахти 
азими забони ќадимаи порсї, ё дарї, ё тољикї таъсири 
забонњои бегона дар марњалањои гуногуни инкишофи таъри-
хии онњо будааст. 

Гузаштагони мо, ки дар аввали њазораи дуюм ва охирњои 
њазораи якуми то солшумории мелод дар сарзами беканори 
Порс, аз Шимоли нимљазираи Њинд то Ќафќозу соњилњои 
Бањри Сиёњ  сукунат доштанд, худро ориёї ва забонашонро 
порсї номидаанд. Забони тољикї ба гурўњи эронии оилаи 
забонњои њинду аврупої мутааллиќ буда, яке аз забонњои 
ќадима ба шумор меравад. Ба намунаи осори хаттии  забони 
форсии дарї (тољикї), ки то замони мо омада расидааст (ни-
гаред ба манзари муќова), беш аз дуним њазор сол пур меша-
вад. Забони тољикї аз љумлаи забонњои ќадимаи соњибхат аст. 
Дар ин роњи тўлонии тайкарда вай чанд маротиба хати худро 
иваз намудааст. Яке аз намунањои осори аз њама ќадимаи ха-
ти мехї (забони катибањои давраи подшоњони њахоманишї, 
забони «Авасто» – забони матнњои дини зардуштї) навиш-
таљоти таърихи њукмронии шоњ  Дороб (522-486 то мелод) дар 
тахтасанги кўњи Бесутуни Эрон аст, ки то ба имрўз њарфе аз 
он осеб надидааст. 
Таърихи забони форсиро (дарї, тољикиро) ба се давра људо 

кардаанд:  
• Забони эронии ќадим—тахминан аз ибтидои њазорсолаи 

дуюми то мелод то садањои чоруму сеюми то мелод;  
• Забони эронии миёна—аз садањои сеюму чоруми то мелод 

то садањои њаштуму нуњуми мелодї;  
• Забони эронии нав—аз садањои њаштуму нуњум то ба 

имрўз. 
 Сад соли њукмронии сулолаи Сомониёнро замони ташак-

кули бунёди забони адабии муосири дарии тољикї шумори-
дан мумкин аст. Осори илмию адибии олимону шоирони ин 
давра: Рўдакї, Фирдавсї, Ибни Сино ва дигарон намунаи 
бењтарини забони ноби услубњои бадеию илмии давраи нави 
забони дарии тољикї њисоб меёбад. 

 Вале марњалањои минбаъдаи инкишофи ин забон њамеша 
созгор ва тахту њамвор набудааст. Истеъмоли фаровони ка-
лимаю истилоњоти аз забони арабї гузашта, майлњои 

мушкилбаёнї дар назму насри бадеї ва илмї, баъди садањои 
шонздању њабдањ майли баргаштан ба асолати худ, рўй овар-
дан ба забони мардумї ба љараёни такмилу инкишофи забони 
адабї бетаъсир намондааст.  
Дар охирњои садаи нуздањ ва ибтидои садаи бистум бо 

кўшиши як зумра мунавварфикрон Ањмади Дониш, Садрид-
дин Айнї, Фитрат, Саидризо Ализода ва дигарон дар меъёри 
истеъмоли калима ва истифодаи унсурњои грамматикии забо-
ни адабии тољик дигаргунї ворид карда шуд, забони адабии 
навиштор ба забони зиндаи мардумї наздиктар гардид.  
Соли 1924 Љумњурии Мухтори Тољикистон (дар њайати 

Ўзбекистон) ташкил ёфт. Дар мардуми тољик умеди тозае 
пайдо шуд, ки пас аз њазор сол тољикон истиќлолият ба даст 
оварда, боз соњиби давлат мегарданд ва  забони тољикї ба 
сифати забони як љумњурии соњибихтиёр тадриљан инкишоф 
меёбад. Мутаассифона, аз охири солњои бистуми садаи гузаш-
та дар сиёсати забонњои миллї як тамоюли номатлуб ба вуљуд 
омад: дар муддати дањ соли охир хати расмї ду маротиба 
табдил дода шуд: аввал хати беш аз њазорсолаи арабиасоси 
форсии тољикї ба лотинї ва аз он ба криллї иваз карда шуд.  
Бар хилофи ќонуну ќоидањои инкишофи табиии њар забони 

миллї калимаю истилоњоти зиёде бо тарзи талаффуз ва на-
вишти бегона иќтибос шуданд. Забони русї мавќеи забони 
тољикиро дар њамаи соњањои њаёти љомеа: дар идора ва умури 
дохилаю хориљаи давлатї, дар матбуоту нашриёт, радиою 
телевизион, дар мактабу маориф, дар соњаи тадќиќоти илмї 
ва таълиму тадриси он дар мактабњои олї, дар соњаи санъат—
хуллас, дар њама љанбањо тангтар менамуд. Хавфи он пеш 
омад, ки забони тољикї њамчун забони расмии давлатї 
мавќеи худро ба забони русї вогузошта, ба забони гуфтугўйи 
муњити оилавї ва ба забони фаќат кўчаву бозор як муддат 
боќї монад.  
Аз нимањои дуюми солњои њаштодуми садаи гузашта наси-

маки бозсозињои њаёти иљтимоии љумњурињои собиќ Итти-
њоди Шўравї ба кишвари Тољикистон низ вазид. Бо маќсади 

пешгирї намудани хавфи тадриљан аз байн рафтани забони 
тољикї дар як конфронси илмии АИ Тољикистон масъалаи 
маќоми давлатї додан ба забони тољикї ќотеъона ба миён 
гузошта шуд. Дар натиља 22 июли соли 1989 дар Тољикистон 
Ќонуни забон ќабул гардид. Дар моддаи якуми боби аввали 
он омадааст: «Забони давлатии Љумњурии Тољикистон забони 
тољикї мебошад». 
Аз нимањои асри гузашта ба масъалаи њусни баён, покиза 

нигоњ доштани забони адабї эътибори бештар дода мешавад. 
Як миќдор калимаю истилоњоти сиёсию иљтимої ва фар-
њангї, ки бе зарурат аз забонњои дигар иќтибос шуда буданд, 
бо вожањои маъмули забони тољикї иваз гардиданд. С.Айнї 
дар мактубњои кушодааш баъзе унсурњои ношоистаи забони 
адабии тољик, алалхусус забони асарњои бадеиро хотиррасон 
намуд. Љараёни барќарор намудани истилоњоти асили 
риштањои мухталифи илм идома дорад. 
Дар инкишофи минбаъдаи забони адабии тољик матбуот, 

ба хусус воситањои электронии иттилоот эътибори беш аз пеш 
пайдо мекунад. Мутаасифона, дар забони воситањои ахбори 
омма нуќсонњои зиёд дида мешаванд. Академик М.Шакурї 
дар як силсила асару маќолањои илмї он нуќсонњоро зикр на-
муда, роњњои ислоњи онњоро нишон додааст. 
Забон яке аз нишонањои њастии миллат аст, бинобар ин 

онро омўхтан, аз сарватњои луѓавию калимасозї, аз имконоти 
услубии сарфию нањвии он моњирона фоида бурда тавонис-
тан, онро аз таъсири забонњои бегона, лањљаю шевањо, алфози 
омиёна ва дурушт эмин доштан, ба њусни он њусн зам намудан 
барои њар як фарди љомеа, хусусан, хонандагони мактабњои 
тањсилоти умумї ва олї вољиб аст. 

 

125. Чунин мулоњизаи забоншинос Саид Њалимовро дар бораи забони 
тољикї ва муносибати он бо забони форсии муосир бодиќќат муто-
лиа намуда, андешањои худро дар ин хусус баён кунед. 

Забони тољикии мо њам яке аз забонњои мардумони эрони-
нажод (ориёї) ба шумор меравад. Хешу таборњои наздикта-

рини забони мо форсї (дар Эрон), дарї (забони тољикони 
Афѓонистон), забони курдї, забони толишї, балуљї ва ѓайра 
мебошанд. Забони имрўзаи тољикї, форсї, дарї зодаи як мо-
даранд, ки дар асри Х шакли хаттї-китобї гирифта буд.  
Номи забони мо дар он ваќт «порсї», «дарї» ё «порсии 

дарї» гуфта мешуд. Тўли асрњо забон тањаввулоти зиёдеро 
паси сар кардааст. Вале лозим ба ёдоварист, ки дар асрњои 
Х1Х ва ХХ  луѓатњои адабиёти классикї аз истеъмоли забони 
матбуоти Эрон баромаданд ва љойи онњоро унсурњои луѓавии 
арабї, туркї ва аврупої пур карданд. Забони тољикї бошад, 
баръакс, луѓатњои аслии адабиро зинда нигоњ дошт. 
Ман як чизро хуш надорам, ки баъзењо бо бањонаи наздик 

шудан ба забони форсии Эрон калимањои ба ном форсии 
Эронро, ки аслан форсї нестанд, дар матбуот, телевизион, 
радио ва гуфтугўњояшон ба кор бурда истодаанд: ба љойи гап 
– њарф, ба љойи бе – бидуни, ба љойи аз рўйи – тибќи, ба љойи 
бо – тавассути, ба љойи ёрї – кўмак, ба љойи њуљра – утоќ ва 
ѓайра ба кор мебаранд. Онњо бо ин корашон таркиби луѓавии 
забони моро бо унсурњои грамматикии забонњои ѓайр олуда 
месозанд. 

 

126. Шеърро ќироат кунед. Бигўед, ки дар он чї сањифањои ѓамангези 
мардуми тољик инъикос ёфтааст. Чаро шоир гуфтааст: «Дар забо-
наш давлати бедавлатї бунёд кард», «Рўзи ноободиаш тољик забон 
обод кард»? Андешаи ў дар бобати таќдири минбаъдаи забони мо-
дариаш чї гуна аст? Шеърро азёд кунед. 

Њар чи ў аз моли дунё дошт, дод, 
Хитаи Балху Бухоро дошт, дод. 
Суннати волою девон дошт, дод, 
Тахти Сомон дошт, дод. 
Душмани донишгадояш «Дониш»-и Сино гирифт, 
Душмани бесуннаташ «Девон»-и Мавлоно гирифт. 
Душмани санъатфурўшаш санъати Бењзод бурд, 
Душмани бехонааш дар хонаи ў љо гирифт… 
Лек лафзи модариаш 

Њамчу номи модараш 
Дар забону дар дањонаш монд, монд, 
Њар сухан бо шири модар 
Сахт шуд, дар устухонаш монд, монд… 
 
Рўзи ноободиаш тољик забон обод кард, 
Дар забонаш давлати бедавлатї бунёд кард… 
Аз сари сад минбар афтоданд нозирњои ў, 
То наафтанд аз забони хештан. 
Дар сари сад дор љон доданд шоирњои ў, 
То наафтад бар замин ќадри сухан… 
 
Дар њаду сарњадшиносии љањон 
Сарњади тољик забони тољик аст. 
То забон дорад, ватандор аст ў, 
То забондор аст, бисёр аст ў  (Бозор Собир). 

 

127. Матни зеринро, ки аз номаи саркушодаи С.Айнї ба нависанда То-
лис ихтисоран оварда шудааст, мутолиа кунед ва мазмуни онро 
гўед. 

«…Забони адабї дар њар миллат аз забони умумї – зинда 
фарќ дорад. Дар забони русї њам, ки бењтарин, олитарини 
забонњои маданї аст, ин фарќро мушоњида кардан мумкин 
аст. Аммо, аз он љо ки маданият ва маориф дар байни халќи 
рус бисёр ваќтњо боз давом дорад, забони адабии вай забони 
гуфтугўйии ањли маърифат ва ањли савод њам шуда омадааст. 
Бо вуљуди ин забони мањаллї бо лањљањои гуногуни он то 
ваќтњои охир дар вилоятњою районњои људогона дар байни 
оммаи камсавод ё навсавод давом дорад. 
Фарќи забони адабии тољик аз забони гуфтугў аз њад зиёд 

бисёр аст. Њатто онњое њам, ки дар мактабу мадрасањои кўњна 
нисбат ба замони худ бомуваффаќият хондаанд, дар байни 
худ бо њамон забони омма гуфтугў мекунанд. Аз ин бало 
шоирону нависандагони он замон њам бо вуљуди забони ада-
биро азхуд карданашон берун намондаанд. Сабаби асосии ин 

њолат дар ин аст, ки њељ гоњ ва дар њељ асру замон (то Рево-
лутсияи Кабири Уктабир) забон дар мактабу мадрасањои 
тољик ба сифати як дарс хонда нашудааст. Њар кас забони 
модариро аввал аз модар ва пас аз он аз дењаю райони худ 
омўхта, ба њамон омўхта шуда (одат карда) мондааст ва 
њарчанд шоир, нависандашудањо дар калонсолї аз китоб ва аз 
тафтишњои шахсии зиндагї забони адабиашонро нисбат ба 
забони худ бењтар ва мукаммалтар карда бошанд њам, азбаски 
онњо забони адабиро дар калонсолї омўхтаанд, ин забон – 
забони гуфтугўйии аз бачагї одат карда омадаашонро дигар 
карда натавонистанд.  
Аммо дар мактабњои русњо ва дигар халќњои маданї дарси 

забони модарї аз њамаи дарсњои дигар муњимтар шумурда 
шуда, тамомкунандагони он мактабњо, њарчанд ба дараљаи 
миёна ё ибтидої бошад њам, бо забони адабї гуфтугў кардан-
ро омўхта ва одат карда омадаанд… 
Ман дар хусуси таъсири забони мактабї ба забони гуфтугў 

як ёддошти худро наќл хоњам кард. 
Дар моњи сентобири соли 1934 ман ба яке аз маданитарин 

шањрњои Тољикистони саветї – ба Ленинобод рафта будам. 
Дар он љо забони гуфтугўйии омма ва саводнокњои кўњнаро 
гўш додам. Дар он љо дар ќатори «гусел» барин луѓатњои ада-
бии классикї «Љуред», «Ќачан меравем?», «Ким омад?» барин 
луѓатњои хандаоварро њам шунидам. Дар он миён маро ба 
маљлиси камсамолњо даъват карданд. Аксарияти ањли маљлис 
талабањои мактабњои миёна ва муаллимон буданд. Хушбах-
тона, дидам, ки талабањои мактабњои миёна ва муаллимон, ки 
аз мактабњои ибтидої сар карда дар мактабњои саветї хонда 
баромадаанд, бо забони адабии софи оммафањм гап мезаданд 
ва ягон љумлаи аз ќоида берунро кор намефармуданд. 
Луѓатњои мањаллии мањдудро њам дар гуфтугўйи худ њамроњ 
намекарданд. Аммо муаллимони кўњнасавод ва роњбарони 
калонсол бошанд, бо њамон «љуред» ва «ким»-њо гап меза-
данд. 

Ана дар њамин гуна замон ва шароит Шумо, рафиќ Толис, 
забони вайрони ба мурдан мањкумшударо дар њикояи мазкур 
(«Устудентшавандањо») «зинда кардан» хостаед. Ќањрамо-
нони њикояи мазкур Маъруф ва Сокина, ки тањсили миёнаи 
саветї дида, чандин сол муаллимї њам кардаанд ва Санавбар, 
ки талабаи мактаби миёна аст, тамоман ба забони вайрон гап 
мезананд. Шумо дар ин њикоя на танњо бар хилофи таълимо-
ти устод Гурки забони адабиро ба забони вайрон тобеъ кар-
да, аз пушти гўяндагони он забон рафтаед, балки забони му-
аллимони тањсили миёнаи саветї дидаро њам (зеро, агар 
Маъруф ва Сокина тањсили миёнаи саветї дидагї намебу-
данд, њаќ надоштанд, ки ба университет раванд) ва забони та-
лабаи боистеъдоди расофикри мактаби миёнаи саветиро њам 
вайрон карда нишон додаед».  

 

 1) Чаро С. Айнї унсурњои лањљаро «забони тамоман вайрон», 
«забони ба мурдан мањкумшуда», «забони хандаовар» мешумо-
рад? 

2)Чаро сабаби бо лањља гап задани калонсолонро дар он мебинад, 
ки онњо тањсили мактаб надидаанд? 

3) Ба назари шумо, вазъи забономўзии имрўзаи мактабиён 
љавобгўйи пиндори устод Айнї аст? 

4) Чаро нависанда ба љойи «советї» – «саветї», ба љойи «Октябрь» 
– «Уктобир», ба љойи «Горький» – «Гурки» менависад? 

5) Мувофиќи ќоидањои имлои имрўза чунин калимањои иќтибосї чї 
тарз навишта мешаванд?  
 

 Дар номаи саркушодаи устод Айнї феъли гап задан чанд 
маротиба, вале муродифи он њарф задан боре њам истифода 
нашудааст. Ин хуб аст? Шояд љавоб дињед, ки њарф задан дар 
забони тољикї (њатто дар забони адабии мо) маъмул нест. 
Тољикон њамеша гап задан мегўянд. Воќеан чунин аст. Аммо 
чаро адибони гузаштаамон ин феълро кор нафармудаанд ва ё 
дар асарњои онњо хеле кам вомехўрад. Агар он  дар сўњбати 

озоди ѓайрирасмї кор фармуда шавад, љоиз аст. Аммо дар 
мактуби расмї чандон љоиз нест. Дар ин маврид на калимаи 
хоси гуфтугўйи омиёна ва на сухани орифона, балки калима ё 
таъбире лозим аст, ки на обуранги забони гуфтугў дошта бо-
шад, на обуранги услуби аз њад баланди баёни фикр. Чунин 
феъл, ба назари ман, сухан рондан аст. Чунин пањлуњои нозуки 
истифодаи унсурњои гуногуни забон мавзўи бањси  
услубшиносї аст. 

 

128. Суханони шоирони гузаштаро, ки дар тавсифи забони форсї-
тољикї гуфтаанд, ботааммул  мутолиа намуда, шарњ дињед, ки чї 
нуктањои муњимро дар бар гирифтаанд. 

1. Њамон ганљу динору кохи баланд 
Нахоњад будан мар туро судманд(2). 
Сухан монад аз ту њаме(3) ёдгор,  
Суханро чунин хормоя мадор  (Фирдавсї).  
2. Сухан гавњар шуду гўянда(3) – ѓаввос, 
Ба сахтї(2) дар каф ояд гавњари хос. 
Зи гавњар суфтан устодон њаросанд,  
Ки ќиматмандии(2) гавњар шиносанд  (Низомии Ганљавї). 
3. Забон дар дањон, эй хирадманд(2), чист? 
Калиди дари ганљи соњибњунар(2). 
Чу дар баста(3) бошад, чї донад касе,     
Ки љавњарфурўш(2) аст ё пилавар(2)  (Саъдии Шерозї). 
4. Сухан мояи сењру афсун бувад, 
Ба тахсис, ваќте ки мавзун бувад  (Абдурањмони Љомї). 
 5. Набиштан зи гуфтан(3) муњимтар шинос, 
Ба гоњи набиштан ба љо ор њуш. 
Ба гуфтан туро гар хатое фитад(1), 
Зи зарбаш фузунтар(3)  моланд гўш. 
Ва гар дар набиштан хатое кунї, 
Сарат чун ќалам дур монад зи дўш 

(Масъуди Саъди Салмон). 

 Маънои калимањои зеринро дар хотир нигоњ доред: 
хормоя – бадасл, камарзиш. 
гавњар – љавњар (муарраб), марворид, ки зери бањр ё уќёнус дар да-
руни садаф пинњон аст. 

ѓаввос – фурўраванда ба зери бањр барои љустуљўйи марворид, 
гавњар. 

пилавар – майдафурўш, фурўшандаи молњои камарзиш. 
батахсис – бахусус, баљињат, бамавќеъ будан. 

 

 Забоншиносон забонро иборат аз ду системаи ба њам во-
баста донистаанд:  забони меъёрї ё забони ба мароми муайян 
даромада, забони дорои анъанаи устувор ва забони гуфтугўйи 
озоди ѓайрирасмї. Дар системаи забони меъёрї њамаи 
унсурњои забон ба чорчўбаи  муайян ва устувор љойгир шуда-
анд: сарватњои луѓавї дар луѓатномањо ва ќонуну ќоидањои 
сохтани ибораю љумлањо ва ба воситаи онњо ифода кардани 
фикр дар дастурњои таълим дарљ гардидаанд. Забони меъёри-
ро дар асоси он китобњои дарсї ва луѓатномањо дар мактабњо 
ба шогирдон меомўзонанд. Забони меъёрї ба тариќи хаттї ва 
шифоњї истифода мешавад. Дорои услубњои љории коргузо-
рии расмї, илмї, бадеї, рўзноманигорї ва муоширати рас-
мист. Дар пойдорї ва инкишофи забони меъёрї хидмати ањли 
ќалам: адибон, олимон, рўзноманигорон, инчунин муаллимон 
бузург аст. Забони меъёрї њамеша ба осори устодони каломи 
бадеъ такя мекунад. Забони меъёрї аз тарафи устодони сухан 
суфтаву сайќалёфта ба шумор меравад. Забони адабї забо-
нест намунавї ва ба маром даромада, ки меъёрњои он бебањс 
буда, риояи онњо барои њамагон њатмист.  
Забони гуфтугў дар муњити ѓайрирасмї озодона ва танњо 

ба тарзи шифоњї ба кор бурда мешавад. Унсурњои луѓавию 
грамматикии он ба мисли забони меъёрї мањдуд карда наме-
шавад. Забони гуфтугў забони зинда ва муассиртар аст. 

129. Љумлањоро хонда, унсурњои луѓавии ѓайриадабиро ёбед ва шарњ 
дињед, ки чаро онњо ба меъёри забони адабии имрўзаи мо мувофиќ 
намеоянд. 

1. Ваќт меёфтаму аз малофањо ба писарчаамон њар хел 
куртачањо медўхтам; 2. Як рўз пас Фирўза духтарамро зада-
зада то лаби ариќи аз њавлї берун бурдааст; 3. Шоњќосим 
рўйи ќолинчаи мо ёнбош карда буд; 4. Вуљудамро тарс пахш 
намуд, лањзае кунда шудам; 5. Агар касро боздошт кунанду 
регистратсия њам дошта бошад, бо њар бањона азоб медињанд; 
6. Худ ин њама сифатњояшро рањини хидмати мардумонаш 
намудааст; 7. Вай хеле лоѓар ва пажмурда гашта, чашмонаш 
гиряолуд ва ќавоќњояш дам кардагї буданд (Аз рўзнома ва 
асарњои бадеї). 

 

130. Нависанда њангоми тањрир ба матни асар  чї таѓйирот ворид наму-
дааст ва сабаби он чист? 

1. Дарро ба Нуралї зани вай 
Галина Андреевна яла кард. 

Дарро ба Нуралї њамсари 
Боровиков – Галина Андре-
евна боз кард. 
 

2. Дар ваќти ба коѓаз синча 
кардан дар симои раис чанд 
њолатро хондан мумкин буд. 

Дар ваќти ба коѓаз диќќат 
кардан дар чењраи раис чанд 
њолатро пай бурдан мумкин 
буд. 
 

3. Зоѓони дар шохи садањо 
нишаста аз гудоки автобус 
тарсида ба њаво париданд. 
 

Ѓурриши автобус зоѓонро аз 
шохи садањо парронд. 

4. Аммо набудани хўрок ба-
рои йигитњо, ему хошок ба-
рои аспњо вайро аз њар чї њам 
зиёдтар таљанг мекард. 
 

Аммо набудани хўрок барои 
йигитњо, ему хошок барои 
аспњо вайро аз њар чї њам зи-
ёдтар ба танг оварда буд. 

5. Байни ду тиреза сурати 
љавони хушсимоеро дар рам-
ка ба таги оина гирифта овех-
та монда буданд. 
 

Байни ду тиреза сурати љаво-
ни хушсимоеро дар чорчўба, 
ба таги оина гирифта, овехта 
монда буданд. 

6. Мудири ларёки сайёра чўт 
дар дасташ савдои имрўза-
ашро њисоб мекард. 

Мудири дўкончаи сайёра чўт 
зада савдои имрўзаашро њи-
соб мекард. 

 

 1) Чаро дар љумлаи якум љойи мубтадо таѓйир ёфтааст? 
2) Њангоми тањрири матни сеюм муаллиф аз кадом воњидњои 
њаммаъно (муродифоти луѓавї, фразеологї, калимасозї, ибора, 
љумла) истифода бурдааст? 

3) Дар матни чорум чаро муаллиф калимаи «йигитњо»-ро бо 
«љавонон» иваз накардааст?  
 

131.Љумлањоро бодиќќат хонед ва тарзи дурусти ифодаро ба дафтар 
нависед ва сабаби интихоби худро шарњ дињед.  

1.Фурсате даст доду ману ў (ба, бо) њамдигар (вохўрдем, 
дидор кардем). 2. Ў бо њамдарсон ва устодон (бархўрди, му-
носибати) накў дошт, дар (мавридњои зарур, мавориди лозим) 
ба кўмаки њамдарсони хеш мешитофт. 3. Бо (кўшиши, тало-
ши) ў додситонии ноњия соњиби бино ва (лавозимии зарурї, 
таљњизоти зарур) гашт. 4. Њамаи ин масъалањо дар маљмўаи 
илмї (инъикос, инъикоси худро) ёфтааст. 5. Чор сол муќаддам 
танњо як муаллима (маълумоти олии нопурра дошт, бо 
маълумоти олии нотамом буд). 6. – Олами бачањо софу 
беѓубор аст, – гуфт (њангоми, зимни) вохўрии тасодуфї ба 
ман. 7. Ободии бозорњо танњо (ба, аз) саъю кўшиши он кас 
вобаста нест. 8. Муаллимон (новобаста аз, бо вуљуди) мушки-
лот касби худро тарк накарданд. 9. Баъзе роњбарон (нисбати, 
ба) татбиќи Ќонуни забон хунукназарї мекунанд. 

МАТН ВА СОХТОРИ НАЊВИИ ОН 

 Истилоњи текст аз лафзи лотинии textum  буда, маънои 
матои бофта; алоќаманд ё пайваст будан дорад. Матн њам 
мисли љумла як навъ воњиди нањвї ба шумор меравад. Чунон 
ки дар љумлаи содда калимаю иборањо ва дар љумлаи мурак-
каб љузъњо бо њам алоќаманд шуда омада, як фикрро ифода 
мекунанд, дар матн њам чанд љумлаи соддаю мураккаби 
мустаќил  ягонагии мавзўъ, мундариља ва муносибати 
грамматикї пайдо карда, як фикри мукаммал ва тамомшуда-
ро ифода менамояд. Матн мавзўъ ва устухонбандии ягона, 
байни љузъњояш алоќамандии грамматикї, мазмуни мукам-
мали интињоёфта дорад. 
Матн дар ифодаи маъно ва зоњир гардидани тобишу 

љилоњои нозуки он ањамияти калон дорад. Дар матн њатто ка-
лимае, ки аслан маънї надорад, соњиби маъно мегардад. Чу-
нончи, овози мусича (фохта) «ку-ку, ку-ку», ки ба љуз таќлиди 
овози парранда чизи дигаре нест, дар ин матн маънои «ку» 
(мухаффафи «куљост») пайдо кардааст: 

1. Он ќаср, ки бар чарх њамезад пањлу, 
Бар даргањи ў шањон нињоданд рў. 
Дидам, ки дар кунгирааш фохтае 
Биншаста њамегуфт, ки: «Ку-ку, ку-ку»  (Хайём). 
2. Ду зан тифлеро мунозират (талош) мекарданд ва гувоњ 

надоштанд. Њар ду пеши ќозї рафтанд ва инсоф хостанд. 
Ќозї љаллодро талабид ва фармуд: 

– Ин тифлро ду пора кун ва ба њар ду зан бидењ! 
Чун ин сухан бишунид, як зан хомўш монд, вале зани дигар 

шўру фарёд оѓоз кард: 
– Эй ќозї! Барои худо, тифли маро ду ним накун! Агар чу-

нин инсоф аст, тифлро намехоњам. 
Ќозї ба яќин пиндошт, ки модари тифл њамин аст. Тифлро 

ба ў супурд ва зани дигарро тозиёна зад. 

Дар ин матн (њикоят) баёни фикр ба тарзи силсилавор 
љараён мегирад. Њар љумлаи баъдина ба мазмуни љумлаи ав-
вал  алоќаманд буда, чизи наве ба мазмуни он зам мекунад: ду 
зан –  тифл – ќозї –љаллод – ду ним – як зан хомўш – дигаре 
фарёд… Чунин калимањо нуктањои асосии интишори воќеаро 
ифода мекунанд. Њикоят бо шаклњои замони гузаштаи сиѓаи 
хабарї, амру хоњиш бо сиѓаи амрї ифода ёфтааст. Ин њам яке 
аз воситањои робитаи грамматикии љумлањои таркиби матн 
аст. Такрори калима (зан, тифл, ќозї), бо калимаи њаммаъно 
(зан – модар) ё љонишинњои гуногун ишора кардан ба шахс 
(ду зан – њар ду, модар – ў), бо ёрии љонишинњо ишора наму-
дан ба мафњумњои ќаблан зикрёфта (ин тифл, ин сухан, чунин) 
низ воситањои алоќаманд намудани мундариљаи як љумла бо 
љумлаи дигар ба шумор мераванд. 
Тарзи дигари ифодаи фикри мукаммал дар матн ба василаи 

ќолабњои мувозї сурат мегирад, ки дар онњо матлаб ба тарзи 
мувозї, ќиёс ё муќобилгузорї баён гардидааст. Чунин усули 
тасвир ё ифодаи фикр бештар дар назм мушоњида мешавад: 
Њар гул, ки шукуфад, лаби хандидаи мост, 
Њар чашма, ки љўшад, дили болидаи мост. 
Њар барги хазон, ки тирамоњ мерезад, 
Аз камњавасињо гули ночидаи мост  (Лоиќ). 
Таносуби маъноии калимањо чун василаи ба њам 

алоќаманд намудани мазмуни як мисраъ бо мисраи дигар, як 
байт бо байти дигар ва ба-дин васила сохтани матн  хидмат 
мекунад. Дар мисраи аввали рубоии Лоиќ калимаи гул бо 
феъли шукуфтан ва шабоњати он бо лаби хандида, дар мисраи 
дуюм калимаи чашма бо феъли љўшидан ва шабоњати он бо 
дили болида, дар байти дуюм дар тирамоњ рехтани барги хазон 
њам бо шукуфтани гули мисраи аввал, њам гули ночидаи мис-
раи охирин таносуби устувори маъної дорад. Дар таркибу 
иборањои њар гул, њар чашма, њар барги хазон такрор шудани 
љонишини таъинии њар ва ба тарзи радиф такрор омадани 
мост низ яке аз воситањои луѓавии сохтмони матн ба шумор 
меравад. Бар замми ин, аз муќоисаи мазмуни байти аввал бо 

мундариљаи байти дуюм дар тасвири шоир як тазоди 
нињониро эњсос кардан мумкин аст. 
Аз ман ба љањониён љањон мемонад, 
Як олами ишќу ормон мемонад. 
Дар ишќи ту њарчанд шавам рўзе пир, 
Ман мераваму ишќ љавон мемонад (Гулрухсор). 
Дар ин љо низ ягонагии мавзўи лирикї (ишќ ва умри 

бебаќои инсон), такрори феъли мемонад, исмњои љањон (муро-
дифи он—олам), ишќ ва тазоди ибтидои нек ва интињои но-
матлуб (инсон пир мешавад, вале ишќ љавон мемонад) васи-
лаи ягонагии маъно ва сохтори нањвии матн њисоб меёбад. 

 

132. Дар матнњои зерин чї нишонањои дар боло зикршударо мушоњида 
мекунед? 

Ман агар риндиву мастї кардам,  
Хотири инсонпарастї кардам. 
Ман агар девонагињо доштам, 
Яъне бори дарди дунё доштам. 
Эй кишвари ранљури ман, 
аммо туї ганљури ман, 
Бо дасти холию дили доро 
видоат мекунам. 
Эй ворисони хоки ман, 
эй њомиёни номи ман, 
Бо синаи пуришќи бењамто 
видоат мекунам  (Лоиќ). 

 

133. Матни супориши 82-ро аз љињати сохтори нањвї тањлил кунед. Пеш 
аз њама, муайян кунед, ки дар он љараёни ифодаи фикр силсилавор 
(пай дар пай) сурат гирифтааст ё ба тариќи ќиёс ва муќобилгузорї. 
Ба сифати воситаи алоќаи байни љумлањои матн кадом унсурњои 
луѓавї ва грамматикї истифода шудаанд? 

  

134. Ба маънои калимањо диќќат намуда матнро хонед. Муайян кунед, 
ки он чанд љумларо дар бар мегирад, байни онњо чї гуна алоќаи 

маъної вуљуд дорад ва он ба воситаи кадом унсурњои луѓавї ва 
грамматикї ифода ёфтааст. 

Чархбол(2) дар як пора замини њамвор кардашудаи(3) Ях-
чи Поён нарм нишаст. Мизбонон(2) бо табъи болида моро 
пешвоз гирифтанд ва аз рўди обаш софу зулол гузаронда, 
сўйи идгоњ(2) бурданд… Дар он љо ба истиснои чанд хонаи 
сафарї(2) дигар нишонаи ободиро(2) намебинам. Ин љо на 
дења асту на шањрак(2). На, ѓалат кардам! Тарњи Шоњроњ(2) 
бењтарин(3) нишонаи ободист. Шоњроње, ки моро ба манзили 
якдигар мебарад, балки ба мамлакатњои бузург ва бандарњои 
оламшумули дунё мепайвандад (А.С.). 

 

 1) Байни калимаю таъбирњои замини Яхчи Поён, мизбонон, рўд 
ва идгоњ робитаи маъної вуљуд дорад? 

2) Феълњои нишаст, пешвоз гирифтанд, гузаронда, бурданд дар ка-
дом сиѓа ва шакли замонї истифода шудаанд ва ба алоќаи 
љумлањо чї таъсир мерасонанд? 

3) Магар матнро аз ишорањои ин љо ва он љо оѓоз кардан мумкин 
аст? Чунин унсурњои забон дар алоќаманд намудани љузъњои 
матн чї хизмат мекунанд? 

4) «На, ѓалат кардам» чї гуна санъати сухан аст ва дар сохтори 
нањвии матн чї ањамият дорад? 

5) Такрори калимаи Шоњроњ бо чї маќсад сурат гирифтааст ва он 
њам дар сохтори матн сањме мегузорад? 
 

135. Аз мавзўъњои адабиёт яке аз матнњоро, ки маълумоти тарљумаи 
њоли адиберо дар бар мегирад, интихоб намоед ва мушоњида кунед, 
ки байни љумлањо чї гуна алоќамандї вуљуд дорад ва он бо кадом 
воситањои луѓавию грамматикї ифода ёфтааст. 

 Сархат (абзатс) матнест, мавзўъ ва мундариљаи ягона 
дошта, байни ду сархат воќеъ мегардад: 
Ёд дорї, чароѓат дар арафаи хомўш шудан буд. Њаёт ба 

љойи чароѓи сиёњи аљдодї ба ту маяки пурнури истиќболро 
бахшид. 

Ёд дорї, зинда дар гўр шуда будї. Њаёт ба љойи ќабри то-
рик ба ту чаманзори тохтутоз дод. 
Љилаваш дар дастат аспи аср шиња зад, ѓамзанамої кард, 

вале ту болои он дуруст нанишастї. Савор шуда боѓистонро 
насайридї, меваашро начашидї, гулњояшро ба баногўшат 
наовехтї. Ба бўяш сер нашудї. Монанди кўдак назавќидї, 
монанди гул нашукуфтї (Њ.К.). 
Ин матн аз се сархат иборат аст. Ду сархати аввал бо як су-

хан – «Ёд дорї…» оѓоз ёфта, дар сархати якум њолати рўњии 
Пайрав ба чароѓи хомўш шудаистода, дар сархати дуюм ба 
зиндаи дар гўр хобида монанд карда мешавад. Дар сархати 
охирин дар айни љўшу хурўши эљодї созгор наомадани замо-
на ва бо орзую ормонњои зиёди љавонї аз олам чашм 
пўшидани шоир зикр ёфтааст. Сархатњо ду ё се љумларо дар 
бар мегиранд. Дар матнњои аввал оѓози якгуна, муќобил-
гузории ду њолат,  шаклњои мувозї доштани хабари љумлањо: 
ёд дорї – дар арафаи… буд – бахшид, ёд дорї – зинда… будї – 
дод; дар матни сеюм шиња зад, ѓамзанамої кард – нанишастї, 
насайридї, начашидї, наовехтї, сер нашудї, назавќидї, 
нашукуфтї воситаи муњими луѓавию грамматикии алоќаи 
байни љумлањост.  

 

136.Матнро бодиќќат ва бо овоз чанд бор хонда, ба сархатњо људо кар-
да, ба дафтар нависед. Дар дохили њар сархат (матн аз якчанд 
љумла иборат бошад) љумлањо чї тарз бо њамдигар алоќаи маъної 
ва грамматикї пайдо кардаанд, шарњ дињед. 

Соли 1929, пас аз кўчидани идораи марказии Нашриёти 
давлатии Тољикистон ба Сталинобод дар Самарќанд як 
шўъбаи тањририи нашриёт боќї монд. Дар ин шўъба он 
рўзњо мо чор нафар кор мекардем. Мо њама парвонањое бу-
дем, ки дар гирди шамъи фурўзони адабиёти тољик—устод 
Айнї давр мезадем ва аз мењри устодонаи(2) ў гармию 
ќувват гирифта файзёб(2) мешудем(4). Рўзе ба кор омада, 
дар пањлуи устод Айнї љавони гандумгуни чашму абрў-

сиёњеро(2) дидам, ки дар сар телпаки булутранги ќаро-
ќулї(2) дошт(4). Устод: «Шинос шав, Пайрав!» гуфтанд. 
Њарисона пеш давидам ва бо њам вохўрдї кардем(4). Авва-
лин таассуроте, ки аз ин мулоќот бо Пайрав гирифтам ва 
дар муддати тамоми њаётам њаргиз аз лавњи хотирам сутур-
да нахоњад шуд, чашмони зебо ва гирои вай аст(4). 
Абрўвони дарози анбўњаш гўё барои нигоњ доштани ин 
чашмњои зебо «аз назари бад» офарида шуда буданд. Ў чу-
нон як нигоњи зеричашмии(2) маъсум ва мањљубонае(2) 
дошт, ки мумкин набуд касро ба худ љалб нанамояд(4) 
(Р.Њ.). 

 

 1) Шарњи калимањои булутранг, сутурда, анбўњ, маъсум ва 
мањљубро аз фарњангњо хонда, дар хотир нигањ доред, зеро ин 
калимањо дар ягон маврид ба шумо лозим мешаванд. 

2) Муродифњои нањвии «…мумкин набуд касро ба худ љалб нанамо-
яд» // «…касро ба худ љалб менамуд» чї тафовути тобиши маъно 
доранд? 

3) Чаро «аз назари бад» ба нохунак гирифта шудааст?   
 

137. Аз чунин вохўрии аввалини Рањим Њошим бо Пайрав Сулаймонї 
илњом гирифта шумо њам дар хусуси вохўрии аввалинатон бо касе 
(устоди нахустин, њамсабаќ, мењмоне, ки ба хонаи шумо омадааст ва 
ѓайра) дар њаљми як сањифаи дафтар таассуроти нахустини худро 
нависед. Онро чанд маротиба бо овоз хонда, нуќсонњояшро ислоњ 
кунед. Боре он таассуротро бо лањни шевои забони адабї ба 
дўстонатон баён кунед. Агар њамсўњбатон суханњои шуморо 
бодиќќат шунида бошанд, ба хулосае омадан мумкин аст, ки тарзи 
баёнатон писанд омадааст. Ин як нишонаи хуби њунари суханварист. 

 

 Дар алоќаи мувозии љузъњои матн воњидњои туфайлии 
аввалан, сониян, нињоят; якум, дуюм, сеюм; аз як тараф, аз та-
рафи дигар ва ѓайра ба кор бурда мешаванд: 
Кунун ба роњи туам, аз чї суст мегардад,  
Магар ба пош њино бастааст ин паровоз? 

Аввал он, ки ифодаи «ба по њино бастан»-ро хонандаи за-
мони мо, ки њатто ба даст њино бастанро њам барњам додааст, 
аз куљо медонад? Дигар он, ки њино ба паровоз чї муносибат 
дорад? (Њ.Ю.) 
Ин унсури нањвии матнсозї бештар дар услуби илмї ба 

кор бурда мешавад. Услуби бадеї дар ин бобат имконоти фа-
ровонтар дорад. Чунончи, ќолаби «Шумо гумон накунед, 
ки… Не! Балки…Танњо фарќ дар ин љост, ки…» яке аз 
усулњои дўстдоштаи С.Айнї аст дар  матни тасвири 
манзарањои табиат ё њасби њоли ќањрамонњои асар: 
Шумо гумон накунед, ки њар кадоми чашмањои дар ин 

чашмасор буда ба ќадре сероб аст, ки як санг ё ним санги 
осиёро мегардонад. Не! Балки инњо чашмањоеанд хурду заиф, 
ки монанди чашмњои ситамдидагони давраи подшоњї оби 
худро чакра-чакра мечаконанд. Танњо фарќ дар ин љост, ки аз 
чашми ситамдидагони давраи подшоњї хун мечакид, аз инњо 
– об. 
Дар ин матни тасвирї калимаю иборањои чашма, чашма-

сор, сероб, об, як санг ё ним санг осиёро гардонидан, чакра-чакра 
чаконидан таносуби наздики маъної доранд. Љумлаи аввал 
дар шакли тасдиќї омада, бо љумлаи яккалимагии «Не!» ин-
кор карда мешавад. Дар љумлањои минбаъда сабаби инкор ба 
воситаи ќиёс намудани оби чашмасор бо оби чашми ситамди-
дагон шарњ меёбад. Дар натиља њам аз љињати мундариља, њам 
аз лињози сохтори нањвї як матни мукаммале ба миён омада-
аст, ки ягон љузъи онро ихтисор кардан мањол   аст. 

 
138.Матни зеринро бо ќолаби тасвири боло муќоиса намуда, робитаи 

маъноии байни љузъњои матн ва тарзу воситањои луѓавию грамма-
тикии алоќаи љумлањои онро  муайян кунед: 

Шумо гумон накунед, ки ин љўйборњо љўйбори калон ва 
обњояшон ѓурришдори ѓалтон бошанд. Не! Мо аз тангии 
иборат ба ин ном ёд кардем, вагарна пањнобе буд, ки ќадаш аз 
ќомати сабза ва себаргањои навхезе, ки дар роњи њаракати ў 



 137

рўйида буданд, баландї надошт ва садои њаракаташ аз овози 
љунбиши зангўлаи симини сари зулфи симбарони нозукхиро-
ми тољик тафовуте намекард… (С.А.) 

 

 Матн њаљман гуногун мешавад. Матни калон ба бобу 
фаслњо, матни хурд якчанд љумла ё чанд сархатро дар бар ме-
гирад. Дар алоќаманд намудани љумлањо дар дохили матн 
мутобиќати шаклњои феълї, љонишинњо, пайвандакњо, 
воњидњои туфайлї, муродифњои луѓавї ва ќолабњои мувозї 
чун воситањои луѓавию маъної ва грамматикї хизмат меку-
нанд. 
Сархатњо аз лињози мундариљаю вазифаашон дар матн гу-

ногун мешаванд: тавзењї, васлкунанда, мањдудкунанда ва за-
мима ё илова. Дар сархати тавзењї чанд фикр паињам баён 
мешавад; дар сархати васлкунанда бо ёрии воњидњои туфай-
лии албатта, дар баробари ин, дар њаќиќат, илова бар ин, бар 
замми ин, аз инљост, ки…, инчунин, инак, хулласи калом ва 
ѓайра фикри минбаъда бо мундариљаи сархати пешомада васл 
мегардад; дар сархати мањдудкунанда сархати минбаъдаро бо 
калимаю таркибњои аммо, вале, лекин, њол он ки, балки, бо 
вуљуди ин, бо ин њама, сарфи назар аз ин, фаќат ва ѓайра бо 
мундариљаи сархати аввал муќобил мегузорад ё мањдуд меку-
над;   дар сархати замима фикру мулоњизаи охирин бо таркиб-
њои мањз њамин, ана њамин, њамаи ин ва ѓайра ба мундариљаи 
сархатњои пешомада илова мегардад.   

 

139. Матни зерин чї гуна аст ва он чї тарз  сохта шудааст? Љузъњои 
матн бо њамдигар чї тариќа алоќаманд шудаанд? 

Шабе, њангоми хоб  Спитаменро њамсараш(2) сар бурида, 
бо ѓуломи љиноятшарикаш(2) ба ќароргоњи(2) Искандар 
овард. Баъди муоина Искандар ба дурустии суханони зан бо-
вар кард. Вале дар ў андешаи ногуворе пайдо шуд. Њоло сари 
он шахсе, ки њазорон сарбозони(2) далерашро ќир карда, ўро 
ду сол  ин љо побанд намуд, дар наздаш истодааст(4)!  Чї 

ќадар мамлакатњоро гирифт, лашкарњои пурќувватро(2)  бо 
сарварони(2) номдораш(2) шикаст дод, аммо Спитамен барои 
ў дастнорас(2) монд(4). Искандар ањамияти ин хидматро 
мефањмид, вале њисси нафрат ба ин зан, ки хиёнаткорона(2) 
шавњари худро – падари фарзандони худро кушт, боло ги-
рифт(4). Фармуд, ки ўро аз ќароргоњаш ронанд… 
Инак, бисту се аср гузашт аз он рўзгоре, ки Спитамени ди-

ловар бањри озодии халќу диёри худ фидокорона(2) 
љангидааст. Корнамоии(2) ўро душманонаш њам эътироф 
кардаанд ва он дар маъхазњои илмии дунёи ќадим зикр ёфта-
аст. Ин њама  боиси ифтихори тољикон аст. Бинобар ин вори-
сони имрўза бо маќсади зинда кардани номи ў, љасорату мар-
донагии(2) ў яке аз љоизањои  олии Љумњурии Тољикистонро 
бо номаш таъсис додаанд  (Маљалла). 

 

 1) Пайвандакњои хилофї  дар сархати аввал чї вазифаро адо 
кардаанд? 

2) Дар сархати дуюм вазифаи калимаи инак, ибораи ин њама ва  тар-
киби бинобар ин чист? 
 

 Дар љумлаи аввали сархат бунёди матлаб ифода меёбад, 
гўё пайдевори бинои матлаб гузошта мешавад, љумлањои мин-
баъда он фикрро тавзењ ва интишор медињанд. Дар љумлаи 
якуми сархати аввал – «Шабе, њангоми хоб…» кирдори хиё-
наткоронаи њамсари Спитамен, дар љумлањои минбаъда му-
носибати Искандар ба њарифи шуљоъ ва зани хиёнаткори ў 
ифода гардидааст. Дар љумлаи аввали сархати дуюм ќањра-
монии Спитамен  пас аз сипарї гардидани бисту се аср хотир-
нишон ва дар љумлањои минбаъда муносибату ќадрдонии во-
рисони имрўзаи ў нисбат ба фарзандони фидокори худ зикр 
ёфтааст. Маълум мешавад, ки дар њама гуна сархат њамин 
тарзи устухонбандии баёни воќеа риоя мегардад. 

140. Матни зеринро ба сархатњо људо ва муайян кунед, ки дар њар сар-
хат љумлаи аввал чї андешаро ифода намудааст ва љумлањои мин-
баъда он фикрро чї тарз интишор додаанд? Дар дохили њар сархат 
љумлањо бо њамдигар бо кадом воситањои луѓавию грамматикї 
алоќаманд шудаанд? Чаро пеш аз пайвандаки хилофии вале нуќта 
гузошта шудааст?  

Соли дигар, аввали бањор ба Самарќанд омадам ва ба зиё-
рати ќабраш рафтам(4). Мавсиме буд, ки сабза дар њар тараф 
сар зада ва лолањои шукуфта, ба ќавли Пайрав, доѓи ѓам бар 
љигар зада буданд(4). Дар пањлуи обидаи пурњашамати(2) 
Шоњи Зинда(6), дар домани теппае ќабри ў меистод. Беихти-
ёр(2) суханони Эраљ ба хотирам расид, ки гуфтааст: Маскани 
ишќи љањон аст ин љо, Як љањон ишќ нињон аст ин љо(4)! Дар 
ин шањрчаи мурдагон хомўшии мутлаќе њукмфармо буд. 
Обидањои чандин садсолаи Шоњи Зинда, ќабрњои атроф ва ин 
ќабре, ки дар зераш дили хурўшоне мехобид, њама хомўш ба 
назар мерасиданд. Вале Пайрав хомўш набуд. Ў дар дили мо, 
дар дили њазорон хонандагонаш зинда буд, ба воситаи осори 
ќаламиаш бо мо гуфтугў мекард, ба воситаи рубоби назмаш 
њиссиёти моро навозиш менамуд, ба воситаи шеърњояш ба мо 
рўњбаландї(2) мебахшид  (Р.Њ.).  

 

 1) Дар ифодањои доѓи ѓам, рубоби назм, шањрчаи мурдагон ва 
њиссиётро навозиш кардан кадом калима ба маънои аслї ва кадом 
калима ба маънои маљозї омадааст? 

2) Дар љумлаи аввали матн чаро пас аз њоли замони «Соли дигар» 
аломати вергул гузошта шудааст? 

  

141. Байти Эраљ Мирзоро ба дафтар навишта, аз рўйи таљрибаи зинда-
гии худ хаттї маънидод кунед. Аз чизњои дидаю шунида ё аз љое 
хондаатон мисол оваред. 

 

142. Матнро бодиќќат хонед ва мулоњиза намоед, ки ихтилофи ду баро-
дар аз чї оѓоз ёфта, љараён гирифт ва бо чї анљом пазируфт. Наза-
ри шумо ба нияту амали ду бародар чї гуна аст? Наќшаи љараёни 

воќеаро тартиб дињед ва аз рўйи он тафсилоти воќеаро батартиб 
баён кунед.  

Насри писари Ањмад бар Исмоил вазифа  нињода буд, аз 
амволи Бухоро њар соле ба андозаи панљсад њазор дирам 
хирољ гирд оварда, ба Самарќанд фиристад(4). Вале, азбаски 
ањли Бухоро бар асари љангњои паёпай(2) камбаѓал шуданд, 
амир Исмоил бар худ раво надид, ки аз мардуми бебизоат 
хирољ фароњам орад(4). Наср чандин бор ба талаби хирољи 
Бухоро ќосидон фиристод, аммо амир Исмоил њар дафъа бо 
њар бањона аз ин амри бародар сарпечї кард ва аз њамин са-
баб миёни ду бародар ихтилоф афтод(4). 
Њасудони дарбори Наср ба ў бадгўйињо(2) карданд, ки ба-

родараш аз иљрои фармони ў сар тофта, ба муќобилаш ливои 
муќобилат афроштааст(4). Оташи хашму ѓазаби Наср боло 
гирифт ва ќасди љанг бо бародар кард. Моњи раљаби соли 272 
њиљрии ќамарї (декабри 985) Наср лашкари азиме фароњам 
овард ва рўй ба Бухоро нињод. 
Амир Исмоил аз ин иќдоми бародараш хабар ёфт ва аз са-

ри муњаббату эњтироме, ки ба ў дошт, бо лашкариёни ў ба 
љанг напайваст ва аз шањри Бухоро берун рафт(4)… 

 

 1) Дар матн кадом калимањо бисёр такрор шудаанд ва ин дар 
сохтори матн чї ањамият дорад? 

2)Дар сархати аввал пайвандакњои хилофии вале, аммо чї гуна  
вазифањоро адо кардаанд? 

3)Дар сархати дуюм сухани дарбориёни Наср чї тарз наќл шудааст? 
Онро ба тарзи дигари наќл баргардонед. 
 

 Одатан њодиса, воќеа, саргузашт, наќлу ривоят аз забони 
гўянда – муаллиф (шахси якуми танњо) њикоят карда мешавад. 
Мумкин аст, ки он њодиса ё  воќеа аз забони шахси сеюм 
(ќањрамони асар) баён карда шавад. Ин тарзи баёни фикрро 
услуби наќл меноманд (чунон ки дар повести «Љаллодони Бу-
хоро» мушоњида мешавад). Аксар нависандагон њикоятро аз 

тасвири макон ва замон, муњит, тасвири намуди зоњирї, 
њолати рўњии ќањрамону персонажњои асар оѓоз мекунанд: 

1. Дами бегоњ(4). Офтоб тољи заррине буд бар сари кўњ. 
Вай нурњои охиринашро аз сари дењаву сањро, дашту доманаи 
кўњ кашида, ѓуруб мекард. Њар ќадар ки нури офтоб хиратар 
мешуд, ранги осмони лољувардї њамон ќадар пурсафою 
љилобахш мегашт(4). Аз фурў рафта истодани офтоб малаху 
калтакалосњои даштї ба ташвиш афтоданд магар ки, чир-чир 
овоз мебароварданд(4). 
Ин манзара ба Назокат нашъаю њаловати тозае мебахшид. 

Вай њамроњи Шарофатхола говњоро љўшида шуда, акнун ба 
сўйи дења фуромада мерафт… (А.А.). 

2. Ман зуд матои бисёр чи аз худ, чи аз савдогарони дигар 
гирифтам ва бо онњо рафтам. Чун ба њарам даромадам, имо-
рати олие дидам, пур аз нозанинсанамони фарангї(4). Хама 
хуршедлиќои моњпайкар, њама нозукандоми симинбар, њама 
зўњраљабин ва рашки ќамар. Дар он миён нозаниндилороме, 
нозукандоме, моњрухсоре, оњунигоње, мижгонсиёње, пистала-
бе, симинѓабѓабе, мушкинмўйе, камандгесўе, ѓунчадањоне, 
ширинкаломе… чун оби њаёт дар сиёњї нињон гашта, дар бо-
лои нимтахте нишаста ва дигар моњпайкарон монанди сито-
рагон дар гирдаш саф баста. Лекин он подшоњи сурату маънї 
дар айни бедимоѓї сар ба зер афканда ва асари малол аз пе-
шонаи њолаш намоён буд (Чор дарвеш). 
Дар матни аввал њикоят аз тасвири як лањзаи манзараи та-

биат – ѓуруби офтоб оѓоз ёфта, сипас баёни воќеаи асар 
шурўъ мегардад. Дар матни дуюм дар љараёни њикоят њусну 
љамоли беназири нозанинони њарами подшоњ тасвир карда 
мешавад. Пайдост, ки ба тариќи њикоят баён кардани фикр бо 
тасвири замону макон, манзарањои табиат, њусну љамоли 
шахс, љањони ботинии вай омезиш меёбад. 
Дар тасвир истифодаи тавсифот (дар матни боло: 

лољувардї, пурсафо…), такрори калима (њама), ба тариќи чи-
да овардани аъзоњои љумла, оѓоз ёфтани тасвир аз љумлањои 
унвонї, ки макон ё замони воќеаро мефањмонанд (Дами 

бегоњ), бо шаклњои замони гузаштаи наздик ё њикоягї (ѓуруб 
мекард, хиратар мешуд…) ва гоње бо маќсади наздик тасаввур 
кардани њодиса ё воќеаи кайњо гузашта бо шакли замони 
њозира-оянда ифода ёфтани хабар бештар мушоњида мегар-
дад. 

 

143. Матнњои болоро ба дафтар нависед. Ба зери калимањое, ки такрор 
шудаанд ва бо њам таносуби маъної доранд, хат кашед. Шарњ 
дињед, ки кадом љонишинњо ва пайвандак дар алоќаманд намудани 
љузъњои матн хидмат кардаанд.  

144. Дар матни зерин љараёни баёни фикр чї тарз сурат гирифтааст ва 
дар ин бобат аз матни супориши 139 чї фарќ дорад? Сархатњо ва 
љумлањои дохили онњо бо њамдигар чї тарз алоќаманд шудаанд? 

Дастонам дар њаво муаллаќ меистоданд. Дил андаруни си-
наам гуп-гуп(3) метапид. Хуни гарми ношинос, вале 
роњатбахш тамоми вуљудамро давр мезад. Бори аввал буд, ки 
њарорати сўзону гувороеро њис мекардам. Аљабам меомад. 
Њайрон мешудам(4). Дар ин лањзањо гумон мекардам, аз ос-
мони баланде сарозер(2) ба замин меоям, дилам тањ мекашид, 
кайфияти номаълуме танамро ба раъша меовард(4)… 
Дар кафњои кушода ва муаллаќи худ ногањ ангуштњои нар-

му нафисеро њис намудам. Ин ангуштњои њаётбахши(2) Зебї 
буд. Маро роњати гуворо аз кафи даст то нохуни по фаро ги-
рифт. Акнун аз худ бехуд мешудам, аз ќолаби њастї берун ме-
хазидам(4) … 
Беихтиёр ангуштњои латифи ўро ба лаб бурдам… (С.С.) 
 

 1) Дар сархати аввал пайвандаки вале калимаро бо калима, 
љумларо бо љумла ва ё чанд љумларо бо чанд љумлаи дигар 
алоќаманд кардааст? 

2) Чаро хабари љумлањо бо шаклњои замони гузаштаи феъл (гузаш-
таи њикоягї: меистоданд, метапид, давр мезаданд, њис мекар-
дам…, гузаштаи наздик: њис намудам, фаро гирифт, бурдам) ифо-
да ёфтааст?  

3) Дар сархати дуюм љонишини ин дар сохтори матн чї сањм гузош-
тааст? 

4) Чаро фикр бештар бо љумлањои яктаркибаи муайяншахс 
(…њарорати сўзону гувороеро њис намудам; Њайрон шудам…) ифо-
да ёфтааст? 

5) Аломати сенуќта ба чї маънї далолат мекунад ва ба сохтори 
матне, ки аз якчанд сархат иборат аст, чї таъсир мерасонад? 
 

 Ба аќидаи А.П.Чехов, њодисањои табиатро бо тавсифњои 
умумї ва обшуста тасвир кардан лозим нест, зеро хонанда аз 
чунин тасвир замон ё макони воќеаро равшан тасаввур карда 
наметавонад. Нависанда дар тасвири манзараи табиат бояд 
ба љузъиёт эътибор дињад ва ягон нуктаи даркшавандаро ин-
тихоб кунад. Чунончи, шаби мањтобро тасвир карданї шавед, 
нагўед: «Шаб буд. Дар осмон порае њам абр дида намешуд. 
Моњи шаби чањордањ нурпошї мекард». Хонанда ин сатрњоро 
мутолиа намуда, чашм пўшида он шабро пеши назар оварда 
наметавонад. Агар шумо чунин нависед: «Шаб буд. Дар назди 
новаи љуйи осиёб шишапорае ялтирос мезад». Ё ин ки: «Шаб 
буд. Саге аз наздам давида гузашт, аз як  пањлуяш сояаш 
њам», шумо шаби мањтобро на танњо тасаввур мекунед, балки 
бо чашмони худ мебинед. Мисли њамин, Њаким Карим дар 
тасвири ними рўз нагуфтааст, ки: «Ними рўз буд. Офтоби 
гарми чиллаи тобистон рост ба болои сар омада, нурњои гар-
ми худро саховатмандона ба замин нисор мекард», балки на-
виштааст: «Сафедори баланди лаби љўй сояи худро гум карда 
буд».  

 

145. Тавсияи А.П.Чеховро ба кор бурда ба тасвири ягон фасли сол пар-
дозед. Суханро чунин оѓоз кунед: 

Сабаб чї бошад, ки фасли хазонро зиёдтар дўст медорам… 
Чиллаи зимистони ќањратун… 
Зимистон намерафт, бањор намеомад. Барфу борон, руту-

бат интињо надошт… 

Фасли бањор буд, аммо имсол бориш ноз мекард… 
Омад-омади бањори Душанберо хеле пазмон шудаам. Њар 

бањор, дар арафаи иди бонувон кокулакони маљнунбед  барг-
њои гўшаки муш кушода, сабз  мешаванд… 

 

146. Матни зеринро ба дафтар навишта, ба зери калимаю истилоњот хат 
кашед. Шарњ дињед, ки матн ба кадом услуби баён тааллуќ дорад, 
дар он маънои кадом калимањо бароятон равшан нест, истилоњњо 
дар кадом соњаи илм ба кор бурда мешаванд, фикр ба воситаи чї 
гуна љумлањо ифода ёфтааст. 

Дар лоиња дар масъалаи љумлањои пайрави хилофї гуфта 
шудааст, ки онњо дар ин шаклњо њам кор фармуда шаванд: 
а) Гарчанде ки (агарчанде ки) вай мутахассис аст, аммо 

(лекин) дар ин кор њељ чиз намефањмад. 
б) Гарчанде ки вай мутахассис аст, бо вуљуди ин дар ин кор 

њељ чиз намефањмад. 
Дар ин љо, ба фикри мо, дар сурати мављуд будани калимаи 

гарчанде ки дар аввали сарљумла омадани калимаи аммо ё бо 
вуљуди ин тамоман зиёд аст ва ба сохти љумла халал мерасо-
над. 
Ин гуна љумлањо дар шакли «Бо вуљуди он ки вай мутахас-

сис аст, дар ин масъала њељ чиз намефањмад» ё «Гарчанде ки 
вай мутахассис аст, дар ин масъала њељ чиз намефањамад» кор 
фармуда шаванд, бењтар аст (Њ.Ю.). 

 

 Тафовути ба тарзи муњокима ифода ёфтани фикр аз 
њикоят ва тасвир дар ин аст, ки гўянда ё нависанда дар њалли 
масъалае аќидаи њарифро рад намуда, дуруст ва асоснок бу-
дани аќидаи худро бо далелњо исбот мекунад. Њангоми бањси 
илмї одатан аввал  як андеша зикр меёбад, ки моњияти бањсро 
дар бар мегирад. Он андешаро бунёди бањс (ё тезис) мегўянд.  
Дар аввали матни боло Њабиб Юсуфї як нуктаи 

бањсталаби  тарзи алоќаманд намудани љумлаи пайрави хи-
лофро бо сарљумла чун бунёди бањс зикр карда, намунањоеро, 

ки дар лоињаи нањви забони тољикї барои истифода тавсия 
шудаанд, ба ду банд (а, б) људо карда меорад ва дар бораи 
онњо мулоњизањои худро баён намуда, тарзи дурусти  
алоќаманд намудани љумлаи пайрави хилофро бо сарљумла 
пешнињод мекунад. Вале муаллифи маќола нагуфтааст, ки 
тарзи пешнињодкардаи ў чаро, аз кадом љињат ва бо чї далел 
бењтар аст.  
Чунин тарзи баёни фикр дар маќолањои илмї ва таќриз ба 

кор меравад. 
 

147. Дар маќолаи илмии зерин чї гуна хусусияти матни муњокима 
мушоњида мешавад? Љузъи бунёд ё нуктаи бањсноки (тезиси) матн, 
аќидањои бањсталаби муњаќќиќони дигар, фикри муаллифи маќола, 
далелњои ў барои исботи фикри худ ва хулоса ё натиљагирии муал-
лиф кадом аст?  

Балхи Бомї ё Балхи номї? 

Дар оѓози як њикояи «Гулистон»-и Саъдї чунин омада: 
«Соле аз Балхи Бомиёнам сафар буд». Азбаски аксари коти-
бон ва шорењони асримиёнагии «Гулистон» ва муњаќќиќону 
мутарљимони замони мо мафњуми Балхи Бомї ё Балхи Боми-
ёнро намедонистанд, матлаби Саъдиро дуруст нафањмида, 
матни њикоятро ба салоњдиди хеш нусхабардорї кардаанд(4). 
Чунончи, шорењи «Гулистон» Муњаммад Акрами Мўлтонї 

нусхаи Саъдиро чунин тањрир карда: «Соле аз Балх бо шо-
миёнам сафар буд». Сипас дар тавзењи матлаб менависад: 
«…яъне аз Балх  ба сўйи Шом бо шомиён мерафтам». 
Дар тамоми нусхањои ќадимаи «Гулистон», ки ба асрњои 

XIII-XIV мансубанд, «Соле аз Балхи Бомиёнам сафар буд» 
сабт ёфтааст(4). Аз асри XV бинобар нафањмидани он, ки 
«Бомиён» лаќаби шањри Балх аст, нусхабардорону шорењон 
тањрирњои нави ин матлаби Саъдиро «эљод» кардаанд(4). 
Дар бобати он ки Бомї ва Бомиён лаќаби шањри Балх аст, 

муаллифони фарњангномаю шарњњои мўътабар муттафи-

ќанд(4). Аз љумла, соњиби «Фарњанги Онандрољ» дар тафсири 
калимаи Балх маълумоти зеринро меорад: «Балх шањрест 
машњур, ки аз биноњои салотини  ќадими Аљам буда ва солњо 
Лўњроспу Гуштосп дар он љо зистанд ва дар он оташкада сох-
та буданд ва онро Навбањор хондаанд(4). Ва њамчунон ки 
Марвро Марви Шољон (Шоњиљањон) гўянд, онро Балхи Бо-
миён гуфтаанд»(4). 
Њамин тавр, бо лафзњои румиён ва шомиён иваз кардани 

Бомиён(4), Балхи Бомиро Балхи номї хондан(4) ва сафари 
Саъдиро аз Балх ба Бомиён донистан(4) ѓалатњоеанд, ки аз 
надонистани лаќаби Балх сар задааст(4) (А.Н.). 

 
Л у ѓ а т:  
Шорењ – шарњдињанда, тафсиркунанда. 
Муттафиќ – њамфикр, њамаќида. 
Бомї, Бомиён – аз калимаи авастоии бама – ба маънои 

«дурахшон» аст. 
Шом – номи ќадимаи Димишќ аст. 
 

 1) Огоњї пайдо кардед, ки на танњо одамон лаќаб доштаанд, 
балки баъзе шањрњои ќадима њам соњиби лаќаб будаанд. Бигўед, 
ки боз кадом шањру кишварњоро медонед, ки ба номи аслиашон 
сифати дигаре низ чун лаќаб зам гардидааст. 

2) Њангоми мурољиат намудан ба манбаъњои илмї ё далел овардан 
бар исботи фикри худ муаллифи маќола кадом воњидњои туфай-
лиро кор фармудааст? 

3) Аќидаи муаллиф бо кадом воњиди туфайлї љамъбаст шудааст? 
4) Истилоњоти матн ба кадом соњаи илм мутааллиќ аст? 
5) Байни сархатњои матн ва дар дохили онњо байни љумлањо чї 
робитањои маъної ва грамматикї мушоњида мешаванд ва онњо 
бо кадом воситањои луѓавию грамматикї ифода ёфтаанд? 
 

 Дар муњокимаи илмї аќида бояд сањењ, даќиќ ва асоснок 
ифода гардад. Далелњо эътимоднок, бебањс ва ба дараљаи 

кофї оварда шаванд. Муњокима бояд дар заминаи устувори 
мантиќи сухан сурат гирад.  
Њангоми муњокимаи масъала андеша батартиб ва пай дар 

пай баён карда мешавад. Мулоњиза ва далелњо бо тартиби 
раќам, њарф ё воњидњои туфайлии аввалан, сониян, якум, дуюм, 
аз як тараф, аз тарафи дигар ва ѓайра гурўњбандї карда ме-
шаванд. Мулоњиза ва далелњо бояд мукаммал оварда шаванд: 
баъд аз калимаи аввалан як андеша ё далел ки зикр ёфт, бояд 
бо калимаи сониян давоми фикр њам баён шавад. Дар интињои 
муњокима фикр бо воњидњои туфайлии ба њамин тариќ, хуло-
са, хулласи калом ва ѓайра љамъбаст карда мешавад. Њангоми 
истинод, ишора кардан ба манбаъњои фикр таркибу љумлањои 
ба аќидаи, тибќи маълумоти, чунон ки дар боло ишора кардем, 
ба тарзе ки сарчашмањо шањодат медињанд ва амсоли инњо ба 
кор бурда мешаванд. 
Дар матни муњокима њангоми алоќаманд намудани як 

љумла ба љумлаи дигар калимаю ифодањои биноан, бинобар ин,  
аз ин рў, бо вуљуди ин, бо ин њама, дар ин њолат, дар ин гуна 
мавридњо, аз ин љост, ки ва ѓайра бештар дучор меоянд.  

 

148. Матнро хонда, нуктањои асосии онро ба дафтар нависед. Фикр ку-
нед, ки боз дар кадом мавридњо ин љонишин барзиёд кор фармуда 
мешавад.    

«Худ»-њои барзиёд 

Рўзе раиси як маљлис барои ба овоз гузоштани таклифе 
гуфт: «Њар кас тарафдори ин таклиф бошад, дасти худро бар-
дорад(4)». Як рафиќи хуштабъ аз нуќсони ин љумла пай бурд 
ва шўхиомез гуфт: «Рафиќон, њушёр бошед, ки дасти каси ди-
гарро набардоред, фаќат дасти худро бардоред». 
Оре, сухани раиси маљлис бемантиќ буд. Худ аз худ маълум 

аст, ки дар ваќти овоз додан њар кас дасти худро хоњад бар-
дошт, на дасти каси дигарро(4). Бинобар ин ба таъкид овар-
дани калимаи худ зарур нест… 

Мутаассифона, соњиби аслии ин хато он раиси маљлис на-
буд, балки ў ѓалати машњуреро, ки дар матбуоти мо хеле пањн 
шудааст, такрор кард(4). Магар љумлањои зерин дар 
бемантиќї(2) монанди гапи он раис нестанд? 
Халќњо аз империалистон(5) талаб мекунанд, ки дасти худ-

ро аз мамлакатњои Осиё ва Африка(1) кашанд! Ў асари худро 
навишт (М.Ш.). 

 

 1) Нутќи айнан наќлшудаи сархати аввалро ба мазмунан 
наќлшуда баргардонед. 

2) Њиссачаи тасдиќии «оре» дар сохтори матн чї вазифаро адо ме-
кунад? 

3) Дар сархати сеюм кадом унсурњои луѓавї, маъної ва грамматикї 
дар алоќаманд кардани љузъњои матн (љумлањои пеш ва пасома-
да) хизмат мекунанд? 

4) Сабабњои гузошта шудани аломатњои китобатро гўед. 
 

149. Њангоми мутолиаи матни зерин бештар ба он эътибор дињед, ки 
муаллифи китоби «Њар сухан љоеву њар нукта маќоме дорад» 
М.Шакурї барои исботи фикри худ аз манбаъњои илмї чї тарз фои-
да бурда аќидаи худро асоснок кардааст. Мазмуни матнро ба даф-
тар навишта, шарњ дињед, ки дар он кадом истилоњњои забоншиносї 
истифода шудаанд ва онњо дар сохтори маъноии матн чї сањм гу-
зоштаанд: 

Намуд 

Калимаи намуд дар бисёре аз навиштањои имрўза маъное 
пайдо кардааст, ки ба маънои аслии он њељ мувофиќ намеояд. 
Онро бештар ба маънои навъ ва хел кор мефармоянд. Чунон-
чи, ба ин тарз: 
Ин намуди ташбењ дар ѓазалњои шоир нињоят кам аст; 

Намудњои алоњидаи рустанию њайвонот аз байн мераванд 
(яъне аз байн рафта истодаанд); План аз рўйи баъзе намудњои 
мањсулоти хољагии ќишлоќ иљро нашуд… 

Дар «Фарњанги забони тољикї» намуд чунин эзоњ шудааст: 
1) афт, шакл, симо, манзара; 2) намуна, тимсол. Устод Айнї 
дар «Луѓати нимтафсилї» маънои онро ба назар намудан 
њисоб карда, чунин мисол овардааст: Намуди ин чиз хуб аст. 
Устод дар њамин луѓат гуфтааст: башара – намуди берунии 
рўйи одам. 
Намуд дар асл асоси феъли намудан буда, ин феъл ба 

маънои нишон додан, намоён кардан ё шудан, ба назар омадан 
ва ѓайра истеъмол мегардад. Намудор њам аз њамин феъл бу-
да, масалан, намудор шудан намоён гардидан аст. 
Аз ин ќиёс намуд шакли зоњирии њар чиз мебошад. Бино-

бар ин, чунончи, дар ин љумла дуруст истифода шудааст: На-
муди њавлї шањодат медод, ки… 
Устод Айнї дар мактуби кушоде, ки ба номи Д.Тољиев на-

вишта буд, гуфтааст: «Ваќте ки дар як забон як калима ба як 
маъно хос шавад, ба маънои дигар ба њељ  асос кўчондан мум-
кин нест». Ин љо комилан њаќ ба љониби устод аст. 

 

150. Дар гуфтугўйи имрўза њагоми сафар  баъзан «Мошинаро дар њамин 
љо манъ кунед» мегўянд. Феъли манъ кардан магар чунин маънї 
њам дорад? Аз луѓатњо истифода бурда, мулоњизањоятонро нависед.  

 

151. Матнро ботааммул мутолиа кунед ва бигўед, ки он ба кадом услуби 
баён тааллуќ дорад, матлаби нигоранда чї тариќа (њикоят, тасвир, 
муњокима) ифода ёфтааст ва барои муассир баён кардани маќсад  
кадом воситаи услубии забон истифода шудааст:  

Мо басо мушоњида кардаем, ки дар тўйњо, маъракањо, 
нишастњо, мањфилњо, љашнњои солгирењ ва њоказо асосан 
шоирон, нависандагон, рўзноманигорон, муњаррири 
рўзномаи шањр ё ноњия, муаллимони забон ва адабиётро «дар 
гап усто» гуфта соќї интихоб мекунанд, на муаллими химия ё 
физикаро… Чаро? Чаро дигарон «дар гап усто» не? Чаро раи-
си колхоз, ки аз њама иљрои бекамукости планро талаб меку-
над, наметавонад дар тўйи узви колхози худ соќии маърака 
бошад? Чаро ў барои талаби иљрои план сухан меёбад, аммо 

дар рўзи шодї њарфе гуфта наметавонад? Сабаб ин љост, ки 
ќисме аз зиёиён бо њама дониши ихтисосї одамони хушканд, 
маъракаорої аз дасташон намеояд, Сухане бар сухане наме-
тавонанд зам бикунанд, дар њолатњои муайян хушгўйї, 
њозирљавобї, байтгўйї, шањдрезї ва ширинадої карда наме-
тавонанд (Л.Ш.).  

 

 1) Калимаи солгирењро шоир ба чї маъно кор фармудааст? 
2) Чаро дар аъзоњои чида пасвандњои љамъбанди –њо ва –он (-гон) 
такрор шудаанд? 
 

 Саволи риторикї чунин тарзи пурсиш аст, ки дар он 
маќсади саволдињанда аз мусоњиб чизеро пурсида донистан 
нест, балки ба воситаи оњанги пурсиш матлаби худро таъсир-
бахш ифода кардан аст. Ин гуна  љумлањои саволиро 
ѓайриаслї њам мегўянд. Матлаб аз  «Чаро?» ин аст, ки на 
њамаи аъзои љомеа, њатто зиёиён маърифати баланд, њунари 
суханварию мањфилоройї доранд. Агар фикр чунин баён ша-
вад, муассир ва пурљозиба намебарояд. Бинобар ин дар матни 
боло шоир аз љумлањои саволии риторикї чун воситаи муас-
сири нањвї фоида бурдааст. 
Гоње гўянда ё нависанда њангоми муњокимаи худ ба худ 

чанд фикрро пай дар пай бо оњанги савол баён намуда, дар 
охир ба он пурсишњо худ љавоб медињад. Ин њам яке аз имко-
ноти услубии нањви забон аст, ки бо маќсади таъкиди фикр ва 
ифода намудани ягон эњсосоти мусбат ё манфии худ ба кор 
мебаранд. Чунин воситањои муассири нањвї бештар дар асари 
бадеї ва баъзе жанрњои рўзноманигорї истифода мешаванд. 
Намунаи хуби ба кор бурдани ин усули таъкиди фикр мисоли 
болост. 

 

152. Ба аломатњои ист ва задаи мантиќї риоя намуда матнро бурро 
ќироат кунед. Бигўед, ки он ба кадом услуби баён тааллуќ дорад ва 

муаллиф дар он аз кадом имконоти услубии ифодаи муассири фикр 
истифода бурдааст? 

– Ўй ясавул! Гапатро дониста зан! Мо дузд шуда хонаи ки-
ро задем, бузу гўсфанди киро бурдем, ба зану фарзанди кї бо 
чашми бад нигоњ кардем?... Дузд касест, ки бебоис ба хонаи 
мардумони бекас пахш карда медарояд! Дузд касест, ки бечо-
раи беяроќро ба даст дароварда, ба сараш шамшер мекашад 
ва ба синааш милтиќ менињад! Дузд касест, ки мардумони бе-
чораи ба кори худ машѓулро бесабаб мебандад, мебарад, ме-
занад, мекушад! Дузд касест, ки на танњо моли фаќиронро ме-
гирад, балки зан, фарзанд, номус ва обрўйи бечорагонро њам 
поймол мекунад!... Агар њанўз њам кї будани дуздро надонис-
та бошї, шунида мон, ки худи ту дузд, амлокдорат дузд, 
њокимат дузд, вазират дузд,  ќозию раисат дузд! Шунидї?! 
(С.А.)                                                                                

 

 1) Калимањои ясавул, амлокдор, ќозї,  шамшер чї гуна обуранг 
(услубии гуфтугўйї ё китобї, њиссии мусбат ё манфї, замон, 
мањал) доранд ва дар матн бо чї маќсад кор фармуда шудаанд? 

2) Кадом калимањо дар забони имрўза маънои нав пайдо кардаанд? 
3) Ибораи бо чашми бад нигоњ кардан чї гуна воњиди забон аст ва чї 
маъно дорад? 

4) Љонишини худ ба маънои нафсї (соњибї) омадааст ё барои 
таъкид? 

5) Бандакљонишини шахсию соњибии –ат (дар калимањои амлокдор, 
њоким, вазир, ќозию раис) чї гуна обуранги њиссї зоњир кардааст? 
 

 Маънои луѓавии калимаи тањрир навиштан ва озод кар-
дани ѓулом, вале маънои истилоњии он дар журналистика ва 
соњаи нашриёт ихтисор ё илова кардан ва ислоњ намудани 
нуќсонњои матн аст. Муњаммад Ѓазолї дар «Насињатулмулук» 
навиштааст: «Ва чун нома нависї, пеш аз он ки бинавардї 
(лўлавор бипечонї), фурўхон, он гоњ бинавард, то гар хатое 
бошад, онро андарёфта ояд. Ва љањд бояд кардан, то сухан 

кўтоњ буваду маъно дароз ва сухан дубора навишта нашаваду 
аз алфози гарон парњез кунад, то сутуда (таърифзеб) бувад». 
Њар чизи навишта умри дароз мебинад  ва аз соњибќалам 
масъулияти бештар талаб мекунад. Мўљазбаёнї њам осон му-
яссар намегардад. Бинобар ин нависандагон матни асарњои 
худро борњо хонда, «ќалам мезананд», то ки сухан кўтоњ, 
пурмазмун, бенуќсон ва пухта барояд. Чунин хислатро дар 
худ парваридан ба њар фарди бамаърифати љомеа вољиб аст. 

  

153. Матнњоро муќоиса намуда, муайян кунед, ки нависанда њангоми 
тањрири онњо кадом калима ё ибораро ихтисор ё бо калимаю ибораи 
дигар иваз намудааст. Мулоњиза кунед, ки Њаким Карим чаро мањз 
њамин тарзи баёнро салоњ дониста буд. 

 
1. Њоло вай гапашро тамом 
накарда буд. Ба аъзои бада-
нам ларза даромад. Худам 
њам надониста мондам, бо са-
дои баланд ва ба назар даб-
дабанок:  
– Чї?! – гуфтам. 
 

Њоло вай гапашро тамом 
накарда буд ки, ба аъзои ба-
данам ларза даромад. Худам 
њам надониста мондам, бо 
садои баланд: 
– Чї?! –гуфтам. 

2. Номи ин ќишлоќ ба худаш 
мувофиќ намеомад ва фаќат 
дар он ду хона буд ва он  ду 
хона њам монанди бум дар 
нўги кўњ танњо меистод, гўё 
посбони абадии ин пиряхњои 
куњансоли Зарафшон буд. 
 

Номи ин ќишлоќ ба худаш 
мувофиќ намеомад: дар он 
фаќат ду хона буд, ки монан-
ди ду бум дар нўги кўњ меи-
стод, гўё посбони ин пирях-
њои куњансоли Зарафшон буд. 

3. Ин хат њаќиќати талх аст. 
Агар Шумо њаќиќатро дўст 
дошта бошед, марњамат кар-
да талхиашро низ њазм кунед. 
 

Ин хат барои шумо њаќиќати 
талх аст. Марњамат карда ин 
талхиро њазм кунед. 

4. Гўё ў – зани љавон ба пира-
зани беимдод мубаддал гар-
дид ва мадори дањанкушоиро 
надошт. 

Гўё ин зани љавон ба пираза-
не мубаддал гардид ва маљо-
ли дањанкушої надошт. 

 

154. Љумлањоро бодиќќат хонед ва муайян кунед, ки кадом калимањо 
барзиёд ё ѓалат кор фармуда шудаанд. Љумлањоро ислоњ карда ба 
дафтар нависед.   

1. Ва дигар заминае, ки барои љалби сармоя мусоидат кар-
да метавонад, ин мављудияти захирањои мењнатї ва дараљаи 
тахассуси онњо мебошад. Аксари мутахассисоне, ки дар 
корхонањои саноат кор мекунанд, онњо дар Тољикистон 
зиндагонї мекунанд. 2. Ќаблан дар Тољикистон як ќарори 
њукумат ќабул шуда буд… Мутаассифона, ин ќарор њалли 
худро наёфт. 3. Агар имкон мебуд, дар хона барои шумо 
навоњои дўстдоштаи худро ба самъатон мерасондам. 4. 
Коллективњои пуртаљриба на фаќат ба зудтару хушсифат 
коштани пахта ва дигар зироат, балки инчунин ба самаранок 
истифода бурдани сарвати халќ – замин бештар диќќату 
эътибор зоњир менамоянд. 5. Инсонро бо дўсту њамнишинаш 
мешиносанд, зеро дўст дар рўњияи инсон таъсири бисёр зиёд 
дорад. 6. Сиёњ шудани зери чашмон сабабњои худро дорад. Ва 
агар касе ба шумо гуфта бошад, ки он натиљаи бемории дил 
аст, пас ў ѓалат кардааст. 7. – Бибї, очаам чї хел зан буд?              
– Љони бибї, очаат хушрўй, базеб, зебо буд. 8.  Хоњонам, 
њамеша болои сари љавонон осмони беѓубор ва офтоби пур-
бор шўълаафкан бошад (Рўзнома). 

 

 1) Дар матнњои 1, 6 пайвандаки ва бамавќеъ кор фармуда шу-
дааст?  

2) Дар љумлаи 5 истеъмоли пешоянди бо дуруст аст?   

 Баъзе шахсони дурандеши ањли маърифат аз љавонї чу-
нин мекардаанд: њар андешаи аз касе шунида ё аз љое хон-
даашонро дар дафтари хотира ё вараќчањо мухтасар ќайд 
карда, ба даруни лифофае андохта, ба рўйи он номи мавзўъро 
менавиштаанд. Баробари сипарї гардидани солњо даруни он 
лифофањо њам пур шудан мегирифтааст. Њар гоњ дар ягон 
мавзўъ чизе навиштанї ё дар љое суханронї карданї шаванд, 
пеш аз њама, он лифофаро кушода, маълумоти он вараќча-
њоро хонда, дар маќола, маърўза ва ё суханронї истифода ме-
кардаанд.  
Ба мактабиён њам лозим меояд, ки мўњтавои асосии дарси 

назариро ба тариќи фишурда (тезис) ё натиљагирї (конспект) 
бинависанд. Ин зањмати андак самараи бобаракат дорад: 
фикр ба масъалањои дигар парешон намешавад, диќќат ба 
мавзўи дарс љалб мегардад, майна ба љустуљў медарояд, 
саволњои нав ба нав пайдо мешаванд, аз муаллим мепурсад, 
дарс фаъол љараён мегирад… 
Фишурда номи фасл ё сарлавњањои чизи мутолиашуда нест, 

балки нуктањои аз њама муњими масъала аст, ки мухтасар аз 
забони худ ё айнан дар нохунак навишта, дар маърўзаи илмї 
ё реферат барои тасдиќи фикри худ ба сифати далел оварда 
мешавад. 
Маърўзаи илмї бо мадади муаллим аз тарафи хонанда на-

вишта мешавад. Муаллим мавзўи маърўза ва номгўйи асару 
маќолањои илмиро пешнињод мекунад ё худи хонанда 
мавзўъро интихоб намуда, ба љустуљўйи маводи илмї ва му-
толиа мепардозад. Баъд аз фароњам овардани мавод наќшаи 
маърўзаро тартиб дода, аз рўйи он ба навиштан шурўъ меку-
над. Баъди анљоми кор матни маърўзаро бодиќќат хонда, 
тањрир мекунад. Маърўза дар мањфил ё љамъомадњои илмї 
хонда мешавад. Ба њамин минвол фаъолияти мустаќилона 
маърўза, маќола, реферат ва таќриз навиштан   оѓоз мегардад.  
Њамаи адибон, рўзноманигорон ва олимон кори илмию 
эљодиро њамин тавр оѓоз кардаанд. 



 155

155. Корро аз натиљагирии (конспект кардани) дарси адабиёт ё таърих 
шурўъ кунед. Њангоми ќайд намудани нуктањои асосии мавзўи дарс 
чанд савол омода карда, дар охири дарс аз муаллим пурсед. 
Таваљљўњи устод ба шумо бештар мегардад. 

 

156. Ба ду савол љавоб нависед: 

1. Чї зарурат пеш омад, ки инсон бояд табиатро эњтиёт ку-
над? 

2. Чї зарурат моро пеш омад, ки Ќонуни забонро ќабул  
кунем? 
Љавобњоро ба тариќи маърўза ё як гузориши мухтасари 

илмї тайёр карда, дар њузури њамсабаќон хонед. 

 

157. Матнро бодиќќат хонда, муќаррар кунед, ки он ба кадом услуби 
баён тааллуќ дорад ва њадафи асосии муаллиф чист. Андешањои 
худро дар ин бобат ба тариќи таќриз нависед. 

 Шайхурраис овардааст, ки дар овони љавонї китоби «Мо-
баъдуттабиат»-и Арастуро чињил бор хонду матни онро азбар 
кард, бо вуљуди ин нафањмид, вале ќаноат накарду шарњи 
Форобиро ба даст овард ва ѓаразњои Арасту барояш ошкор 
шуд. Барњаќ, мо нобиѓа Сино нестем, ки як китобро чињил 
бор хонем. Аммо инсоф кунед, мо њам одамем ва боз даст бар 
синањо мекўбем, ки Сино њаммиллати мост, шаъну шарафи 
мост, обрўю ифтихори мост. Чаро дасту остин барзада 
аќаллан як бор як китоб намехонем ва чун калимаеро 
нафањмидем, шикоят меоварему лек ба фарњангњо назар на-
меандозем? Агар назар меандохтем, «Фарњанги забони 
тољикї» (дар ду љилд, 1969) – бузургтарин луѓатномаи забони 
ањли Аљам – дањњо сол чанг задаю маѓор баста дар дўконњо 
хоб намерафт. Оё ин фарњанг танњо барои фарњангиён ва 
фарњангпарастон аст? Оё дўст доштани фарњанг фаќат хоси 
гурўње аз мардум аст? Оё забони тољикї танњо забони модари 
Муњаммадљон Шакурї, Лоиќ, Бозор Собир аст? Оё забони 
модар ва забони модарии њамаи мо нест? 

Масъалаи бузургдошти забони модарї масъалаи њаёту ма-
моти миллат аст. Забони модариро бузург надошта, чї сон 
метавон зодмандон (волидон)-ро бузург дошт? Чї сон мета-
вон таърихи миллат ва азизону номдорони варо бузург дошт? 
Миллате, ки забони модариашро тавоно намесозад, пос на-
медорад ва азиз намешуморад, мањкум ба завол ва нестист 
(Фотењ Абдулло). 

 

 Истилоњи таќриз дар фарњанг ба маънои бањо додан ба 
навиштањои касе тафсир шудааст. Таќриз ба асар, маќола ва 
тадќиќоти илмї навишта мешавад. Дар он њам љињатњои хуб, 
њам нуќсону норасоињои он зикр меёбад. 
Аннотатсия маълумоти мухтасар дар бораи маќола ё китоб 

аст. Он аз чанд љумла иборат буда, масъалањои асосии 
мундариљаи маќола ё китобро дар бар мегирад. Чунончи, 
маълумотномаи китоби М.Шакурї «Њар сухан љоеву њар нук-
та маќоме дорад» дар паси нахуствараќи китоб ба тарзи зайл  
омадааст: 
Маданияти баланди љамъият ва пешрафти маънавии онро 

бидуни забони иќтидорманде тасаввур наметавон кард. 
Њастии таърихии халќ ва љустуљўйњои бардавоми маънавии ў 
дар оинаи забон акс андохтааст. Пас ин оинаро тозаву 
беѓубор бояд нигоњ дорем, то њастии маънавии худро аз он 
бинем ва барои такмили худ кўшем. 
Чунинанд андешањои муаллифи ин китоб доир ба 

масъалањои забон ва тарзи баён. 
Маълумотномаи китоби Мирзо Турсунзода «Ошёни ба-

ланд» чунин аст: 
«Ошёни баланд» гулдастаест аз чаманистони табъи саршо-

ри Шоири Халќии Тољикистон Мирзо Турсунзода. Шоир дар 
шеърњояш одамонеро васф менамояд, ки бо мењнати 
ќањрамононаи худ сарвату забони кишвари азизашонро афзун 
мегардонанд. 

158. Мулоњиза кунед, ки магар маълумотномањои боло мўњтавои асосии 
китобњои М.Шакурї ва М.Турсунзодаро пурра инъикос мекунанд. 
Агар навиштани маълумотномаи он китобњоро ба шумо мефарму-
данд, чї вариантро пешнињод мекардед? 

 

159. Ба як-ду китоби дарсї ва ба ягон асари бадеї, ки мутолиа кардаед, 
маълумотнома нависед. 

 

УСЛУБШИНОСЇ ВА ЊУСНИ БАЁН ЧИРО 
МЕОМЎЗАД? 

 Услубшиносї як соњаи илми забон аст. Вай бо 
мафњумњои забони маданї ва забони адабї алоќамандї до-
рад. 
Забони маданї забони халќест, ки ба пояи баланди тамад-

дун расида, маќоми забони давлатиро соњиб шуда бошад. Вай 
заминаи таълими мактабист ва забони нисбатан пойдор буда, 
дар тамоми ќаламрави мањалли муайян интишор меёбад ва 
шевањоро фаро гирифта, њазм мекунад. 
Забони адабї ё меъёрї (забони ќолабї ё стандартї) забо-

нест намунавї ва ба маром даромада. Меъёрњои он бебањс 
буда, риояи онњо барои њамаи соњибзабонон њатмист. Забони 
адабї ба лањљањову забони авом  муќобил гузошта мешавад. 
А.П.Чехов чунин мешуморад: «Барои њар фарди бамаъри-

фат бемаънї њарф задан мисли айбест, ки кас хондану навиш-
тан натавонад». 
Њадафи услубшиносї ин аст, ки ба соњибзабонон 

нозукињои забони модариашро ёд дода, ба онњо њунари 
беѓалат ва шево хаттї ё шифоњї ифода кардани фикрро 
омўзад. Як мисол: Саодат башаст номаро кашида гирифта, 
бетоќатона, бо дастони ларзон давомашро хонд. Дар ин 
љумла зоњиран ягон калима ѓалат нест, сохти љумла њам 
нуќсон надорад. Вале нигоранда «номаро башаст кашида ги-

рифта» гуфтааст. Агар вай медонист, ки маънои нозуки феъли 
рабудан њамон амал (башаст кашида гирифтан) аст, ба љойи 
як калима азоб кашида се калимаро кор намефармуд. 
Аён аст, ки аз чунин нозукињои маънои сухан на њама, ба 

хусус љавонон, огоњии комил доранд. Аз њамин сабаб 
услубшиносї ва њусни баёнро омўхтан ба њар фарди љомеа 
вољиб аст. 
Њусни баён ё маданияти сухан (культура речи) низ як соњаи 

илми забон  буда, њадафи он дар амал љорї намудани 
меъёрњои забони адабии муосири тољик ва услубњои он дар 
бобати талаффуз, навишт ва истифодаи вожањо, ќоидањои ка-
лимаю шаклсозї, ибораву љумлабандї аст. Њусни баён ба 
соњибзабонон  ёрї медињад, ки аз забони модариашон беѓалат 
ва моњирона фоида бурда, бад-ин васила савияи забондонї ва 
мањорати суханварии худро такмил дињанд ва онњо нагузо-
ранд, ки ин сарвати бебањо, ки  аз гузаштагони худ ба мерос 
гирифтаанд, осеб бинад.   
Забон вазифаи худро чун василаи мубодилаи фикрии ода-

мон ду тариќа: шифоњї ва хаттї адо мекунад. Дар њар ду тар-
зи ифодаи фикр чунин вожаю таъбирњо фаровон истифода 
мешаванд, ки доираи васеи истеъмол дошта, њам дар гуфтору 
њам дар навиштор маъмулу маъруфанд. Онњоро унсурњои 
умумиистеъмоли забон меноманд. Чунин калимањо 
мафњумњои ашё, аломат, амалу њолатро холисона ё 
беѓаразона ифода мекунанд: 

 Ду рухсорат гул асту мижаат хор, 
Халад хори гулат бар ин дили зор  (Лоњутї). 
Дар ин байт калимањои ду, рухсор, мижа, дил, гул, хор, зор, 

халидан доираи васеи истеъмол доранд, дар гуфтору навиш-
тор ба кор бурда мешаванд. Калимаи рухсор аз муродифи рўй 
бо тобиши маъно ва обуранги њиссии мусбат фарќ мекунад. 
Рухсор на тамоми рўй, балки як њиссаи болоии он аст, ки сур-
хии онро шоир ба ранги гули садбарги сурх монанд кардааст. 
Агар калимаи рўй мафњумро холисона ифода кунад, дар рух 
(рухсор, рухсора) муносибати мусбати шоир низ ифода ёфта-

аст. Дар ду рухсор њусни табиии инсон таљаллї мегардад, би-
нобар ин шоирон  онро бештар ба маъшуќа нисбат медињанд.  
Мисоли дигар:  
Ду њамсояи нав – Њайити дароз ва Саиди пакана – дар 

ќафои бинои чорошёна бўрё барин – бўрё барин замин људо 
карда, аторфи онро бо симхор печонданд. 
Дар ин матн сифатњои дароз ва пакана ба љуз мафњуми 

аломат (баланду пастии ќади инсон) сарбории маъно доранд, 
ки он муносибати гўяндаро ба шахс (њамсояњои нав) ифода 
мекунанд. Он сарбории маъноро дар услубшиносї обуранги 
њиссии калима меноманд. Бањои гўянда ё обуранги њиссии ка-
лима мусбат ё манфї мешавад. Сифати пакана обуранги 
њиссии манфї дорад. Сифати дароз аслан калимаи 
мўътадилмаъно буда (чунончи, арѓамчини дароз), дар ифодаи 
баландии ќади инсон обуранги њиссии манфї пайдо кардааст. 
Дар калима обуранги замон (гузашта ва имрўза), мањал 

(мавзеи зисти одамон), обуранги иљтимої (хоси гурўњњои 
људогонаи љомеа) низ инъикос меёбад: муллобача – студент – 
донишљў, ангушт – чилик – лелак , пул – малах. 

УСЛУБЊОИ ЗАБОН 

 1. Услубиёти забон дар бораи чї бањс мекунад? 
2. Забони гуфтугў ва забони хаттї (китобї ё адабии китобї) ду ус-
луб аст ё ду тариќа вазифаи худро адо кардани забон? 

3. Забони хаттї чї тарз ба вуљуд омад? 
4. Байни шифоњї ва хаттї ифода кардани фикр чї гуна фарќњо 
вуљуд доранд? 

5. Услубњои баён кадоманд? 
6. Услуби бадеї аз дигар услубњои баён чї фарќ дорад ва хусусияти 
луѓавию грамматикии он чист? 

7. Услуби рўзноманигорї (публисистика) чист ва чї хусусияти 
луѓавию грамматикї дорад? 

8. Услуби расмї (коргузорї ё дафтардорї – конселярї) чист ва чї 
хусусияти луѓавию грамматикї дорад? 

9. Услуби илмї чист ва ду шохаи он – илмии оммавї ва илмии 
тадќиќотї аз њамдигар чї фарќ доранд? 

10. Услуби муошират аз дигар услубњои баён чї тафовут дорад? 
 

 Маълум аст, ки забон дар марњалаи аввали пайдоиш 
шифоњї (гуфтугўйї) буд. Баъд аз пайдо шудани хат тадриљан 
байни гуфтору навиштор тафовут ба вуљуд омадан гирифт ва 
бо мурури замон дар натиљаи рушди маънавии љомеа он фарќ 
фузунтар гардида, тарњи забони гуфторї ва навишториро ги-
рифт.  
Мубодилаи шифоњии фикр одатан ба тариќи муколима 

(диалог) сурат мегирад. Дар муколима оњанги гуфтор: наво 
(пасту баландшавї), суръат ё тамдид (ваќте, ки дар талаффузи 
ягон порчаи овозї сарф мешавад), танфис (ист ё ќатъ шудани 
талаффуз бинобар эњтиёљоти нафасгирї), ќувва (ки барои та-
лаффузи овозњо сарф мешавад), танин (сифати талаффузи 
овозњо), задаи таъкид хоси табиати нутќ ё гуфтор буда, 
ањамаияти хоса касб мекунад.  
Мутакаллим оњанги гуфторро таѓйир дода ба мазмуни 

љумла тобишу љилоњои нав ба нави маъної медињад, муноси-
бат ва эњсосоти худро нисбат ба фикри баёншаванда ифода 
мекунад. Забони хаттї дар ифодаи фикр аз ин имконоти 
муњими нутќ камтар бархурдор мегардад, зеро он чанд ало-
мати китобат олами рангоранги оњанги гуфторро пурра ифо-
да карда наметавонад. 
Дар нутќ илова бар овоз ва оњанг воситањои ёвари 

ѓайризабонї њам истифода мешаванд, ки њаракатњои 
кинетикї (имою ишора) ва мимикии чашму абрў, љабин, лабу 
дањон аз љумлаи онњост. Муњит, вазъият, авзои мусоњибон дар 
њангоми сўњбат ё, бо таъбири дигар, љараёну мароми сухан 
низ ба равшан ифода кардани маќсад ва эњсосоти гўянда, зин-
да ва таъсирбахш баромадани нутќ мадад мерасонад. Њамин 
гуна воситањои овозию ѓайриовозии лањзаи гуфтор имкон 
медињад, ки дар нутќ баъзе калимаю иборањо ихтисор гар-

данд, фикр бо љумлањои нопурра ва њатто нотамом ифода 
ёбад: 
Хиромон ишора намуд, ки Иброњимљон наздиктар ниши-

над. 
– Акаам мегўяд, ки ба шумо паспорти нав гирифта додааст. 

Бо фамилияи нав. Рост? 
Хиромон бо тасдиќ сар љунбонид. 
– Духтур таъин кардааст, ки паст-паст гап занам, – гуфт ў. 
Иброњимљон ба беморони бистарии палата, ки њар кадоме 

ба њоли худ буд, назаре афканд ва гуфт: 
– Боз бењтар. Яъне ман гуфтанї, ки… 
– Фањмо, Иброњимљон. Гўед, ки ба шумо чї шуд? 
– Њељ. Ба љойи коратон омада, маноракрани чаппагардон-

ро дида гумон кардам, ки… Хиромон, ман бе шумо мему-
рам… Гуфта будам-ку, дилам ким-чї хел суст шудагї (Ф.М.). 
Азбаски љараёни нутќ фурсати бамулоњиза интихоб карда 

гирифтани калима ва мувофиќи талаботи фикр сохтани љумла 
намедињад, табиист, ки њангоми гуфтор баъзан суханњо так-
рор ва бемавќеъ кор фармуда мешаванд, љойи аъзоњои љумла 
таѓйир меёбад, љумлањо ноќис, њатто бемантиќ мебароянд. 

  

160. Матни зеринро бо матни супоришњои 146, 147 ва 157 муќоиса кар-
да, бигўед, ки магар дар њар се матн њам њадафи муаллифон дар бо-
бате иттилоъ ё маълумот додан нест. Вале дар кадом матнњо 
љанбаи талќин намудани фикре, ташвиќу тарѓиб кардани он, ба хо-
нанда таъсир расондан, ўро ба амале водор намудан ќавитар ифода 
ёфтааст? 

Доктор Саидмуњаммади Акрам, устоди забони форсии 
Донишгоњи Панљоб дар хусуси ќисмати забони форсї дар 
сарзамини пурвусъати Њинд дар асрњои XIII-XIX дар «Иќбол 
дар роњи Мавлавї» ном китобаш навиштааст:  

«Забоне, ки барои аъсори мутаволї (асрњои тўлонї) забони 
расмии кишвар буд, забоне, ки ёд гирифтани он муљиби иф-
тихор ва мубоњот (сарфарозї) шумурда мешуд, забоне, ки 
азизтар аз забони мазњабї ба шумор мерафт, забоне, ки аз за-

бони модарї њам ширинтар пиндошта мешуд, забоне, ки за-
бони шеър буд, забони завќ буд, забони дил буд ва забони рўњ 
буд, дар диёри худ ѓариб, аљнабї ва ношинос гардид. Ин дос-
тонест ѓамангез ва риќќатафзое, ки ќалам бар он мегиряд». 

 

 Дар матнњои супоришњои 146 ва 147 матлаб бо услуби 
баёни илмї, вале дар матни супориши 157 бо услуби баёни 
илмии оммавї, ки ба сабки рўзноманигорї созгор аст, ифода 
меёбад.  
Дар ин услуби баён калимањои адабии умумиистеъмол, 

унсурњои луѓавию фразеологии забони адабии гуфтугў (овони 
љавонї, даст бар сина кўфтан, дасту остин барзадан), 
истилоњоти сиёсию иљтимої (миллат, њаммиллат), дар ифо-
даи мафњумњои илмї як миќдор истилоњ (матн, шарњ, 
фарњанг, луѓатнома, забон, забони модарї) ба кор бурда ме-
шавад. Баёни фикр ба тариќи хабар додан ё наќлу ривоят су-
рат мегирад. Рушди маънавии љомеа рўзноманигорро водор 
месозад, ки барои ифодаи мафњумњои тоза мудом дар 
љустуљўйи калимаю истилоњоти нав бошад (фарњангиён, 
фарњангпарастон) ё ба калима, истилоњ ва таъбирњои маъмул 
таљдиди назар кунад (зодманд ба љойи волидайни арабї). 
Маќсади муаллифи маќола дар ќолаби љумлањои соддаи 
тафсилї, пурра ва љумлањои мураккаби начандон сертаркиб 
ифода меёбад. Бо маќсади талќини андеша ва таъсир расони-
дан ба шунаванда аз воситањои муассири нањвї: мурољиат ба 
хонанда (инсоф кунед, мо њам одамем), такрори баъзе аъзоњои 
љумла (такрори муайянкунандаи соњибии мо дар таркиби ха-
бари номї: Сино њаммиллати мост, шаъну шарафи мост, 
обрўю ифтихори мост), саволи риторикї (Оё ин фарњанг 
танњо барои фарњангиён ва фарњангпарастон аст?...)  
Матни охирин, ки бо сабки нигориши забони муосири 

форсї навишта шудааст, як миќдор калимаю истилоњоти ба 
чашми хонандаи тољик ноошно, ба мисли аъсори мутаволї, 
мубоњот ба кор рафтааст. Вале ѓараз аз ифодањои маљозии 

забони завќ, забони дил, забони рўњ, ќалам бар он мегиряд, так-
рор ба такрор омадани забони… љозибанок ифода намудани 
матлаб ва таъсир расонидан ба хонанда аст. Ин њама 
воситањои луѓавию маъної ва грамматикии муассир баён 
кардани маќсад аломатњои сабки рўзноманигорист. 

 

161. Адибон бо маќсади воќеї тасвир намудани муоширати одамон дар 
муколамаи ќањрамону персонањои асари худ аз унсурњои забони 
зинда истифода мебаранд. Дар матни зерин чї гуна хусусиятњои за-
бони гуфтугў мушоњида мешавад?  

– Момаи Гулбону! Њо, момаи Гулбону! 
– Э, бача, кистї? Ку биё, ранги рўта бинам, – аз хона овоз 

дод кампир. 
– Мо тўй дорем. Боз нагўед, хабар накард… 
– Тўй дорен? Муборак бошад!... Бачаи кистї?... Чашм на-

расад, дењамон шањр вори калон шудаст. Баъзе бачањоро та-
моман намешиносам-е. 

– Маро нашинохтї, мома? О ман—писари Латифи пода-
бон…  

– Эъ, Хуршедї? Ай Худо чашмома бигира-е. О ту набераи 
худам-ку… Момат пири фартут, фаромўшхотир шудааст… 
Њоли ба доди мо бирасї, чї будани балои пирира мефањмї, 
масхарабоз! (А.С.).  

 

 Дар гуфтугў бештар калимаю ифодањои халќї, лафзњои 
шевагї, калимаю истилоњоти касбу кори гуногун, суханњои 
дурушти кўчагї (њаќорат, дуои бад), калимаю ифодањои бего-
на, ки ба меъёри забони адабї мутобиќ нестанд (варваризмњо: 
астановка,  абед кардан, эгзамин супоридан…) ва ѓайра ба 
кор бурда мешаванд. Дар матни боло ифодаи мардумии ба 
доди мо бирасї – ба синни мо бирасї, талаффузи ѓайриадабии 
калима: мома – момо, њоли – њоло; унсурњои грамматикї: ран-
ги рута – ранги рўятро, тўй дорен – тўй доред, дењамон шањр 
вори – дењаамон шањр барин, Худо чашмома бигира-е – Худо 

чашмњоямро бигирад-е, балои пирира – балои пириро омада-
аст. Чунин унсурњои ѓайриадабї барои фардї кардани сухан-
ронии пиразан ба кор бурда шудаанд. Нависанда ин корро 
хеле эњтиёткорона кардааст, то ки баёни фикр барои кулли 
хонандагон фањмо бошад ва забони адабї осеб набинад. 
Забони гуфтугў аз љињати истифодаи унсурњои шаклї 

(морфологї) њам фарќ мекунад. Чунончи, маънои љамъи 
исмњо бештар бо ёрии пасванди –њо, дараљаи олии сифат бо 
таркиби аз њама (аз њама калон, на калонтарин) ва такрори 
сифат (калони калон), шахси якуму дуюми љамъи љонишинњо 
бо шаклњои моён (моњо), шумоён (шумоњо) ифода меёбад. Аз 
ќабили кор карда гаштааст, навиштан дорад, омада монд 
феълњои таркибї, ки маъноњои грамматикии давомнокї ва 
мутлаќияти амалро мефањмонад, низ бештар дар забони 
гуфтугў истифода мешаванд. Ба шакли кўтоњ талаффуз шуда-
ни феълњои таркибї низ хусусияти лањљањои забони тољикист: 
рафта истодаам – рафсодиям (Хуљанд, Конибодом, Сўх, Риш-
тон), рафсосиям (Исфара), рафтесам (Балуч), рафсиям (Шур-
машк, Пасруд, Пинён), рафсем // рафсодем (Бухоро, 
Самарќанд), рафсем // рафсогам (Панљакент, Зебон), рафсокам 
(Понѓоз, Шайдон, Ашт), рафсекам (Чуст, Варзик, Косон), 
рафтистам (Кўлоб, Восеъ, Данѓара, Ёвон) дар матни боло  
(тўй дорен, яъне шумо тўй доред, тўй мекунед). 
Дар забони гуфтугў фикр бо љумлањои соддаи яктаркиба ё 

дутаркибаи начандон тафсилёфта, нопурра, љумлањои мурак-
каби бепайвандак, ки љузъњои зиёдро дар бар намегиранд 
(дар матни боло: Боз нагўед, (ки) хабар накард), ифода меё-
бад. Дар гуфтор љойи муќаррарии аъзоњои љумла таѓйир меё-
бад.  

 

162. Давоми мактуби кушоди устод Айниро мутолиа кунед ва бигўед, ки 
муносибати забони адабї бо лањљањо бояд чї гуна бошад ва нави-
санда унсурњои лањљагиро бо чї маќсад ва то ба кадом андоза ба 
кор барад. Дар заминаи маводи матн ва асари бадеие, ки мутолиа 
кардаед, дар њаљми як-ду сањифа андешањои худро доир ба њамин 
масъала нависед. Баъд аз як-ду бор бо овоз хонда, нуќсонњояшро 

ислоњ кардан мундариљаи навиштаатонро ба њамсабаќон баён ку-
нед: 

«Дар ин љо… як роњи инкишофи забони адабиро њам ќайд 
кардан мехоњам. Ин кор фармудани луѓатњои мањаллї аст. Ба 
фањми ман, дар кор фармудани луѓатњои мањаллї бисёр 
эњтиёт кардан, аммо чизњои наѓзи онро аз назар нагурезондан 
лозим аст. Дар лањљањои мањаллї монанди «иби»-и (нидое, ки 
дар мавриди тааљљуб, тарс, шодї ва ѓайра ба чандин оњанг ба 
сухан илова мешавад) бухороиён (бухорогиён не!) калимањое 
њастанд, ки ќобилияти умумї шудан надоранд ва ин гуна 
калимањоро танњо дар порчањои њаљвї кор фармудан мумкин 
аст. Аммо дар забонњои мањаллї баъзе калимањо њастанд, ки 
клосиконаанд, бо вуљуди дар як мањал зинда будани он гуна 
калимањо онњо ба дараљае клосиконаанд, ки баъзе касони бе-
хабар онњоро «забони ќадимии мурда» мепиндоранд ва дар 
орхоизм (луѓати кўњна – архаизм) медароранд. Чунончи, «гу-
сел» дар Ленинобод, дар байни авоми бесавод кор фармуда 
мешавад. Аммо бухороиён дар љойи ин калима «узот»-ро кор 
мефармоянд. Вазифаи нависандагон ин гуна калимањоро 
умумї кардан аст». 

 

УСЛУБИ БАДЕЇ 

163. Матнро беѓалат ќироат кунед ва бигўед, ки он ба кадом услуби ба-
ён тааллуќ дорад ва кадом хусусиятњои он услубро дар бар меги-
рад.  

Ин андешањо ва мулоњизањо хирмани сабр ва шикебоии 
Бибиоишаро ба бод медод(4). Баъд аз соате, ки Одина аз хона 
дур шуд, Бибиоиша хост ба њой-њой гириста нола ва фарёд 
бароварад, лекин, аз он љое ки ин гуна фарёди бемањал сабаби 
фош гардидани рози Одина ва боиси гирифториаш мешуд, 
ночор оњи сарде аз дили пурдард кашида, лаб фурў баст(4). 
Аммо чунон лаб фурў бастане, ки дарунаш аз оташи људої(1) 
ва фироќ чун кўраи ангиштгарон(2) аланга мезад. Оре(3), аз 

ду чашми хунбораш(2) сиришк равон шуда, кўшиш мекард, ки 
ин оташро ба ќадре фурў нишонад(1) (С.А.).  

 

 Кадом пайвандаки хилофї вазифаи љумлабандиро ва кадоме 
вазифаи матнсозиро ба љо овардааст? 
 

 Матн ба шохаи насри  услуби адабиёти бадеї тааллуќ 
дорад. Нависанда њолати рўњии ќањрамони асарро бевосита 
тасвир намудааст, бинобар ин баёни фикр дар чорчўбаи забо-
ни меъёрї сурат мегирад. Муаллиф баробари калимањои уму-
миистеъмоли соат, дил, лаб, чашм, бемањал, пурдард, дарун, 
ночор, дур шуд, гириста ва ѓайра калимањои адабии китобии 
роз, гирифторї, сиришк, хунбор, фурў нишондан, калимаю 
истилоњоти касбї, ки доираи истеъмолашон хеле мањдуд аст: 
кўра, ангиштгар, воњиди фразеологии гуфтугўйии њой-њой ги-
ристан, оњ кашидан ва адабии китобии лаб фурў бастанро ба 
кор бурдааст. Муродифњои луѓавии гиристан, нола ва фарёд 
кардан бо тобишњои маъно аз њамдигар фарќ мекунанд. 
С.Айнї онњоро дар як љо оварда, матлабро пурра ифода кар-
дааст. Муродифњои људої ва фироќ низ бо тобиши нозуки 
маъно аз њамдигар фарќ мекунанд, бинобар ин дар матн 
пайињам омада, маъноро пурратар мекунанд. Муродифњои 
сабаб // боис бо маќсади гурез аз такрори айни як калима ис-
тифода шудаанд. 
Нависанда њолати рўњии Бибиоишаро бо љумлањои мурак-

каб батафсил баён мекунад. Бо пайвандаки аз он љое ки ба 
сарљумла алоќаманд намудани љумлаи пайрави сабаб низ ун-
сури грамматикии забони адабии китобист.  Дар айни њол аз 
имконоти муассири нањвии такрори силсилабанд: …лаб фурў 
баст, аммо чунон лаб фурў бастане…, бо њиссача таъкидан 
тасдиќ кардани фикр: Оре, аз ду чашми хунбораш… 
Дар ин матн бо маќсади муассир тасвир намудани њолати 

рўњии ќањрамони асар аз маљоз: оњи сард, оташи људої ва 

фироќ, сиришк… кўшиш мекард, ки оташро фурў нишонад, ки-
ноя: чашми хунбор, ташбењ: монанди кураи ангиштгарон, саљъ: 
оњи сард аз дили пурдард кашида истифода бурда шудааст. 

 

164. Матни зеринро бо матни боло муќоиса кунед ва хаттї шарњ дињед, 
ки Ањмади Дониш либос, асбоби зебу ороиш ва њусну љамоли занро 
чї тарз тасвир кардааст. Дар матн матлаб чї тарз (њикоят, тасвир, 
муњокима) ифода ёфтааст? 

Аз он љо ки либоси занони он диёр то камар танг аст ва аз 
камар то доман фарох, то ба њадде ки, агар аз дари хона да-
рун шаванд, доман аз дањлез берун бувад(4). Ва аз тањти ка-
марбанди(2) худ аз риштаи њарир миёнбанде(2) дигар до-
ранд… Ва бар гўш овезаи(2) алмос ва дурр(1) ва булўр ва тил-
лои тўлонї. Ва сафњаи баногўш, ки аз ѓояти сафо раг ва 
њаракати хун аз тањти љилои он дида мешавад, чун шуои овеза 
бад-он(1) зам гардад, шамъе дар муќобили оина аст(4). Бад-он 
зебу зиннат(1) чун бархезанд(2), аќл аз кохи димоѓ ба парвоз 
ояд ва чун бинишинанд, љон дар њуљраи дил хомўш гардад(4). 

 
Л у ѓ а т: 
Тўлонї – дароз. 
Сафо – равшанї. 
Сафња – сањифа, рўйи вараќи китоб, дафтар; рўйи (сатњи) 

њар чиз. Дар ин љо ба маънои рўйи пўсти сафед ва шаффофи 
зери баногўши зани соњибљамол омадааст. 

 

 1) Чаро љумла бо пайвандаки ва оѓоз ёфтааст? 
2) Дар ифодањои аќл аз кохи димоѓ ба парвоз ояд, љон дар њуљраи дил 
хомўш гардад кадом калимањо ба маънои аслї,  кадом калимањо 
ба маънои маљозї омадаанд? 

 

165. Шеърро фасењ ќироат намуда, мазмунашро наќл кунед. Сипас 
шарњ дињед, ки байни ин ду тарзи ифодаи як мазмун чї тафовут ба 
вуљуд омад. 

Дилбари моњпайкари худро 
Дидам андар(3) чаман, ки гул мечид(4). 
Хори гул дасти он парирўро 
Карда маљрўњу ў механдид(4). 
Гуфтамаш(3): «Ханда чист?» Гуфто: «Гул 
Бењтар аз худ наметавонад дид»  

(Адиб Фароњї). 

 1) Кадом калимањо хоси забони назм (поэтизм) ба шумор ме-
раванд? 

2) Вожаи дилбар дар ин љо бо калимаи гул чї гуна муносибати 
маъної пайдо кардааст?  

3) Тавсифи парирўро шоир бо чї маќсад кор фармудааст?  
4) Пайвандаки пайвасти пайињами –у чї тобиши маъно зоњир кар-
дааст? 

5) Мазмуни љумлаи «Гул бењтар аз худ наметавонад дид»-ро ба тар-
зи дигар ифода кунед. 
 

166. Мазмуни љумлаи зерин чист? Бо суханони худ ба дафтар нависед 
ва шарњ дињед, ки њамон мазмунро адиб бо кадом унсурњои муасси-
ри забон ва санъатњои сухан ифода кардааст? Чунин сабки нигориш 
хоси назм, насри ривоятї ё насри бадеии муосир аст? 

Он лолаузор беихтиёр чун абри бањор сиришки хунини мо-
нанди дурри шоњвор бар сафњаи рухсор фурў рехт. 

 

 1) Маънои калимаи лолаузор ва иборањои сиришки хунин, дурри 
шоњвор, сафњаи рухсор чист? 

2) Ибораи абри бањор бо сиришк, дурр ва рухсор чї таносуби маъної 
дорад? 
 

167. Матнњои зерин ба кадом услуби баён тааллуќ доранд ва дар онњо 
чї гуна унсурњои луѓавию маъної ва грамматикии хоси њамон услуб 
мушоњида мешаванд? 

Њарчанд дар хона пинњон мемонам, охир мебояд, ки як рўз 
ба ёру диёр хайрбод гуфта, аз висоли Гулбибї дил канда ба 

вилоятњои ѓурбат биравам, лекин барои ман љон кандан назар 
ба дил кандан аз Гулбибї осонтар аст (С.А.). 

 

 1) Таъбирњои дил кандан ва љон кандан чї гуна воњиди забо-
нанд?  

2) Нависанда он таъбирњоро бо кадом маќсад ба тарзи ќиёс кор 
фармудааст?  

3) Калимаи ѓурбат ба кадом маънї омадааст ва аз лафзи 
гуфтугўйии ѓурбат накун чї тафовути маъної дорад? 
 
Акнун пушаймонї суд надошт ва афсўсу дареѓ фоида наме-

бахшид, чунки тир аз камон бар хато љаста ва мурѓи матлаб 
аз дом раста буд (С.А.). 

 

 1) Калимањои суд ва фоида чї гуна вожаанд, пушаймонї суд 
надошт ва афсўсу дареѓ фоида намебахшид ба њамдигар чї муно-
сибати маъної доранд ва нависанда онњоро бо кадом маќсад ба 
кор бурдааст?  

2) Тир аз камон љаста ва мурѓи матлаб аз дом раста кадом воњиди 
забонанд ва бо њамдигар чї муносибати маъної доранд?  

3) Калимаи наздикталаффузи растан аз рустан чї тафовути маъної 
дорад? 
 

168. Дар матнњои зерин нависандагон аз кадом имконоти муассири 
луѓавию маъноии ифодаи фикр истифода кардаанд? 

Тобут монанди шутури пурбор бисёр ба оњистагї роњ ме-
рафт. Оре, ин тобут пурбор буд, лекин бораш на он боре буд, 
ки бо ќувваи шутур, асп ва инсон наќл  ёбад, балки ин бор 
бори андўњ ва алам, ѓам, њасрат, њиљрон ва њирмон буд, ки 
ќўњпайкарони дунёро камар мешикаст (С.А.). 

 1) Феъли наќл ёбад ба кадом маънї омадааст ва бо истилоњи 
забоншиносии нутќи айнан ва мазмунан наќлшуда чї алоќа до-
рад? 

2) Калимањои бор, пурбор бо чї маќсад такроран кор фармуда шу-
даанд? 

3) Њиссачаи оре чї вазифаи услубиро адо кардааст? 
 
Нињоят ѓоратгарон аз назди мо дур шуданд. Бори мо хеле 

сабук шуда монд. Бори сабуки ашёро ба хар ва бори гарони 
ѓамро ба дил нињода равон шудем (С.У.). 
 

 1) Дар ин љумла калимаи бор ба маънои аслї омадааст ё 
маљозї? 

2) Калимаи хар аз маркаб, нињодан аз гузоштан ва мондан чї тафо-
вути маъної ё услубї дорад? 
 

 Услуби бадеї яке аз услубњои ќадимаи забон буда, ба ва-
силаи он осори бобаракати назму насри њазорсола ва муосир 
сабт гардидааст. Дар он аз тамоми сарватњои забон ва имко-
ноти услубии онњо мукаммал фоида бурда мешавад. Дар аса-
ри бадеї вобаста ба замони воќеаву њодисањо (гузашта ё 
имрўза) унсурњои луѓавию фразеологї, ќолабњои ифодаи 
фикр интихоб мегарданд. Чунончи, достони «Одина» ба њаёти 
гузашта, вале «Палатаи кунљакї» ба зиндагии имрўзаи ода-
мони  гуногункасбу кор бахшида шудааст. Дар асари С.Айнї 
як миќдор калимањои кўњнашуда, вале дар  асари Ф.Муњам-
мадиев калимаю истилоњоти соњањои гуногуни зиндагии 
имрўзаи мо ба кор бурда шудаанд. 

 

169. Матнро хонед ва бигўед, ки дар муколима кадом калимањо исти-
фода шудаанд, ки дар забони имрўза истеъмол намешаванд ва 
онњоро нависанда бо кадом маќсад кор фармудааст. 

Муллохокироњ сухани мўйсафедро бурида: 
– Фоида нагўй, танзил бигўй… Фоида, яъне рибо аст, рибо 

дар шариат, бешак, њаром аст, бинобар ин њар гоњ судхўрони 
таќводори Бухорои Шариф барои «њољатбарории мардум» 
фоида хўрданї шаванд, номашро «танзил» меноманд. 

– Худат, – гуфт мўйсафед, – судхўрї карданї шавї, «тан-
зил» гуфта хўрдан гир. Арбоб мисли мардуми Бухоро 
таќводор нашудааст ва аз фоида гуфта хўрдан њам рўй наме-
гардонад (С.А.). 

 

 1) Дар матн фикр чї тарз (њикоят, тасвир, муњокима) ифода 
ёфтааст? 

2) Калимаи Шариф чаро ба шањри Бухоро нисбат дода шудааст? 
3) Чаро муаллиф ибораи њољатбарории мардумро ба нохунак ги-
рифтааст? 

4) Таъбири аз чизе рўй гардондан чї гуна воњиди забон аст? 
 

170. Матнро се нафар (муаллиф, Ќамар, Иброњимљон) ќироат кунанд. 
Сипас аз синф пурсида шавад, ки дар ин муколама чї гуна калимаю 
истилоњњо кор фармуда шудаанд, ки њаёти имрўзаамонро инъикос 
мекунанд.  

Боре Ќамар ўро њамроњаш ба чарогоњи(2) дурдасте(2) бурд. 
Он ваќтњо Иброњимљон муаллимї(2) мекард, аммо давраи 
таътили тобистона(2) буд. 

– Њавои тоза мехўрї(4). Ба ман ассистент мешавї, яъне ки 
ёрдамчї(2). Ба як йигит чил њунар кам. 

– Университета тамом карда, ба ту ассистент мешавам? 
– Оббо, дигар тамомкунандањои(3) университет ман авлиё 

намегўянд-ку! 
– Авлиё нагўянд њам, аз нав шогирд намешаванд(4). 
– Ба танбал кор фармо, панд бишнав(4). Ман ѓами ин но-

шукра мехўраму вай ба ман маърўза мехонад. Њой калла, 
гуфтам-ку: њавои тоза мехўрї. Ширу ќаймоќи гўсфанд, нони 
бамазаи чўпонї(4). Эњтимол, гўшти барра њам шавад. 
Хулоса, Ќамар ўро розї кард (Ф.М.). 

 1) Дар матн кадом унсурњои забони гуфтугў истифода шуда-
анд? 

2) Кадом калимањои иќтибосї (бегона) њоло бо калимањои худї 
иваз шудаанд? 

3) Дар љумлаи «Ман ѓами ин ношукра мехўраму вай ба ман маърўза 
мехонад» пайвандаки –у чї гуна тобиши маъної зоњир намуда, 
бо  кадом пайвандакњо њамвазифа шудааст? 

4) Феъли маърўза мехонад чї гуна обуранги услубї пайдо кардааст?  
5) Калимаи калла чї гуна обуранги њиссї дорад? 

 

171. Матни зеринро ба дафтар навишта, шарњ дињед, ки сухани тасви-
рии муаллиф ва гуфтугўйи ќањрамонњои асар бо ёрии чї гуна 
љумлањо ифода ёфтааст. 

Офтоб нишасту Ќамар корашро ќатъ намуд(4). 
– Тамом шуд(4)? 
– Не њоло(4). 
– Боз чї монд? Ду кассета(1)  навор(3) гирифтї-ку! 
– Њар кассетаи пур ба экран баромадан намегирад. Аз сад-

саду панљоњ метр навор(3) гоњо фаќат чорякаш(3) ба кор ме-
раваду бас. Дигараш – ба хокрўба(2). 

– Пули давлата барбод медињам, гўй(4)? 
– Хайрият ту бухгалтер(1) набудаї. Њоло сабр кун, – бо 

нармї гуфт Ќамар, – ба ту нишон медињам, ки пули давлат ба 
чї сарф шудааст(4). 
Рўзи дигар аз сањар боз даводав сар шуд (Ф.М.). 
 
 

 Дар услуби бадеї њама гуна унсурњои луѓавї: калимањои 
умумиистеъмол ва обуранги услубию њиссї дошта, таъбиру 
вожањои малењ (орифона) ва ќабењ (омиёна), унсурњои 
луѓавии адабию ѓайриадабї (лањљагї, кўњнашуда, бегона), 
воњидњои фразеологї, ифодањои маљозї, ташбењоти мардумї, 

суханони кинояву муболиѓаомез, таъбирњои пандомўз ва 
ѓайра ба кор бурда мешаванд.  
Дар ин услуб, хусусан дар забони назм аз имконоти услу-

бии маъноњои аслию маљозї, сермаъної, калимањои њамгуна 
(омоним), наздикталаффуз (пароним ва паронимаз), муќобил-
маъно (антоним), ба хусус муродифњои луѓавї, фразеологї ба 
таври васеъ истифода мешаванд. Адибон ба фасоњату салоса-
ти сухан (равшании маъно ва суфтаву равонї) на танњо дар 
назм, балки дар насри бадеї њам эътибор медињанд. 
Бо ёрии санъатњои гуногуни лафзию маънавї образнок ва 

пўшида баён кардани матлаб дар назму насри суннатии форсу 
тољик хеле ривољ  ёфта буд.  

 

172. Дар матни зерини «Анвори Суњайлї» тасвири бадеии манзараи 
табиат ба василаи кадом санъатњои сухан сурат гирифтааст? 

Бозандаро он манзили хуш ва соњати дилкаш(2) писанд аф-
тод ва, чун охири рўз буд, њамон љо бори сафар бикушод(4). 
Њанўз аз ранљи роњ барнаёсуда(3) ва даме ба роњату осоиш 
назада ки, ба як ногоњ(2) фарроши сабуксайри(2) бод соябо-
ни(2) абр дар фазои њаво барафрохт ва љањони орамидаро(3) 
ба хурўши раъди дилошўб(2) ва нињеби барќи синасўз(2) на-
мудори(2) ѓавѓои ќиёмат сохт(4). Ба оташи соиќа аз як љониби 
љигари лолаи доѓдор(2) месўхт ва пайкони жола аз тарафи ди-
гар дидаи наргиси бедор бар њадафи замин медўхт.  

 
Л у ѓ а т: 
Соњат – сањн, рўйи дашт. 
Нињеб – њайбат, тарсу бим. 
Соиќа – барќ. 
Пайкон – нўги тези найза. 
 
 

 1) Таъбирњои даме назада,пайкони жола дидаи наргис бар 
њадафи замин медўхт ба чї маъно омадаанд? 

2) Иборањои фарроши сабуксайри бод, соябони абр, раъди дилошўб, 
барќи синасўз, ѓавѓои ќиёмат, љигари лолаи доѓдор, пайкони жола, 
дидаи наргиси бедор чї гуна воњиди забонанд ва дар тасвири 
бадеї чї ањамият доранд? 
 

 Дар ин услуби баён бо маќсади сањењ ифода кардани мат-
лаб аз имконоти услубии муродифоти луѓавию фразеологї 
васеъ истифода мебаранд:  
Арбоб дар ботин ба сабаби андешањое, ки дар боло навиш-

та шуд, баѓоят дар тарс ва њарос афтид; Лекин аз ин 
мулоњизањо, ки ба дилаш мегузашт, чизеро ба Арбоб изњор на-
кард; Ѓайр аз шаввос задани борон садое ба ин хомўшї халал 
намерасонд; Бибиоиша то як њафта, бе он ки овозе баланд ку-
над,чун мўйи оташдида ба худ мепечид (С.А.).  
Дар ин љумлањо калимањои ботин ва дил, андеша ва 

мулоњиза, садо ва овоз муродифанд. Љуфти аввал њамдигарро 
иваз мекунанд, вале калимањои андеша ва мулоњиза, садо ва 
овоз якдигарро иваз карда наметавонанд, зеро ин муродифњо 
бо тобишњои нозуки маъно фарќ мекунанд: андеша тобиши 
маънои тарс ва мулоњиза тобиши маънои масъалаеро 
њарљониба санљидан дорад; калимаи овоз хоси љонзод аст, са-
до аз бархўрдани љисмњо њосил мешавад. 
Муродифњои луѓавї, фразеологї, калимасозї, шаклсозї 

(сарфї), ибораю љумлањо (нањвї) бо маќсади худдорї аз так-
рори бемавќеъ ба кор бурда мешаванд:  
Ањмади Калла дар гузари Љаъфархоља як њавлї дошт, ки 

дар он љо зиндагї мекард ва дар мадрасаи Мири Араб як 
њуљра њам дошт, ки дар вай домодаш истиќомат мекард;  
Њарчанд ман аз Бухоро рафта, тањсил карданам умеди худро 
канда бошам њам, дар он миён воќеае рўй дод, ки барои Бухо-
ро рафта, хонданам имкон пайдо шуд (С.А.); Аммо ман аз 
ранљу офати пирї бохабарам аз заъфу офати ў хабар дорам 
(Ќобуснома); Моро низ лозим аст, ки машѓули кор бошем; 
Муносиб он аст, ки мо низ ба кор машѓул бошем (Восифї).  

Дар мисолњои боло феълњои зиндагї мекард // истиќомат 
мекард, тањсил кардан // хондан, хабари номии бохабарам бо 
хабари феълии хабар дорам, таркибњои хабар: машѓули кор 
бошем // ба кор машѓул бошем муносибати њаммаъної дошта, 
мањз барои гурез аз такрор ба кор бурда шудаанд. 

 

173. Воќеї ва тасаввуршаванда тасвир намудани њодисаву воќеањои 
зиндагї, манзарањои табиат яке аз хусусиятњои муњими услуби за-
бони асари бадеї ба шумор меравад. Вариантњои гуногуни матнњои 
зеринро ба дафтар навишта, бо њам муќоиса намуда, хаттї шарњ 
дињед, ки муаллиф то чї андоза ба ин њадаф комёб гардидааст: 
њангоми тањрир кадом унсурњои луѓавию грамматикї таѓйир ёфта-
анд, чињо ихтисор, чињо илова гардидаанд. 

• Оби дидањо бемалол рўйњои парчини холаро шустан ги-
рифтанд; 
• Ашкон рухсори пур аз ољингашро шуста, ба рўйи синааш 

шорида мерафтанд; 
• Ашкњо рухсори пур аз ожангашро шуста, ба монанди 

донањои марворид ба рўйи синааш шорида мерафтанд.  
• Њамон вуљуде, ки чанд даќиќа аз ин пеш љавлон мезад, як-

бора аз асп ба пушт афтода рафт; 
• Њамон вуљуде, ки чанд даќиќа аз ин пеш чанги 

љавлонгоњро мебаровард, якбора аз асп ба пушт афтода рафт; 
• Њамон вуљуде, ки чанд даќиќа пеш аз ин чанги 

љавлонгоњро мебаровард, тайёр буд, ки тамоми лашкари 
душманро забун, дўстро шод кунад, нохост монанди яхпорае, 
ки аз кўњ кўчида, ба ќаър меравад, аз асп ба замин сарнагун 
афтод (Њ.К.). 
 

174. Ќасидаи бањорияро ќироат кунед ва маънои њар байтро гўед. Шарњ 
дињед, ки Рўдакї чї гуна калимањоро ба кор бурдааст: маънои ка-
дом калимањоро медонед, шарњи кадом луѓатњо бароятон мушкил 
аст. Шоир аз кадом имконоти услубии воњидњои забон ва санъатњои 
сухан фоида бурда матлабро  баён кардааст? 

Омад бањори хуррам бо рангу бўйи тиб (хуш, гуворо), 
Бо сад њазор нузњату (тару тозагї) ороиши аљиб. 
Шояд ки марди пир бад-ин гањ шавад љавон, 
Гетї ба дил ёфт шабоб (љавонї) аз пайи машиб (пирї). 
Чархи бузургвор яке лашкаре бикард, 
Лашкар-ш абри тираву боди сабо наќиб (рањнамо). 
Наффот (оташбор) барќи рўшану тундар-ш таблзан, 
Дидам њазор хайлу (саворагон) надидам чунин мањиб (мукофот). 
Он абр бин, ки гиряд чун марди сўгвор (азодор) 
В-он раъд бин, ки нолад чун ошиќи каиб (зору низор). 
Хуршедро зи абр дамад рўй гоњ-гоњ, 
Чун он њисорие (ба банд афтода), ки гузар дорад зи раќиб. 
Якчанд рўзгор љањон дардманд буд, 
Бењ шуд, ёфт бўйи суманро даво табиб.  
Борони мушкбўй биборид нав ба нав 
В-аз барф баркашид яке њуллаи њасиб (либоси рангин). 
Кунље, ки барф њамедошт, гул гирифт, 
Њар љўяке, ки хушк мебуд, шуд ратиб (шодоб). 
Тунд аз миёни дашт њаме бод бардамад, 
Барќ аз миёни абр њаме баркашад ќазиб (панљаи сурхранг). 
Лола миёни кишт бихандад њаме зи дур, 
Чун панљаи арўс, ки ба њино шуда њазиб (рангин). 
Булбул њаме бихонад дар шохсори бед, 
Сор (мурѓи хушхон) аз дарахти сарв мар ўро шуда муљиб (сабаб). 
Сулсул (фохта) бар сарвбун-бар бо наѓмаи куњан, 
Булбул ба шохи гул-бар бо лањнаки ѓариб. 
Акнун хўред бодаву акнун зиед шод, 
К-акнун барад насиб њабиб аз бари њабиб. 

 

 1) Чаро шоир дар байти аввал «Бањор бо сад њазор њусну зебої 
омад» гуфтааст? Магар зебу зинатро шумурдан мумкин аст? 

2) Магар пай бурдед, ки шоир чаро дар як мисраъ ду калимаи ара-
бии мушкилфањм – шабоб ва машибро кор фармудааст ва онњо бо 
њамдигар чї муносибати маъної доранд? 

3) Магар иборањои бањори хуррам, марди пир, абри тира, боди сабо, 
панљаи арўс, љўяки хушк,шохи гул ва ифодањои  бањор омад, марди 

пир љавон шавад, дардманд буд, бењ шуд, акнун бода  хўред ва ѓайра 
барои хонандаи имрўза бегонаанд? 

4) Панља аз кадом љињат ба барќ ва лола шабоњат доштааст? 
5) Дар мисраи «Лола миёни кишт бихандад њаме зи дур» кадом 
санъати сухан истифода шудааст? 

6) Кадом калимањо њаммаъно ва муќобилмаъноанд ва онњо дар 
шеър чї вазифаи услубиро адо мекунанд? 

7) Кадом калимањо бисёр такрор шудаанд ва сабаби он чист? 
 

 Он чанд калима, ки имрўз эњтиёљ ба шарњу тафсир дорад, 
ба ќавле, шояд «ќофия танг омада» шоир аз рўйи зарурат 
онњоро (аз ќабили машиб, мањиб, каиб, њасиб, ратиб, њазиб) 
кор фармуда бошад. Инчунин шаклњои феълии њамедошт, 
њаме бардамид, њаме баркашид ва тарзи ба сарвбун-бар, ба шо-
хи гул-бар омадани бар сарвбун, бар шохи гул сарфи назар кар-
да шавад, дар ин тасвири рангини табиат, ки беш аз њазор сол 
ќабл аз ин сурат гирифтааст, чизе нест, ки имрўз ба мардуми 
мо номафњум бошад. 
Боиси ифтихори њар фарзанди сарзамини Аљам аст, ки 

мисли Рўдакиву Фирдавсию Синою Њофизу Камолу Саъдию 
Љомию Донишу Айнї адибону олимон дорад. Мо, насли 
имрўза, бояд ба ќадри он мероси гаронбањои маънавї бира-
сем, ки ба василаи он забони ноби порсї, дарї, тољикиро њам 
зинда нигоњ доштааст. 
Азбаски дар шеър тахайюлоти рангини шоир ќабои бадеи-

ят дар бар намуда, матлаб пўшида ифода меёбад, гоње пай 
бурдани асли маќсади шоир мушкил мегардад. Чунончи, дар 
ин байти Њофиз: 
Гирењ ба бод мазан, гарчи бар мурод вазад,  
Ки ин сухан ба масал мўр бо Сулаймон гуфт. 
Мундариљаи байтро суханони мўр, ки ба Сулаймон гуфта-

аст, пинњон медорад.Тафсилоти он чунин аст:  
Чун бисоти Сулаймон ибни Довуд ба водии Намл 

(мўрчагон) расид, амири мўрон  фармон дод(4):  

– Эй мўрон, дар масокини(3) худ дохил шавед, то шуморо 
Сулаймон ва лашкариёнаш дарњам нашикананд, ки эшон на-
донанд(4). (Аз ояи нуздањуми сураи «Нахл»). 
Гўянд, чун бод ин сухан ба гўши Сулаймон расонид, бозис-

тоду гуфт мар он мўронро(4):  
– Шуморо аз мо чаро бим бувад, ки мо дар њавоем ва шумо 

дар замин(4)? 
Амири мўрон дар љавоб гуфт: 
– Оре, ту дар њавої, лекин мулки ин љањонро баќо нест(4). 

Мо эмин наем, ки аз нафас то нафас мулки туро завол ояд ва 
бар замин афтї ва мо кўфта гардем(4). 
Пас Сулаймон пурсид амири мўронро: 
– Чї гўйї дар ин бод, ки дар фармони ман аст(4)? 
Гуфт: 
– Бод аст, ки ба дасти ту бод аст(4). 
Пас Сулаймон мўрро гуфт: 
– Маро панде дењ. 
Гуфт: 
– Донї, ки чаро бодро дар фармони ту карданд(4)? 
Гуфт: 
– Бигў. 
Гуфт: 
– Барои он ки бидонї, ки бинои дунё њама бар бод аст(4). 

Ва, онро ки бино бар бод бошад, пойдор набошад.   
Сипас пурсид: – Эй Сулаймон, ин мулку тољу тахту љоњ аз 

куљо ба ту расидааст? 
Сулаймон гуфт: 
– Аз падарам. 
Мўр гуфт: 
– Пас њамин насињат туро кофист, то бидонї, ки аз ту њам 

ба дигаре расад ва онро баќо нест(4). 
 
Пас, мазмуни байти боло ин аст: Њарчанд бод (нерўи но-

устувор) бар муроди ту бивазад, ба он эътимод накун, чунон 
ки асрори инро мўр ба Сулаймон гуфта буд. 

 1) Дар матн мазмун чї тариќа (њикоят, тасвир, муњокима) 
ифода ёфтааст? 

2) Кадом калимањо такрор шуда дар сохтори матн сањм гузошта-
анд? 

3) Вожаи бод дар љумлаи «Бод аст, ки ба дасти ту бод аст» ба чї 
маъно кор фармуда шудааст? 

4) Ифодаи гирењ бар бод задан кадом воњиди забон аст ва чї маъно 
дорад? 

  

175. Байтњои зеринро бодиќќат хонед ва мазмуни онњоро хаттї шарњ 
дињед: 

1. Њар шаб нигаронам ба Яман, то ту барої, 
Зеро ки Суњайлию Суњайл  аз Яман ояд. 
2. Назар чї гуна бидўзам, ки бањри дидани дўст 
Зи хоки ман њама наргис дамад ба љойи гиёњ. 
3. Умри ман кўтоњ гашт аз ишќи он зулфи дароз, 
К-ў гање бо гул ба сайр асту бо мул ба роз (Рўдакї). 
4. Осоиши ду гетї тафсири ин ду њарф аст: 
Бо дўстон мурувват, бо душманон мадоро (Њофиз). 

 

176. Шарњи мазмуни байтро аз тањлили зерин ёд гиред:   

Биё, то гул барафшонему май дар соѓар андозем, 
Фалакро саќф бишкофему тарњи нав дарандозем. 
Шоир зоњиран ба мањбуба мурољиат карда, дар айёми 

бањор ўро ба сањро даъват менамояд, то якљоя гул чинанду 
гул афшонанду май нўшанд (май дар соѓар андозанд). Аммо 
шоир ба шахси муайян мурољиат накардааст. Аз ин хотир 
мумкин аст, ки сухани шоир ба чанд гурўњи одамон (ошиќон, 
дўстон ва дигарон) дахл дошта бошад. Дар њолати хушиву 
мастї боми (саќфи) фалакро бишканему ба шакли дигаре би-
созем. Хоља даќиќ нагуфтааст, ки тарњи нави саќфи фалак чї 
сон бояд бошад. Аз тобиши сухани ў пай бурдан мумкин аст, 

ки манзури шоир сохтани як олами пур аз шодиву фарањ ва 
некиву некўкорист. 
Агар ѓам лашкар ангезад, ки хуни ошиќон резад, 
Ману соќї ба њам созему бунёдаш барандозем. 
Дар ин байт ѓам ба сипањсолор ва ё шоњаншоњи ѓосибу 

љаллод монанд карда шудааст, ки лашкари фаровон дорад. 
Агар њамин ѓам барои рехтани хуни ошиќон лашкар кашад, 
ман (яъне шоир) бо соќї иттифоќ баста, ба ў њуљум меорему 
нобудаш мекунем, бунёди ѓамро аз байн мебарем. Њамин 
маънии оддиро шоир ба чї зебоиву њунармандї љомаи назм 
пўшонидааст! Шояд мўъљизаи шоир низ дар њамин бошад?! 

 

 1) Ду байти минбаъдаи ѓазалро ба адабиётшинос Муњаммад 
Ансор пайравї намуда (Шарњи 42 ѓазали Њофиз. – Душанбе, 
1994. – С.81-83) худ маънидод кунед. 

2) Чаро шоир  май дар (на ба) андозем гуфтааст; чаро бар-афшонем, 
бар-андозем, дар-андозем гуфтааст, на афшонем ва андозем? 

3) «фалакро саќф» ва «саќфи фалак» кадом воњиди забонанд ва бо 
њамдигар чї гуна муносибати маъної доранд? 

 4) Дар таркибњои лашкар ангехтан ва лашкар кашидан феълњои ан-
гехтан ва кашидан чї муносибати маъної пайдо кардаанд? 

 

177. Дар матни зерин аломатњои китобати баён, нохунак, нуќта, сенуќта 
ва сехитоб чї маъною вазифа доранд? Кадом аломатњо илова бар 
вазифаи нањвї сарбории услубї њам доранд ва он сарбории услубї 
чист? 

Њини видоъ гуфтї: «Хайр». 
Худо гуфтам, ки «Хайр…» бошад, на «Хайр!!!» (Х.А.). 
 

178. Ѓазали Рўдакиро, ки бо матлаи зерин оѓоз меёбад, аз љињати 
мавзўъ, мундариља, ѓоя, бадеиёт ва хусусиятњои луѓавию 
грамматикї тањлил кунед: 

Њар бод, ки аз сўйи Бухоро ба ман ояд, 
Бо бўйи гулу мушку насими суман ояд. 

179. Ин мисраъњои шоир шуморо ба чї мулоњиза водор месозад? 
Андешањоятонро нависед, тањрир намуда, ду-се маротиба бо лањни 
шево ќироат кунед, ки дар хотир нишинад. Сипас фурсати муносибе 
ёфта, дар байни њамсабаќон суханронї кунед: 

1. Сарманзили кўдакии сањроии ман, 
Роњи ту, рањи бирешими лойии ман. 
Дар кундаи њар дарахти ту пинњон аст 
Як кўзача кўдакии тиллоии ман. 
2. Њамхандаи ман  гули сияњгўши ту буд, 
Њамгиряи ман чашмаи хаспўши ту буд. 
Эй гумшуда ќишлоќаки тиллоии ман, 
Доруи ман оби шўраки љўши ту буд  (Бозор Собир). 
 

180. Байти зеринро тољики аз Ватан дур афтода ба тарзи зайл тафсир 
намудааст, ту ки дар Ватан њаёт ба сар мебарї, чї тарз шарњ хоњї 
дод? 

Беватан нест ѓарибе, ки кунад ёди ватан, 
Дар ватан будаи бе ёди ватан беватан аст.  
Дар ёди ватан будан чї маънї дорад? Њамеша дар фикри 

ободии он будан, эњтиром гузоштан ба миллат, аз гузаштаи 
он ифтихор доштан, таърихи онро омўхтану омўзондан ва во-
риси њаќиќии он мерос будан, ба бунёди љовидонии миллат – 
маънавиёт, худшиносї, эњёи суннату оинњои аждодон, ки дар 
таќвияти нерўи рўњонии миллат наќши бузург дорад, 
њиссагузор будан, эњтирому садоќат ба замин, обу хоки диёр, 
зодгоњ, сарватњои моддию маънавї ва амсоли инњост дур аз 
ватан дар ёди ватан будан. Инсоне, ки дар ботини хеш ин 
хислатњоро парвариш медињад, бо ёди њамешагии ободии ди-
ёр ва рафоњияти њаммиллатони хеш мезияд, њарчанд дар ва-
танаш нест,  ѓамхору вафодори миллат аст. 

УСЛУБИ РЎЗНОМАНИГОРЇ (ПУБЛИСИСТЇ) 

 М а т н: 
Ќарордод миёни шаш Њизби сиёсии Тољикистон дар мав-

риди тарзи рафтор дар раванди маъракаи интихоботи 
парлумонї аз тарафи роњбарони ин ањзоб ба имзо расид ва 
онљо ин санадро сарнавиштсоз ва таърихї арзёбї карданд. 
Хусусиятњои умумии услуби рўзноманигорї: 
• Њадафи нигоранда: аз рўйдодњои рўзмарраи њаёти сиёсии 

дохили кишвар иттилоъ додан, ѓояеро талќин намудан, 
таъсир расонидан ба афкори омма ва онро ба амале њидоят 
кардан; 
• Дар бораи як њодисаи таърихї воќеъбинона хабар додан; 
• Омезиши унсурњои услубњои дигар бо услуби 

рўзноманигорї (дар матни боло истилоњоти коргузории 
расмї: ќарордод, санад; тарзи пассиви ифода: аз тарафи… ба 
имзо расид (на рањбарон ба имзо расонданд). 
Хусусиятњои луѓавї: 
• Истифодаи истилоњоти сиёсию иљтимої: њизби сиёсї, 

ањзоб, интихоботи парлумонї; 
• Таркибу иборањои устувор ё рехта: њизби сиёсї, маъракаи 

интихобот, ба имзо расид, арзёбї карданд; 
• Тавсифоти тоза: сарнавиштсоз ва маъмул: таърихї; 
• Тањаввулоти луѓавї: партия – њизб, парламентї – 

парлумонї. 
Хусусиятњои грамматикї: 
• Бартарии њиссањои номии нутќ (хусусан исмњо) бар феъл: 

аз 19 калимаи мустаќилмаънои матни боло исм – 9, сифат – 3, 
феъл – 2, љонишин – 2, шумора – 1; 
• Истифодаи бештари пешояндњои таркибї ва номї: дар 

мавриди, аз тарафи, миёни; 

• Бартарии љумлањои хабарї бар амрї, хитобї, саволї. Дар 
он матн матлаб бо як љумлаи  мураккаби пайвасти пайван-
дакдори хабарї ифода ёфтааст; 
• Љумла бо ибораи исмии ќарордод дар мавриди тарзи раф-

тор дар раванди маъракаи интихоботи парлумонї тафсил ёф-
тааст, ки он 10 калимаро дар бар мегирад; 
• Тањаввулот дар унсурњои шаклию воситањои грамматикї: 

њизбњо – ањзоб, ба љойи пешоянди таркибии маъмули дар бо-
раи кор фармудани пешоянди таркибии камистеъмоли дар 
мавриди.  
Тарзи баёни фикр: якранг, камтаъсир. Љумлаи мураккаби 

хеле тафсилёфта ба осон фањмидани матлаб халал мерасонад. 
Азбаски маводи расонањо баъзан ба тарзи таъљилї ба чоп 

омода карда мешавад, гоњ-гоњ ѓалатњои имлої, аломати ки-
тобат, истеъмоли калима, љумлабандї рўй медињанд. Аз 
љумла, дар ибораи шаш Њизби сиёсї калимаи њизб љузъи исми 
хоси таркибї нест, бинобар ин бояд бо њарфи хурд навишта 
шавад (шаш њизби сиёсї); ишораљонишини онљо  људо навиш-
та мешавад: он љо. 

 

181. Матни зеринро бо матни боло муќоиса намуда муайян кунед, ки 
байни онњо аз лињози мавзўъ, мундариља, жанр, хусусиятњои услу-
бии луѓавию грамматикї чї умумияту тафовут вуљуд дорад. Матнро 
дар равияи боло хаттї тањлил кунед. 

Аз љињати захираи оби нўшокї Русия дар дунё дар љойи 
дуюм, Тољикистон дар љойи сеюм аст. Тасаввур намоед ду 
давлатро, ки дар яке бештар аз 140 миллион ањолї ва кишва-
ри хурдакаки кўњистонро, ки дар он њамагї 7 миллион ањолї 
(камтар аз сокинони шањри Маскав) зиндагї мекунад. Чї та-
зоди аљибест, ки дар чунин кишвари доротарини(3) оби 
нўшокї,  мардум ба оби тоза эњтиёљ доранд? Оё айб дар худи 
мо нест, ки аз бепарвої ва беэътиноии худ ба ќадри ин 
бебањотарин(3) неъмати табиат намерасем? 
Бетарафиро Дейл Карнеги(1) барњаќ разолати рўњ номида 

буд, зеро муносибати беэътиноёна(2) ба сарватњои табиии 

кишвари худ метавонад дар интињо ба фољиае оварда расо-
над, ки набераву аберагони мо аз њама чиз мањрум монанд. 
Аз азал тољикон обро мўъљизаи табиат мењисобиданду 

муќаддас медоштанд. Касе љуръат намекард, бо оби равони 
нўшокї дасту рўй шўяд. Обро  ба кўза гирифта, дуртар аз љўю 
њавзњо мебурданд, то ќатрае аз оби ифлос ба он љоњо наре-
зад.(4) Манзараи имрўзаи мо чї гуна аст? Оби покизаи каналу 
љўйборњо, ки чун дар рагњои хунгузари љисми зиндаи шањр 
солњои сол љорї буд, имрўз барои мањаллањои серањолии 
шањр ва гирду атрофи он партовгоњ(2) шудааст. Аммо њар чиз 
ва њар амал интињо дорад. Агар мо ба Замин – модари 
муќаддас чунин бешафќат бошем, дар он њељ гуна сарват ва 
неъмат боќї нахоњад монд. Њатто њаёт њам. 

 

 1) Дар матн чї хусусияти услуби рўзноманигорї (дар њадафи 
нигоранда, интихоби калимаю истилоњот, ќолабњои  нањвї, 
воситањои муассири ифодаи фикр) мушоњида мешавад? 

2) Сархатњоро (абзасњоро) чї бо њам алоќаманд ва чї аз њам људо 
мекунад? 

3) Ифодањои разолати рўњ, рагњои хунгузари љисми зиндаи шањр, За-
мин – модари муќаддас чї гуна воњиди забонанд? 

4) Љумлањои саволї чї вазифаи услубиро адо мекунанд? 
5) Дар  бораи њамин мавзўъ шумо чї андеша доред? Дар њаљми ду 
сањифаи дафтар иншои мухтасар нависед. 
 

 Маънои вожаи публика шунаванда ё бинанда буда, пуб-
лисистика (публицистика) адабиёти илмии сиёсию иљтимої 
доир ба масъалањои доѓи рўз аст. Услуби баёни 
рўзноманигорї ё публисистї ба тарзи хаттї ва шифоњї 
љараён мегирад. Хабару маќолањои гуногун дар нашрияњо, 
дастурњои тарѓибот (инчунин матнњои ќаблан тањияшудаи 
суханронии гўяндагони радиою телевизион) ба тариќи на-
виштор, вале суханони ташвиќгарон дар љамъомаду 

њамоишњо, мусоњибањои мухбирони радиою телевизион бо 
шахсони гуногун ба тарзи шифоњї воќеъ мегардад.  
Маќсади публисистика аз рўйдодњои дохилию хориљї зуд 

воќиф намудани хонандагон, шунавандагону бинандагони 
радиою телевизион, тарѓиби ѓояњои пешќадами замона, 
воќеъбинона бањо додан ба њодисаву воќеањои рўзмарраи 
иљтимоию сиёсї, иќтисодию фарњангї, бедор намудани њисси 
тарањњум ба падидањои матлуб ё њисси нафрат  ба воќеањои 
номатлуб, ба тадбирљўйї ва амал водор намудани љомеа аст. 
Њамин њадаф ду вазифаи асосии услуби рўзноманигориро 
муќаррар менамояд: хабар додан ва таъсир расондан. 
Дар адои вазифаи аввал истифодаи калимаю истилоњоти 

сиёсию иљтимої, таркибу ифодањои маъмул (стандартї), як-
рангии ифодаи фикр, фаровонии факту раќамњо мушоњида 
мешавад. 
Агар дар маводи хабарї аз кор фармудани воситањои му-

ассири луѓавї, фразеологї, калимасозї, ибораву љумлабандї 
худдорї карда шавад, дар очерк, лавња, помфлет, фелетон 
доираи истеъмоли сарватњои луѓавии забон хеле васеъ гарди-
да, баробари калимањои умумиистеъмол ва мўътидилмаъно 
чунин унсурњои луѓавї њам кор фармуда мешаванд, ки обу-
ранги услубию њиссї ва хусусияти ифоданокї доранд. Аз ин 
лињоз маводи хабарии расонањо ба услубњои расмию илмї 
ќаробат пайдо кунад, забони жанрњои мазкури журналистика 
ба услуби бадеї шабоњат зоњир менамояд. 
Дар услуби баёни публисистї луѓатњои сиёсию иљтимої, 

калимаю истилоњоти хоси одобу ахлоќи љомеа, соњањои мух-
талифи иќтисодиёт, маориф, илму фарњанг ба тарзи фаровон 
кор фармуда мешаванд. Унсурњои луѓавию фразеологї вобас-
та ба талаботи жанрњои публисистика интихоб ва истеъмол 
мегарданд. Аз таркиби луѓавии маводи нашрия, радио ва те-
левизион аён мегардад, ки он ба кадом мавзўи њаёти љомеа 
бахшида шудааст. 

М а т н: 
Фасли аљиби сол – тирамоњи заррин фаро расида. Хушбах-

тона, табиат њанўз нозу нуз намекунад. Хуршед нарму гарм 
нур мепошад ва баргњои тиллоранги дарахтон зери пойи ода-
мон парида, ќолин гашта нашъаи тамошоро фузунтар меку-
над. Парчами истиќлол болои Ќасри президентї љилвагар 
аст. Одамон хиромон ба майдон, ба сўйи маљмааи Исмоили 
Сомонї равонанд. 
Абармарди миллат ба мардум бо дидаи хирад менигарад. 

Зарринтољи тољикон, ки дар баландии баландињо устувор аст, 
аз нури торањои офтоб дурахши тозае пайдо карда дида меба-
рад, дил мерабояд… 
Бале, Ватан боз либоси идона дар бар кардааст. Вай дар ин 

рўзњо бо ифтихори хоссае љашни Конститутсияи навини моро 
мутантан хотирнишон мекунад, ки дар њаёти сиёсии кишвар 
воќеаи муњим ва фаромўшношуданист. Оре, китоби бахти мо, 
Сарќонуни мо, ки дар оѓоз бо бањсу талошњо дучор гашта 
буд, баъди мулоњизањои оќилона ва одилона аз љониби мар-
думи мамлакат бо раъйпурсии умумихалќї якдилона пази-
руфта шуд… 
Њар нуктаи ин маромномаи мо ифодагари орзуву омоли 

халќ аст ва моро ба сўйи пирўзињои нав њидоят мекунад. Дар 
он калимаи «истиќлол» бо њуруфи заррин ва хоно сабт гарди-
да, муњимтарин њадафи љомеаи мо – бунёди давлати 
соњибистиќлоли демократї, њуќуќбунёд ва дунявї ифода ёф-
тааст… 
Биёед, азизон, ин ќутбнамои хешро рўйи каф нињода, дидаи 

пурмењр ба Нишони зарринтољи тољикон дўхта, бо овози ба-
ланд Суруди миллиро суруда зери Парчами истиќлол њамроњи 
фарзандони фарзонаи миллатамон бо дили пур, сари баланд, 
лабони пурханда ба сўйи идгоњ бишитобем. 
Хусусияти луѓавї: 
• Истилоњоти сиёсї, иљтимої ва фарњангї: истиќлол, Ќасри 

президентї, маљмаа, конститутсия, њаёти сиёсї, раъйпурсии 

умумихалќї, давлати демократї, њуќуќбунёд ва дунявї, Нишон, 
Парчам, Суруди миллї. 
• Калимањои адабии китобї: хуршед, дурахш, рабудан, 

љилвагар будан, абармард, навин, мутантан, пазируфта шудан, 
маромнома, ифодагар, пирўзињо, пурмењр, зарринтољ. 
• Калимањои иќтибосї: нашъа, маљмаа, мутантан, президен-

тї, конститутсия. 
• Калимаю ифодањои рехтаи мардумї: нозу нуз кардан, либо-

си идона, талош, дили пур, сари баланд. 
• Воњидњои фразеологї: дидаро бурдан, дилро рабудан, дида 

дўхтан. 
• Иборањои рехтаи хоси услубњои расмї ва рўзноманигорї: 

раъйпурсии умумихалќї, бо њуруфи заррин сабт шудан, давла-
ти демократї, њуќуќбунёд ва дунявї, Суруди миллї. 
• Ифодањои маљозї: тирамоњи заррин, табиат нозу нуз на-

мекунад, баргњои тиллоранг, баргњо ќолин гашта, Парчами 
истиќлол, дидаи хирад, нури торњои офтоб, Ватан  либоси 
идона дар бар кардааст, китоби бахт, дидаи пурмењр. 
• Тавсифот: заррин, тиллоранг, абармарди миллат, заррин-

тољ, пурмењр, фарзона. 
Имконоти услубии хусусиятњои маъноии калима: 
• Муродифот: заррин // тиллоранг, хуршед // офтоб, нур // 

дурахш, конститутсия // сарќонун (китоби бахт // маромнома 
// ќутбнамо), орзую омол. 
• Калимањои наздикталаффуз: нозу нуз, гарму нарм, оќилона 

ва одилона, фарзанди фарзона. 
Калимасозї: зарр-ин, тилло-ранг, љавлон-гар, абар-мард, 

зарр-ин-тољ, нав-ин, фаромўш-но-шуд-ан-ї, сар-ќонун, раъй-
пурс-ї, умум-и-халќ-ї, як-дил-она, оќил-она, одил-она, ид- гоњ. 
Унсурњои нањвї: 
• Воњидњои истисної: фасли аљиби сол – тирамоњи заррин; ба 

майдон, ба сўйи маљмаа; китоби бахти мо, Сарќонуни мо; 
муњимтарин њадафи љомеаи мо – бунёди давлати соњибистиќ-
лоли демократї, њуќуќбунёд ва дунявї. 

• Тарзи пассиви ифода: аз тарафи… пазируфта шуд. 
• Бартарї доштани љумлањои содда бар љумлањои мураккаб 

(8 –5). 
• Бештар бо љумлањои дутаркибаи тафсилї ифода ёфтани 

фикр. 
• Аз ду зиёда љузъњоро (љумлањои соддаро) дар бар наги-

рифтани љумлањои мураккаб. 
• Бартарї доштани љумлањои хабарї бар амрї, саволї ва 

хитобї. 
• Бо њиссачањои тасдиќї оѓоз ёфтани сархат ё љумла бо 

маќсади таъкид. 
 
182. Калимаю иборањои зеринро аз рўйи мавзўъ ва мундариљаи 

матнњое, ки аз онњо гирифта шудаанд (чунончи, калимаю истилоњоти 
сиёсию иљтимої, варзиш, наќлиёт ва ѓайра), људо кунед. Бо калимаю 
истилоњоти људогона мутобиќи таносуби маъноиашон иборањо созед. 

 

Ќарор, эъломия, сўзишворї, кубок, иљлосия, мусофир, 
микроавтобус, аълоњазрат, варзиш, коршиносон, истгоњ, 
бокс, ронандањо, президент, созмони байналхалќї, наќлиёт, 
проблемаи глобалї, баскетбол, бензин, хати сайр, роњкиро, 
сарвари давлат, паёми шодбош, дастаи мунтахаб, тенниси 
рўйи миз, корхонаи воњиди давлатї, раванди интегратсионї, 
терроризм, тањкими сулњ, довар, ќочоќи маводи мухаддир, 
њолати нобозї, экстремизми мољарољўёна, пулчин, газ, зарбаи 
љаримавї, корхонаи автомобилсозї. 

 

183. Дар забони расонањои хабарї дар натиљаи бисёр такрор шудани як 
миќдор сифатњои маънавии шахс, аломатњои ашё, амалу њолат ба 
тавсифоти доимї табдил меёбанд: дењќони асил, пухтакор, чашми-
кордон, мењнатќарин, хокпош…; …љашнро бо тўњфањои арзанда 
(дастовезњои мењнатї) пешвоз гирифтан; …ягонакуниро сариваќт ва 
бо сифати баланд анљом додан ва ѓайра. Дар љумлањои зерин ба 
љойи сенуќта калимањои маъмули забони матбуотро нависед. 

Дар натиљаи мењнати … марди дењќон њосили… рўёнида 
шуд; Мењнатдўстони хољагї шудгори тирамоњиро … ва … 
анљом дода, барои ба даст овардани њосили… заминаи… гу-

зоштанд; Онњо дар оростани хирмани… тиллои сафед 
сањми… гузоштанд; Заркорон … мењнат карда, њосили… 
ашонро … ва … љамъоварї намуда, ба ќавли худ … вафо кар-
данд. Механик-ронандагони… … мењнат карда, иљрои 
наќшаи солонаи пахтасупориро … таъмин намуданд.    

 

 Дар услуби баёни рўзноманигорї як миќдор таркибу 
иборањои феълї, аз ќабили ташриф овардан, созмон додан, 
ифтитоњ ёфтан, интиќол ёфтан, талош варзидан, изњори 
нигаронї кардан, ба тасвиб расонидан, таљдиди назар кардан, 
ба имзо расидан, ба вуќўъ пайвастан, талафоти љонї додан, 
арзи вуљуд намудан, мавриди… ќарор додан, ба њукми… даро-
мадан, шароити… фароњам овардан, дастраси… ќарор додан, 
ба чизе тањким бахшидан, ба чизе мувољењ шудан, …ро арзёбї 
кардан, …ро созмон додан ва ѓайра чун таркибњои рехта бисёр 
кор фармуда мешаванд. Як ќисми чунин таркибу иборањо 
феълњои маъруфи њаммаъно доранд: кўшиш ба харљ додан – 
кўшиш кардан, рањбариро ба амал баровардан – рањбарї кардан, 
иљрои (наќшаро) таъмин намудан – (наќшаро) иљро кардан. 
Маљмўаи ашъори Мўътабари Раштї бо номи «Хуни шаб-

нам» дар дастрасии дўстдорони каломи мавзун ќарор гирифт; 
Чї наќшаи нав шуморо фарогир аст? 
Чунин таркибњои рехта, аз як тараф, кори рўзноманигорро 

осон мекунанд, зеро бунёди љумла (таркиби хабар) тайёр аст, 
фаќат далелњоро љо ба љо гузоштан кофист, вале, аз тарафи 
дигар, ифодаи фикр ќолабї ва як дараља сунъї мебарояд. Би-
нобар ин њамеша як ќолабро корбаст накарда, аз роњњои гу-
ногуни баёни матлаб фоида бурдан бењтар аст: пиёда кардани 
маќсад – амалї кардани маќсад, љони худро аз даст дод – њалок 
шуд ё ба њалокат расид ва ѓайра. 

 

184. Бо воњидњои фразеологии зерин љумлањо созед: 

Аз ўњдаи коре баромадан (набаромадан), араќи љабин рех-
тан, камари њиммат бастан, ба марра расидан, сањми худро 
гузоштан, ањамияти калон доштан, нуќтаи назар, рол (наќш) 

бозидан, садамаи наќлиёт, маводи мухаддир, паси сар кардан, 
боздид ба амал овардан, чашми корро донистан (надонистан), 
љомаи амал пўшидан, ба ањди худ вафо кардан.  

185. Порчаеро аз маќолаи Саидризо Ализода, ки дар яке аз нашрияњои 
нахустини тољикї –  маљаллаи «Оина» (соли 1913) чоп шуда буд, му-
толиа кунед ва бигўед, ки дар он мавќеъ ва руњияи нигоранда то чї 
андоза равшан ва барљаста ифода гардидааст ва ба «ман»-и 
рўзноманигори имрўза чї умумият дорад; дар матн чї гуна калимаю 
истилоњоти сиёсї, иљтимої ва фарњангї дучор омаданд, ки таѓйири 
маъно кардаанд ё аз истеъмол тамоман баромадаанд. Назари худро 
доир ба андешањои як аср муќаддам баёнкардаи муаллифи маќола 
мухтасар нависед. 

Солњо аст, ки мусулмонони соири мамлакат дараљаи лузум 
ва ањамияти макотиби љадидаро дониста, фоида ва 
манфиатњои онро фањмида, дар њар шањру ќарияњо доир на-
муда, рўз ба рўз ба такмили онњо мекўшанд, аммо мо, мусул-
монони Туркистон, на ин ки мадорис ва макотиби љадида 
таъсис менамоем, балки онњоро њанўз бидъат ва њаром мешу-
морем. Намедонам, мо, мусулмонони Туркистонро чї шу-
да(4). Бо вуљуди ин ки дар њар соат ва даќиќа натиљањои баду 
њамми ин беилмї ва ошно ба муќтазои замона набудани худ-
ро мебинем ва мефањмем, боз мутанбењ ва хушёр намегар-
дем(4). Эй бародарони туркистонї! Эй њамватанони азиз! 
Ѓафлат то кай? Љањолат то чанд? Шуморо ба њаќќи исломият, 
ки дуруст мулоњиза намоед: замоне ки Самарќанд ва атрофаш 
зиёда бар 150 000 нуфузро дорост, аз мусулмонон чанд нафар 
тољир ва савдогар, чї ќадар маѓозачї(2) ва кантур дорад? 
Куљо монда дуктур(1), муаллим, муњандис(5), муншї(5) ва 
ѓайра, ки барои маишати мо монанди обу нон лозим аст? Ба-
ле! Гадо, дарвеш, ќаландар, бузбала, љавон, дузд… њазорон-
њазорон мављуданд! 

 

Л у ѓ а т: 
Соири – тамоми 
Лузум –лозим будан, зарурат 
Љадида – нав 
Мадорис – мадрасањо 



 191

Њамм – ањамият 
Кантур – кантора, муассиса, корхонаи шахсї 
Муњандис – инженер 
Муншї – котиб, коргузор. 
Бузбала – тануманд, вале дар ин матн ба маънои бекора-

гард, муштзўр 
Љавон – бадахлоќ  
 

 1) Дар муќоисаи ин матн бо матни боло дар забони адабии 
имрўза чї тањаввулоти луѓавї, маъної ва грамматикї ба миён 
омадааст? 

2) Кадом мушкилоти љомеаи онрўза нигорандаро ба шўр оварда-
аст? 

3) Муаллифи маќола барои муассир ифода кардани фикр аз кадом 
имконоти услубии луѓавию нањвии забон фоида бурдааст? 

4) Феъли мулоњиза намудан аз муродифњои дигараш (фикр, андеша 
ва тааммул кардан) бо кадом тобиши маъно фарќ мекунад? 
 

186. Матни зерин аз матнњои боло чї фарќ дорад? Нигоранда танбўрро 
чї тарз тавсиф мекунад? Магар он бо тафсири маънои калимаи 
танбўр дар ќомусу луѓатномањо якгуна аст? Шарњи як-ду луѓатро ба 
дафтар навишта, хаттї эзоњ дињед, ки тафовути ин матн аз шарњи 
луѓатномањо дар чист. 

Навои танбўр… Танбўр дар дасти мутриби чирадаст наво 
намекунад, менолад, фарёд мезанад. Ў гўё оламу одамро 
фаромўш карда, дар мадори наво, дар фазои садо парвоз до-
рад. Танбўр меноладу њикоят мекунад аз гузаштагон, аз 
рўзгорони талху ширини ниёгон. 
Танбўрї гўё на ба торњои танбўр, балки ба торњои дили 

худ нохун мезанад. Рўњу равон ба наво меояд, тамоми њастии 
инсон ба торњо њамнаво мегардад. Рўњнавоз аст навои танбўр, 
дилнавоз аст садои танбўр… 

 
Чї танбўр? Нахле чун бори ў,  
Рагу решаи бехудї тори ў. 

Нињон андалебе ба њар тори ў, 
Зи мизроб гул  карда минќори ў… 
 
Чї сењре дорад садои танбўр? Аљиб он аст, ки тамоми 

«Шашмаќом» дар пардањои танбўр љо гирифта. Њама маќому 
оњангњо ба василаи овози танбўр арзи вуљуд намуда, бо сози 
он оѓозу анљом меёбанд. 
Њасани Кавкабї дар «Рисолаи мусиќї» мегўяд: 
«Танбўр созест ќадим. Танбўра дар забони пањлавї  аз 

љузъњои тан – дил ва бўра –  харошидан сохта шуда, яъне дил-
харош». 
Оре, бо чунин садо, бо чунин наво бояд танбўрро сози дил-

харош номид (Ш.Њ.). 
 

 1) Калимањои танбўр, танбўрї, соз, оњанг, наво, мизроб, парда, 
мутриб, чирадаст, маќом, шашмаќом, мушкилот бо њамдигар чї 
робитаи маъної доранд ва дар сохтори матн чї вазифаро адо 
кардаанд? 

2) Калимањои танбўр, наво, садо, овоз ва ѓайра аз чї сабаб бисёр 
такрор шудаанд? 

3) Ифодањои «ба торњои танбўр нохун задан» ва «бо торњои дил но-
хун задан» чї гуна муносибати маъної доранд? 

4) Чаро дар дохили љумла љойи баъзе аъзоњо таѓйир ёфтааст?  
 

 Аз матни боло аён аст, ки дар ин равияи услуби 
публисистї воситањои муассири луѓавї, фразеологї ва нањвї, 
санъатњои маънавї ва лафзии сухан, аз ќабили тавсиф  (чира-
даст, дилнавоз, рўњнавоз), маљоз, ташбењ (Танбўрї гўё ба 
торњои дили худ нохун мезад), муболиѓа, таљнис, такрор, са-
воли риторикї (Чї танбўр? Чї сењре дорад садои танбўр?), 
нидои риторикї, таѓйир додани љойи муќаррарии аъзоњои 
љумла (инверсия: Танбўр… њикоят мекунад аз гузаштагон), 
истифодаи калимаву таркибњои њамќофия (оламу одам, дар 
мадори наво, дар фазои садо, рўњнавоз… дилнавоз), ибораву 

љумлањои њамвазну њамсохт (параллелизм: Рўњнавоз аст навои 
танбўр, дилнавоз аст садои танбўр), тасдиќ ё инкор (Оре,… 
танбўрро бояд сози дилхарош номид) ва ѓайра ба кор бурда 
мешаванд. 
Рўзноманигорон кўшиш мекунанд, ки њатто дар хабару 

маќолањо њам суханони тоза ва ќолабњои гуногуни нањвиро ба 
кор бурда ба тарзи баёни якрангу дилгиркунанда як навъ 
тозагї бахшанд. Чунончи, ба љойи калимаи дењќон   заркор ё 
марди дењќон, ба љойи калимаи тўњфа дастовезњои мењнатї, 
ба љойи хабар додан мужда расонидан, ба љойи кўшиш кардан 
талош варзидан, ба љойи ронандаи мошини пахтачин капитани 
киштии кабуд ва ѓайра кор мефармоянд. Вале чунин калимаю 
иборањои «баоњар» њам дар натиљаи аз њад зиёд такрор кар-
дан таровати худро аз даст дода, ба таъбирњои муќаррарии 
рўзномагї табдил меёбанд, чунон ки тиллои сафед њам як 
ваќтњо ифодаи тару тоза ба шумор мерафт, њоло муродифи 
оддии калимаи пахта гардидааст. 
Услуби баёни рўзноманигорї аслан такаллуф ва суханпар-

дозиро намепарварад, зеро суханороии безарурат дар 
жанрњои хабарї ба осон ва равшан дарк намудани асли 
маќсад халал мерасонад: Онњо (дењќонон) бо дашт панља ба 
панља дарафканда нусрат аз пайи нусрат ба даст меоваранд. 
Маънои феъли дарафкандан андохтан, рехтан, берун кардан, 
афшондан, пошидан буда, бо калимаи панља њељ гуна муноси-
бати маъної надорад. Таъбири нусрат аз пайи нусрат ба даст 
овардан њам ѓалат аст, чунки одатан ѓалаба аз пайи ѓалаба ба 
даст овардан мегўянд.    

  

187. Дар тавсифи ягон сози  миллї (най, рубоб, ѓиљљак…) ё асбобњои 
мусиќии эстрадї дар як сањифаи дафтар иншои мухтасар нависед. 
Муфассалтар шарњ дињед, ки чаро навои њамин созро шумо бештар 
дўст медоред. 

 

188. Хабарњои мухтасари рўзномавиро мутолиа кунед, унсурњои 
луѓавию грамматикии хоси услуби баёни рўзноманигориро (дар ха-

бар) муайян кунед. Њиссањои номї ва феълиро ба дафтар нависед 
ва шарњ дињед, ки кадоми онњо дар хабар бартарї дорад. 

Шоњљоиза ба Хуљанд омад 

Озмуни театрњои(6) касбии љумњурї Парасту—2001 дар 
шањри Душанбе љамъбаст шуд. Боиси ифтихор аст, ки муко-
фоти асосии озмун Шоњљоиза, яъне Гран-при насиби театри  
ба номи Камоли Хуљандї гардид(4). Њайати њакамон(5) на-
моишномаи(5) «Шањраки ман»-ро, ки шоира Фарзона зимни 
асарњои нависандаи амрикої(1) Торптон Уайлдер эљод карда, 
коргардони(5) варзида Барзу Абдураззоќов ба сањна гузошта-
аст, бењтарин донист(4). 

Бо дилу дидаи бедор … 

Бо ибтикори(5) Њукумати шањри Хуљанд, ширкати телеви-
зиони љамъиятии СМ-1 ва њафтавори «Суѓд» бахшида ба              
шастсолагии(6) мавлуди(5) шоири зиндаёд Лоиќ Шералї дар 
ќањвахонаи «Ширинсарой»(5) мањфиле бо унвони «Бо дилу 
дидаи бедор…» баргузор шуд. 
Барандаи(5) мањфил Саидумрон Саидзода нахуст риштаи 

суханро ба шогирди соњибљашн, шоираи номвар Фарзона 
дод. Нотиќ устоди шеъри навинро(5) бо суханони самимона 
ёдовар шуд. 
Олимон: Усмонљон Ѓаффоров, Атахон Сайфуллоев, ади-

бон: Додољон Раљабї, Нурмуњаммад Ниёзї ва дигарон 
соњибљашнро ба некї(6) ёд карданд ва аз рўзгори ў воќеоти(3) 
нодире њикоят намуданд. Озарахш бар матни шеъри Лоиќ су-
руде хонда хотири њозиринро(3) болида дошт. 
Мањфил рўњи шоири тавоноро бо суханњои пур аз мењру 

муњаббат шод гардонд.  

 1) Дар ин хабарњо оё се нуктаи муњими ин жанр –  кай, дар 
куљо, чї воќеа рўй дод, зикр ёфтааст? 

2) Дар хабар кадом далелњо возењ ва даќиќ баён шудаанд? 
3) Сарлавњањо мўњтавои асосии хабарњоро дар бар мегиранд ва то 
чї андоза љолибанд? 

4) Матнњо хусусияти њикоят, тасвир ё муњокима доранд? 
5) Сархатњо ва дар дохили онњо љумлањо ба василаи кадом унсурњои 
луѓавї ва грамматикї бо њамдигар алоќаманд шудаанд? 

6) Кадом калима ё истилоњњо ба назаратон тару тоза намуданд? 
Онњо бо чї маќсад сохта ва истифода шудаанд? Чаро «Гран-
при»-ро «Шоњљоиза» тарљума кардаанд? 

7) Дар маќолањои боло кадом калимаю истилоњот мундариљаи асо-
сии хабарро инъикос мекунанд? Онњоро ба дафтар нависед ва бо 
њам муќоиса намуда, муќаррар кунед, ки дар хабарњо бештар ка-
лимаю истилоњњои кадом соњаи фарњанг ба кор бурда шудаанд? 

8) Калимањои сохта ва мураккабро ба ду сутун навишта, дар 
ќавсайн бо њарф ишора кунед, ки онњо ба кадом њиссаи нутќ 
тааллуќ доранд. 

9) Аломатњои баён ва нохунак барои чї гузошта шудаанд? 
 

189. Ягон мавзўи фарњангии воќеиро интихоб намуда, хабар нависед ва 
ба он сарлавњаи созгор ва љолиб фикр кунед. 

 

 Сармаќола, маќолаи назарии сиёсї, маќолаи ахлоќию 
тарбиявї, обзори байналхалќї, мухбирнома (корреспонден-
сия), репортаж, фелетон, памфлет, мусоњиба, лавња, очерк, 
шарњи варзиш аз љумлаи жанрњои публисистика ба шумор 
мераванд.  
Очерк жанри маъмули рўзноманигорї буда, чунин асари 

хурди бадеист, ки дар он одатан воќеаи иљтимої инъикос 
меёбад. Фарќи он аз дигар асарњои бадеї, аз љумла аз њикоя ё 
новелла, ин аст, ки њодиса ё воќеањои зиндагї, макону замон 
ва ќањрамонони он шахсони воќеианд. Хусусияти 
муњимтарини очерк дар асоси санад ва далелњои шайъ инъи-

кос намудани њаќиќати њаёти иљтимоии љомеа ба шумор ме-
равад.  
Очерк сафарї ё ёддоштї, чењранигорї (портретї) ва 

проблемавї мешавад. Дар очерки сафарї нигоранда њангоми 
сафар њар  манзара, муњити зисти мардум, ки дидаасту ба на-
зари ў аз ягон љињат љолиб ва ањамиятнок намудааст, ба 
ќалам медињад. Дар очерки портретї симои зоњирию ботинии 
шахс, назари вай ба кору зиндагї, муносибати ў ба дигарон 
тасвир меёбад. Дар очерки проблемавї рўзноманигор ягон 
масъалаи доѓи рўзро, ки љомеа ба баррасї ва њалли он ниёз 
дорад, мавриди тањлилу натиљагирї ќарор медињад. 
Очеркњо аз лињози њаљм хурд ва калон мешаванд. Очеркњои 

адабию таърихии С.Айнї «Ќањрамони халќи тољик Темурма-
лик», «Исёни Муќаннаъ» ва ѓайра калонњаљм буда, очеркњои 
нависандагон Ф.Муњаммадиев, М.Наљмиддинов, Б.Муртазо-
ев ва дигарон њаљман хурданд. 

 

190. Хонандаи љавон, кишвари мо як гўшаи зебоманзари рўйи Замин 
аст. Худ боре ба кўњсори он барои саёњат рафтаї, ќуллањои 
осмонбўсро дидаї, нањрњои шўхи кўњї, соњилњои сабзу хуррами он-
ро тамошо кардаї. Њељ набошад, њусну зебоии њушрабои 
манзарањои фасли бањори табиати кўњистони тољикро дар асарњои 
С.Айнї хондаї. Ту њам ќалам ба даст бигир ва аз он оѓоз бикун, ки 
кай, њамроњи кї, ба кадом муносибат, ба куљо сафар кардаї ва дар 
он љо чї манзарањоро дидаї, бо чї касон вохўрдаї ва аз он сафар 
чї таассуроти нек ё бад бардоштаї.  

 УСЛУБИ РАСМЇ  

 Њар чизе дар сањифањои рўзномаву маљаллањо чоп шавад 
ё дар барномањои радиою телевизион ќироат гардад, ба услу-
би баёни рўзноманигорї ё публисистї нисбат надорад. Чу-
нончи, шеъру њикояњо дар њафтаномаи «Адабиёт ва санъат», 
амру фармон, ќарорњои парламон, њуљљатњои расмии давлатї, 

ки дар нашрияњои њукумат дарљ  мегарданд, низ ба услуби 
рўзноманигорї мутааллиќ нестанд. 
Ба аќидаи муаллифи китоби «Насри идорї» Абутуроб 

Розонї, услуби баёни коргузории расмї ё идорї «маъмулан 
ба сурати номанигорї, гузориш, сурати маљлис, пайнавишт, 
тилгиром, паймоннома, бахшнома, подошт, хулосанависї, 
пешнависї» ба кор бурда мешавад. «Равиши нигориш дар 
идора ба таври куллї тобеи муќаррароти хосе аст, ки ба асари 
мурури замон њама бад-он хў гирифта ва худ бояд њамон 
дастурњоро ба кор банданд». 

 
М а т н: 
Мо, халќи Тољикистон, ќисми људонашавандаи љомеаи 

љањон буда, худро дар назди наслњои гузашта, њозира ва оянда 
масъул ва вазифадор дониста, таъмини соњибихтиёрии давла-
ти худ ва рушду камоли онро дарк намуда, озодї ва њуќуќи 
шахсро муќаддас шумурда, баробарњуќуќї ва дўстии тамоми 
миллату халќиятњоро эътироф карда, бунёди љомеаи адолат-
парварро вазифаи худ ќарор дода њамин конститутсияро 
ќабул ва эълон менамоем.  

БОБИ ЯКУМ 

Асосњои сохтори конститутсионї 

Моддаи 1. Љумњурии Тољикистон Давлати соњибихтиёр, 
демократї, њуќуќбунёд, дунявї ва ягона мебошад. 
Тољикистон давтали иљтимої буда, барои њар як инсон 

шароити зиндагии арзанда ва инкишофи озодонаро фароњам  
меорад. 
Љумњурии Тољикистон ва Тољикистон њаммаъноянд. 
Моддаи 2. Забони давлатии Тољикистон забони тољикї аст. 
Забони русї њамчун забони муоширати байни миллатњо 

амал мекунад. 

Њамаи миллатњо ва халќиятњое, ки дар њудуди љумњурї 
зиндагї мекунанд, њаќ доранд, аз забони модариашон озодо-
на истифода кунанд. 

 
Моддаи 3. Рамзњои давлатии Тољикистон Парчам, Нишон 

ва Суруди миллї аст… 
 
Ин матн аз Конститутсияи (Сарќонуни) Љумњурии  Тољи-

кистон оварда шудааст, ки ќонуни асосии давлат ба шумор 
меравад. Дар он маънои њар як калима ва истилоњ даќиќ 
санљида, ба њисоб гирифта шудааст (Љумњурии Тољикистон ва 
Тољикистон њаммаъноянд). 
Дар ин услуби баён даќиќ (бо номи аслии худ) зикр ёфтани 

факту далелњо муњим аст, на љињати обуранг ва муассирии он. 
Услуби забони њуљљатнигорї якрангу якнавохт ва камтаъсир 
аст.   
Истилоњњои сиёсї дар шакли калима (конститутсия 

(сарќонун), сохибихтиёр, демократї, њуќуќбунёд, дунявї, мил-
лат, халќият, озодї, њуќуќ, баробарњуќуќї, парчам, нишон) ё 
дар шакли ибора (Љумњурии Тољикистон, суруди миллї, дав-
лати иљтимої, забони давлатї, рамзњои давлатї, љомеаи 
љањон, њуќуќи шахс) омада, ба як маънои даќиќ далолат меку-
нанд. 
Њар мафњум бо номи мушаххаси худ ифода меёбад, бо 

муродифњо ё љонишинњо иваз намешавад, бинобар ин дар за-
бони њуљљатњои давлатї калимаю истилоњоти сиёсї такрор ба 
такрор меоянд (дар ин матн калимаи Тољикистон панљ маро-
тиба, Љумњурии Тољикистон ду бор такрор шудааст). 
Калимањо маънои истилоњї гиранд, аз маъноњои дигар ва 

тобишњои маъно орї мегарданд (чунончи, суруд дар таркиби 
суруди миллї). 
Дар ифодаи фикр ба мантиќи сухан бештар эътибор дода 

мешавад. Матни услуби забони расмї ё идорї ба сархату 
бандњои мушаххас људо мегардад. Кўшиш ба харљ медињанд, 

ки њар љумла як фикри даќиќро кушоду равшан ифода намо-
яд, мазмуни духура пайдо накунад.  
Њадафи услуби расмї маълумоти даќиќро (асосан ба 

тариќи хаттї) ифода кардан аст, бинобар ин фикр бо ёрии 
љумлањои соддаи пурраи хабарї (гоње тафсилї, чунон ки дар 
дебочаи моддањои асосии сарќонун мушоњида шуд), љумлањои 
мураккаби пайвасту тобеъ, ки дар таркибашон љумлањои пай-
рави муайянкунанда, сабаб, маќсад, шарт, хилоф доранд, 
ифода меёбад. 
Сохтори ќисми зиёди њуљљатњои идорї аз оѓоз то ба анљом 

якгуна аст ва барои осон кардани њуљљатнигорї асли матлаб, 
ки факту раќамњо ва ё дархости њар фардро дар бар мегирад, 
дар ќолабњои ќаблан сабтшуда (чунончи, дар њолнома 
(тарљумаи њол), номаи камол, шиноснома, зоднома (шањодат-
номаи таваллуд) ва ѓайра) ворид  карда мешаванд. 
Чанд намунаи њуљљат: ариза, њолнома (тарљумаи њол), за-

бонхат, ваколатнома. 
 

Ба директори мактаби тањсилоти уму-
мии № …, дењаи…, мўњтарам… (ному 
насаб). 
Аз хонандаи синфи Х њамин мактаб … 
(ному насаб). 

Ариза 

Хоњиш мекунам, барои гузаштан аз муоинаи духтури мар-
кази ноњия маро ба мўњлати як рўз аз дарс озод намоед. 

         Таърихи рўз.        (имзо)  

Њолнома (тарљумаи њол) 

Ман, Раљабова Умеда, 9 октябри соли 1977 дар дењаи 
Кўлканди ноњияи Исфара дар оилаи дењќон таваллуд шудаам. 
Падарам, Раљабов Абдурањим, дар хољагии дењќонии ба номи 



 200

Њ. Мукаррамов кор мекунад. Модарам, Раљабова  Муборак, 
нафаќагир аст. 
Соли 1992, пас аз хатми синфи 1Х мактаби миёнаи № 33 ба 

ТСХИ-и ш. Исфара дохил шудам. Соли 1995 техникумро бо 
ихтисоси коргузор ва муњосиб хатм кардам ва фаъолияти ко-
риамро чун коргузор дар њамин техникум оѓоз намудам. Соли 
1998 ба шўъбаи ѓоибонаи факултаи њуљљатнигор-менељменти 
Коллељи технологии Исфара дохил шудам. Оиладор нестам. 
Нишонии ман: ноњияи Исфара, дењаи Кўлканд, кўчаи Зебу-

нисо, хонаи № 156. 
Имзо      (Раљабова У.) 
25 июли соли 1998.  

Забонхат 

Ман,…(ному насаб), мудири хољагии мактаби тањсилоти 
умумии № …, дењаи… аз мудири анбори маорифи ноњияи…, 
…(ному насаб) 1 (як) адад компютери… ва 1 (як) адад принтер 
гирифтам. 

Имзо       (ному насаб) 
Таърихи рўз. 

Ваколатнома 

Ман, Алиев Саид, сокини ш. Душанбе, кўчаи Неъмат 
Ќаробоев, бинои № 6, хонаи 23, ба шањрванд Мирзоева Раъно 
ваколат медињам, ки амонати аз ш. Бухоро  ба номи ман фи-
ристодаро аз шўъбаи алоќаи ш. Душанбе гирад. 

Имзо        (Алиев С.) 
Таърихи рўз. 
Имзои шањрванд С. Алиевро тасдиќ мекунам: 
Раиси кумитаи мањалла                  Имзо           (Исоев А.) 
Мўњр 

191. Аз рўйи намунаи боло њолномаи худ ва бо мазмуни дилхоњ ариза, 
забонхат ва ваколатнома нависед. Кўшиш кунед, ки нуктањои асосии 
фикр ба низоми таносуби сатрњои њуљљат ифода ёбанд. 

192. Дар матни зерин кадом унсурњои забони идорї бо маќсади њаљв 
намудани хислати расмиятпарастии баъзе маъмурон истифода шу-
дааст? 

«РАВШАНЇ АЗ ТОРИКЇ…» 
 

Бо маќсади бењтар кардани сифати таълиму тарбияи насли 
наврас шоњмисраи Мењмон Бахтиев «Равшанї аз торикї 
равшантар аст» проблемаи мактаб њисобида шавад. 
Ба њамаи муаллимон супурда шавад, ки шоњмисраи маз-

курро дар байни хонандагон тарѓиб кунанд ва њар дарси худ-
ро бо он сар кунанд. Онњо дар дарсњои худ ба љойи пурсиши 
вазифаи хонагї шоњмисраи Мењмон Бахтиевро тањлил намо-
янд ва аз хонандагон низ њамин корро талаб кунанд. 
Ба њамаи муаллимон супориш дода шавад, ки дар 

мавзўъњои зерин конференсияњои илмию адабї барпо намо-
янд: 
Муаллимони забон ва адабиёти тољик дар мавзўи «Мењмон 

Бахтиев ва таъсири шоњмисраи ў «Равшанї аз торикї рав-
шантар аст» ба адабиёти Шарќу Ѓарбу Љануб».  
Муаллимони физика дар мавзўи «Суръати рўшної ва 

таъсири он дар офаридани шоњмисраи «Равшанї аз торикї 
равшантар аст»-и Мењмон Бахтиев.  
Муаллимони забон ва адабиёти рус дар мавзўи «Жизнь и 

творчество Мехмона Бахтиева и его королева-строчка».  
Муаллимони биология ва табиатшиносї дар мавзўи 

«Таъсири равшанї дар фотосинтези шоњмисраи Мењмон Бах-
тиев «Равшанї аз торикї равшантар аст». 
Ба муаллимони синфњои ибтидої супориш дода шавад, ки 

ба хонандагони синфи якум баъди алифбо шоњмисраи 
Мењмон Бахтиевро омўзонанд ва њангоми љашнњои «Иди 
алифбо», «Соли нав», «Њаштуми март», «Рўзи кайњоннавар-
дон» хонандагон онро ќироат кунанд. 

 1) Шакли мафъули феълњо (њисобида шавад, супорида шавад, 
супориш дода шавад) бештар дар кадом навъи санадњои идорї 
мушоњида мешавад? 

2) Чаро ному насаби маъруфи шоир ба тарзи Мењмон Бахтиев ома-
дааст? 

3) Истилоњи адабиётшиносии адабиёти Шарќ ё Ѓарб ба њама 
маълум аст, вале адабиёти Љануб бо чї маќсад сохта шудааст? 

4) Магар унвони мавзўъњои «Равшанї аз торикї равшантар аст», 
«Суръати рўшної ва таъсири он дар офаридани шоњмисраи 
«Равшанї аз торикї равшантар аст»-и Мењмон Бахтиев» ва 
ѓайра маъние дорад? 

Номанигорї (муросалот) 

 Як соњаи услуби баёни расмї муросалот ё номанигорист. 
Номанигорї дар ин љанбаи услубии форсу тољик таърихи 
ќадима дорад. Руќаоти Абдурањмони Љомї, ки ба унвонии 
Алишери Навої ва султон Њусайни Бойќаро ирсол гардида-
аст, далели равшани он аст: 

«Баъд аз арзи ниёз маъруз (дархост) он, ки доранда (-и но-
ма) заифаест сайидаи ѓариб. Мехоњад, ки ба Самарќанд, ки 
ватани ўсту касони вай он љоянд, мурољаат (сафар) кунад. 
Илтимоси он медорад, ки аз авќофу (ваќфњо, аз маблаѓњои 
барои хайр људошуда)  ѓайри он имдоде воќеъ шавад, ки ин 
сафар муяссар гардад. 
Тавфиќ (адлу инсоф) рафиќ (ёр, њамсафар) бод!» 
Њамаи номањои Љомї бо айни як ифода оѓозу анљом меё-

бад: Баъд аз арзи ниёз маъруз он, ки… Тавфиќ рафиќ бод! Ё: 
Давлату саодати дуљањонї муяссар бод! Вассалом! Ё: Тавфиќ 
рафиќ боду саодат зиёдат, вассалом! 
Дар асари Шањриёри Ёрбахт «Оини иншо ва номанигорї» 

омадааст: 
«Номанависї ё номанигорї (идорї, тиљорї, хусусї, 

хонаводагї) худ як навъ иншо мањсуб мешавад. Мунтањои 

инчунин номањо њатталмаќдур мухтасар ва муфид буда, аз њар 
гуна њошияпардозї ва пероя мубарро (озод) бошад ва фаќат 
дар перомуни мавзўъ мавриди назари матлаб навишта шавад, 
зеро чунин иборот аз чањорчўби мавзўъ хориљ гардад, лутфи 
калом лаѓв гашта (аз байн рафта), асари худро аз даст 
медињад». 
Як намунаи номаи шодбош: 
Бародари мўњтарам! 
Ба муносибати Иди фирўзи Наврўз Шуморо аз самими 

ќалб табрик менамоям. Умедворам, ки ба дарки наврўзњои 
бешумор муваффаќ гардед. 
Худованди таоло ин соли тозаро ба Шумо ва љомеи оилаи 

Шумо муборак ва масъуд гардонад. 
Таърих ва имзо. 
 

193. Ќисми аввал ва интињои номаи  устод Айниро бомулоњиза мутолиа 
кунед ва бигўед, ки дар номанигории замони мо чї дигаргунї ба ми-
ён омадааст. 

Нуричашмї Камол! 
Мактуби 12 морт навиштаат расид. Баробари мактуб бон-

дурул (бандерол, яъне баста) њам расид, ки (дар он)  
«Алмўъљам», девони Носири Хусрав бо «Сафарнома» ва аса-
ри устод Бертелс буд. Эњтимол, ту таърихи термини «форс-
тољик» ва «тољик-форс»-ро надонї. Ваќте ки ман «Намунаи 
адабиёт»-ро навишта баровардам, њама шарќшиносњо ба ман 
муќобил баромаданд ва онњо забони адабї доштани халќи 
тољикро инкор карданд ва њама гузаштагони моро, њарчанд 
дар Мовароуннањр расида бошанд, ба манупулиёи (монопо-
лияи ё инњисори) Эрон додан хостанд. Ин, аз як тараф, ба 
њаќиќати таърих мухолиф бошад, аз тарафи дигар, ба сиёсат 
мухолиф буд, чунки дар њамон ваќтњо таќсими њудуди 
миллатњои Осиёи Миёна шуда, тољикон њам ба сифати як 
миллати мустаќил шинохта шуда буданд. Аз ин хатои 
шарќшиносон понтуркистњо истифода бурда будани 
тољикњоро дар Осиёи Миёна инкор карданд ва «Тољикон 

ўзбаконеанд, ки бо таъсири эрониён забони худро гум карда-
анд» гуфтанд. 
Ин љанљол то солњои 1928-1930 рўз то рўз шиддат карда 

давом намуд. Дар соли 1929 дар Тошканд  кунфуронси ба 
алифбои лотинї гузаштани тољикон барпо шуд. Як ќисмати 
шарќшиносон гуфтанд, ки: «Тољикон њастанд, аммо забони 
адабї надоранд. Ин забони адабие, ки дар вай шоирони гу-
зашта ва њозираи Осиёи Миёна шеър мегўянд, азони Эрон аст. 
Бояд дар асоси забони кўчагї барои тољикон забони адабї аз 
нав сохта шавад». Дар он ваќт бисёр шўрида мунозира кар-
дем, аммо онњо аз ќавли худ нагаштанд. 
Баъд аз он дар соли 1930 дар Самарќанд кунфуронс шуд, 

аммо дар пешгоњи золи маљлис бо хати љалии (равшани) 
настаълиќ «Тољикон забони адабии њазорсола доранд ва то 
имрўз давом намуда омада, баъд аз ин њам ба сифати забони 
адабии саветии тољик давом хоњанд кард» навишта мондем. 
Ин масъала дар ин маљлис њам њал нашуд, яъне мухолифон 

даъвои маро ќабул накарданд. Баъд аз он, дар њамон сол дар 
Истолинобод кунфуронсе барпо шуд. Дар он љо ман бо пру-
фисур Андриюф даст ба гиребон шуда љанг кардам (дар ин 
љанљолњо лидир танњо ман будам ва баъзе касон фаќат ба 
хотирхоњии ман ба ман ёрї медоданд). 
Баъд аз ин мунозирањо шарќшиносон, аз љумла Бертелс ва  

Булдируф, розї шуданд, ки адабиёти тољикро аз асри 15-16-
уми мелодї ин љониб дар њудуди Мовароуннањр ќабул намо-
янд. Аммо шоирони гузаштаро тамоман ба Эрон додан хос-
танд. 
Мо ба ин суханњои бемантиќ гўш накарда кори худро да-

вом додем: Рўдакї, Фирдавсї, Буалї Сино, Њофиз ва дига-
ронро азони худ гуфта навишта баромадан гирифтем. Ман 
дар охири муќаддимаи Саъдї (китоби «Шайх Муслињиддин 
Саъдии Шерозї») исбот кардам, ки Саъдї худашро тољик 
гуфтааст. Аммо мањз ба хотири оммаи шарќшиносон ман 
шоиронеро, ки дар Эрон ва Хуросон рўйидаанд, «шоири 
форс-тољик» гуфта унвон додам… 

Њоло њамин ќадар бас аст. Ба њама салом расон. 
Айнї. 
Ман аз китоби Брогинский якеро ба номи ту ва дигареро 

ба номи Холида навишта будам. Дар бастани бондурул Лут-
фия сањв карда чаппа бастааст. 
Бо саломи падарона            Айнї. 
13/3/1349. 
 

 1) Туркгароён (пантуркистон) бо чї маќсад њаќиќати таърихи-
ро инкор намуда, ошкоро мегуфтанд, ки миллати тољик ва забо-
ни тољикї вуљуд надорад? 

2) Чаро С.Айнї калимаю истилоњоти байналмилалии ба воситаи 
забони русї иќтибосшуда ва исмњои шарќшиносони русро 
мувофиќи талаффузи тољикї (кунфуронс, бондурул, Булдируф…) 
навиштааст? 

3) Мазмуни мактубро бо забони худ хаттї наќл намуда (ба рўйи 
коѓаз гузаронида), дар интињо андешањои худро дар ин бобат на-
висед.   
 

 Муаллифи «Муросалоти форсї» пас аз навиштани сар-
нома, ки мактуб ба нишонии кист, аз ќабили  таъбироти зе-
рин зикри таъзиму эњтиромро вољиб мешуморад: падари бу-
зургворам, падари вологуњарам, падари олишонам, волонеъма-
там, сабаби њаётам, сабаби файзу саодатам, ќиблагоњам; во-
лидаи мўњтарамам, волидаи муаззамаам, модари мушфиќу 
мењрубонам; бародари азизам, бародари мењрубонам, бародари 
вологуњарам; њамшираи мењрубонам, њамшираи мушфиќам, 
хоњари азизам; фарзанди арљмандам, нури чашмам, нури дида-
ам, самараи њаётам; устоди бузургворам, боиси камолотам, 
сабаби ифтихорам ва ѓайра. Нома бо суханони камтарини 
Шумо, мухлисатон, хайрхоњи Шумо, дуогўятон, њаќиратон… 
ва таърих интињо меёбад. 

Н а м у н а: 
Ба њузури олии падари бузургворам. 
Ќиблагоњо! 
Сабаб ин, ки ду њафта боз ба њузури муборак аризанигор 

шуда наметавонам: Расидани ваќти имтињони мактабии мо 
буд. Акнун, бињамдулло, имтињони мо тамом гардиду банда 
ба синфи боло гузаштам. Хеле орзу дорам, ки таътили мак-
табро дар хизмати падари вологуњар бигузаронам. 
Вале барои мушарраф шудан ба побўси Шумо маблаѓи ло-

зиме надорам. Аз ин рў истидъо менамоям, ки барои 
ѓуломатон ќадре харљи роњ ирсол намоед. Хидмати волидаи 
мўњтарамаам худ салом расонида, дасти муборакашонро аз 
дур мебўсам. 
Боќї баќои дуои падаронаи Шуморо хоњонам. 
  

194. Ба шахси ба дил наздику аз дида дуратон мактуб нависед. Дар ус-
луби номанигории имрўзаи мо андаке таѓйирот ба миён омадааст, 
вале риояи эњтироми мусоњиби ѓоиб, самимияти суханони номани-
гор бетаѓйир мондааст. Баъд аз навиштани мактуб онро бодиќќат 
хонда, ѓалатњояшро ислоњ карда,  ба лифофа андозед. 

УСЛУБИ ИЛМЇ 

195. Матнро бодиќќат хонед, мулоњиза кунед, ки њадафи нигоранда 
муошират, иттилоъ додан ва ё завќи бадеї бахшидан аст. Матн  ба 
кадом услуби нутќ тааллуќ дорад ва дар он кадом хусусиятњои 
луѓавию грамматикии он услуб зоњир гардидаанд? 

Чунон ќањтсоле шуд андар Димишќ, 
Ки ёрон фаромўш карданд ишќ. 
 

Ин байти Саъдї, ки мансуб ба боби нахустини «Бўстон» 
аст, аз асри XVI таваљљўњи шорењони осори адабиро ба худ 
љалб кардааст. Сурурї дар маънидоди байт менависад: «Чу-
нон» масруф аст ба мисраи сонї, «ќањт» – хушкї, Димишќ 
номи шањрест маъруф, дар забони авом машњур аст ба Шом, 

«ишќ», яъне муњаббат. Њосил он, ки њар кас ба тадбири худ 
машѓул шудаанд». 
Шорењони форсу тољик дар сари байт, махсусан вожаи асо-

сии он «ишќ» тадќиќот бурдаанд. Онњо саросари эљодиёти 
Саъдї «ишќ»-ро ба кулли маъноњои аслию маљозиаш љустуљў 
кардаанд. 
Абдулвосеи Хонсавї мавридњои истеъмоли калимаи 

«ишќ»-ро дар мамолики араб, махсусан дар Димишќ бозпурс 
мекунад. Нињоят ба хулосае меояд, ки «ишќ» ин љо ба маънои 
«ассалому алайкум» аст, ки дар замони собиќ ба љойи салом 
њангоми мулоќот бо якдигар «Ишќ, ишќ!» мегуфтанд. 
«Маънии байт он аст, ки соле дар Димишќ чунон ќањт афтод, 
ки ёрон аз хавфи он, ки мабодо касе аз мо истидъои (талаби) 
чизе кунад, «Ассалому алайкум!», ки шиори ањли ислом аст, 
тарк дода буданд». 

 

 Услуби баёни илмї барои сабт намудани маљмўи 
донишњое, ки ба ягон соњаи илм, техника ва кашфиёт тааллуќ 
дорад, хизмат мекунад. 
Тадќиќгарони форс насри фаниро ба хелњои муншиёна, 

мутакаллифона ва мусаљљаъ људо кардаанд. Насри муншиёна 
тамоми дониши худро бидуни таносуби зиёде зимни баёни 
маќсуд нигоштан, насри мутакаллифона ба худ ранљ додан ва 
луѓату ибороти дур аз зењн овардан ва љумлањоро бо гуфтањои 
кўтоњ ва пурмаѓз оростан аст. 
Услуби нигориши илмї ё фанї ба ду равияи баёни фикр: 

услуби нигориши сирф илмї ё тадќиќоти илмї ва услуби ни-
гориши осонфањм ё оммавї људо мешавад. Дар услуби ниго-
риши оммавї бо маќсади дастраси умум гардонидани 
натиљањои кашфиёти илмї ба љойи истилоњоти мушкилфањм 
усули маънидодро ба кор мебаранд ва формулањои илмиро бо 
мисолњои мушаххаси њаётї шарњ медињанд.  
Услуби забони илмї таърихи бештар аз њазорсола дорад ва 

дар ин муддат хеле инкишоф ёфтааст. Ин љараёнро аз 

муќоисаи матни китоби Ибни Сино «Шифо» бо матни дар 
боло овардашуда пай бурдан мумкин аст: 

«Шеър сухане аст хаёлангез, ки аз суханоне мавзуну баро-
бар сохта шуда ва дорои ќофия њам бошад. Мавзунии суханон 
он аст, ки оњанги шумурда дошта бошад. Ва баробарии онњо 
иборат аст аз ин, ки њар сухане аз як даста суханони 
оњангдоре таркиб шавад ва шумораи замони он бо шумораи 
замони сухани дигар  баробар бошад. Ва ќофия доштани су-
ханон ба ин маънї аст, ки њарфњои охири њар ќавл якхела бо-
шанд». 
Њар ду матн њам ба риштаи адабиётшиносї (шарњи маънои 

калима, вазну њамоњангии вожањо ва ќофия дар шеър) мансуб 
аст. Дар матни аввал истилоњоти байт, мисраъ, вожа, маънои 
аслї, маънои маљозї, истеъмоли калима, осори адабї, тадќиќот 
бурдан, дар матни «Шифо»  шеър, мавзун, ќофия, сухан, њарф 
ба кор бурда шудааст.  
Дар матни илмї калимаю истилоњњо бисёр такрор меша-

ванд (чунончи, калимаи ишќ ва сухан), зеро њалли масъалањои 
мураккаб ва печ дар печи илмї таќозо мекунад, ки њар 
мафњум бо як истилоњ ба тариќи мушаххас ифода карда ша-
вад. Бинобар ин дар ин услуби баён низ бо муродифњо иваз 
кардани истилоњ ё бо љонишинњо ишора кардан ба 
мафњумњои илмї љоиз нест. Шояд табъи шоирии Ибни Сино 
водор месозад, ки гоње аз такрори сухан худдорї кунад (чу-
нончи, дар матни боло …он аст, ки… // …иборат аст аз ин, 
ки… // …ба ин маънї аст, ки…; сухан // ќавл). 
Дар матни илмї фикр дар ќолаби љумлањои пурраи содда 

ва мураккаби пайвасту тобеъ батафсил ифода меёбад. Исти-
фодаи ќолабњои якхелаи нањвї њам хусусияти ин услуби ниго-
риш аст. Масалан, дар љумлаи аввали матни «Шифо» 
калимањои мавзун, баробар ва ќофия хотирнишон гардида, дар 
се љумлаи њамќолаби минбаъда њар кадоми онњо шарњ дода 
мешаванд.  
Аз матнњои боло њам аён аст, ки дар услуби баёни илмї 

фаровон корбаст шудани истилоњоти соњањои гуногуни илм, 

ба як маъно кор фармудани калимањо, аз сермаъної ва 
тобишњои маъно, маљоз, киноя ва умуман обуранги бадеї, 
хусусияти ифоданокї фориѓ гардидани онњо мушоњида меша-
вад. 
Баёни фикр якранг, муназзам ва ба тариќи расонидани ит-

тилоъ сурат мегирад. Дар љумлањои хабарї амалу аломат 
бештар ба шахси сеюм нисбат дода мешавад. Тарзи мафъули 
(пассиви) ифода низ яке аз аломатњои нањвии услуби забони 
илмї ба шумор меравад. Дар матни илмї барои пай дар пай 
ва бо низоми муайян ифода намудани матлаб аз воњидњои ту-
файлии якум, дуюм, аввал ин, ки, дуюм ин, ки, нињоят, чунон ки 
ќаблан зикр шуд ва ѓайра истифода мебаранд. 

196. Матнро хонед, хусусиятњои луѓавию грамматикии  услуби баёни 
илмиро муайян кунед. Истилоњњоро ба дафтар нависед ва 
мулоњизањои худро доир ба бањси  истилоњ зикр кунед. 

Дар навиштањои мо гоњо истилоњоти маданияти сухан ва 
њусни суханро бетафовут кор мефармоянд. Њатто дар зери 
рубрикаи «Њусни сухан» баъзан маќолањое дарљ мегарданд, 
ки аз онњо на њусн, балки танњо ќубњ эњсос мешавад. 
Калимаи њусн танњо маънои мусбат дорад. Маънои аслии 

ин калима хушрў, зебої, љамол аст. Дар калимаву таркибњои 
гуногун калимаи њусн ба маънои сифати аълову воло меояд ва 
бо калимањои амсоли љамол њамчун муродиф воќеъ мегар-
дад… Дар иборањои њусни сухан, њусни калом, њусни ифода, 
њусни баён, њусни маънї, њусни маќол, њусни муомила, њусни 
мурољиат, њусни такрор дар нињояти зебої воќеъ гардидани 
исмњои муайянкунанда зикр шудааст. Аз њамин сабаб ин 
тавсифњоро одатан ба соњибсуханон, ба суханварони мумтоз 
нисбат медињанд… 
Њамин тавр, мафњуми маданияти сухан васеътар буда, 

њусни сухан ќисми муњими он аст. 
Дурустии нутќ, беѓалатии он талаби нахустини маданияти 

сухан аст. Аз рўйи ин талабот ба вариантњо чунин бањо дода 
мешавад: дуруст—нодуруст, мумкин—номумкин. Масалан, 
пайвандакњои таркибии модом ки, чунон ки дуруст, вале модо-

ме ки, чуноне ки нодуруст; љумлаи ќолибї «Њар љо ки наравам, 
туро мебинам» ѓалат, вале «Њар љо ки равам, туро мебинам» 
дуруст ва адабист. 
Дурустии нутќ, таълими меъёри забон мавзўи асосии 

китобњои дарсї мебошад. Онро хонандагон асосан дар мак-
таб меомўзанд. Риояи меъёри забон дар гуфтору навиштаљот 
аз саводнокии шахс, маданияту дониши ў шањодат медињад… 
Талаби дигари маданияти сухан тарбияи завќ ва мањорати 

суханварист. Мањорати суханварї бар замми риояи маъёри 
забони адабї аз ин забон моњирона ва мавридшиносона ин-
тихоб ва истифода кардани бењтарин муодилњои воњиди за-
бонро мефањмонад, ки њам аз љињати мазмун, њам аз љињати 
услуб, њам аз љињати равшанї ва таъсир мувофиќ бошад. Аз 
рўйи талаботи мањорати суханварї ба вариантњои забон чу-
нин меъёр гузошта мешавад: бењтар—бадтар, бамавридтар, 
образноктар, барљастатар, фањмотар, сањењтар, фасењтар, 
равшантар, нишонрастар, нозуктар, ширинтар ва ѓайра 
(Ш.Р.). 

 

 1) Истилоњњои маќола, рубрика ва феъли дарљ гардидан хоси 
кадом услуби баён аст? 

2) Дар матн истилоњњои вариант, муродиф, муодил ва меъёр  бо ка-
дом маъно кор фармуда шудаанд? 

3) Таркиби кишт гузаронидан (? коридан, коштан, кишт кардан) ва 
ибораи обунашавї ба рўзномаву маљаллањо (? обуна ба рўзномаву 
маљаллањо) кадом навъи ѓалат (дуруст–нодуруст, бењтар–бадтар) 
аст? 

4) Ба аќидаи шумо, истилоњи «культура речи»-ро ба забони тољикї 
«маданияти сухан» тарљума кардан бењтар аст ё «њусни баён»? 

 

197. Дар матни зерин кадом унсурњои услуби баёни илмї ва 
публисистї ба њам омезиш ёфтаанд? 

Аљдодони шўњратёрамон(2) ба мо њам кишвару табиати 
бою зеботарин(3), њам фарњанги оламшумулу(2) ѓанитаринро 

мерос гузоштаанд, ки боиси ифтихору иќболи баланди 
мост(4). Аз намунаи олии ганљинаи маънавии ниёгон китоби 
безаволи «Авасто» ба њисоб меравад. «Авасто», ба эътирофи 
олимони љањон, дар таърихи инсоният китоби бузургтарин ва 
бамаънитарин(3) аст. 
Камолоти инсон, зинањои такмил дар зардуштия ба се асл 

(принсип): пиндори нек, гуфтори нек, рафтори нек асос меё-
бад.  
Нахустин сифате, ки инсон дар зинаи аввал дар худаш бояд 

парварад, «аша ва њишта», ростию дурустї ва тартибу танзим 
мебошад(4). Фазилати мазкур тибќи «Авасто» ќонунест, ки на 
танњо инсон ва ањли башарро, балки тамоми коинотро ба 
рушду инкишоф, ба сўйи камолот мебарад(4). 
Дуввумин(1) зинаи такмил «воњу мана» – маниши пок аст. 

Он дониши касбист, ки туфайли таълим омўхта, фурўѓи ма-
ниши пок ба вуљуд меорад. Шахс ба воситаи таълиму 
донишомўзї(2) ба сифатњои дигари ахлоќї ноил мегардад. 
Чунон ки Абўабдуллоњи Рўдакї фармудааст: 

Марди адабро хирад физояду њикмат, 
Марди хирадро адаб физояд имон. 

Саввумин(1) зинаи такмил «хшатра вайра», яъне 
беѓаразона(2) ба кор андохтани тамоми ќувва ба нафъи умум 
мебошад. Њар фард бояд нерўи худро ба хидмату саодати ди-
гарон сарф кунад. Масалан, барзгар(2) бояд барои 
бењбудии(2) хонаводаи(2) худ, султон барои некўањволии(2) 
халќи худ бикўшад. Ин нукта беихтиёр(2) њикмати шоири 
маорифпарвар(2) Асирии Хуљандиро ба хотир меорад: 
Одамият чист? 
Худро дур аз шарр доштан, 
Некхоњи халќ будан, нафъи безар доштан  (М.М.). 
 

 1) Тавсифњои шўњратёр, бою зеботарин, оламшумулу 
ѓанитарин, иќболи баланд, намунаи олї, ганљинаи маънавї, безавол 
ва ѓайра хоси кадом услуби забон аст? 

2) Бо ёрии тартиби раќамњои се асл: нахустин, дуввумин, саввумин 
гурўњбандї намудани ќисматњои матн дар кадом услуби баён 
бештар мушоњида мешавад? 

3) Муродифњои шоњ, малик, султон, амир аз њамдигар чї тафовут 
доранд?  

 

198. Матнро хонда, истилоњњои соњаи рўзноманигориро ба дафтар на-
висед. 

Р е п о р т а ж 
Истилоњи репортаж калимаи лотинї буда, маънои 

хабардињї дорад. Одамонеро, ки ахбор љамъ мекунанд, ре-
портёр ва маводи ахбории онњоро дар рўзнома репортаж ме-
номанд(4). Њоло истилоњи репортаж мазмунан мањдуд гарди-
да, як навъи жанрњои ахборї-публисистиро ифода мекунад ва 
он дар матбуоти даврї, радио ва телевизион мавќеи муњим 
дорад(4). 
Репортаж, ба аќидаи С.М.Гуревич, тарзи инъкоси бевосита 

ва муњаррики њодисаву воќеањои рўзмарраи(2) њаёти љомеа 
аст, ки муаллиф шоњид ё ширкаткунандаи(3) онњост(4). 
Репортаж бояд воќеањои нав ва барои одамон 

ањамиятнокро(2) дар љараён ва њаракат тасвир ва баён кунад. 
Забони репортаж мўљаз ва оммафањм(2) бошад. 
Дар рўзномањои љумњурї репортажњо тањти рубрикањои 

«Репортаж аз сохтмони шоњроњњои(2) ибтидои асри навин», 
«Репортажи рўз», «Репортаж аз љойи воќеа», «Репортажи 
лирикї» ва ѓайра чоп мешаванд. 

 

 1) Чаро дар матн истилоњи репортаж ёздањ маротиба такрор 
шудааст? 

2) Матн ба услуби баёни илмии оммавї тааллуќ дорад ё илмии 
тадќиќотї? 

3) Сархатњои матн бо кадом воситањои луѓавї ва грамматикї 
алоќаманд шудаанд? 

4) Љумлањо аз лињози сохту таркиб чї гунаанд? 

199. Дар мавзўи занги охирини мактаб, боздиду мулоќотњои охирин бо 
њамсинфону устодон дар ду сањифаи дафтар репортаж нависед. 
Тарзе иншо кунед, ки њисоботи мухтасар аз он чорабинии мактаб 
набошад, балки кас хонда, худро дар  љараёни он воќеа тасаввур ку-
над. Репортажро чунин оѓоз кунед: Пагоњии… Сањни мактаби… 

200. Матни зеринро бомулоњиза мутолиа намуда, истилоњоти ишора-
шудаи забоншиносиро ба дафтар нависед ва муќаррар кунед, ки 
маънои кадом истилоњњо бароятон равшан нест. Шарњи маънои 
онњоро  аз «Луѓати истилоњоти забоншиносї» ёфта хонед. 

Дар нутќи гуфтории адабї мисли нутќи адабии хаттї дар 
талаффузи калимањои алоњида њолатњои инњироф – дур раф-
тан аз меъёр мушоњида мешавад, ки барои хусусияти умумї 
гирифтани меъёри умумї халал мерасонад. 
Масъалаи якум ба талаффузи «ў» (вови маљњул) дахл до-

рад. Њарчанд дар навишт ва талаффузи ин овоз ќоидаи умумї 
ба асос нигањдорї мешавад, дар матбуот, аз љумла дар 
навиштањои баъзе адибон ва дар нутќи оммавии ќисме аз 
зиёиён гоњо њолати акс низ ба назар мерасад: дар калимањои 
мў, рўз, пўст, дўст ва мисли инњо, ки аз бобати этимологї бо 
«ў» (вови маљњул) навиштан ва талаффуз карданро таќозо до-
рад, «у» (вови маъруф) менависанд ва њамин тавр њам талаф-
фуз мекунанд. Айни њамин њолатро дар калимањои сўхтан, 
хўрдан, дўхтан низ метавон мушоњида кард. Баръакси ин дар 
калимањои амсоли шубон, шулла, суфа, пањлу, орзу ва мисли 
инњо, ки бо «у» навиштан ва талаффуз карданашон лозим аст, 
бесабаб «ў» ба кор бурда мешавад. Умуман, истифодаи фоне-
маи «ў» ба љойи «у» ваќтњои охир зиёд шудааст. Баъзе аз ањли 
савод онро дар калимањои амсоли республика, институт, мах-
сус, хусусан, мактуб, њуќуќ, маљбур (ба тарзи респўблика, 
инститўт, махсўс, хусўсан, мактўб, њуќўќ, маљбўр) низ ба 
кор мебаранд. 
Маълум аст, ки фонемаи «ў» идомаи дифтонги кўтоњи «ау» 

буда, дар забони адабиёти классикї васеъ истеъмол мешуд. Ин 
овоз њоло дар ќисме аз лањљањои забонамон маълум ва сер-
истеъмол аст, аммо дар баъзеи онњо мавриди истифода нест. 
Онњое, ки ба гурўњи дуюм мансубанд, табиист, дар талаффузи 

фонемаи мазкур ољизї мекашанд. Аммо ин набояд боиси эро-
ди сахт шавад. Њодисањои лањљавї дар ќисми савтиёт назар 
ба сатњњои дигари системаи забон дарозумртаранд ва барои 
рафъи онњо муддати тўлонитаре лозим аст (Р.Ѓ). 

 

 1) Нутќи (гуфтори) адабї аз ѓайриадабї чї фарќ дорад? 
2) Барои тасдиќи фикри муаллиф аз ќабили  рауча – рўз, равѓан – 
рўѓан боз кадом калимањоро медонед, ки аз дифтонги кўтоњи «ау» 
овози «ў» њосил шуда бошад?  

3) Ба назари шумо, кадом истилоњ ќобили ќабул аст: фонетика, сав-
тиёт ё овошиносї? 

 

201. Матни зеринро хонда, шарњ дињед, ки дар он кадом хусусиятњои 
услуби баёни илмї мушоњида мешавад. Муаллиф аз манбаъњои 
илмї чї тарз истифода бурдааст. 

Дар мањалњои тољикон якчанд дења, ќасаба ва шањрча 
мављуд аст, ки аз исмњои хоси мураккаб иборат буда, бо ило-
ваи кат дар охири калима сохта шудааст. Њамчун Фаркат, 
Ширинкат, Хушекат, махсусан шањри бостонии Панљакат 
(Панљакент) мављуд буда, онро мардуми Панљакат, Айнї ва 
Яѓноб нисбат ба мардуми Самарќанд ва мањалњои дигар ду-
руст ва сањењ талаффуз мекунанд, зеро талаффузи мардуми ин 
се мањал аз падару бобоён ва модару момоён ба таври ирс то 
имрўз боќї мондааст. 
Илова бар ин, дар охири калимањо кат ва канд (на кент) 

њамроњ шуда, номи мањалро ифода мекунад. Њамчу Вобканд, 
Самарканд (Самарќанд), Тошканд, ки канд тољикї ва кат 
суѓдї мебошад. Дар он мањалњое, ки бисёртар суѓдиён мези-
станд, исмњои хоси «кат»-дор мављуданд. 
Дар љилди чоруми «Доиратулмаорифи исломия» дар бораи 

Банокат гуфта мешавад: «Банокат шањрест дар Осиёи Миёна, 
дар соњили рости Сайњун, ки аз резишгоњи нањри Элок дур 
набуда, имрўз ба исми Ангарон машњур аст. Лекин шакли ду-
русташ Оњангарон аст. Маќдисї ин шањрро бо исми Банокат 

овардааст ва, бешубња, ин ном сањењтар аст аз он, ки Ёќут 
зикр кардааст» (Т.З.). 

 

 1) Бо њиссаи калимаи (топоформанти) кат ё канд боз кадом 
мањалњоро медонед? 

2) Номи дења, мањалла, гузар, ки дар он љо таваллуд ёфтаед, чист ва 
боре фикр кардаед, ки он чї маъно дорад? Номи маконро топо-
ним ва микротопоним меноманд. Топонимњои диёри худро нави-
сед ва дар бораи онњо андешањои худро зикр кунед. 

УСЛУБИ МУОШИРАТ 

202. Матни якумро як нафар (муаллиф) ва матни дуюмро се нафар (дар 
наќшњои муаллиф, Ќамар ва Иброњимљон) ќироат кунанд, сипас му-
аллим аз ањли синф бипурсад, ки дар кадоме аз он матнњо фикр ба 
тариќи њикоят (монолог) ва дар кадоме ба тарзи муошират (муколи-
ма) ифода ёфтааст? Онњо аз љињати истифодаи унсурњои луѓавї, 
имконоти оњанг (интонатсия), обуранги бадеї, ќолабњои љумлабандї 
аз њамдигар чї фарќ доранд? 

1. Фарзанди одам баъд аз зоида шудан њам истироњатгоњи 
якуми худро дар оѓўши модар ва ѓизои дилкаши аввалини 
худро аз синаи модар меёбад, дўстдорї ва дилљўйиро аввалин 
бор аз тарафи модар мебинад ва тарбияи аввалини худро аз ў 
мегирад. Ин њодиса њаминро нишон медињад, ки дар аввали 
пайдоиши фарзанди одам ватани якуми ў оѓўши модар ва 
тарбиятгари мењрубони ў модар будааст. 
Ана барои њамин одам модари худро аз њама чиз ва кас зи-

ёдтар дўст медорад ва ўро ба худ аз њама чиз наздиктар ва 
азизтар мебинад. 
Инчунин модар њам фарзанди худро аз њама чиз ва кас зи-

ёдтар дўст медорад, ўро аз њама чиз ва кас ба худ наздиктар 
ва азизтар мебинад, чунки фарзанд як љузъи бадани модар, 
љигарпораи модар буда, модар хун хўрда, азоб ва 
машаќќатњои тоќатнопазир кашида ўро тарбия карда, ба воя 
расондааст. 

Модар дар муќобили ана њамин некињо, тарбияњо, 
хидматњо, мењрубонињо ва азобу машаќќатњои худ аз фарзан-
ди худ хизмат, муњаббат, мењрубонї ва њимоя талаб мекунад. 
Фарзанде, ки хидмати модари худро накунад, ба ў ёрї 

надињад ва ўро ранљонад, на танњо дар назари модар, њатто 
дар пеши њамаи љамъият њам манфур мегардад, њама аз ў 
нафрат мекунанд, ў бо унвони «оќи модар» машњур мегардад 
(С.А.). 

2. Аз дари палата доду валвалакунон Ќамар даромад: 
– Эња-а-а! Ёфтї љоята, дароз кардї поята! Аз кўчокўчат 

маълум, ки имрўзу фардо баромаданї нестї!... Лекин, љўра, 
касалї бас, оњу воњ тамом! Имрўз ба Алихон телефон карда 
будам. Гуфт, ки пас аз чанд рўз даббаатонро бардошта меба-
ред. 

– Худат – дабба! Ходаи гардафшонак! Ман кай оњу воњ 
карда будам, ки ин хел овоза пањн мекунї?  

– Дарёб, чї овардам, – халтачаи коѓазии мевадорро рўйи 
сандуќча гузошта, боз як чизи коѓазпечи дигарро рўйи даст 
нигоњ дошта пурсид Ќамар. 

– Чизе ки бошад, гаранг накарда кушо, бинем. 
– Фикр кун, ба фикр накардан одат карда монї, њуљайра-

њои мийяат шах мешаванд. 
– Мегўянд, ки он њуљайрањо на фаќат аз кор нафармудан, 

балки аз шунидани гапњои фачу лач њам шах мешаванд. 
– Ана, ана, дидї? Њамин ки мийяро андак кор фармудї, 

даррав забонат њам ба љунбиш омад. Гапа кам   куну дарёб, 
ки чї овардам… (Ф.М.).  

 

 1) Дар матни аввал нависанда фикрро бо чї гуна калимаю 
таъбирњо ва бо ёрии кадом хели љумлањо ифода кардааст? 

2) Дар сархати якуми матни аввал чаро љойи муќаррарии баъзе 
аъзоњои љумла таѓйир ёфтааст? 

3) Дар сархати сеюми матни аввал калимаи инчунин чї гуна вазифаи 
нањвиро адо мекунад? 

4) Дар сархати охирини матни аввал барои таъкиди нуктаи асосии 
матлаб кадом воситањои забон истифода шудаанд? 
 

 Мавриди истифодаи услуби забони муошират муњити 
кору зиндагии рўзмарраи одамон аст. Забони гуфтугў адабию 
ѓайриадабї мешавад. Забони адабии гуфтор аз забони на-
виштор аз љињати истеъмоли луѓат ва баъзе шаклу ќолабњои 
грамматикї фарќ мекунад. Захираи асосии луѓавии забони 
гуфтугўйии адабї калимаю таъбирњои маъмулу маъруфтарин 
ё чунин калимаю таъбирњоянд, ки дар гуфтугўйи мардум му-
дом истифода мешаванд. Дар услуби баёни муошират баро-
бари чунин вожањо унсурњои луѓавии танњо хоси забони 
гуфтугў: калимаю таъбирњои маъмули мардумї, лафзњои 
лањљагї, суханони дурушти ѓайриадабї низ ба кор мараванд.  
Чунончи, дар муколимаи ќањрамонњои достони  «Палатаи 

кунљакї» Ќамар ва Иброњимљон аз муродифњои луѓавии 
беморї – касалї, кифоя – бас, занг задан – телефон кардан, су-
хан – гап, зуд – даррав нависанда калимањои хоси забони 
гуфтугўро (касалї, бас, телефон кардан, гап, даррав) интихоб 
намудааст. Таъбирњои гаранг накарда, гапа кам  кун ва мийя, 
ки варианти вожаи умумиистеъмоли майна аст, истифода ме-
шавад. Унсурњои луѓавии дурушт (мийя) ва тањќиромез (ходаи 
гардафшонак, дабба), воситањои грамматикии ѓайриадабї 
(љоят-а, поят-а), гоње бо ягон ѓарази услубї ба гуфтор ворид 
намудани истилоњоти илмї (њуљайрањои мийя) низ мањз бо 
маќсади ба гуфтор хусусияти забони зинда бахшидан, табиї 
ва муассир баромадани њазлу шўхињои ду љўраи ќарин, вале 
дуруштгуфтор ба кор бурда шудаанд. 
Дар муоширати ањли касбу њунар, намояндагони соњањои 

мухталифи илм, техника калимаю истилоњот, таъбиру 
ифодањои хоси косибї, илмї, техникї ба кор бурда мешаванд. 
Чунончи, дар њамон достон дар гуфтори Ќамар истилоњоти 
соњаи киногарї, дар суханронии Хиромон истилоњоти соњаи 
бинокорї истифода мешаванд. 

Дар забони гуфтугўйии адабї худдорї кардан аз такрори 
калима ва кўшиши ботааммул интихоб намуда, бамавќеъ ва 
ба маънои сањењ кор фармудани калима, њангоми табрику 
тањният майли суханоройї ва такаллуф мушоњида мешавад. 
Аммо дар гуфтори омиёна такрору забонзада шудани кали-
маю ифодањо, аз ќабили яъне, яъне;яъне ин ки, яъне ин ки; ма-
салан, масалан; сонї, сонї ва ѓайра калимаю таркибњои одат-
шуда, унсурњои луѓавии лањља, калимањои бегона 
(варваризмњо), алфози ќабењ ва ѓайра  ба кор мераванд.  
Дар ин услуби баён ифодаи њиссиёту њаяљон бо ёрии нидо, 

оњанги гуфтор, саволу хитоби риторикї, муносибатњои гуно-
гуни гўянда ба воситаи мухотаб (љўра, ходаи гардафшонак), 
калимањои модалї, воњидњои туфайлї мушоњида мешавад. 
Дар муоширати озод мубодилаи фикр дар ќолаби 

љумлањои соддаи дутуркибаи начандон тафсилёфта, яктарки-
ба, љумлањои соддаи нопурра, яккалимагї, љумлањои мурак-
каби пайвасту тобеи бепайвандак, ки ду ё се љумлаи соддаро 
дар бар мегиранд  (…ёфтї љоята, дароз карди поята!; 
…касалї бас, оњу воњ тамом! Дарёб, чї овардам; …кушо, би-
нем; Фикр кун, ба фикр накардан одат карда монї, њуљайрањои 
мийяат шах мешаванд) ифода меёбад. 
Њангоми гуфтор тартиби муќаррарии аъзоњои љумларо 

таѓйир дода ё аз навъњои гуногуни такрори калима фоида 
бурда бо ёрии задаи мантиќї он њиссаи љумларо, ки маънии 
муродро дар бар мегирад, таъкид мекунанд. 
Нотиќ њангоми сўњбат ё дар љамъомаде суханронї кардан 

муњит, авзоъ, майлу раѓбат ва рўњияи мусоњиб ё шунаванда-
гонро ба эътибор мегирад, мавзўи бањсро ба эњтиёљоти онњо 
вобаста менамояд, ба ќавли Унсуралмаолї Кайковус, сухан 
бар муроди мардумон мегўяд, то ки маќсади гўянда њосил 
гардад. 
Азбаски таъсири лањљањо ба забони адабии њозираи тољик 

зиёд аст, дар талаффузи вожањо, кор фармудани шаклњои ка-
лима (хусусан,  дар шаклњои тасрифии феъл), воситањои 
грамматикии алоќаи калимаю љумлањо (пешоянд, пасоянд, 

пайвандак) ва тартиби аъзоњои љумла меъёри забони адабї 
комилан риоя намешавад. Дар ин бобат беэътиної, фориѓ-
болї ва ѓамхорї зоњир накардан ба забони модарї њам 
таъсири бад мерасонад. 

 

203. Дар бораи ањли хонавода, муносибати фарзандон бо падару модар 
ва бо њамдигар иншои мухтасар нависед. Муносибати худатон бо 
волидайн чї гуна аст ва дар дил чї ниятњо дар њаќќи эшон доред, 
муфассалтар зикр кунед. 

 

204. Матни зеринро хонда, таъбиру калимањоеро ба дафтар нависед, ки 
хоси гуфтугўянд ё бештар дар муошират истифода мешаванд. Ка-
дом унсурњои луѓавї ва грамматикї ба меъёри забони адабї 
мувофиќ намеоянд, вале нависанда бо ягон маќсади услубї ба кор 
бурдааст. 

Нони гарму бўйи хуши онро дўст медорам. Њаловати аљибе 
мебахшад ба љони хастаи ман бўйи нон! Кампири Бадалмоњ 
низ аз ман монданї надорад. 

– Бай, бай! Чита неъмате додаст худо одамизода! Ќурси 
моњуш бугўй, моњ чизе нест, рухсораи садбаргуш бугўй, гул 
ќадре надора… Ту ира бин, Абумансур! – ба ман мурољиат 
мекунад кампир. 

– Ман мебинам. 
– Чї? 
– Ба ростї, мебинам. 
Кампир њам хиљолат кашид, њам њайрону музтар шуд. 
– Њайрон нашавед, мома. Ба Худо, ќурси моњтоби дасти 

шуморо баръало мебинам… Рухсораи гулгуни модарамро низ 
мебинам. Чашмони њайратзадаи шуморо њам. 
Њис мекардам, ки момаи пир боз њам мутањайиртар ба ман 

нигоњ мекунад. 
– Шумо ин ќадар њайрон нашавед, мома, – бо табассум 

мурољиат кардам ба вай, – ман њатто дањони бедандони шу-
моро низ мебинам. 

– Э, биё, ањмаќум накун,– хандид кампир. – Њазлои безеб 
дорї-да. Мањ, хубуш, ин як дањан нона бихо (С.С.). 

 

 1) Дар муколама «Бай, бай!», «Чї?», «Ба ростї, мебинам» ка-
дом навъи љумлаанд ва дар нутќ бо чї маќсад кор фармуда шуда-
анд? 

2) Сухани муаллиф аз нутќи айнан наќлшуда бо кадом аломатњои 
китобат људо карда шудааст? 

3) Чаро пеш аз калимањои Абумансур ва Мома  вергул гузошта шу-
дааст?  

 

205. Дар матни зерин кадом унсурњои услуби публисистї ва бадеї бо 
њам омезиш  ёфтаанд? Сархатњоро чї бо якдигар алоќаманд карда-
аст ва љумлањо дар дохили сархат бо кадом воситањои луѓавї ва 
грамматикї алоќаманд шудаанд? 

Прометей оташро аз маскани худо – Олимп дуздида, ба 
одамон баргардонид. Зевс дар ѓазаб шуд, ба сари одамони 
маъсум дарду балои бисёреро фиристод. Пас фармуд, ки 
Прометейро ба яке аз бузургтарин, баландтарин ва даст-
норастарин(3) харсангњои(2) Ќавќоз(6) занљирбанд(2) кунанд. 
Синаашро бо найза бишкофанд. Уќоби азимеро фармуд, ки 
њар сањар ба љигари пањлавони инсондўст(2) минќор занад ва 
онро пора-пора карда хўрад(4). Уќоб њамин тавр мекард. Ле-
кин шаб ки фаро расид, љойи костаи љигар боз пур мешуд, бар 
пайкари тањамтан боз љон медамид(4). 
Прометей, ба хотири он ки дар хонаи мардум оташ 

фурўзон бошад, њазорон сол бо њамин минвол ранљ мека-
шид(4). Оќибат Њироќли(6)  пањлавон уќобро кушта, Проме-
тейро аз шиканља рањо намуд. 
Дар Юнон њар сол љашни Прометей барпо мегардад. 

Љавонон, мардону занон машъалањои фурўзон бардошта дар 
кўчаву хиёбонњо метозанд. 



 221

Њар гоњ ки бозињои варзишии байналхалќии олимпї барпо 
шуд, оташи олимпиадаро аз њамон Олимпии бостонї мео-
ранд(4)  (Ф.М.). 

 

 1) Сархати сеюмро тањлили сарфї (морфологї) кунед. 
2) Дар љумлаи «Уќоб њамин тавр мекард» љонишини њамин тавр бо 
феъли ёвари кардан омада, ба кадом амал ишора кардааст? 

 
Супоришњо доир ба такрори мавзўъњои матн, услубиёт ва 

такмили малакаи хаттию шифоњї ифода кардани фикр 
 

206. Матнро навишта, ба пурсишњои тестї хаттї љавоб дињед: 

М а т н: 
Бузургмењрро пурсиданд: 
– Сабаб чї буд, ки подшоњи Оли Сосон вайрон гашт? 
Гуфт: 
– Сабаб дар ду чиз буд: яке он, ки Оли Сосон корњои бу-

зург ба кордони хурд ва нодон гумошта буданд ва дигар он, 
ки ањли донишу хирадмандонро харидорї накарданд ва кор 
ба нодону кўдакон гузоштанд ва ин њар дуро дониш набошад. 

1. Дар ин матн фикр чї тарз ифода ёфтааст? 
а) ба тариќи тасвир; 
б) хабар (иттилоъ) додан; 
в) муњокима. 
2. Матн чї гуна мавзўъро дар бар мегирад? 
а) иљтимоию сиёсї; 
б) моддию маишї; 
в) фарњангї. 
3. «Бузургмењрро пурсиданд» кадом хели љумлањои соддаи 

яктаркиба аст? 
а) муайяншахс; 
б) номуайяншахс; 
в) умумишахс; 
г) бешахс. 

4. Дар ифодањои «Бузургмењрро пурсиданд» ва «Аз 
Бузургмењр пурсиданд» кадом воњидњои забон њаммаъно (си-
ноним) шудаанд? 
а) унсурњои луѓавї (калимањо); 
б) воњидњои фразеологї; 
в) унсурњои калимасозї; 
г) воњидњои нањвї (љумлањои содда). 
5. Дар љумлаи «…Оли Сосон корњои бузург ба кордони 

хурд ва нодон гумошта буданд» аз кадом имконоти услубии 
муассир ифода кардани фикр истифода шудааст? 
а) сермаъноии калимањо; 
б) калимањои њамгуна (омонимњо); 
в) муродифњо (синонимњо); 
г) калимањои муќобилмаъно (антонимњо). 
  

М а т н: 
1. Дарёбод ором буд. 2. Оромии ин љоро танњо садои ѓурриши 
оби Зарафшон вайрон мекард. 3. Лекин садои об бо овози хо-
ниши бедонањои дар байни алафзорњо њаракаткунанда омехта 
як мусиќии  ба  гўш  форамеро ба вуљуд меовард  (С.А.). 
 
1. Матн ба кадом услуби нутќ тааллуќ дорад? – а) коргузории 
расмї,  б)  илмї,  в)  бадеї,  г)  рўзноманигорї,  ѓ)  муошират. 
2. Фикр дар он чї тарз ифода ёфтааст? – а) наќл, њикоят, б) 
тасвир,  в)  муњокима. 
3. «садои  ѓурриши оби Зарафшон» кадом навъи ибора аст? – 
а) исмї,  б)  сифатї,  в)  сифати  феълї,  г)  зарфї. 
4. «дар байни алафзорњо њаракаткунанда» кадом навъи ибора 
аст? – а) исмї,  б)  сифатї,  в)  сифати  феълї,  г)  зарфї. 
5. «ба гўш форам» кадом навъи ибора аст? – а) исмї, б) 
сифатї,  в) сифати  феълї, г) зарфї. 
6. Љузъњои ибораи «ба гўш форам» бо кадом навъи алоќаи 
нањвї бо хам омадаанд? – а) пайваст, б) тобеи  изофї, в) 
вобастагї, г) њамроњї. 

7. Љумлаи якум кадом навъи сохтори љумлаи содда аст? – а) 
яктаркибаи  хуллас, б) яктаркибаи  тафсилї, в) дутаркибаи  
хуллас, г) дутаркибаи  тафсилї. 
8. Љумлаи дуюм кадом навъи сохтории љумлаи содда аст? а) 
яктаркибаи хуллас, б) яктаркибаи тафсилї, в) дутаркибаи 
хуллас, г) дутаркибаи  тафсилї. 
9. Љумлаи сеюм аз лињози сохт чї гуна аст? – а) содда, б) му-
раккаби пайваст, в) мураккаби  тобеъ, г) мураккаби  омехта. 
10. Дар кадом љумлаи матни боло соњиби амалу њолат таъкид 
ёфтааст? – а) дар љумлаи якум, б) дар љумлаи дуюм, в) дар 
љумлаи сеюм. 
11. Дар матн хабарњои љумлањо бо шаклњои замонии кадом 
сиѓаи феъл ифода ёфтаанд? – а) хабарї, б) амрї, в) шартию 
хоњишмандї, г) эњтимолї. 
12. Пайвандаки хилофии «лекин» чї гуна вазифаро адо карда-
аст? – а) аъзоњои  љумларо бо њам пайвастааст, б) љумлањои 
соддаро бо њам алоќаманд кардааст, в) љумлањои мустаќилро 
ба њам алоќаманд карда матн сохтааст. 
13. Калимањои «ѓурриш» ва «хониш» аз лињози сохт чї гуна-
анд? – а) содда, б) сохта, в) мураккаб, г) таркибї. 
14. Дар калимаи «алафзорњо» – зор чї гуна пасванд аст? – а) 
калимасоз, б) шаклсоз, в) шаклсозу  калимасоз. 
15. Дар калимаи «алафзорњо» – њо чї гуна пасванд аст? – а) 
калимасоз, б) шаклсоз, в) шаклсозу калимасоз. 
16. Калимаи «њаракаткунанда» кадом шакли замонии сифати 
феълї аст? – а) гузашта, б) њозира, в) њозираи муайян, г) оян-
да. 
17. Аз лињози њусни баён кадом тарзи ифода бањтар аст? – а) 
...овози  хониши  бедонањои дар байни алафзорњо њаракатку-
нанда, б) ...овози хониши бедонањое, ки дар байни алафзорњо 
харакат мекарданд. 
18. Муродифњои садо ва овоз аз кадом љињат фарќ мекунанд? – 
а) тобиши маъно, б) обуранги услубї, в) обуранги њиссї, г) 
обуранги замон. 

207. Шеърро беѓалат, бурро ва таъсирбахш ќироат кунед ва ба 
пурсишњо посух дињед. 

Агар аз гиря кардан об мешуд дил, дили ман буд, 
Ба сели ашк мешуд ѓарќ манзил, манзили ман буд. 
Агар осон намегардид мушкил, мушкили ман буд, 
Ба зери мављи дарё монда соњил, соњили ман буд. 
 
Агарчи мурдани фарзандро дар љанг дидам ман, 
Агарчи борњо бегонаи дилтанг дидам ман, 
Ба умеде ки бинам чоњканњоро ба зери чоњ, 
Намурдам, гарчи бо чашмам аљал њар ранг дидам ман. 
 
Намурдам, зистам, фарзанди хурдамро калон кардам,  
Шаби тўйи арўсї ашки шодиро равон кардам. 
Гумон кардам, оби дида марљон гашт, марљонро 
Ба келин пешкаш кардам, дуо чун модарон кардам. 
 
Надорам тоќати доѓи писар дидан дигар њаргиз, 
Саросар сўхтори пуршарар дидан дигар њаргиз, 
Ба њар як хона тифли бепадар дидан дигар њаргиз, 
Њаёти одамиро дар хатар дидан дигар њаргиз! (М.Т.) 
 
1. Матн ба кадом услуби баён тааллуќ дорад? 
а) расмї; 
б) илмї; 
в) бадеї; 
г) публисистї (рўзноманигорї). 
2. Муродифњои луѓавии келин ва арўс аз њамдигар чї фарќ 

доранд? 
а) бо тобиши маъно; 
б) обуранги услубї (гуфтугўйї ва адабии китобї); 
в) обуранги њиссии мусбату манфї; 
г) обуранги замон (гузаштаю имрўза). 
3. Дар ифодањои «об мешуд дил» ва «сели ашк» кадом 

љузъњо  ба маънои маљозї омадаанд? 

а)  «об мешуд» ва «сел»; 
б) «дил» ва «ашк». 
4. Дар кадом матн фикр ба тариќи таъкид ифода ёфтааст? 
а) Дар њамаи он дарсхонињо ба ман омўхтани њисоби абљад 

ва хондани шеърњои тољикї хуб таъсир карда буд; 
б) Дар њамаи он дарсхонињо ба ман танњо ду чиз хуб таъсир 

карда буд: яке – омўхтани њисоби абљад, дигаре – хондани 
шеърњои тољикї. 

 

208. Як нафар њамсабаќи худро интихоб намуда, дар бораи ў маълумот 
гирд оварда, тавсифнома (характеристика) нависед. Дар он бояд 
аввал ному насаб, рўзу моњу соли таваллуд, сипас кай ва ба кадом 
мактаб рафта, чї тарз тањсил кардан,бештар ба кадом фанњо майлу 
раѓбат зоњир намудан, хислату сифатњои маънавї, муносибати вай 
бо ањли хонавода, њамсинфон, дўстони наздик ва муаллимон зикр 
гардад. 

 

209. Дар мавзўи тањлили ѓоявию бадеии ягон шеър, достон, њикоя, по-
вест ё образи асари бадеї, ки шумо мутолиа кардаед, иншо нависед 
(чунончи, дар мавзўи «Образи модар (ё падар) дар ашъори Мирзо 
Турсунзода»). Дар бораи хусусиятњои забону услуби он њам мухта-
сар маълумот дињед. 

 

210. Дар мавзўи вазъи тањсил, одобу ахлоќ ва муносибати хонандагони 
синфатон бо њамдигар ва бо устодон мусоњиба кунед. Барои ин бо 
чанд саволи пешакї тайёркардаатон бо яке аз муаллимон ва 
маъмурияти мактаб мурољиат кунед.Љавобњоро навишта, тањлил 
намуда, натиљаи ба даст омадаро беѓалат, бурро ва равшан ба ањли 
синф баён кунед. Чунин амал љасорат ва раѓбати шуморо ба њунари 
суханварї зиёд мекунад. 

 

211. Мардум «Ба як љавон чил њунар кам аст», «Гирди номи падар чї 
мегардї? Падари хеш бош» гуфтаанд. Шумо ба кадом касб майл до-
ред? Аз чї сабаб њамин пеша ба шумо маъќул аст? Кї шудан ва ум-
ри азизи худро ба чї касбу кор бахшидан мехоњед? Њамин гуна 
андешањоятонро ба рўйи коѓаз  оваред. Ин мешавад иншои шумо 
дар мавзўи озод.  

212. Шояд боре бо ягон сабаб ба љое сафар карда бошед. Њангоми са-
фар манзарањои кўњсор, обњои мусаффои чашмасор, рўдњои кўњии 
пуртуѓён шуморо мафтун карда бошанд, ё дар ин сафар бо шахси 
наљибе вохўрдаед, ки дар шумо таассуроти нек боќї гузоштааст, ё 
ѓайри чашмдошт, шоњиди воќеа ё њодисае шудаед, ки умрбод дар 
лавњи хотири шумо наќш бастааст. Агар ягон лањзаи он сафарро ё 
таассуроте, ки аз он бардоштаед, муфассал навишта, такрор ба так-
рор бо овоз хонда, ќалам зада, мазмуни варианти охиринро ба касе 
моњирона њикоят кунед, бо љону дил мешунавад, чизе меомўзад, 
завќ мебарад. Ин мешавад хотирањои сафар ва як машќи суханварї. 

 

213 . Китоб њам ба охир расиду супоришњо низ. Аммо як мавзўъ боќї 
монд, ки чизе нанавиштан асло мумкин нест. Сарлавњаи он њам 
аљиб: Падруд, оѓўши гарми мактаб! Падруд, ёздањ соли умри ширини 
мактабхониам! Ассалом, мактаби дигар, мактаби озмоишњои сахт –  
мактаби њаёт! 

ЗАМИМА 

Дар супоришњо аз ибтидо то интињои китоб шаш навъи 
тањлил барои машќњои амалї барои љараёни дарс ва кори 
мустаќилонаи хонандагон дар хона пешнињод мешавад. 
Дар тањлили морфологї, калимаю таркибсозї муаллимон 
ишорањои гуногунро ба кор мебаранд. Дар тањлили воњид-
њои нањвї (ибора, љумлањои содда ва мураккаб) низ истифо-
даи аломатњои мухталифи рамзї (чунончи, ба зери љузъњои 
ибора ва аъзоњои љумла кашидани хатњои гуногун ва ѓайра) 
маъмул аст. Вале дар ин кор як низом муќаррар нашудааст. 
Азбаски дар китобњои дарсии солњои гуногун ба табъ 

расида њам дар бобати тањлили воњидњои нањвї аломатњои 
шартии ягона пешнињод нашудаанд ва муаллимон њам аз 
рўйи раводиди худ њар гуна аломатро ба шогирдон тавсия 
мекунанд, лозим донистем, ки бо маќсади ба низом даро-
вардани аломатњои рамзии тањлили ибора, љумлаи содда, 
љумлањои мураккаби пайваст, тобеъ, сертаркиб ва омехта 
ба тариќи замима аломатњои рамзии зеринро пешнињод на-
моем. 
Бояд гуфт, ки њангоми интихоби ин аломатњои шартї        

таљрибаи муаллифони китобњои дарсии забонњои тољикї ва 
русї ба назар гирифта шудааст. Ба андешаи мо, бо чунин 
услул ва аломатњои рамзї тањлил кардани воњидњои нањвї 
раѓбати шогирдонро ба омўзиши ин бахши грамматикаи 
забони тољикї фузунтар хоњад кард. 

Љумлаи содда: 

 

Эзоњ: Ба зери мубтадо як хати рост ( ) ва ба зери 
хабар ду хати рост ( ) кашидан маъмул аст. Хати рост 
як навъ нишонаи мушараки сараъзоњост. 
Хати рости бурида (тире-тире: – – – ) нишонаи ќаробати 

пуркунанда ба мубтадост, ки мафњуми шахсу ашё дорад ва бо 
њиссањои нутќи чунин мафњум дошта ифода меёбад. Хати 
морак (мављнок: ~~~~~~) ва чунин хати бурида (~ ~ ~) ба 

аъзоњои пайрави муайянкунанда ва њол муносиб дониста 
мешавад, зеро муайянкунанда аломати љисмро (предмет-
ро), њол аломати амал, њолат ва аломатро ифода мекунад. 
Аломати шартии аъзоњои чумларо ба як сатр кўчонидан 

имкон медињад, ки тарзу воситаи грамматикии алоќаи бай-
ни аъзоњои љумла ба тарзи аён нишон дода шавад. 

; 

Ба интињои чунин аломатњои рамзї сенуќта гузоштан          
( …, …, ~~~~~~ …, …, ~ ~ ~…) ба он да-

лолат мекунад, ки он аъзоњои љумла чида шудаанд.  Дар  
љойи  бурида  ва  зери  мењробаки ё мављи  (мораки) муай-
янкунанда нуќта гузоштан (~.~.~.~.~.~ ,   , ~.~.~) 

нишонаи баёния ва истисної будани аъзои љумла (муайян-
кунанда, пуркунанда ва њол) аст: 

 

 
 
Љумлаи мураккаби пайваст: 
1. Таътили тобистона фаро расиду мактаббачагонро ба 

лагери истироњат бурданд. 2. Девори боѓамон ѓалтида, ток-
њо хароб гашта, як ќисми дарахтони мевадор бурида шуда 
буданд (С.У.). 

1. 

  
-у 

2.  

 
 
Љумлаи мураккаби тобеъ: 
1. Донањои ашки алмосгун, ки аз чашмони дурахшонаш ба 

рўйи рахшонаш мечакиданд, намуди шабнами сањариро ба 
рўйи гулбарги таре љилва медоданд (С.А.). 2. Агар мо писа-
ратонро ба хизмат гирем, шуморо кї нигоњубин мекунад 
(Х.К.). 3. Њар кадоме агарчи рўзам сияњтар мекунад, Ошиќи 
мўйи ту, абрўи ту, мижгони туам (Лоиќ). 

 
1.                            2.                            3. 

  
 
Љумлаи мураккаби тобеи сертаркиб: 
А. Чида: 
1. Шумо гумон накунед, ки ин чўйборњо љўйњои калон ва 

обњояшон ѓурришдори ѓалтон бошанд. 2. Буте дорам, ки гир-
ди гул зи сунбул соябон дорад, Бањори оразаш хатте ба хуни 
арѓувон дорад (Њофиз). 

 
1.     2. 

   

ки

,~~~~ ~~~~

, 

ки 

ва

, 

ки 

~~~~ 
агар

~ ~ ~   ш.

агарчи
~ ~ ~   х.

Б. Ѓайричида: 
1. Азбаски ањли Бухоро бар асари љангњои паёпай камбаѓал 

шуданд, Амирисмоил бар худ раво надид, ки аз мардуми бе-
бизоат хирољ фароњам оварад. 2. Аз самар ширин насозї гар 
дањони халќро, Саъй кун, дар сояат чун бед осояд касе (Со-
иб). 3. Шохи бебар, гарчи бошад аз дарахти мевадор, Чун 
наёрад мева бор, андар шумори њезум аст (Љомї). 

 
1.              2.   

       
 
3. 

 
 
 

гарчи                   чун

~~~х. ~~~ш.

гар                    ,

~~~
ш.

~~~
м-д.

азбаски                 ки

~~~

В. Дараљагї: 
1. Чун шоњ донист, ки душман аз итоат гардан тофта-

аст, ба ў номаи насињатомези мушфиќона фиристод. 2. 
Ќиссаи душвори худ пеши ту гуфтан мушкил аст: Мушкиле 
дорам, намедонам, чї сон гўям туро (Њилолї). 

1.     2. 

   
 
Дар љумлањои мураккаби тобеи сертаркиб чунин навъ њам 

мушоњида мешавад, ки дар он як ё якчанд љумлаи пайрав на 
танњо бар эзоњи як сарљумла ё љумлаи пайрави дигар, балки 
бар эзоњи як љумлаи мураккаби тобеъ, ки сарљумлаю як ё як-
чанд љумлаи пайравро дар бар мегирад, омада метаваонад: 
1. Агар ба њар сари мўят њунар дусад бошад,  
Њунар ба кор наояд, чун бахт бад бошад (Саъдї); 
2. Њарчанд њаво сард ва хона бепеч бошад њам, оташњои ан-
гишти саксаул, ки шукуфонида болои њам ба сандалї меандох-
танд, се манќал оташ, ки пас аз ѓундоштани дастархон  
онњоро бар рўйи хона ќатор нињода буданд ва се лампаи чилум, 
ки онњоро аз  шифти хона овехта буданд, ин мењмонхонаи ва-
сеъро монанди танўри афрўхта тафсонда  буд  (С.А.).  

 

,
 
 
,
 
 
,

~ ~ ~   с. 

~~~~ 

чун
 
 
   
 ки 

~ ~ ~    з. 

1.    2. 

   
 
  

Љумлаи мураккаби омехта: 
 
1. Лекин дар замин ва њаво аз он латофате, ки ман дар 

ваќти ба сайру гашт баромаданам дида будам, асар намон-
да буд, майса ва сабзањо дар зери гарду ѓубори рег монда 
пажмурда шуда буданд; 2. Бачагон пода ва рамањои худро 
ба тарафи дења ронданд, молњо, гуё ки онњоро гург пеш кар-
да бошад, бо як њароси вањшиёна ба тарафи дења медави-
данд; 3. Эргаш чўбдасти подабонии худро ба даст гирифт 
ва њар ду аз ду хомаи пастаки рег гузаштем, дар хомаи се-
юм, њар гоњ ки ў љойи дамидаи регро медид, бо нўги чўбда-
сташ он љоро мекофт ва аз таги пардаи тунуки рег  занбу-
рўѓњо намудор мешуданд (С.А.). 

 
1.      2.   

          

ки            ки                 ки 

~~~~~~~~ ~~~~

~ ~ ~
   х.

њарчанд…               њам

чун 
 
 
    
агар 

~ ~ ~    ш. 

~ ~ ~ 
   х. 

гўё ки 

~~~
м-дї

, 
ки 

~~~~ 

, 

~ ~ ~
   х.      ва

3. 

 
 
1. Тамоми шоиронро љамъ агар созанд дар мањшар, Њама 

як сў бувад, ин Љомии ширинсухан як сў (Ањмади Љомї). 2. 
Чун гап ба болои амиру ќозикалон омад, сўњбат ранги дигар 
гирифт: шунавандагонро як гаронии номаълум зер кардагї 
барин шуд, лабњо аз ханда бозистод, дар башараи калонон 
асари он њаяљони пурљўшу хурўш намонд, хомўшии умумї 
сар шуд (С.А.). 

        1.   

 
 
2. 

 
 

агар

~ ~ ~   ш.

,

:                   ,                    ,                    , 

~ ~ ~
   з.

чун

њар  гоњ ки 

~~~
з. 

ва                       ,                            ва 

Эзод: Љузъњои љумлаи мураккаби пайваст ва сарљумлаи 

љумлањои мураккаби тобеъ дар шакли «хишт» (  ) ва 

љумлаи пайрав дар шакли доира (  ) ифода меёбанд. Ба-
рои нишон додани хелњои љумлаи пайрав аломатњои шар-
тии сараъзо ва аъзоњои пайрави љумлаи соддаро истифода 
кардан мумкин аст. Азбаски љумлањои пайрави њол гуногун 
мешаванд, дар зери аломати шартии њол (~ ~ ~) ихтисора-

њои зеринро навиштан лозим аст: з. – замон, с. – сабаб, ш. – 
шарт, х. – хилоф, т. – тарз, д. – дараља, м-н – макон, м-р – 
миќдор, м-дї – монандї. 

Ихтисорањо: 

А.А. – Абдусалом Атабоев 

А.Б. – Абдумалик Бањорї 

А.Д. – Абдусалом Дењотї 

А.С. – Абдулњамид Самадов  

А.Н. – Абдуманнон Насридди-

нов 

А.Ш. – Аминљон Шукўњї 

И.Н. – Иноят Насриддин 

Л.Ш. – Лоиќ Шералї 

М.М. – Маќсудљон Мирбобоев 

М.Т. – Мирзо Турсунзода 

М.Н. –Мутеулло Наљмиддинов 

М.Ш. – Муњаммадљон Шакурї 

М.Ќ. – Мўъмин Ќаноат 

П.Т. – Пўлод Толис 

Р.Ѓ. – Раззоќ Ѓаффоров 

Р.Љ. – Рањим Љалил 

Р.Њ. – Рањим Њошим 

С.А. – Садриддин Айнї 

С.С. – Саидалї Саид 

С.Ѓ. – Самад Ѓанї 

С.У. – Сотим Улуѓзода  

Т.З. – Тураќул Зењнї 

Ў.К. – Ўрун Кўњзод 

Ф.А. – Фатњуллои Азиз 

Ф.М. – Фазлиддин Муњам-

мадиев 

Ф.Н. – Фотењ Ниёзї 

Х.А. – Хуршеди Атоулло 

Њ.Ю. – Њабиб Юсуфї 

